
				– ойтүрткі

				Алғы сөз 

				Қымбатты балалар, қазақ тілі – қазақ халқының мәдениетін, салт-дәстүрін жинақтап сақтаушы, оны кейінгі ұрпаққа жеткізуші құрал. Қазақтың сөздерінен ата-бабамыздың ғасырлар бойы жинақтаған білімін, салт-дәстүрін, дүниетанымдық көзқарасын табуға болады. Тіл байлығы, сөздік қоры халқымыздың рухани қазынасы екені белгілі. Қазақтың әр сөзі – ақпараттың көзі, әр мақалы – аз сөзбен көп ойды жеткізетін жеке-жеке ғылыми тұжырым. Тілді терең меңгерген сайын сендер сол білімге бойлайсыңдар. 

				Қазақ тілі пәнінің мақсаты – жазуға және сөйлеуге үйрету. Сендер қазақ тілінде бұрыннан-ақ сөйлеп, жаза аласыңдар. Жетінші сыныпта бұл деңгейді көтеру үшін әр сабақта сендерге түрлі стильде, түрлі жанрларда талдау мәтіндері беріледі. Сол мәтіндерді оқып, тыңдап, өздерің де сол деңгейде ауызша, жазбаша мәтін құрастыру дағдыларыңды жетілдіресіңдер. 

				Тіл әлемді танудың құралы болғандықтан, сендер қазақ тілінің дыбыстық жүйесін, сөздік қорын, ондағы сан түрлі мағыналар мен фраза-лық тіркестердің мәнін, синтаксистік құры-лымдарын толық меңгересіңдер. Қазақ халқының болмыс-бітімін, таным түсінігін, аялық білімін, мәдениетін игересіңдер. Оған осы оқулықтағы он бөлімге жинақталған түрлі-түрлі мәтіндерді талдау арқылы қол жеткізесіңдер. 

				Шешен сөйлеп сауатты жазу үшін, тілді қарым-қатынас құралы ретінде жетік пайдалану үшін қазақ тілінің жүйесі бойынша лингвистикалық білім қажет. Оқулықта грамматиканың фонетика, лексика, морфология, орфография, пунктуация салалары бойынша ережелер берілген. Осы грамматикалық тақырыптарды игеру арқылы жазатын, сөйлейтін сөздеріңнің стилін, міндеті мен мақсатын айқын біліп, қазақ тілінде сауатты сөйлеп, жазу дағдысын қалыптастырасыңдар. Бұған оқулықта берілген түрлі тақырыптардағы тыңдалым, айтылым, оқылым, жазылым тапсырмалары көмектеседі. Олай болса іске сәт, жас достар!

				Фонетика

				Ауа райы және климаттықөзгерістер

					Бұл бөлімде:

					қазақ тіліндегі үндестік заңын еске түсіресіңдер;

					дыбыс үндестігі мен буын үндестігін ажырата білуді үйренесіңдер;

					интонацияның жасалу жолдарын анықтайсыңдар;

					табиғат пен адамның өзара байланысы, ауа райының ластануы, Қазақстан климаты туралы мәтіндермен танысасыңдар;

					ластанған ауадан келетін залалдың әсері туралы мәтіндермен танысып, сұрақтарға жауап бересіңдер;

					мәтін үзінділерін тыңдай отырып, оқиғаның дамуы мен аяқталуын болжап үйренесіңдер;

					мәтін құрылымын сақтай отырып, жинақы мәтін жазасыңдар;

					сөйлеу тіліндегі интонация, кідіріс, логикалық екпіннің мәнін түсініп қолданасыңдар.

				1.1. Табиғат пен адам – егіз ұғым

				Қазақ тіліндегі үндестік заңы. дЫБЫС ҮНДЕСТІГІ

				Адамдар табиғатқа тәуелді болса,

				Табиғат та адамға тәуелді.

				Анатоль Франс

					Жоғарыдағы нақыл сөзді қалай түсінесіңдер? Өз ойларыңмен бөлісіңдер.

					1-тапсырма. Мәтінді оқып, негізгі ойды анықтаңдар.

				Табиғат – тіршілік көзі. Та-биғатты қорғау – біздің парызы-мыз. Табиғатсыз бұл ғаламда өмір сүру, тіршілік ету мүмкін емес. Жыл мезгілдерінің ауысып тұруы да табиғатты одан әрі әрлендіре түседі. Әр жыл мезгілінің өз ерекшелігі бар. Төрт жыл мезгілі қоршаған ортаны төрт түрлі ғажайып күйге бөлейді. Таудан 

				
					[image: ]
				

				
					[image: ]
				

				
					[image: ]
				

				
					[image: ]
				

				
					[image: ]
				

				
					[image: ]
				

				
					[image: ]
				

				
					[image: ]
				

				
					[image: ]
				

				
					[image: ]
				

				
					[image: ]
				

			

		

		
			[image: ]
		

	
		
			[image: ]
		

		
			[image: ]
		

		
			
				6

			

		

		
			[image: ]
		

		
			[image: ]
		

		
			
				1-бөлім

				сарқырап аққан өзеннің дауысы, көк шөптің сыбдыры әдемі көңіл күй сыйлайды. Бұлттары мақтадай, шөптері кілемдей төселген табиғатты аялау әр адам үшін маңызды, себебі адам – табиғаттың бір бөлшегі. Адам мен табиғат – егіз ұғым. Олар бір-бірінсіз өмір сүре алмайды, адам өмірі табиғатпен тығыз байланысты.

				Табиғат жайлы өлең-жыр аз емес. 

				Табиғатта сезім де, құлақ та бар, 

				Ренжітсең, қайғырып жылап та алар. 

				Аяласаң, жаныңа шуақ тамар, 

				Қажығанда бойыңа қуат тамар, –

				демекші, біздің әрқайсысымыз табиғатты аялап, қорғауымыз керек.

				Л.Қуанова

						Мәтінде кездесетін ғалам, әрлендіру, ғажайып күй сөздерін қандай сөздермен ауыстырар едіңдер? 

						Мәтіннен бірыңғай жуан дауыстылардан тұратын зат есімдер мен бірыңғай жіңішке дауыстылардан тұратын етістіктерді табыңдар.

						Мәтіндегі ойды жалғастырып, «Табиғат пен адам» тақырыбына бес-алты сөйлемнен тұратын жинақы мәтін жазыңдар. 

				ҚАЗАҚ ТІЛІНДЕГІ ҮНДЕСТІК ЗАҢЫ. Дыбыс үндестігі

				Қазақ тілінде дыбыстар сөз ішінде, сөз бен қосымша арасында, сөз бен сөздің арасында бір-бірімен үндесіп, үйлесіп айтылады. Түбір сөздің жуан не жіңішке болуына қарай қосымша да жуан не жіңішке болады, сөздің соңғы дыбысына қарай үйлесіп жалғанады. Сөздің бастан-аяқ үндесіп, үйлесіп, біркелкі әуезбен айтылуы үндестік заңы деп аталады. 

				Дыбыс үндестігі дегеніміз – түбір мен қосымша жігіндегі, сөз бен сөздің арасындағы дауысты немесе дауыссыз дыбыстардың көршілес дауыссыз дыбыстарға ықпал етуі.

				Дыбыс үндестігінің мынадай түрлері бар: ілгерінді ықпал, кейінді ықпал, тоғыспалы ықпал.

						Мәтіннен қосымша жалғанған зат есімдерді тауып жазыңдар. Сөз құрамына талдап, үндестік заңын түсіндіріңдер. 

				
					
						[image: ]
					

					
						
							В

						

					

				

				
					[image: ]
				

				
					
						[image: ]
					

					
						
							ҮНДЕСТІК ЗАҢЫ 

						

					

					
						
							Буын үндестігі

						

					

					
						
							Дыбыс үндестігі

				Ауа райы және климаттық өзгерістер

			

		

		
			
					2-тапсырма. Өлең үзінділерін мәнерлеп оқып шығыңдар.

				Кең дала, көресің ғой, ана жатқан,

				Жібектей жасыл шөптер бетін жапқан.

				Асқар тау, балдай тәтті сулары бар,

				Әне, сол анам еді мені тапқан.

				М.Жұмабаев 

				Табиғат, әсемдік төркінісің, 

				Ән саламын бір сенің көркің үшін.

				Жан-жануар табынып бір өзіңе,

				Сенен алып тұрғандай бар тынысын.

				Ж.Жабаев

						Қарамен берілген сөздерді жұп-жұбымен жазыңдар. Өзара салыстырып, ұйқас үшін қай дыбыстары ортақ екенін айтыңдар.

						Өлеңнен үндестік заңына бағынып жалғанған жалғаулар мен шылауларды табыңдар. Оларды дыбыс үндестігі мен буын үндестігіне бөліп жазыңдар.

				Үлгі:  

					3-тапсырма. Жұмбақтарды шешіңдер. 

				Гүл-гүл жайнап жер, аспан,

				Гүрілдейді сайда өзен.

				Гүлжазира жарасқан,

				Гүлдерімен қай кезең?

				Жапырақты бояды,

				Атырапты бояды.

				Бояп-бояп барлығын

				Сап-сары ғып қояды.

				Мұрыннан кеудеге өтеді,

				Одан кері кетеді.

				Өзі көзге көрінбейді,

				Онсыз өмір сүрілмейді.

							Дыбыс үндестігі

							көресің ғой

							жат-қан

						

					

					
						
							Буын үндестігі

							көре-сің

							жат-қан

					Ілгерінді ықпал – сөз ішінде немесе сөздер аралығында алғашқы дыбыстың өзінен кейінгі дыбысқа әсерін тигізіп тұруы. Мысалы: бала-лар (бала-дар емес), от-пен (от-бен емес).

					Кейінді ықпал – сөз ішінде немесе сөздер аралығында кейінгі дыбыстың өзінен бұ-рынғы дыбысқа әсер етіп өзгертуі. Мысалы: күрек – күрегі, тарақ – тарағы.

				

			

			
				
					Есте сақтаңдар!

					Тоғыспалы ықпал – сөз тіркестерінің, біріккен сөз сыңарларының аралығындағы көр-шілес дыбыстардың бір-біріне қатар ілгерінді де, кейінді де әсер етіп, екеуінің де басқа дыбысқа ауысуы. Бірақ жазуда бұл дыбыстық өзгеріс ескерілмейді. Мысалы: жазылуы – Досжан, айтылуы – Дошшан; жазылуы – Жанқожа, айтылуы – Жаңғожа.

				

			

			
				
					Есте сақтаңдар!

				1-бөлім

			

		

		
			
				Тісі жоқ, тістеп алады,

				Қолы жоқ, сурет салады.

						Жұмбақтардағы етістіктерді тауып, буын үндестігі бойынша талдаңдар. 

					4-тапсырма. «Отан-Ана» әнінің мәтінін тыңдаңдар (1-аудио). 

						Әннің мазмұнын талқылаңдар. Отан туралы тағы қандай әндерді білесіңдер?

						Әннің мазмұнына және тақырыбына қарап, негізгі ойды анықтаңдар. Ондағы дауыс ырғағы мен әннің мәнеріне көңіл аударыңдар.

				1.2. Ауаның ластануы 

				Буын Үндестігі

				Табиғат адам өмірінің барлық қажетін толық өтей алуы үшін, ол міндетті түрде ештеңемен былғанып, уланбаған болуы тиіс.

				Қасым Аманжолов

					Ауаның ластану себептерін айтып, кластерді толтырыңдар. Қасым Аманжоловтың сөзін пайдаланып қорытынды жасаңдар.

							Ауа қалай ластанады?

					1-тапсырма. Мәтінді оқып, мазмұны бойынша проблемалық сұрақтар құрас-тырыңдар. 

				Қазiргi кезде ауаны зауыт құ-бырларынан, жылу электрстан-сыларынан, көліктерден шығатын түтiннен, газ тәрiздi заттардан және шаң-тозаңнан қорғау туралы мәселе тұр. Бұлардың барлығы ауаның лас-тануына әкеліп, тiрi ағзаларға, оның ішінде адамдарға, қауiп төндіруде. 

				Ауа ағынымен улы заттар үлкен қашықтыққа тасымалданып, топыраққа, суқоймасына – өзендер мен көлдерге жаңбыр және еріген қар суымен түседi.

				Ауаны тазартудың ең негiзгi әдiстерi – саяжай, саябақтар жасап, көгалдандыру жұмысын жүргізу. Өсiмдiк жапырақтары, яғни бiр гектар шыршалы немесе қарағайлы орман, жылына 30 тонна шаң мен майда қатты заттарды ұстап қалады. Сөйтіп, ауаны шаң-тозаңнан сақтайды. Өсiмдiктер атмосфералық ауаны көмiрқышқыл газынан тазартады. Фотосинтез процесiнде олар көмiрқышқыл газын сiңiрiп, атмосфераға оттек бөледi. Қалалар мен ауылдарды көгалдандыру мақсатында түтiндi жақсы сіңіретін өсiмдiктердi отырғызады.

						Мәтінде жауабы бар сұрақты табыңдар. 

				1. Қазақстанның қай қалалары экологиялық аймаққа жатады? 

				2. Ауаны тазартудың қандай әдістерін білесіңдер?

				3. Орман алқаптарын кеңейту ісі не үшін қажет?

				4. Қала мен ауылдың ластануы бірдей ме?

						Әр азатжолға ат қойыңдар. Себебін түсіндіріңдер.

						Мәтіннен дыбыс үндестігіне 5 мысал, буын үндестігіне 5 мысал теріп жазыңдар.

				БУЫН ҮНДЕСТІГІ (СИНГАРМОНИЗМ)

				Сөз ішіндегі дауыстылардың бірыңғай не жуан, не жіңішке, сондай-ақ бірыңғай еріндік не езулік болып әуендесіп айтылуы буын үндестігі (сингармонизм) деп аталады. 

				Сингармонизм заңдылықтары 

				1. Сөздің алғашқы буыны жуан болса, келесі буындары да жуан немесе соңғы буыны жуан болса, оған жалғанатын қосымша да жуан болады. Мысалы: бала + лар, мал + шы + лар, қала + да + ғы + лар + ға. 

				2. Сөздің алғашқы буыны жіңішке болса, келесі буыны да жіңішке немесе сөздің соңғы буыны жіңішке болса, оған жалғанатын қосымша да жіңішке болады. Мысалы: ән + ші + лер + ге, үй + де + гі + лер + і + міз.

						Мәтіндегі септік жалғаулы сөздерді тауып жазып, буын үндестігін түсіндірің-дер. 

					2-тапсырма. Түбір сөздер мен қосымшаларды үндестік заңына сай жалғап жазыңдар.

				1-бөлім

			

		

		
			
					3-тапсырма. Мақал-мәтелдің мәнін түсіндіріңдер. Ондағы септік, жіктік жал-ғаулы сөздерді тауып, буын үндестігіне назар аударыңдар. 

				•	Тау мен тасты су бұзар,

					Адамзатты сөз бұзар.

				•	Жер тағдыры – ел тағдыры.

				•	Жалқаудың жауы – жұмыс.

				•	Бір тал кессең, он тал ек.

				•	Халқыңа орман салғаның – 

					Өзіңе қорған салғаның.

				•	Бір жаманның кесапатынан1 аққан дария құриды.

				•	Кішкентай сіріңке үлкен орманды өртейді.

				•	Асқар таудың ауасы – аурудың дауасы.

						«Бір тал кессең, он тал ек» мәтеліне көркемдегіш құралдарды қолдана отырып, әңгіме құрап жазыңдар.

					4-тапсырма. Өлеңді бірнеше рет тыңдап (2-аудио), жатыс септігінде тұрған сөздерді теріп жазыңдар. Кім көп сөзді есте сақтай алады?

					5-тапсырма. Мақал-мәтелдегі түсіп қалған сөздерді табу арқылы сөзжұмбақты шешіңдер.

				1.	Жер тозса – тақыр, 

					Ер ... – пақыр.

				2.	Өнерді үйрен,

					Үйрен де ... .

				3.	Тау кезеңсіз болмас,

					Өлке ... болмас.

				4.	... ексең тыңға ек,

					Одан өнер өнім көп.

				
					1 Кесапаты – кесірі, қырсығы.

							ғасыр, бейім, біркелкі, әшкере, амал, еліктеу

						

					

					
						
							-ділік, -сыздық, -лену, -лық, -шілік, -лік

					Қазіргі қазақ тілінің дауыстылар жүйесі 9 дыбыстан құралады: а, ә, е, ы, і, о, ө, ұ, ү. Дауысты дыбыстар айтылғанда жақтың, еріннің, тілдің қаты-суына қарай ашық-қысаң, еріндік-езулік, жуан-жіңішке болып бөлінеді.

				

			

			
				
					Есте сақтаңдар!

				5.	Алпыс күн тасыған су

					... күнде қайтар. 

				6.	Су патшасы – мұрап, 

					Түн патшасы – ... . 

				7.	Жер құтты болса,

					... сүтті болады.

				8. Көз қорқақ, ... батыр.

				9.	Байлықтың атасы – 

					еңбек, ... – жер.

				10.	Қураған ағаш ... ,

					Қураған шыбық егілмес.

				11. Жер – ... , су – гауһар. 

				12. ... көтерген жүк жеңіл.

				1.3. Қазақстан климаты

				Ерін үндестігі

				Туған жердің қара тасын мақтан ете біл-меген азамат бөгде1 жердің алтын тасын мақтап жарытпақ емес.

				Қаныш Сәтбаев

					Қазақстанның әр өңіріндегі климат туралы білетіндеріңді сипаттап жазыңдар.

				
					Оңтүстік

				

				
					Солтүстік

				

				
					Батыс

				

				
					Шығыс

				

					1-тапсырма. Мәтінді оқып, негізгі ойды дамытып айтыңдар.

				Қазақстанның жер көлемі 2,7 миллион шаршы шақырымнан асады. Республика шығысында Алтай тауларынан басталып, батысында Каспий ойпатына, ал солтүстігінде Батыс Сібір жазығы-нан, оңтүстігінде Тянь-Шань (Еренқабырға) шыңдарына дейін созылып жатыр. Қазақстан жерінің кеңдігінен әр аймағының табиғаты бір-біріне ұқсамайды. Оңтүстігінде ағаш гүлдеп, жер көгергенде, солтүстігінде әлі қар жатады.

				
					1 Бөгде – жат, бөтен, бейтаныс.

				

				
					[image: ]
				

				
					[image: ]
				

			

		

		
			
				
					1

				

				
					с

				

				
					2

				

				
					и

				

				
					3

				

				
					н

				

				
					4

				

				
					г

				

				
					5

				

				
					а

				

				
					6

				

				
					р

				

				
					7

				

				
					м

				

				
					8

				

				
					о

				

				
					9

				

				
					н

				

				
					10

				

				
					и

				

				
					11

				

				
					з

				

				
					12

				

				
					м

				

			

		

	
		
			[image: ]
		

		
			[image: ]
		

		
			
				12

			

		

		
			[image: ]
		

		
			[image: ]
		

		
			
				1-бөлім

			

		

		
			
				Қазақстанның оңтүстік облыстарында жылуды жақсы көретін күріш, қант қызылшасы, мақта, жеміс түрлері, әртүрлі дәрілік шөптер өседі. Бұл аймақтарда жаңбыр аз жауады, жазы ыстық әрі құрғақ болады. Бірақ тау өзендерінің суы мол. Республиканың солтүстік аймақтарында астық пен көгөністер жақсы өседі. Мұнда жауын-шашын мол, жазы да ыстық емес.

				Г. Әбдіманова

						Мәтіндегі негізгі мәселені ашатындай 3 сұрақ құрастырыңдар.

						Мәтіндегі күрделі сөздерді тауып, ол сөздерде буын үндестігінің сақталып не сақталмай тұрғанын дәлелдеңдер.

						Мәтіннің тірек сөздерін синониммен ауыстырып, жинақы мәтін жазыңдар. 

						Эпиграфтағы Қ.Сәтбаевтың сөзін негізге алып эссе жазыңдар. Эссе тақырыбын өздерің қойыңдар.

						Мәтін құрылымын (кіріспе бөлім, жалпы мәлімет беру, детальды мәлімет беру) сақтай отырып, Қазақстанның әр өңіріндегі жауын-шашын мөлшері туралы жазыңдар. Төмендегі картаны пайдаланыңдар. 

				ЕРІН ҮНДЕСТІГІ

				Ерін үндестігі – бастапқы буындағы ерін дауыстының ыңғайына қарай соңғы буындардың еріндік болып үйлесіп келуі. Яғни, еріндік о, ө, ұ, ү дыбыстары-нан кейін келетін езулік ы, е, і дыбыстары айтуда еріндік дыбыстарға ұқсайды. 

				Ерін үндестігі заңдылықтары 

				1. Алғашқы буындағы о немесе ұ дыбыстары келесі буындағы ы дыбысын ұ-ға айналдырады. Мысалы: орын – орұн, құлын – құлұн. Ал ашық дауысты а дыбысы мұндай үндесуге бағынбайды. Мысалы: орақ, құлан.

				2. Алғашқы буындағы ө немесе ү дыбыстары келесі буындағы і дыбысын ү-ге айналдырады. Мысалы: көрік – көрүк, күдік – күдүк.

				3. Алғашқы буындағы ө немесе ү дыбысы келесі буындағы е дыбысын ө-ге айналдырады. Мысалы: өлең – өлөң, күрек – күрөк.

					2-тапсырма. Ерін үндестігі заңдылықтарын ескере отырып, берілген үлгі бойынша бірнеше сөз ойлап табыңдар. 

				Үлгі:	о + ы → о + ұ / борыш → борұш; қорық → қорұқ

					ү + і → ү + ү / түлкі → түлкү; Жүрсін → Жүрсүн

					ө + е + і → ө + ө + ү / көгершін → көгөршүн; көмекші → көмөкшү

				
					О + ы → о + ұ

					Ұ + ы → ұ + ұ

					О + а → о + а

					Ұ + а → ұ + а

				

				
					Ө + і → ө + ү

					Ү + і → ү + ү

					Ө + е → ө + ө

					Ү + е → ү + ө

				

				
					О + ы + ы → о + ұ + ұ

					Ұ + ы + ы → ұ + ұ + ұ

					Ұ + ы + а → ұ + ұ + а

					Ұ + а + ы → ұ + а + ы

				

				
					Ө + е + і → ө + ө + ү

					Ө + е + е → ө + ө + ө

					Ө + і + е → ө + ү + ө 

					Ө + і + і → ө + ү + ү

					Ү + і + е → ү + ү + ө

					Ү + е + е → ү + ө + ө

				

					3-тапсырма. Сөздерді орфоэпия заңына сай өзгертіп жазыңдар. Жазғандарыңды орфоэпиялық сөздікпен тексеріңдер. 

				Үлгі: ұжымдастыру – ұжұмдастырұу.

				Әуестену, сүрлеу, уландыру, тұқым-дық, тұрақсыздық, тұмсық, ұзындау, ұзатылу, уыстату, құттықтау, құрметті, күрекпен, күрделі, көркемөнер, көбе-лек, көнерген, дәруіш, бұлқындыру, буырқаныс, әупілдек, ауырсыну, алқыну.

					Ерін үндестігі заңдылықтары, негізінен, орфоэпияда, яғни айтылу кезінде сақталады.

					Мысалы: ушықтыру –ұушұқтұрұу, уіл – үуүл.

				

			

			
				
					Есте сақтаңдар!

					4-тапсырма. Мәтін үзіндісін тыңдап (3-аудио), оқиғаның дамуы мен аяқталуын болжаңдар.

					5-тапсырма. Ребусты шешіңдер. Шыққан сөз бен бүгінгі сабақтың байланысын анықтаңдар.

				1.4. Көктем туды

				Үндестік заңына бағынбайтын қосымшалар

				Сансыз көкек сұңқылдап,

				Көктем келді ертелеп.

				Нәзік үнмен сыңқылдап,

				Бұйра бұлақ еркелеп.

				Қасым Аманжолов

					Сурет пен Қ.Аманжоловтың өлеңінен алынған үзінді арасында қандай байланыс бар? Суретте бейнеленген жыл мезгіліндегі өзгерістер туралы айтыңдар.

					1-тапсырма. Өлеңді мәнерлеп оқып, негізгі ойды талқылаңдар. 

				...Көктем де келер, 

				От ойнар әлі аспанда. 

				Көгерер әлі: 

				Кәрі емен, қайың, жас тал да. 

				Дүлейдің шоғы түспесе екен 

				 деп тіле, 

				Аспанда апат зарядтары  жағаласқанда. 

				Көктем де келер, 

				Құстар да жетер ән салып. 

				Көктер де шығар, 

				Көгілдір нұрға тамсанып. 

				Сулар да тасар, 

				Кетпесе екен деп тіле, 

				Мұхиттар көлге қарсы ағып.

				Бұлттар да көшер, 

				Жыртық па, әлде бүтін бе? 

				Жауласа бермей, жайғасар, 

				 келер бітімге. 

				Ақкөңіл бұлттар 

				Ақ нөсер төгіп өтсін де, 

				Айналып кетпей түтінге. 

				Келсе екен көктем, 

				Көк, жасыл шұғыла тартылса. 

				Көкжиек барып 

				Көкжиектерге артылса! 

				Көктем де келер, 

				Көрерміз әлі жазды да. 

				Осылай өмір,

				Тұрса егер тыныш қалпынша...

				М.Мақатаев

						Өлеңдегі табиғатты сипаттаған тұстарды тауып, сөздерді құрамына қарай (түбір, қосымша) талдаңдар. Буын және ерін үндестігін түсіндіріңдер.

				ҮНДЕСТІК ЗАҢЫНА БАҒЫНБАЙТЫН ҚОСЫМШАЛАР

				Қазақ тілінде буын үндестігіне бағынбайтын қосымшалар да кездеседі. Олар:

				-мен, -бен, -пен: баламен, жұлдызбен, жолдаспен;

				-қор, -паз, -қой: еңбекқор, өнерпаз, әуесқой;

				-тал, -тар, -тай: өсімтал, кіріптар, шешетай;

				-хана: емхана, дәріхана;

				-нікі, -дікі, -тікі: Майранікі, атамдікі, Мақсаттікі;

				-кер, -гер, -кеш: айтыскер, қаламгер, арбакеш;

				-кес, -күнем: даукес, пайдакүнем;

				-ов(а), -ев(а), -ин(а): Әуезов(а), Серікбаев(а), Майлин(а);

				бей: бейтарап, бейуақыт, бейтаныс.

						Өлеңдегі қарамен берілген сөздерге үндестік заңына бағынбайтын қосымша жалғап жазыңдар. 

				Үлгі: От – отпен, оттікі, ... .

						Мәтін құрылымын (кіріспе бөлім, жалпы мәлімет беру, детальды мәлімет беру) сақтай отырып, ойтүрткіде берілген суретті сипаттап жазыңдар. 

					2-тапсырма. Берілген сөздерге үндестік заңына бағынбайтын қосымша жалғап жазыңдар. Мағынасын түсіндіріп, мысал келтіріңдер.

				Мұғалім, сауда, маза, шай, бала, сауат, талғам, қонақ, Тоғжан, Баймахан, жауын, талап, ғарыш, әсем, жұмыс, Бектас, ерке, мұра, қайрат, мейрам, күрес, білім, зиян.

				
					[image: ]
				

				
					[image: ]
				

				
					[image: ]
				

				
					[image: ]
				

			

		

		
			
				[image: ]
			

			
				[image: ]
			

			
				[image: ]
			

			
				[image: ]
			

			
				[image: ]
			

			
				
					Ассимиляция (лат. assimilatio – үндестік) дегеніміз – сөйлеу кезінде сөздегі не сөз тіркесіндегі дыбыс-тардың бір-бірімен қиюласып, үндесіп айтылуы. 

				

			

			
				
					Есте сақтаңдар!

					3-тапсырма. Көктем туралы мәтінді тыңдаңдар (4-аудио). 

						Мәтіннен буын үндестігіне бағынбайтын сөздерді табыңдар. 

						Мәтіннің әр азатжолындағы негізгі ойды бір-бір сөйлеммен жазыңдар.

						Көктем тақырыбына 1-2 шумақ өлең құрастырып көріңдер. Ұйқасты құрап тұрған буындарды көрсетіп, буын түрлеріне талдаңдар. 

					4-тапсырма. Басқа тілдерден енген, буын үндестігіне бағынбайтын түбір сөз-дерге мысал келтіріңдер 

				Үлгі: Мұғалім, антенна, ... .

					5-тапсырма. Кестені дәптерлеріңе толтырып, берілген жұрнақтарға буын үндестігіне бағынатын және бағынбайтын түбір сөздерді анықтаңдар. 

				Жұрнақтар: бей-, -тікі, -хана, -қор, -мен, -паз, -кер, -кеш, -тал.

				
					Буын үндестігіне бағынатын түбірлер

				

				
					Буын үндестігіне бағынбайтын түбірлер

				

					6-тапсырма. «Қыз Жібек» фильмінен қызғалдақты дала көрсетілген тұсын көріп, табиғатты суреттейтін эссе жазыңдар. Эссе тақырыбын өздерің қойыңдар.

				1.5. Жаз шықты

				Интонация

				Сұлу жаздың лебі

				Қар түгіл, мұзды балқытар.

				Көл, өзенін, теңізін

				Ойнатар, бәрін шалқытар.

				Мағжан Жұмабаев

					М.Жұмабаев өлеңінде қандай жыл мезгілі сипатталған? Оны қандай сөздерден байқадыңдар?

					1-тапсырма. Өлеңді мәнерлеп оқып, қалаған екі шумағын жаттап алыңдар. 

				Жаз

				Таң бұзып тынышымды жіберді деп,

				Жазғы түн кетерінде түнерді кеп.

				Жер-ару серпігенде түн көрпесін,

				Маужырап қарап тұрды Күн елжіреп.

				Гүл бөлеп хош иіске атырабын,

				Ағаштар жайып салды жапырағын.

				Самал жел сыбырласа, сыр ұрласа,

				Өзенде мың бұралып жатыр ағын.

				Төсінен терсек тағы қызғалдақты,

				Басында заңғар таудың ызғар қапты.

				Шыдамай жаздың жастық жалынына, 

				Ойнақтап ерке бұлақ құздан да ақты.

				Сұлулар суға барған сайға бұғып,

				Қарайды көлдің бетін айна қылып.

				Шіркін, жаз, жомартсың-ау базарлыққа,

				Бересің жан біткенге жайдарлылық!

				Ф.Оңғарсынова

						Берілген сөйлемдерге сұрақ құрастырыңдар.

				•	Маужырап қарап тұрды Күн елжіреп.

				•	Басында заңғар таудың ызғар қапты.

				•	Қарайды көлдің бетін айна қылып.

						Ақынның табиғатқа жан бітіре сипаттаған тұстарын тауып айтыңдар. 

						Өлеңнен тоғыспалы ықпалды табыңдар.

				ИНТОНАЦИЯ

				Интонация (лат. іntono) – сөйлемдерді сазына келтіріп айту. Жазуда тыныс белгілерімен және арнайы графикалық амалдармен (мәтінді азатжолдарға бөлу т.б.) беріледі.

				Интонация адамның көңіл күйін білдіреді. Кейбір сөйлемдер көңіл күйді білдіретін сөздердің қатысуы арқылы да жасалады. Ондай сөздерге қыстырма сөздер мен одағай сөздер жатады. 

						Өлеңдегі одағай сөздің интонацияға әсерін түсіндіріңдер. 

					2-тапсырма. Берілген сөздерге қыстырма және одағай сөздер қосып жазу арқылы адамның түрлі көңіл күйін көрсетіңдер. 

				Үлгі: Мен оның кім екенін білемін ғой.

				Қап, мен оның кім екенін білемін ғой!

				•	Бәрі осылай аяқталарын білгенмін.	

				•	Уақытында айттың ғой.

				•	Сен келмей тұрғанда бұлай болмаған.	

				•	Білмей тұрған едім.

					3-тапсырма. Өлеңді оқып, ерекше қарқынмен, яғни көтеріңкі дауыс ырғағымен оқылатын сөздерді көрсетіңдер. 

				Жаздыгүн шілде болғанда,

				Көгорай шалғын, бәйшешек

				Ұзарып өсіп толғанда,

				Күркіреп жатқан өзенге

				Көшіп ауыл қонғанда,

				Шұрқырап жатқан жылқының

				Шалғыннан жоны қылтылдап,

				Ат, айғырлар, биелер

				Бүйірі шығып, ыңқылдап,

				Суда тұрып шыбындап,

				Құйрығымен шылпылдап,

				Арасында құлын-тай

				Айнала шауып бұлтылдап.

				Жоғары-төмен үйрек, қаз

				Ұшып тұрса сымпылдап.

				Қыз-келіншек үй тігер,

				Бұрала басып былқылдап,

				Ақ білегін сыбанып,

				Әзілдесіп сыңқылдап.

				Абай

						Өлеңдегі ақпаратты өз сөздеріңмен түсіндіріңдер.

					4-тапсырма. Мәтінді тыңдаңдар (5-аудио). 

						Сөйлеушінің таңғалғанын, өкінгенін білдіріп, ерекшелене айтылған сөздерді атаңдар.

						Мәтінде кездесетін одағай сөздердің әрқайсысына өздерің сөйлемдер құрастырыңдар.

					5-тапсырма. Диалогті оқыңдар. 

				– Cен екенсің ғой* Ал мен... мен шатасып...

				– Шатасқаның қалай*

				– Басқа біреумен шатастырдым.

				– Басқа біреу* Кіммен*

				– Өзім де түсінбеймін* Көзіме...

				– Көзіңе не болды* Топырақ түсті ме*

				– Жоқ... Қос көрінеді ме, білмеймін. Түсініксіз... Бір елес...

				– Елес*

				Ә.Нұрпейісов

						* белгісі қойылған орындарға тиісті тыныс белгілерін қойып, көшіріп жазыңдар.

						Қарамен берілген сөздерді оқуда қандай ерекшеліктерді байқадыңдар?

					6-тапсырма. Мәтінді оқып, өздерің тұратын жердің өткен айдағы ауа райын сипаттаңдар.

				Ауа райы дегеніміз – атмосфераның жергілікті жердегі белгілі бір уақытта немесе уақыт аралығында байқалатын құбылмалы жағдайы. Ауа райын ауа температурасы, атмосфералық қысым, ауа ылғалдылығы, бұлттылық, атмосфералық жауын-шашын, жердің күші мен бағыты құрайды. 

				Уикипедиядан

				1.6. Күз түсті

				сөйлеу тіліндегі Интонацияның қызметі

				Сұлудай толып бұралған,

				Жібекке жасыл оранған,

				Жас өрім талдың жапырағы

				Сарғайып түсті үзіліп.

				Сәкен Сейфуллин

					Сәкен Сейфуллин қай жыл мезгілін суреттеп тұр?

					1-тапсырма. Өлеңді мәнерлеп оқып, тірек сөздерді табыңдар. 

				Сұр бұлт түсі суық қаптайды аспан,

				Күз болып, дымқыл тұман жерді басқан. 

				Білмеймін тойғаны ма, тоңғаны ма,

				Жылқы ойнап, бие қашқан, тай жарысқан.

				Жасыл шөп, бәйшешек жоқ бұрынғыдай,

				Жастар күлмес, жүгірмес бала шулай. 

				Қайыршы шал-кемпірдей түсі кетіп, 

				Жапырағынан айырылған ағаш қурай...

				Қаз, тырна қатарланып қайтса бермен,

				Астында ақ шомшы жүр, ол – бір керуен.

				Қай ауылды көрсең де, жабырқаңқы,

				Күлкі-ойын көрінбейді, сейіл-серуен.

				Кемпір-шал құржаң қағып, бала бүрсең,

				Көңілсіз қара суық қырда жүрсең.

				Кемік сүйек, сорпа-су тимеген соң,

				Үйде ит жоқ, тышқан аулап, қайда көрсең.

				Күзеу тозған, оты жоқ елдің маңы,

				Тұман болар, жел соқса, шаң-тозаңы.

				От жақпаған үйінің сұры қашып,

				Ыстан қорыққан қазақтың құрысын заңы!

				Абай

						Өлеңдегі тірек сөздерді синонимдік қатармен ауыстырыңдар. 

						Тірек сөздерді пайдалана отырып жинақы мәтін жазыңдар.

						Өлеңдегі қарамен берілген жолдарды айтылуы бойынша жазыңдар.

						Өлеңдегі етістіктерді теріп жазып, соңғы үш шумақтағы етістіктерді сөз құрамына қарай талдаңдар.

						Халық аузындағы күз атауларының тұсына нақты ай атауларын жазып шығыңдар.

				Мырза (жомарт) күз – дәнді дақылдар мен жеміс-жидектер пісіп молайған шақ.

				Сары (алтын) күз – ағаштардың, өсімдіктердің жапырақтары сарғайып түлеген кез.

				Жылауық күз – күн салқындаған, жауын-шашынды мезгіл.

				Қоңыр күз – күн бұлыңғыр тартып, қара суық түскен кез.

				Қара күз – күздің нағыз суық түскен кезі.

				Боқырау – қар жауып, суық түскен кез.

				СӨЙЛЕУ ТІЛІНДЕГІ ИНТОНАЦИЯНЫҢ ҚЫЗМЕТІ

				Сөйлеу интонациясының құрамы күрделі, оған әуен, ырғақ, қарқын, логикалық екпін т.б. кіреді. 

				Интонация сөйлеп тұрған адамның халі мен оның айтылып тұрған ойға, жағдайға қалай қарайтынын білдіреді. Мысалы, сөйлеушінің айтылған ойды, жағдайды қолдайтын-қолдамайтыны, оған деген қуанышы мен реніші интонация арқылы анықталады. Арнайы сөздер арқылы ғана емес, әртүрлі интонациямен оқу арқылы да хабарлы, сұраулы, бұйрықты, лепті сөйлемдер жасалады. 

				1. Хабарлы сөйлем: Демалыс күн едi (Ғ.Мұст.). Қыстай отын ала алмай, мектеп азынап тұpды (Ж.А.).

				2. Сұраулы сөйлем: – Олжаларыңыз көп болу керек? – Олжасыз емеспіз (С.Ғ.).

				3. Бұйpықты сөйлем: – Таpт тiлiңдi! – деп Ысқақ кимелеп кеттi (С.Ер.). Құлат мынау үйлеpдi! (М.Ә.)

				4. Лептi сөйлем: Бұл түс емес! (М.Ә.) Уа, салдаp келедi! (Ғ.Мұст.)

						Өлең жолдарынан сұраулы сөйлемдер жасаңдар. Оларды түрлі интонация-мен айтып, сөйлеушінің көңіл күйін түсіндіріңдер.

					2-тапсырма. Ережеге сүйеніп, интонация арқылы мағынасы өзгеретін сөйлем-дерді табыңдар.

					3-тапсырма. Кестеде келтірілген сөйлемдерге мысалдар жазыңдар. 

				
					Хабарлы

					сөйлем

				

				
					Сұраулы сөйлем

				

				
					Бұйрықтысөйлем

				

				
					Лепті 

					сөйлем

				

					4-тапсырма. Интонация арқылы байланысқан сөйлемдерді айтыңдар.

				1. Жер беті мамыр бітпей жатып қуаң тартқан (Ғ.Мұст.). 

				2. Сендер де атты қарасуға шықтыңдар ма? (С.Сейф.) 

				3. Ар жазасы – бар жазадан ауыр жаза (М.Ә.). 

				4. Бір жеңнен қол, бір жағадан бас шығарып ел болайық (З.Ш.). 

				5. Тіл өнері дертпен тең (Абай). 

				6. Жаздың басы қуаң, құрғақ басталды (М.Жолд.). 

				7. Арлы адам – ардақты, ар – ардақтың анасы (Б.М.). 

					5-тапсырма. Кім көп табады? Интонация сөзін құрайтын әріптерді пайдаланып, бірнеше сөз құраңдар. (Сөзде бір рет кездесетін әріпті екі рет алуға болмайды.) 

				Үлгі: нота, ат, ит... 

				1.7. Қыс келді

				Сөйлеудегі кідірістің қызметі

				Қыстағы қар – жерге ырыс,

				Жердегі ылғал – елге ырыс.

				Мақал

					Қыс мезгілін ұнататындар және ұнатпайтындар болып екі топқа бөлініңдер. Эпиграфтағы мақалды пайдаланыңдар. Әр топ өз пікірін қорғап шығуы керек.

					1-тапсырма. Мәтінді оқып, боран түрлерімен танысыңдар.

					Интонация арқылы байланысу кезінде сөздердің орын тәртібі тиянақты болады. Екінші сөз сәл көтеріңкі естіліп, жазуда ол сөздер сызықшамен

					ажыратылады. 

				

			

			
				
					Есте сақтаңдар!

				Қыстың қаталдығын көрсететін табиғи дүлей күштің бірі – боран. Қарды бұрқыратып, ұйтқып соғатын күшті жел ретінде танылатын бо-ранды қазақ халқы оның дүлей күшіне, бағытына, уақытына, ұзақ-тығына қарай түрліше атайды. Тілі-міздегі боранның түрлерін жинақтай келгенде, боранның түрлі мінезді болатынын аңғардық. 

				• Ақ боран. Көз ашқысыз, желдете жауған қарлы боран. 

				• Ақтүтек боран. Алай-түлей түтеген боран. 

				• Ақшұнақ боран. Бір мезгіл соғатын шыңылтыр аяздағы қарлы боран. 

				•	Аққұйрық боран. Құрғақ аязды күні қарды ирелеңдете, бұра-лаңдата соғатын боран.

				•	Ақ жорға. Қысқы аязда жоннан1 ойға қарай соғатын қарлы бұрқасын, боран. 

				•	Алай-түлей түтеген боран. Ұйтқыған немесе бората соққан қатты жел. 

				•	Дауыл боран. Осқырған жел. 

				•	Долы боран. Екіленіп соғатын боран. 

				•	Жаяу боран. Жаңа түскен үлпек қарды жер бетінен не қатқан қар үстінен үрген еспе боран. 

				•	Жөпшеңді боран. Кәдімгі боран. 

				•	Қара боран. Түтеген шаңды аспанға көтеретін боран. 

				•	Құм боран. Құмды, топырақты суырып, ұйтқи соғатын боран. 

				•	Сырғыма боран. Қарды үрлеп, жер бауырлай соғатын боран. 

				•	Тас боран. Суырып соққан күші қатты боран. 

				•	Тентек боран. Бір күшейіп, бір басылып соғатын боран. 

				•	Түтек боран. Алай-түлей боран. 

				•	Ұйтқыма боран. Ұйтқи соққан қарлы боран. 

				•	Үскірік боран. Құрғақ, суық боран. 

				•	Ызғырық боран. Өңменнен өтер ызғарлы боран.

					А.Әмірбекова

						Мәтінде боранның қанша түрі айтылған? Оларды сипаттап беріңдер. 

						Тіліміздегі боранның түрлерін жинақтай келгенде, боранның түрлі мінезді болатынын аңғардық. Сөйлемді сөйлем мүшелеріне талдаңдар. 

					1 Жон – тау қырқасы, қырат, үстірт.

						Мәтінге сүйеніп боранды күнді сипаттап, «Боранды күнде» тақырыбына шағын эссе жазыңдар.

				СӨЙЛЕУДЕГІ КІДІРІСТІҢ қызметі 

				Кідіріс – сөйлеу үстінде болатын үзіліс. Сөйлемдер, ондағы сөздер мен сөз тіркестері әр уақытта бірсыдырғы ұласқан әуенмен айтылмай, кейде олардың арасы үзіліп айтылады. Кідірістің негізгі міндеттері – мәтінді бөліп мүшелеу және сол бөлшектенген мүшелердің арақатынастарын айқындау, мағынаны түсіндіріп, жазылған мәтінді ажыратып оқу, түсіну үшін белгілі дәнекерлік қызмет атқару. Мысалы: Балапан/тоpғай ұясында отыp. Балапан тоpғай/ұясында отыp.

				Бipiншi сөйлем (балапан деген жалғыз сөздiң кідіріспен бөлiнуiнiң аpқасында) балапан тоpғайдың ұясында отыp деген мағына беpсе, екiншi сөйлем кідіріс аpқылы екi ырғақты топқа бөлiнген (балапан тоpғай және ұясында отыp). Бұл сөйлем тоpғайдың балапаны өз ұясында отыp деген мағына беpiп тұp.

						Мәтіндегі қарамен берілген сөйлемдерге кідіріс белгісін қойып, көшіріп жазыңдар.

				Үлгі: Қыстың қаталдығын көрсететін // табиғи дүлей күштің бірі // – боран.

					2-тапсырма. Берілген сөйлемдерді көшіріп жазыңдар. Кідірістің орнын өзгерту арқылы мағынасы өзгеретін сөйлемдерді табыңдар. 

				Үлгі: Алтынсырғатақты

				Алтын//сырға тақты. Алтын – бастауыш.

				Алтын сырға//тақты. Алтын – анықтауыш.

				•	Алтынсырғатақты.

				•	Ауарайынкөрдім.

				•	Алмажепотыредім.

				•	Олжасекенғой.

				•	Күнбатыпбаражатыр.

				•	Есіктіжабасалшы.

				•	Хабарласқанжанеркедепойладым.

				•	Жақындакөлікайдаудыүйренемін.

					3-тапсырма. Ережеге сүйеніп, сөйлемдегі кідірістің қызметін анықтаңдар.

				1. Қазір Еркебұлан // сол ақ отаудың төрінде // жалғыз отыр (Б.М.). 

				2. Құнанбай Ұлжан жанына отырды да, // Кәкіш пен Абайдың жүздеріне қарады (М.Ә.). 

				3. Таяқ тиген жер жаныма батып барады, // алайда сыр берген жоқпын (Б.М.). 

				4. Жауынгерлер // орындарынан көтеріліп, // ілгері жүгірді (Т.А.). 

				5. Соғысқа кіргелі // ерлік, батырлық көрсетем деген ойды // Ержан ұмыта бастаған (Т.А.). 

				6. Өмір мектебі деген мектеп те бар, // мұнда қалың көпшілік үздіксіз тәрбиеленіп жатады (М.Қ.). 

					4-тапсырма. «Қысқы түн» мәтінін тыңдаңдар (6-аудио). 

						Мәтіннің оқылуына мән беріп, кідірістердің қызметін анықтаңдар. 

						Мәтіндегі оқиғаның дамуы мен аяқталуын болжап айтыңдар.

					5-тапсырма. Өткен ережелерді еске түсіре отырып, сөзжұмбақты шешіңдер.

				
					1

				

				
					к

				

				
					2

				

				
					і

				

				
					3

				

				
					д

				

				
					4

				

				
					і

				

				
					5

				

				
					р

				

				
					6

				

				
					і

				

				
					7

				

				
					с

				

				1.	Сөйлеу үстінде болатын үзіліс. 

				2. Сөздің бастан-аяқ үндесіп, біркелкі әуезбен айтылуы «... заңы» деп аталады.

				3.	Көңіл күйді білдіретін сөздерге ... сөздерді жатқызамыз.

				4.	Буын үндестігі жуан және ... буындарға байланысты.

				5.	Сөйлеу интонациясының құрамына әуен, ... , қарқын кіреді.

				6.	Еріннің қатысына қарай дауыстылар ... және еріндік болып бөлінеді.

				7.	Бүгінгі тақырып.

				1.8. Әлемдегі ең ыстық аймақ

				Логикалық екпін

				Жаздың бел ортасы – 40 күн шілде – ең аптап ыстық кезі, сонымен қатар өсімдік-тердің жұпар иісінің аңқыған шағы...

					Әлемдегі ең ыстық аймақ қай жер деп ойлайсыңдар? Ойларыңды дәлелдеңдер. Сол жердің ауа райы туралы не айта алар едіңдер?

					1-тапсырма. Мәтінді оқыңдар. Дауыс ырғағы мен сөйлеу мәнері арқылы негізгі ойды анықтаңдар.

				Күн көкжиектен неғұрлым жоғары болса, күн сәулесінің түсу бұрышы соғұрлым үлкен, сондықтан жер беті жақсы қызады. 

				Экватор сызығында климат ыстық, ол жерде күн жыл бойы көкжиек үстіне жоғары орналасқандықтан, жер беті күн сәулесінің көп мөлшерін қабылдайды. Бұл жерде жыл бойы ауа температурасы жоғары. Ыстық климатта жыл маусымы болмайды, жыл бойы жаз болып тұрады. 

				Бұл жерде климат ыстық немесе ылғалды болғандықтан, жылу- сүйгіш өсімдіктер тез өседі. Олардың гүлдеп, жеміс беруі жыл маусымымен байланысты емес. 

						Экватор сызығында жатқан елдерді атаңдар. Оларға дыбыстық талдау жасаңдар. 

				Үлгі: Эквадор.

				Э – дауысты, жуан, ашық, езулік.

				К – дауыссыз, қатаң, тіл ортасы, шұғыл.

				В – дауыссыз, ұяң.

				А – дауысты, жуан, ашық, езулік.

				Д – дауыссыз, ұяң, тілалды, шұғыл.

				О – дауысты, жуан, ашық, еріндік.

				Р – дауыссыз, үнді, тілалды, діріл.

						Ыстық аймақты мекендейтін аң атауларын жазып, оларды буын түрлеріне қарай талдаңдар. 

				ЛОГИКАЛЫҚ ЕКПІН (ОЙ ЕКПІНІ)

				Логикалық екпін – сөйлемдегі нақты бір керекті сөзді оқшаулап, ерекше әуенмен бөліп айту. Оны ой екпіні деп те атайды. Ой екпіні сөйлем ішіндегі сөзді бөлектейді. Мысалы, Таңеpтең оқушылаp мектепке кеттi деген сөйлемнің кез 

				келген сөзі ой екпіні арқылы ерекшеленіп тұруы мүмкін. Бұл жайт сөйлемнің мақсатына және қарым-қатынас жағдаятына байланысты болады: 

				1) таңеpтең мектепке // оқушылаp кеттi (басқа бipеу емес, тек оқушылаp);

				2) таңеpтең оқушылаp // мектепке кеттi (мектепке, басқа мекемеге емес); 

				3) мектепке оқушылаp // таңеpтең кеттi (кешке емес, таңеpтең). 

						Ыстық климатта жыл маусымы болмайды, жыл бойы жаз болып тұрады деген сөйлемге ой екпінін түсіріп, сөздердің орындарын ауыстырып айтып көріңдер. Ой екпінін түсіндіріңдер.

					2-тапсырма. Төмендегі сөздерді өзара байланыстырып сөйлем құрастырыңдар. Ой екпіні түсіп тұрған сөзді анықтаңдар. 

				1. (Болады екен), (орталықта), (бүгін), (кино). 2. (Тегіс), (жылдан кейін), (енді), (бірер), (көшірмекшіміз), (осы), (тұрғындарды), (орталыққа). 3. (Қайырбаев), (бұл), (мақтаныш), (зор), (сөзді), (сезіммен), (айтады).

					3-тапсырма. Үлгі бойынша берілген сөздердің орнын ауыстырып, бастапқы түрімен салыстырыңдар. Қандай мағыналық айырмашылығы бар екенін түсіндіріңдер. 

				Үлгі: Күн ашық. Жылы үй.

				1. Күн ашық (сөйлем) – ашық күн (сөз тіркесі).

				2. Жылы үй (сөз тіркесі) – Үй жылы (сөйлем).

				Жақсы жол. Бала бақытты. Бұлтты аспан. Қою сия. Қар аппақ. Бүркіт қара. Түлкі қызыл. Биік тау. Жайқалған жапырақ. Сағат тоғыз. Қалың тұман. Болған оқиға.

					4-тапсырма. Мәтінді оқыңдар. 

				Әл-Азизия, Ливия. Триполи қаласынан оңтүстік-батысқа қарай шамамен 41–55 шақырымды бағындырсаңыз, Әл-Азизияға жеттім дей беріңіз. 1922 жылдың 13 қыр-күйегінде дәл осы жерде ең жоғары тем-пература байқалған (58,2°C). Бір қызығы, Әл-Азизия Жерорта теңізінен бір сағаттық жерде орналасқан екен.

				Даллол, Эфиопия. Даллол Африка айма-ғында, теңіз деңгейінен 116 метр төменде жатыр. Даллолдағы жылдық орташа тем-пература 34,4°C. Бұл жер жанартау аймағы 

				болғандықтан, тұзға көмілген және ешбір тірі организм жоқ.

				Дашти-Лут, Ливия. 2004–2005 жылдары осы шөлде адамзат тарихындағы ең жоғары температура (70°C) тіркелген. Дашти-Лут әлемдегі ең құрғақ жер саналатын Атакама (Чили) шөлімен бәсекелесе алады. Мұнда бірде-бір тірі организм, тіпті бактерия да жоқ. Алайда Дашти-Лутқа жолыңыз түссе, 500 метрге жететін ғажап құм төбелерді тамашалай аласыз.

				Дайындаған А.Сматуллаева

						Мәтін сөйлемдеріндегі екпін түсетін сөздердің орнын ауыстырып жазыңдар. 

				Үлгі: Триполи қаласынан оңтүстік-батысқа қарай шамамен 41–55 шақырымды бағындырсаңыз, Әл-Азизияға жеттім дей беріңіз.

				Шамамен 41–55 шақырымды Триполи қаласынан оңтүстік-батысқа қарай бағындырсаңыз, Әл-Азизияға жеттім дей беріңіз.

						Мәтіннің әр бөлігінен екі тірек сөзден табыңдар. Сол тірек сөздерді пай-даланып, Қазақстанның климаты туралы әңгімелеңдер. 

					5-тапсырма. Логикалық екпін түсетін сөзді анықтаңдар. 

				1. Болар елдің ұлдары бірін-бірі батыр дер. 

				2. Кітапты бүгін алып кел! 

				3. Көлікті өзің жүргізетін бол! 

				4. Кетіп қалған сенің достарың.

				5. Балаларына ең таңдаулысын алып береді. 

				6. Тапсырманы орындауға Шолпан көмектесе алады. 

				7. Оның о баста дәрігер болғысы келген. 

				8. Маған жаттап келгенің керек емес, түсініп кел!

						Тапсырмаға сүйеніп, өздерің логикалық екпін түсетін сөйлемдер құраңдар. 

					6-тапсырма. Сөзжұмбақ құрастырыңдар.

				1.9. Ең суық аймақтар

				Нәтиже сабақ

				Жердің 10 пайызын мұздықтар мен мұз-таулар алып жатыр. Солтүстік полюсте күн 186 тәулік бойы көрінбейді...

					Төменде берілген елдердің климаты туралы не айта аласыңдар? 

				
					
						
							Канада

						

					

					
						
							Ресей

						

					

					
						
							Моңғолия

						

					

				

					1-тапсырма. Мәтіндегі ақпаратты өз сөздеріңмен түсіндіріңдер.

				Әлемдегі ең суық бестік

				Шығыс бекеті, Антарктида. Теңіз деңгейі-нен 3500 метр биіктікте, оңтүстік геомагнит-тік полюсте орналасқан. Зерттеу бекеті Ресейге тиесілі. Мұнда үнемі суық болып тұрады. 1983 жылдың 21 шілдесінде осында ғаламшарымыздағы ең төмен температура тіркелді (–89,2°C).

				Юрика (Эврика), Канада. Эврика – Канададағы Элсмир аралына жақын маңда орналасқан зерттеу бекеті. Эврика да әлем-нің ең суық жері саналады. Жыл бойындағы орташа температурасы –20°C. Қыста көбіне –40°C-ты көрсетеді. 

				Оймякон, Ресей. Оймякон Якутия Респуб-ликасында, солтүстік жартышардың оңтүс-тігінде 350 шақырым жерде жатыр. 1926 жылы осы жерде температураның рекордтық төмен көрсеткіші (–71,2°С) тіркелген бола-тын. Осы оқиғаға байланысты ауылдардың бірінде мемориалдық тақта қойылған.

				Денали, АҚШ. Денали немесе Мак-Кин-ли тауы – Солтүстік Американың ең биік шыңы. Ертеден-ақ «Жер бетіндегі ең суық тау» атанған. Қыста ауа температурасы –40°C болады. Таудың биіктігі – 6194 метр.

				Улан-батор, Моңғолия. Улан-батор моң-ғол даласында, теңіз деңгейінен 1300 метр биіктікте жатыр. Оған «Әлемдегі ең суық астана» деген ат берілген. Қаңтар айында ауа температурасы –16°C-тан түспейді.

				Уикипедиядан

						Мәтіндегі бірінші азатжолдағы сөздердің бірыңғай жуан буындыларын бір бөлек, жіңішке буындыларын бір бөлек топтап жазыңдар (қайталанып келгенін бір-ақ рет алу керек).

						Екінші азатжолдағы сөздерді буынға бөліп жазып, буын түрін анықтаңдар (ашық, тұйық, бітеу). 

						Үшінші азатжолдағы жалқы есімдерден басқа сөздерді буын үндестігіне бағыну-бағынбауына қарай топтастырыңдар. Сөздердің буын үндестігіне бағынбауының себебін түсіндіріңдер.

						Төртінші азатжолдағы зат есімдерге буын үндестігіне бағынбайтын қосым-шаларды жалғаңдар. 

						Бесінші азатжолда кездесетін ықпал түрлерін анықтаңдар. 

					2-тапсырма. Берілген сөздерге тұйық етістіктің жұрнағы, тәуелдік жалғау, жіктік жалғауларын жалғап жазыңдар. Соңғы дыбыстарының өзгерісін және қосымша құрамындағы дауысты дыбыстардың жалғану себебін түсіндіріңдер. Қай кезде дыбыс үндестігі, ал қай кезде буын үндестігі орын алған?

				Тый, сый, ұлғай, той, оқы, жібі, байы, кейі, орын, ойын, әріп, құлып, құлақ, жүрек, топ, қорап.

					3-тапсырма. Жылдам әрі дұрыс жауап беріңдер.

				1. Дауыстыдан басталып, дауыссызға аяқталатын 10 кісі есімі.

				2. Дауыстыдан басталып, дауыстыға аяқталатын 5 қала аты. 

				3. Дауысcыздан басталып, дауыстыға аяқталатын 10 кісі есімі.

				4. Дауыссыздан басталып, дауыссызға аяқталатын 5 қала аты.

					4-тапсырма. Кім көп табады? Айтылуы мен жазылуындағы дыбыс санында айырмашылық болатын сөздерді табыңдар. 

				Үлгі: лақ – ылақ, рас – ырас, аққу – аққұу.

					5-тапсырма. Мәтінмен танысыңдар. 

				АҚШ-тың Ұлттық қар мен мұз деректері орталығының ғалымдары жер бетіндегі ең суық мекенді Антарктидадан тапты. Ол жердің 

				ауа температурасын зерттеу кезінде мамандар спутник пен өзге де заманауи құрылғыларды қолданған. Жердің ең суық нүктесі 3779 метр биіктікте орналасқан екен. Ондағы ауа температурасы –91,2°C-ты көрсеткен. Дегенмен ғалымдар жерде бұдан да суық мекеннің болу мүмкіндігін жоққа шығармайды. Себебі рекордтық көрсеткішті құраған ауа температурасы мұздықтың жоғары қаба-тынан анықталған.

				А.Өрісбаев

						Мәтіндегі қарамен берілген сөздерді айтылуы (орфоэпиясы) бойынша жазыңдар. Ерін үндестігін түсіндіріңдер. 

						Мәтіндегі ілгерінді ықпал кездесетін сөздерді анықтаңдар. 

						Ондағы ауа температурасы –91,2°C-ты көрсеткен деген сөйлемнің құры-лымын өзгертпей, сұраулы сөйлем жасаңдар. Екпін түсетін буынды көрсетіңдер. 

					6-тапсырма. Сұрақтарға жауап беріңдер.

				1. Дауыссыз дыбыстар қалай жасалады? 2. Буын үндестігі дегеніміз не? 3. Дауыссыздар салдыр мен үннің қатысына қарай қалай бөлінеді? 4. Үнді дауыссыздарды атаңдар. 5. Буынның неше түрі бар? Олар қандай? 6. Ерін үндестігі дегеніміз не? 7. Екі дыбыстан құралған әріптерді атаңдар. 8. Буын үндестігіне бағынбайтын қандай қосымшаларды білесіңдер? 9. Интонация дегеніміз не? 10. Кідіріс туралы не білесіңдер? 11. Логикалық екпін дегеніміз не? 12. Логикалық екпіннің сөйлемдегі сөздердің орын тәртібімен қандай байланысы бар?

					7-тапсырма. Әлихан Бөкейханның ойын ашып, эссе жазыңдар. Эссе тақырыбын өздерің қойыңдар.

				Елдің тұрмысын, тілін, мінезін білмеген кісі көш басын да алып жүре алмайды.

				Ә.Бөкейхан

				Орфография

				Көшпенділер мәдениеті

					Бұл бөлімде:

					көшпенді халықтар, олардың тұрмыс-тіршілігі жайлы мәтіндермен танысасыңдар;

					мәтіндегі көтерілген мәселені және автор көзқарасын анықтайсыңдар;

					мәтіннің жанрлық ерекшеліктерін ажыратып, талдайсыңдар;

					әртүрлі жанрдағы мәтіндерді жазу мақсатында күрделі жоспар құрастырасыңдар;

					сөздерді, шылаулар мен жалғауларды орфографиялық нормаға сай дұрыс жазуды үйренесіңдер.

				2.1. Көшпенділер кімдер?

				Қазақ тіліндегі ауызша және жазбаша нормалар

				Көшпелі ел тоғанақсыз1, бұраусыз2 болмайды,

				Той мен ас айтыссыз, жыраусыз болмайды.

				Мақал

					«Көшпенділер» фильмін көрдіңдер ме? Көрген болсаңдар, фильмнен алған әсерлеріңмен бөлісіңдер. 

					1-тапсырма. Мәтінді оқып, автор көзқарасы мен көтерілген мәселені талдаң-дар. 

				Қазақстан топырағында мекендеген тайпалар өздерінің дербес, көшпенділерге тән бірегей мәдениетін жасады. Көшпенділердің адамзат өркениетіне қосқан үлесі аз емес. Олар атәбзелдері, қару-жарақ, мал өнімдері, ою-өрнек өнерін дамытуда тың жаңалықтар енгізді. Қазақ халқы көшпелі өмір сүргенімен, өркениетті ел болды. Орыс ғалымы, түркітанушы Лев Гумилевтің қазақ халқы нағыз «көшпенділердің өркениеттігін көрсетті» деген сөзі бар. Жер бетінде 2500-ге жуық ұлт бар. Соның ішінде ең көне халық – қытай, үнді, гректер мен парсылар. Қазақ халқы да ықылым заманнан3 бірнеше 

				
					1 Тоғанақ – үлкен етіп буылған жүк, тең.

					2 Бұрау – арқан-жіпті тартып тұратын кішкене жұмыр ағаш.

					3 Ықылым заман – өте ерте уақыт, ескі заман.

				тайпадан құралған, осыншама кең далаға ие болған. Бұл халықтың жазбаша тарихының өзі бес мың жылға жуықтайды. Түбі бір түркі жұртының қара шаңырағы деген атымыз бар. Қазақ халқы Еуразия даласындағы түркі халықтарының негізін қалаған ең көне1 тайпа екендігі түсінікті.

				Д. Айдаров

						Сұрақтарға жауап беріңдер.

				1.	«Өркениет» деген сөзді қалай түсінесіңдер?

				2.	Қазақ жерінде тұрған қандай ежелгі тайпаларды білесіңдер?

				3.	Көшпенділер адамзат өркениетіне қандай үлес қосты деп ойлайсыңдар?

				4.	Лев Гумилев қазақ халқы туралы не айтқан?

				Қазақ тіліндегі ауызша және жазбаша нормалар. Орфография

				Норма – белгілі бір жүйе, заңдылыққа негізделген бірізділік.

				Тілдің ауызша формасын нормалауды орфоэпия, жазбаша нормасын орфография қарастырады. 

				Орфография – тілдегі сөздерді дұрыс жазу ережелерінің жүйесі.

						Мәтіннен айтылуы мен жазылуында ерекшелік бар сөздерді немесе сөз тіркестерін тауып, оларға дыбыстық талдау жасаңдар. 

					2-тапсырма. Төмендегі сөздерді орфографиялық нормаға сай жазыңдар.

				
					дүйсембі

					Талдығорған

					башшы

					ыйық

					өнүм

					қайнар гөз

					саптаяқ

					жұлұн

					Дошшан

					әргім

					көрімбейді

					көзғарас

				

				
					қазаңғап

					азық-түлүк

					алма-гезек

					жүрөгүм

					ұрұқсат

					ылайық

					қашша

					ташшол

					жассын 

					өлөң

					көзұлдүрүк

					күлдүргү

				

				
					1 Көне – бұл жерде: бұрынғы, ежелгі.

					3-тапсырма. Берілген көркемдегіш құралдарды орынды қолдана отырып, жанрлық және стильдік ерекшеліктеріне сай шағын мақала жазыңдар. 

				
					
						
							заманның беті

						

					

					
						
							сөзінің жаны

						

					

					
						
							көз нұры

						

					

					
						
							тікенектей

						

					

					
						
							арыстандай

						

					

					
						
							қара халық

						

					

				

						Мақаладан айтылуы мен жазылуында ерекшелігі бар сөздер мен сөз тіркес-терін тауып, нормаларын түсіндіріңдер.

					4-тапсырма. Мәтіннен орфографиялық нормаға сай жазылмаған сөздерді табыңдар. Олардың нормаға сай нұсқасын көрсетіңдер.

				...Кенет Әбілқайырдың есіне Шыңғыстың ел билеу жөнінде балаларына айтыпты-мыс деген қағидасы түсті. Ұлы хан жаулап алған жерін төрт ұлысқа бөліп, төрт баласына беріпті. Сол мәжілісте әкесінен өсиет естігісі келген үлкөн ұлы Жошы: «Ұлы мәртебелі, әлем әміршісі, хан қандай болу керек?» – деп сұрапты. Шыңғыс: «Хан халқының көңлін табу үшін ақылды, ал халқы оның көңлін табу үшүн тақымды болуы керек», – деп жауаб беріпті. 

				Шыңғыстың екінші баласы Шағатай: «Ханды қайткенде халқы сыйлайды?» – деп сұрапты. Шыңғыс хан: «Халқың сыйласын десең, тақыңнан түспе», – деп жауап беріпті.

				Шыңғыс ханның үшінші баласы Үгедей: «Хан қайткенде тақынан түспейді?» – деп сұрапты. Шыңғыс хан: «Маңына өзінен ақылы төмен, бірақ құлқы өзіндей адамдарды жыйнай білсе, сол хан тағында ұзақ отырады», – деп жауап беріпті.

				Шыңғыстың төртінші баласы Төле: «Қандай хан абыройлы?» – деп сұрапты...

				І.Есенберлин

						Мәтіннің негізгі идеясын анықтап, онымен келісетін немесе келіспейтіндерің туралы пікір алмасыңдар.

						Қалай ойлайсыңдар, Шыңғыс хан төртінші баласына не деп жауап беруі мүмкін? Өз ойларыңмен бөлісіңдер.

						Мәтіннен бас әріппен жазылатын сөздерді тауып, олардың солай жазылу себебін түсіндіріңдер.

						Бас әріптің тағы қандай жағдайларда қолданылатынын айтыңдар.

				2.2. Көш

				Орфографиялық норма

				Көштің сәні келеді түйесімен,

				Сөздің сәні келеді жүйесімен.

				Мақал

					Суретте не бейнеленген? Сурет пен мақалды негізге ала отырып, көш туралы әңгімелеңдер.

					1-тапсырма. Мәтінді оқып, стилі мен жанрын табыңдар. 

				Ордабайдың қыз-келіншектері бәт құндыз1 бөріктерінің үкісі желкілдеп, жорға мен жүйрік мініп, алдыңғы көшке сыдыртып өте шыққанда, кереге, уық, құрымын теңдеген тарғыл шолақ сиырының соңында күзеген көк байталмен қалықтап келе жатқан Күнікейдің зығыры қайнайды. Тақымды бір қысып, қамшыны бір басып шаба жөнелгісі келеді де, талабы тас болады2... 

				– Осынша топтан бір жібі түзу мал табылмады ма? Мінбеймін шолақ байталға, – деп Күнікей о баста-ақ азап салған3, бірақ шешесі: 

				– Қарағым-ау, сүйгеніңді мінетін өз жылқың ба? Тигенімен жүре бер, құдай жеткізер... – деп бастырмаған. 

				Шынымен дейсіз бе? Жоға, онысы әншейін ғой... Күнікей тұрсын, астындағы құлағы қалтиған, қарны қорылдаған шобырға4 өз көңілі де бейжай. 

				Шекер «құдай жеткізер» десе де, жеткізбесін іші сезеді. Бір көшті, екі көшті, үш көшті. Кәне жеткізгені? Жалаң бұ жолы ма? Жеткізбегелі қашан? Күнде көзін қызықтырып, бай қыздарының 

				
					1 Бәт құндыз – жоғары сапалы, қымбат бағалы құндыз.

					2 Талабы тас болды – райынан қайтты, тоқтады.

					3 Азап салған – бұл жерде: қиғылық салған, қарсы болған.

					4 Шобыр – шабан ат.

				сәнденіп құтырынып жүргені анау. Бұл ой Шекердің басын жегідей жеді...

				Ж.Аймауытов

						Үзінді не туралы? Күнікей неге ренжулі?

						Мәтіннен ауыспалы мағынада қолданылып тұрған сөздер мен сөз тіркестерін табыңдар. Олардың мағынасын өз сөздеріңмен түсіндіріңдер.

						Жалпы көштің түрлері, мақсаты туралы өз ойларыңды ортаға салыңдар. 

						Ж.Аймауытов шығармасынан алынған үзінді мен төмендегі мәтіннің тақырыбы, құрылымы, мақсатты аудиториясы, тілдік ерекшелігін салыстыра талдаңдар.

				Біздің көз алдымызға көш десе қаз-қатар тізілген түйелер, жүк көтерген жылқылар, бағыты белгісіз өң-түсі жоқ көңілсіз жандар елестейді. Шын мәнінде олай емес. Біле білсеңіз, көшу, ең бірінші, үлкен математика. Ал ол математиканы тудырған – табиғат. Яғни, әртүрлі табиғи-климаттық жағдайларға байланысты көші-қон да әртүрлі бағытта қозғалған. Мысалы, таулы аймақтардан қозғалса, вертикальды, ал далалық аймақтардан қозғалса, горизонтальды бағытта көшкен. Өздерің білетіндей даламыздың көп бөлігі таулы, қыратты аймақтардан тұратындықтан, көш көбіне вертикаль бойымен көтерілді. Бірақ көшпес бұрын жасайтын тағы бір маңызды әрекет бар. Ол – кез келген бағытты айнытпай табатын, жаңа экологиялық аймақтардан жаңылыспайтын, жануарлар биологиясынан жан-жақты хабардар көш бастайтын адам, яки көшбасшы тағайындау. Бұдан кейін әртүрлі салт-жоралғылар орындалады. Көшуге қолайлы күнді қазақы күнтізбе негізінде анықтап, белгілейді. Көшу біз ойлағандай сүреңсіз, іш пыстырарлық болмаған. Керісінше, көшу барынша сәнді және көңілді болған, ал қатар қоныстанған екі қоныс бір-бірімен әуендете жарыса көшкен. Көшпенді халық көштің ең озық үлгісін көрсетті деуге толықтай негіз бар. Тіпті жүк тиелген жануарлардың өзіндік атқаратын рөлдері де ерекше болған. Мысалы, әшекеймен әрленген арулар жеңіл жүк тиелген атан түйеге мінуге құқылы. Ал көштің соңында жүретін, ауыр жабдықтарды арқалаған ошақ түйеге ешкім отырмаған. Басқа жас жігіттер мен бойжеткен қыздар жылқыға не тайға мініп, айтысып не аударысып қозғалған. Осылай көшкен жұрт ақыры межелі жеріне сәтті жеткен. Негізі, әрбір көштің өз ерекшелігі болады. Мәселен, көктеуден жайлауға көшер болса, көш «Қозыкөш» деп аталады. 

				Бұл – көштің шақырымына байланысты берілген атау. Яғни, жаңа төлдеген жас малдарды демалдырып көшіп отырған.

				Т.Дәулетханұлы

				Орфографиялық норма

				Орфографиялық норма – сөздердің дұрыс жазылу ережесі. Ол дыбыстарды әріптермен белгілеу, сөздерді бірге, бөлек және дефиспен, бас әріппен жазу, графикалық қысқарту, сөздерді тасымалдау ережелерінен тұрады.

				Орфографиялық тілдік нормалардың қайнар көздеріне мыналар жатады:

				– классик жазушылардың шығармалары;

				– классикалық дәстүрлерді жалғастырушы заманауи жазушылардың шығар-малары;

				– бұқаралық ақпарат құралдарының жарияланымдары;

				– лингвистикалық зерттеулер деректері.

				Орфографиялық тілдік нормалардың сипатты белгілері:

				– салыстырмалы түрде тұрақтылық;

				– кең таралғандығы;

				– жалпы қолданыста болуы;

				– жалпыға міндеттілік.

					2-тапсырма. Өздерің үшін жазылуы қиын болып саналатын он сөзді кестеге толтырыңдар.

				
					Классик жазушылардың шығармаларынан

				

				
					Қазіргі кездегі жазушылардың шығармаларынан

				

				
					Бұқаралық ақпарат құралдарының жарияланымдарынан

				

					3-тапсырма. Орфографиялық сөздікті пайдаланып, берілген сөздерді дұрыс жазыңдар.

				Көбөлек, ақтөре, әрі бері жүрүу, мейірлембеу, мағжан, тез тез өсүу, құлпұнай.

					4-тапсырма. «Сәні мен салтанаты жарасқан қазақ көші» мәтінін тыңдаңдар (7-аудио).

						Мәтін мазмұнына сәйкес келмейтін ақпараттарды табыңдар.

				1. Қалған көш көліктерін ақсақалдар жетектеген.

				2. Көштің ең соңында жорға мен сәйгүлік мінген кәмшат бөрікті, бүрмелі шәйі1 көйлекті, сәукеле киіп, шолпы таққан, сырғалы сылқым қыздар мен жас жігіттер жүріп отырған.

				
					1 Шәйі – үлбіреген жібек мата.

				3. Көшті бастау ісі көпті көрген, жолды анық білетін, орта жастан асқан азаматқа тапсырылған.

						Мәтін мазмұны бойынша сұрақтарға жауап беріңдер.

				1.	Көшті бастау кімге тапсырылған?

				2.	Көштің жүру тәртібі қандай?

				3.	Көшке жолыққан адам қандай тілек білдірген?

					5-тапсырма. Көш туралы мақал-мәтелдің мағынасын түсіндіріңдер. Мақал- мәтелдің ішінен септік жалғаулары жалғанған сөздерді тауып, оларға морфологиялық талдау жасаңдар. 

				1.	Көштен бөлінсең де, 

					Көптен бөлінбе.

				2.	Көшпелі елде қорған жоқ, 

					Көк сеңгірде орман жоқ.

				3.	Сөз мәнісін білмеген сөзді өзіне келтірер, 

					Көш мәнісін білмеген көшсе көлік өлтірер.

				4.	Көш жүре түзелер.

				5.	Көшбасшысы жоқ ел оңбайды.

				2.3. Киіз үй

				Шылаулардың емлесі

				Түтін шыққан үй жылы, 

				Төскейлей шыққан күн жылы.

				Мақал 

					Өлең мазмұнын өз сөздеріңмен баяндаңдар. Ол сөздің мақалға қандай қатысы бар екенін түсіндіріңдер.

				Ауызғы керегемен қосақтағы –

				Есігі киіз үйдің қос ашпалы.

				Айқара ашылады қонағына,

				Секілді қазақтардың құшақтары.

				Бұл есік – әлемдегі бақытты есік,

				Және де есік емес ашық-тесік.

				Күніне қырық қонақ қабылдап ап,

				Тұрғаны жақсылармен несіптесіп... 

				Ә.Қайран

					Ауыспалы мағына заттар мен құбылыс-тардың қандай да бір ұқсастығына байла-нысты сөздің тура мағынасынан шығады. Мысалы, жүйрік: жүйрік ат – тура мағынада; жүйрік ой – ауыспалы мағынада. 

				

			

			
				
					Есте сақтаңдар!

				

			

		

		
			
					1-тапсырма. Мәтінді оқып, бір-біріңе сұрақтар дайындаңдар.

				Киіз үй – Орталық Азия халық-тарының негізгі баспанасы, көш-пелі тұрғын үйі. Ол – көшпелілер-дің тез жығып, шапшаң тігуге, яғни көшіп-қонуға ыңғайлы үйі.

				Киіз үй – тарихымыздағы ең бірінші сәулеттік құрылыс. Киіз үйдің іші қыста жылы, жазда салқын. 

				Кереге, шаңырақ, уық, сықыр-лауық – киіз үйдің негізгі бөл-шектері. Сықырлауық кереге шеңберін тұйықтап, киіз үйге кіріп-шығатын есіктің қызметін атқарады. Ал кереге киіз үйдің негізгі қаңқасын құрайды. Уық – кереге басы мен шаңырақты ұстастыратын ағаш. Шаңырақ – киіз үйдің еңсесін құрап, тұтастырып тұратын күмбез.

				Киіз үйдің сүйегі желге, жабылатын киіз салмағына, әсіресе кенеттен пайда болатын дала құйынына1 шыдамды етіп жасалынады.

				Киіз үй пішінінің дөңгелек түрде алынуы, барлық бөлшектерінің бір-бірімен айналмалы, қозғалмалы етіп жалғастырылуы оны жел екпініне, жер сілкінісіне төзімді етеді. Киіз үйдің мұндай қасиет-тері кездейсоқ құйын соғып не қатты дауылға шыдамай құлаған жағдайда үйлерді азғана шығынмен қайта тұрғызуға мүмкіндік береді.

				Шаңырақ: Үй-тұрмыстық энциклопедиясынан

						Мәтінді мағыналық бөліктерге бөліп, әр бөлігіне ат қойыңдар.

						Түсіндірме сөздікті пайдаланып күлдіреуіш, еріс, сағанақ, маңдайша, бақан сөздерінің мағынасын жазыңдар.

						Мәтіннен ауыспалы мағынада тұрған сөз-дерді табыңдар.

					1 Құйын – үйіріле, ұйтқи соғатын екпіні қатты жел.

				Шылаулардың емлесі

				Шылау сөздердің жазылуы:

				а) және, мен (бен, пен) жалғаулық шылаулары бірыңғай мүшелер мен сөйлемдер арасында қолданылса, сөздер мен сөйлемдер арасына үтір қойылмайды. Мен (бен, пен) жалғаулықтары сыртқы жағынан көмектес септігінің жалғауларына ұқсас, сондықтан оларды бір-бірінен ажыратқанда, сөзге сұрақ қою керек. Көмектес септігінің кіммен? немен? деген сұрақтарына жауап берсе, жалғау болып танылып, сөзге жалғанып жазылады. Мысалы: Сенімен (кіммен?) бірге барамын. Ал жалғаулық шылау сөзден бөлек жазылады. Мысалы: Аспан мен жер тұтасып кеткендей. Мұндағы мен шылауы бірыңғай мүшелерді байланыстырып тұр. 

				ә) да, де (та, те) шылаулары өзі қатысты сөздің соңғы дыбысына қарай үндестік заңы бойынша бірде да, бірде де, бірде та, бірде те болып өзгеріп отырады және бөлек жазылады. Да, де (та, те) шылаулары бірде жалғаулық, бірде демеулік мағынасында қолданылады. Егер өзі қатысты сөзге күшейткіш мән үстеп тұрса, демеулік болады да, ыңғайластық мәнде сөздерді не сөйлемдерді байланыстырып тұрса, жалғаулық болады. Мысалы: Ертең театрға бізбен бірге сен де бар – демеулік, Үстелдің үстінде қалам да, дәптер де жатыр – жалғаулық.   

				б) ма, ме (ба, бе, па, пе) шылаулары сөйлемге сұрау мәнін үстейді де, өзі тіркескен сөзден бөлек жазылады. Мысалы: Егеулі найза қолға алмай, ерлердің ісі бітер ме? Сұраулық шылаулар түбір мен қосымша арасында қолданылғанда мы, мі, бы, бі, пы, пі болып өзгерген қалпында жазылады. Мысалы: келемісің, айтыппысың? 

				в) -ау, -ақ, -ай, -мыс, -міс, -ды, -ді (-ты, -ті) -дағы, -сынды шылаулары өздерінен бұрынғы сөздермен дефис (-) арқылы жазылады. Мысалы: Ол мейрам күні емес-ті.

						Шылаудың түрлерін еске түсіріңдер. Мәтіннен бір-екі сөйлемді таңдап, шылау қосып жазыңдар. Шылаудың дұрыс жазылуына мән беріңдер.

				
					
						[image: ]
					

					
						
							В

						

					

				

					2-тапсырма. Жақшаларды ашып, шылауларды өзіне ұқсас тұлғалардан ажыратып жазыңдар.

				1. Осындай кездердің бірінде көктем келіп, сәуір, мамыр айлары шықса (да) үскірік боран тоқтамай, ауылдарда мал қырылып, жұт болады (М.Ә.). 

				2. Ботагөз бір бөлмелі кішкене қарағай үйдің терезесінің алдындағы айнаға қарап тұрып, иығынан аз (ақ) төмен түсетін толқынды бұйра қара шашын сүйріктей 

					Да, де (та, те) жалғаулығы да, демеулігі де сырт тұлғасы жағынан жатыс септік жалғауына ұқсайды. Олардың айырмашылығы: жатыс септігі жалғауы (да, де, та, те) өзі жалғанған сөзбен бірге жазылады, да, де (та, те) шылауы бөлек жазылады. 

				

			

			
				
					Есте сақтаңдар!

				саусағы (мен) біресе иығына, біресе алдына түсіріп желпіп, өз шашы (мен) өзі ойнады (С.М.). 

				3. Тағы (да) көп сурет көз алдыма елестеп, біраз Әупілдекке қарап тұрып қайттық (С.Сейф.). 

				4. Оқ тиген самолеттей теңселіп, теп-тегіс еден (де) жаңа жыртылған тақтаның үстінен келе жатқандай сүріне аяңдап, бос орын іздеп, аудиторияның ең түкпіріндегі партаға қарай беттедім (Ә.Н.). 

				5. Тақтағы хан (да), алтын табақтағы жылан (да) бір (І.Е.). 

				6. Ереймен елін (де) Сағынай деген кісінің асы болады. Ақан өзінің (де), Құлагердің (де) жауы бар екенін біледі (С.Ж.). 

				7. Пайда ойла (ма), ар ойла, Талап қыл артық білуге (Абай). 

				8. Көл ұнады (ма)? Құс көп (пе) екен? (Н.Ғ.)

					3-тапсырма. Кім жылдам? Сұрақтарға тез жауап беріңдер.

				1. Қандай шылауларды өзіне ұқсас тұлғалардан ажырату керек?

				2. Шылаулардың емлелік ерекшеліктері туралы не білесіңдер?

					4-тапсырма. Мәтінді тыңдаңдар (8-аудио). 

						Киіз үйдің негізгі үш бөлігін айтыңдар.

						Мәтін мазмұнына сай төмендегі сөздердің анықтамасын жазыңдар.

					5-тапсырма. Үш топқа бөлініп, берілген сөздерге сөзжұмбақ құрастырыңдар. 

				2.4. Жайлау

				Орыс тілінен енген сөздердің орфографиясы

				Жабағылы жас тайлақ

				Жардай атан болған жер.

				Жатып қалып бір тоқты

				Жайылып мың қой болған жер...

				Қазтуған жырау

					Жайлау дегеніміз не? Сендер жайлауда болдыңдар ма? Суретке қарап, жайлауды үш сын есіммен сипаттап беріңдер.

					1-тапсырма. Мәтінді оқып, қарамен берілген сөздердің синонимдерін табыңдар.

				Жайлау – жазғы қоныс. Жайлауды суы мол, шөбі шүйгін, маса-сона, шыбын-шіркейі аз жерлерден таңдайды. Қазақ елінің дәстүрлі жайлауы Сарыарқа атырабы мен орманды, желді өлкелерде, Қазақстанның солтүстік-батысында (Мұғалжарда), солтүстік-

				шығысында (Алтай, Сауыр және Тарбағатай өңірінде), оңтүстік-шығысында (Іле Алатауы және Тянь-Шань тауының солтүстік атырабында), оңтүстігінде (Қаратау өңірінде) болды. Қазақстанның әр өңіріндегі жайлауды рулы ел, қала берді, жеке ата ұрпақтары пайдаланған. Халық қыстаудан көктеуге, көктеуден жайлауға, жайлаудан күзеуге көшіп отырды. Жайлау мен қыстау малға тиімді, тіршілікке қолайлы, көшіп-қонуға ыңғайлы жерлерден таңдап алынды. Мысалы, Жетісу өлкесінде қыстау Балқаш көлінің оңтүстігіндегі құмды, қамысты аймақта орналасса, жайлаулардың көбі оның солтүстігіндегі таулы атырабында жатты. Қазақстан жеріндегі жайлау мен қыстау арасының қашықтығы да әртүрлі болды. Мысалы, көшпелі өмір сүрген адай, табын, шөмекей, шек-ті, бағаналы, балталы руларының Маңғыстау түбегінен Мұғал-жар тауларына, Қызылқұмнан Торғай даласына, Шу өзенінің төмен алқабынан Ұлытау төңірегіне дейінгі көш жолдарының арақашықтығы 1000 шақырымға дейін жететін. Ал Қазақстанның солтүстік бөлігіндегі жартылай көшпелі қауымның көш жолдары 10–20 шақырымнан 40–80 шақырымға дейін болды. Бұл төңіректегі жайлаулар құдықтар мен көлдердің айналасына орналасты. Жетісу-дағы жайлаулар мен қыстаулардың арасы солтүстіктен оңтүстікке қарай 100–200 шақырымға жететін. Қазақстан жеріндегі жайлау-лардың адамға да, малға да ең қолайлысы – тау алқаптары. 

				«Қазақстан» Ұлттық энциклопедиясынан

						Мәтіннен алынған сөздерді кестедегі мағынасына қарай орналастырыңдар. 

					аймақ, маңай

				

				
					...

				

				
					ұзақтық, арасы

				

				
					...

				

				
					жүзеге асырады, керегіне жаратады

					тұрақтау, орын тебу

					ыңғайлы, оңтайлы

					одан бөлек, сондай-ақ

							қала берді

						

					

					
						
							орналасу

						

					

					
						
							қашықтық

						

					

					
						
							төңірек

						

					

					
						
							қолайлы

						

					

					
						
							пайдаланады

						Мәтіннің стилін анықтап, оның құрылымы, мақсатты аудиториясы мен тілдік ерекшелігін анықтаңдар.

					Құрылымы

				

				
					Мақсатты аудиториясы

				

				
					Тілдік ерекшеліктері

				

						Мәтіндегі жер-су атауының біреуін таңдап, төмендегі көркемдегіш құрал-дарды қолдана отырып, шағын мақала құрастырып жазыңдар.

				Киіктей, көк – заңғар, дала – шалқар, сары алтын.

				Орыс тілінен енген сөздердің орфографиясы

				1. Орыс тілінен енген түбір сөздерге қосымшалар қазақ тілінің төл сөздері-мен бірдей дәрежеде, яғни соңғы буынындағы дауысты дыбыстың әуеніне қарай, буын үндестігі бойынша жуан не жіңішке болып жалғанады. Мысалы: институт-тар.

				2. Б, в, г, д әріптеріне біткен орыс тілінен енген сөздер айтылуда қатаң п, ф, к, тдыбыстарына айналатындықтан, мұндай сөздерден соң қатаңнан басталатын қосымша жалғанады. Мысалы: клуб-қа. 

				3. Қосарлы дауыссыздарға аяқталған сөздерге қосымша жалғаудың мынадай ерекшеліктері бар: 

				а) қосарлы рк, нк, кс, кт дыбыстар тіркесіне қосымшалар жіңішке жалғанады. Мысалы: бокс-ке, пункт-ке; 

				ә) нд, мп, кт, нг, мб, ск, фт дыбыстар тіркесіне біткен сөздерге қосымшалар жалғанғанда, қысаң ы, і дыбыстары дәнекерлік қызмет атқарады. Мысалы:  ромб-ы-сы, киоск-і-сі, шрифт-і-сі; 

				б) сс, лл, тт, кк тәрізді қосар дауыссыз дыбыстарға аяқталатын жалпы есімдерде дыбыстардың бірі түсіріліп жазылады. Мысалы: прогресс – прогресшіл, металл – металдың. Ал жалқы есімдерде қосарлы дыбыстар сақталады. Мысалы, Донбасс – Донбасс-қа, бірақ дәл сол дыбыстан басталатын қосымша жалғанғанда, олардың бірі түсіріледі: Донбас-сыз (Донбасссыз емес); 

				в) ст, сть, зд сияқты дыбыстар тізбегімен аяқталатын сөздерге қосымша жалғанғанда, соңғы дыбыстар түсіріліп жазылады. Мысалы: съезд – съез-ге, ведомость – ведомос-қа т.б. 

				г) ль әріптеріне біткен сөздерге қосымша әрдайым бірыңғай жіңішке түрде жалғанады. Мысалы: руль-ге, руль-дің, ансамбль – ансамбль-дің.

					2-тапсырма. Берілген сөздерді септеңдер және тәуелдеңдер. Орфографиялық заңдылықтарды ескеріңдер.

				Микроб, педагог, металл, митинг, король.

						Үш сөзді қатыстырып шағын мәтін жазыңдар.

					3-тапсырма. Екі топқа бөлініңдер. Бірінші топ орыс тілінен енген, түпнұсқада қолданылып жүрген сөздерге, екінші топ орыс тілінен енген, бірақ қазақ тіліндегі баламасымен қолданылып жүрген сөздерге мысалдар келтіріңдер.

					4-тапсырма. «Алаң да алаң, алаң жұрт» толғауын тыңдаңдар (9-аудио). 

						Толғауда сипатталған жер туралы өз ойларыңды ортаға салыңдар. 

						Өзара мағыналас қатарларды табыңдар. Олардың мағыналас болуының себебін түсіндіріңдер. 

				2.5. Қыстау

				Бас әріптің қолданылуы

				Қараша, желтоқсан мен сол бір-екі ай –

				Қыстың басы бірі ерте, біреуі жай... 

				Абай Құнанбайұлы

					Қыстау дегеніміз не? Венн диаграммасы бойынша жайлау мен қыстаудың ерекшеліктері мен ұқсастықтарын салыстырып айтыңдар.

							Жайлау

						

					

					
						
							Қыстау

						

					

				

					1-тапсырма. Мәтінді оқып, автор көзқарасы мен көтерілген мәселені талдаңдар.

				XVI ғасырдан бастап қазақтар үш табиғи-географиялық аймақта көшіп-қонып жүрді. Олардың әрқайсысында жазда жайлау, қыста қыстау ретінде мал өсіруге ыңғайлы қоныстары болған. Оның бірі – Жетісу. Ондағы ел Шу, Талас және Іле өзендерін бойлай көшіп-қонып жүрді, ал қыстау ретінде Алатаудың тау бөктерін паналады. Екінші аймақ – Орталық Қазақстан. Халық қыста Сырдарияның төменгі сағасын паналаса, жазда Сарысу, Тобыл мен Есілдің жоғары және орта ағысының маңына қоныстанды. Батыс Қазақстан аймағы: қыстыгүні Сырдарияның төменгі сағасы, Жайық пен Ырғыз өзендерінің аралығы мен Торғай тауларын паналады; жазда Жайық өзенінің ортаңғы ағысы тұсына қарай, Тобылдың жоғары жағы мен Ырғыз, Мұғалжар тауларының маңайына қоныстанды.

				М.Лаумулин

						Мәтін мазмұны бойынша бірнеше сұрақ құрастырыңдар.

						Кестедегі қарамен берілген сөздерге мағыналас сөздерді жазыңдар.

					Олардың әрқайсысында жазда жайлау, қыста қыстау ретінде мал өсіруге ыңғайлы жайылымы болған.

				

				
					Екінші аймақ – Орталық Қазақстан. Халық қыста Сырдарияның төменгі сағасын паналаса, жазда Сарысу, Тобыл мен Есілдің жоғары және орта ағысының маңына қоныстанды.

				

				
					Жазда Жайық өзенінің ортаңғы ағысы тұсына қарай, Тобылдың жоғары жағы мен Ырғыз, Мұғалжар тауларының маңайына қоныстанды.

				

				Бас әріптің қолданылуы

				1. Адамның аты-жөні: Абай Құнанбайұлы, Ахмет Байтұрсынұлы.

				2. Қала, мекен, жер-су атаулары: Қызылорда, Ыстықкөл, Әулиеата, Бетпақ-дала.

				3. Мифологиялық ұғымдардың аттары, сондай-ақ ертегі-аңыздарда кез-десетін жалқы атаулар, батырлар жырларында ұшырасатын малға қойылған аттар: Зеңгібаба, Ойсылқара, Желаяқ, Тайбурыл, Шалқұйрық.

				4. Егер нақты кісі есіміне тіркескен сөз айқындауыш болып, сол адамның өнерін, кескін-келбетін, мінез-құлқын даралап көрсету қызметін атқарса, онда мұндай сөздер кіші әріппен бөлек жазылады: Біржан сал, Ақан сері, Баян сұлу, Қамбар батыр, Сыпыра жырау, Жиренше шешен.

				Ал Жаяу Мұса, Балуан Шолақ, Қозы Көрпеш, Судыр Ахмет тәрізді күрделі кісі есімдерінің бірі халық теліген қосымша аты болғандықтан, бөлек және бас әріппен жазылады.

				5. Ер, әз, ұлы, қаздауысты, шықбермес сөздері адамдардың өзгеден дара жағымды-жағымсыз қасиетін айрықшалап, анықтауыш қызметінде жұмсалады, әрі бұл сын есімдер адамдардың халық пен қоғам мүддесін атқарудағы орнына байланысты қойылған бағалауыш сөздер болып келеді де, нақты кісі есімінен ажырамай, бас әріппен бөлек жазылады: Ер Тарғын, Әз Жәнібек, Қаздауысты Қазыбек, Шықбермес Шығайбай.

						Мәтіннен бас әріппен жазылатын сөздерді теріп жазып, оларға дыбыстық талдау жасаңдар. Бас әріппен жазылу себебін түсіндіріңдер. 

					2-тапсырма. Көп нүктенің орнына тиісті жалқы есімді қойыңдар. Жалқы есімнің бас әріппен жазылу себебін түсіндіріңдер. 

				1. Дара дарын иесі ... ... әндерін зерттеу жолында музыкатанушы олардың мәтінін, әуенін, шығу тарихын жан-жақты анықтайды (З.Қосп.). 

				2. Түрік қағанатының асқаралы биі ... терең ойлы кемеңгер, білгіш кісі болған (С.Қор.). 

				3. – Ей, ... алдағыш болсаң, сен мені алдашы! – деді (Ертегіден). 

				4. Терлемей қабағы да ... , Келеді іркіп бала, еркін шауып (І.Ж.).

				Жалқы есімдер: Тоныкөк, Алдаркөсе, Балуан Шолақтың, Құлагердің.

					3-тапсырма. «Кім жылдам?» Екі топқа бөлініп жарысыңдар. 

				
					Ертегі кейіпкерлері

				

				
					Ұлы тұлғалар

				

					4-тапсырма. «Қыстау маңында» өлеңін тыңдаңдар (10-аудио). 

						Өлеңнен фразеологизмдерді тауып, фразеологизмдердің қай түріне жата-тынын түсіндіріңдер. 

					5-тапсырма. Ребусты шешіңдер. Шыққан сөз бен бүгінгі сабақтың байланысын анықтаңдар. 

				2.6. Төрт түлік

				Қысқарған сөздердің орфографиясы

				Бір түлікке бай болғанша,

				Әр түлікке сай бол.

				Мақал

					Жұмбақтарды шешіңдер. Қандай тақырыпқа арналғанын мақалмен байланыс-тырып дәлелдеңдер.

				1. Маң-маң басып келеді,

				 Тапырақтап желеді.

					Мойны ұзын, үсті тау,

					Ертеден елге бел еді.

				2. Өзі сұлу, өзі жүйрік,

					Жарысады желменен. 

				3.	Екі айнасы бар,

				 Екі найзасы бар,

					Төрт жаптырмағы бар,

					Бір шыбыртқысы бар.

				4.	Кішкентай ғана бойы бар,

					Айналдырып киген тоны бар.

					1-тапсырма. Мәтінді оқыңдар. Мәтін не туралы?

				Қазақ халқының өмірі төрт түлік малмен тығыз байланыс-ты. Себебі төрт түлік мал – қазақ халқының күнкөрісінің1, шаруашылығының негізі. Ауыз әдебиетінде «төрт түлік малды құрадың» деген тіркес жиі кездеседі. Бұл дәулетіне сәулеті сай адамдарға арналып айтылған. Мысалы: «Байбөрі деген бар екен, Байбөрі малға бай екен, Төрт түлігі сай екен...» («Алпамыс батыр» жырынан). Халық төрт түліктің әрқайсысының сақтаушы иесі бар деп ұғынып, оларды Ойсылқара, Қамбарата, Шопаната, Зеңгібаба, Шекшеката деп атаған. Төрт түлікті кейде жұп (аша, айыр) тұяқ, тақ (тік) тұяқ деп те атайды. Қазақ төрт түліктің ішінде түйе малын байлық ретінде де, көлік ретінде де, азық ретінде де қатты қастерлеген. «Нар жолында жүк қалмас» деген мәтел – осының айғағы. «Ат – ердің қанаты», «Мінсең – көлік, жесең – ет» деп жылқы малын да аса жоғары бағалаған. Сондай-ақ қой мен ешкі, сиыр малының да өзіне тән ерекше қасиеттері болатынын ұмытпаған.

				Бабаларымыз төрт түлікке ерекше көңіл бөлген. Әрі ас-ауқаты, әрі киімі, әрі көлігі, әрі сусыны, әрі байлығы болғандықтан, қазақ үшін осы төрт түлік мал аса қымбатты дүние болғаны белгілі. Қайда болмасын, бірін-бірі танысын-танымасын кездесе қалған қазақ «Мал-жан аман ба?» деп амандық-саулық сұрасқан. Қазақтар малды тек пайдаланып қана қоймаған, олардың бабын тауып бағып-күтудің де жай-жапсарын, қасиетін, ерекшелігін жақсы білген. 

				«Қазақстан» Ұлттық энциклопедиясынан

				
					1 Күнкөріс – тіршілік, тұрмыс.

						Мәтіннің құрылымын ескере отырып күрделі жоспар құрыңдар.

						Төрт түлік мал туралы мақал-мәтелдер мен тұрақты тіркестерді қолданып, төменде берілген сұрақтар бойынша диалог құрастырыңдар. 

				1. Төрт түлік мал қазақ халқы күнкөрісінің негізі дегенді қалай түсінесің? 

				2. Кісі аттарын төрт түлік малмен байланыстырып қоюды қан-шалықты дұрыс деп ойлайсың?

				3. Төрт түлік бүгінгі таңда да қазақ шаруашылығында өз маңызын сақтап тұр ма?

						Мәтіннен шылауларды тауып, олардың жазылу ерекшеліктерін еске түсірің-дер.

				Қысқарған сөздердің орфографиясы

				Қысқарған сөздер:

				1. Күрделі атау құрамындағы сөздердің бас әріптерінен құралады. Мысалы: БҰҰ (Біріккен Ұлттар Ұйымы), ҒА (Ғылым академиясы) және т.б. Мұндай қысқарған сөздер бас әріппен жазылады да, оларға қосымша дефис (-) арқылы жалғанады. Мысалы: АҚШ-тың (Америка Құрама Штаттарының), ҒА-дан (Ғылым академиясынан).

				2. Күрделі атау құрамындағы бірінші сөздің бас буыны мен кейінгі сөздердің бас әріптерінен құралады. Мысалы: ҚазМИ – Қазақтың медицина институты, ҚазҰУ – Қазақ ұлттық университеті. Мұндай қысқарған сөздердің бірінші буынындағы бірінші әріп пен кейінгі сөздерден қысқартылып алынған бірінші әріптері бас әріппен жазылады да, оларға қосымша дефис (-) арқылы жалғанады. Мысалы: ҚазТАГ-тің (Қазақтың телеграф агенттігінің) мәлімдемесі.

				3. Күрделі атау құрамындағы сөздердің бірінші буындарынан немесе бірінші сөздің бірінші буыны мен келесі сөз тұтасымен бірігіп құралады. Мұндай қысқарған сөздер кіші әріппен жазылады да, қосымша әдеттегідей (дефис арқылы емес) жалғанады, яғни қосылып жазылады. Мысалы: обкомға (облыстық комитетке) барды, ауаткомда (аудандық атқару комитетінде) болды және т.б.

				4. ГАЗ-51, ТУ-154, Ил-86, АН-24 тәрізді техника түрлерінің (ұшақ, мәшине, трактор т.б.) маркаларын көрсету үшін алынған шартты белгілер де қысқарған сөздер болып табылады. Бұндай қысқарған сөздер бас әріппен жазылады да, қосымша дефис арқылы жалғанады. Мысалы: ТУ-154-пен ұшып келді.

				5. Әртүрлі өлшемнің атауы болып табылатын м (метр), см (сантиметр), кг (килограмм), т (тонна), га (гектар), ц (центнер), т.б. (тағы басқа) тәрізді белгілер де қысқарған сөздер болып табылады. Бұлар кіші әріппен жазылады да, қосымша жалғанбайды.

					2-тапсырма. Кесте бойынша қысқарған сөздерге мысал келтіріңдер. Оларды қатыстырып сөйлем құраңдар. Қысқарған сөздерге қосымша жалғаудың заңдылықтарын еске түсіріңдер.

				
					Сөздердің бастапқы дыбыстарынан жасалған қысқарған сөздер

				

				
					Бірінші сөздің алғашқы буынына екінші сөз өзгертілмей қосылып жасалған қысқарған сөздер

				

				
					Сөздердің бастапқы буынынан жасалған қысқарған сөздер

				

				
					Бірінші сөздің басқы буыны мен қалған сөздердің бастапқы дыбыстарынан құралған қысқарған сөздер

				

				
					ҚР, ТМД

				

				
					медколледж

				

				
					филфак

				

				
					ҚазҰУ

				

					3-тапсырма. Берілген әріптерді пайдаланып, қысқарған сөздер тізбегін құраң-дар. Қысқарған сөздердің орфографиясын ескере отырып сөздерді септеңдер. 

				Қ У Б Т М С Ұ Ш А

					4-тапсырма. Мәтінді тыңдаңдар (11-аудио). 

						Мәтінде айтылған төрт түлік малдың пайдасын өз сөздеріңмен кеңейтіп баяндаңдар. 

						Мәтін мазмұны негізінде қысқарған сөздерді пайдалана отырып, шағын әңгіме құрастырыңдар. 

					5-тапсырма. Баспасөз материалдарынан қысқарған сөздерді табыңдар. Қандай жолмен қысқарғандығын түсіндіріңдер. 

					6-тапсырма. Екі топқа бөлініңдер. Ұсынылған тақырыптар төңірегінде тұрақты тіркестер мен қысқарған сөздерді еркін қолдана отырып, өз ойларыңды білдіріңдер. 

				1-топ. Малшаруашылығы – XXI ғасыр үшін ескірген шаруашы-лық түрі. 

				2-топ. Малшаруашылығы өзінің өзектілігін XXI ғасырда да жоғалтпайды. 

				2.7. Атты әскер

				Біріккен сөздердің орфографиясы

				Ереуіл атқа ер салмай,

				Егеулі найза қолға алмай,

				Еңку-еңку жер шалмай...

				Ерлердің ісі бітер ме?..

				Махамбет Өтемісұлы

					Әскердің қандай түрлерін білесіңдер? Аттардың әскердегі қызметі туралы не айта аласыңдар? Атты әскер туралы білетіндеріңді айтыңдар.

					1-тапсырма. Мәтінді оқып, негізгі ойды анықтаңдар.

				Атты әскер – әскер түрі, атты-қарулы жасақ. Ол ХХ ғасырдың 30–40-жылдарына дейін негізгі соғыс күші болып саналған. Атты әскер шабуыл кезінде не қорғаныста жеке әрекет етіп, жер жағдайын талғамай тұтқиылдан тиісуге оңтайлылығымен ерекшеленеді. Атты әскер өте ертеде Азия елдерінде пайда болған. Ұрыстарда шешуші рөл атқарған. Қазақ халқының ерте заманнан бергі жауынгерлік жорықтары атты әскермен байланысты. Қазақ хандары (XV–XIX ғғ.) арнаулы атты жасақ ұстаған. Жаугершілік кездері олардың құрамы 100 мыңға дейін жетіп отырған. Азамат соғысы жылдарында кеңес әскерінің жауға қарсы басты соққы беретін күші атты әскер болды. Қазақстанда азамат соғысының алғашқы кезінен бастап-ақ ұлттық атты әскер құрыла бастады. Оны қалыптастыруда Ә.Жангелдин, А.Иманов, Т.Әлиев, Б.Жанекешев ерекше еңбек сіңірді. Соғыс кезінде кеңес әскерінің атты әскер құрамалары әскердің басқа түрлерімен бірлесе отырып, аса ірі шешуші ұрыстарға қатысты. Қарулы Күштерге ғылым, техника жетістіктерінің толық енгізілуіне байланысты атты әскер өз маңызын жойды.

				«Қазақстан» Ұлттық энциклопедиясынан

						Мәтін мазмұны бойынша төмендегі сұрақ-тарға жауап беріңдер.

				1.	Атты әскер негізгі соғыс күші болып 

				саналған кезді атаңдар. 

				2.	Атты әскер қайда пайда болған?

				3.	Қай жылдары атты әскер кеңес әскерінің

				басты соққы беретін күші саналды?

				4.	Атты әскердің маңызын жоюына негіз

				болған себепті атаңдар.

					Хроника – ақпараттық жанрға жататын шағын мақала. Хрониканың басты ерекшелігі – басына тақырып қойылмайды. Хрони-када кім? қайда? қашан? деген сұрақтарға жауап беріледі. 

				

			

			
				
					Есте сақтаңдар!

						Көнерген сөздердің түсіндірмесін тауып жазыңдар.

				Хан, жаугершілік, кеңес әскері, жауынгерлік жорықтар, азамат соғысы.

						Мәтіннен бас әріппен жазылатын сөздерді табыңдар. Оларды қатыстырып сөйлем құрастырыңдар. Бас әріптің жазылу нормаларын еске түсіріңдер. 

						Мәтінде берілген ақпараттарды пайдалана отырып хроника жазыңдар. Жанрлық ерекшелігін атаңдар.

				Біріккен сөздердің орфографиясы

				Қатар келген екі сөздің құрамындағы дауысты/дауыссыздардың түсіп қалуы немесе өзге бір дыбыстарға алмасуы (бұл жыл – бұ жыл – биыл; қол қап – қол-ғап т.б.) сөздің формалық жақтан бірігуінің белгісі болып саналады. 

				Екі сөз бірігіп барып бір ғана мағынаны, бір ғана ұғымды білдіретін болса, ондай сөздер бірге жазылады. Мысалы: тасбақа, құрбақа, көлбақа т.б.

					2-тапсырма. Төмендегі сөздерді кестеге орналастырыңдар. Ол үшін орфо-графиялық сөздікті пайдаланыңдар.

				Асық (жілік), аяқ (киім), ат (қора), тай (қазан), ақ (сақал), ал (жапқыш), ауыз (ашар), ауыз (бірлік), тұсау (кесер), жаға (жең), кесе (табақ), сары (май), ақ (ниет), көк (пияз), жалаң (аяқ), бұлшық (ет), тоқ (ішек), қол (сағат), айнала (төңірек).

				
					Қос сөздер

				

				
					Біріккен сөздер 

				

				
					Тіркесті сөздер

				

					3-тапсырма. Үш топқа бөлініп, берілген жұрнақтардың қатысуымен жасалатын біріккен сөздерге мысал келтіріп жарысыңдар. Орфографиялық сөздікті пайдаланыңдар.

								-лық, -лік, -дық, -дік, -тық, -тік

								ауызбірлік

							

						

					

					
						
							
								-ғыш, -гіш, -қыш, -кіш

								өнертапқыш

							

						

					

				

					4-тапсырма. М.Жұмабаевтың «Батыр Баян» поэмасынан үзінді тыңдаң-дар (12-аудио). 

						Үзінді мазмұнын өз сөздеріңмен баяндап беріңдер. 

						Батыр Баяннан басқа Ұлы дала батырлары жайында білетіндеріңді айтып беріңдер.

					5-тапсырма. Мәтін үзіндісінен орфографиялық нормаға сай жазылмаған сөз-дерді тауып, дұрыс жазып шығыңдар.

				Атты әскер командирі

				Өзгелерге үлгі-өнеге танытып, қатарластарының алды болады. Командирлер әркез мақтан етіп, бірнеше рет марапатқа ұсынады. Қысқа мерзімді әскери міндет айақталар тұста оның алдында бір ғана таңдау тұрады. Ол – көңлі құлай берілген әскери маман болу. Ол кездері биқан секілді қазақтың намысшыл, мақсатшыл жігіттері күштік құрылымдарда «арпа ішіндегі бір бидайдай» өте сійрек кездесетін. Он ойланып, мың толғанып, нақты шешімге келген оның әскери училищеде оқысам, білімімді жетілдірсем деген талабы оңынан шешіліп, қанағаттандырылады. Житомир қаласындағы шекарашылдардың аттыәскер оқу орнына түсіп, 1934 жылы лейтенант шенін алып шығады. Оның әскери кадрларға тән бір беткейлік, жинақылық, талапшылдық қасиеттері ескеріліп, украинада қызметке қалдырылады. Отан алдындағы борышын абыроймен атқарып, әскери шені жоғарылайды. Өзіне жүктелген міндеттер мен тапсырмаларды мүлтүксіз орындап, үлкен беделге бөле-неді. Шетте, өзге ұлттар арасында жүрсе де, өзін мойындата біледі.

				«Егемен Қазақстан» газетінен

				2.8. Ер қанаты – ат

				Нәтиже сабақ

				Ақ қырау шалып тұлымын,

				Кісінеп қойса құлыным,

				Кетеді бойым жылынып,

				Бүлк етіп менің жұлыным,

				Айтамын, айтам қайталап,

				Тұлпарлы жердің ұлымын!

				Мұқағали Мақатаев

					Жылқы малының пайдасы туралы айтыңдар. Жылқының қазақ тарихындағы рөлі туралы не айтар едіңдер?

					1-тапсырма. Мәтінді оқып, мазмұны бойынша үш сұрақ құрастырыңдар.

				Қобыландының Тайбурылы, Ал-памыстың Байшұбары, Қамбардың Қарақасқасы сынды сәйгүліктердің аты батырлар жырлары арқылы бүгінгі күнге жетті. Одан кейінгі тарихта да жауға шапқан баһадүр-лердің1 сенімді серіктеріне айнал-ған сәйгүліктер бар. Қабанбайдың Қубасы, Бөгенбайдың Қызыл аты және тағы басқа тұлпарлар талай шайқастан иесін аман алып шықты. Бері қарай көз жүгіртсек, алдымен, Ақанның Құлагері еске түседі.

				Батырлар жырларындағы ер жігіттің астындағы аты көлік қана емес, ажырамас серігі болып келеді. Тіпті кей жерде иелеріне адамша тіл қатып кетеді. Бұл қазақ халқының жылқы малын құрметтегенін көрсетеді. Жоғарыда айтылғандардан бөлек, Кендебайдың Кер-құласы, Ер Тарғынның Тарланы сынды тұлпарлар болғанын білеміз.

				Ал одан кейінгі тарихта Қабанбайдың Қубасы, Бөгенбайдың Қызыл аты, Шақшақ Жәнібектің Қаракөгі, Исатайдың Ақтабаны, Ер Қосайдың Торысы, Ақан серінің Құлагері сынды қазанаттар2 болған. Қазақ аттың ең басты қасиеті жүйріктігі, жорыққа төзім-ділігі, иесіне сенімділігі деп санаған.

				Е.Амантайұлы

						Мәтінде айтылған бір тұлпар мен оның иесі туралы көркем әдебиет стилінің ерекшеліктерін еске түсіріп, шағын мәтін жазыңдар. Мәтіннің құрылымын ескере отырып күрделі жоспар құрастырыңдар.

						Иесін тұлпарларымен сәйкестендіріңдер.

					Иесі

				

				
					Тұлпары

				

				
					1

				

				
					2

				

				
					3

				

				
					1

				

				
					Ер Тарғын

				

				
					Құлагер (2)

				

				
					2

				

				
					Ақан сері

				

				
					Қубас

				

				
					3

				

				
					Қобыланды

				

				
					Қарақасқа

				

				
					4

				

				
					Шақшақ Жәнібек

				

				
					Тарлан

				

				
					5

				

				
					Исатай

				

				
					Қызыл ат

				

				
					6

				

				
					Алпамыс

				

				
					Тайбурыл

				

				
					1 Баһадүр – батыр.

					2 Қазанат – дене бітімі ірі, ұзақ жолға шыдамды, мықты ат.

				Жалғасы

				
					1

				

				
					2

				

				
					3

				

				
					7

				

				
					Кендебай

				

				
					Байшұбар

				

				
					8

				

				
					Қабанбай батыр

				

				
					Керқұла

				

				
					9

				

				
					Ер Қосай

				

				
					Қаракөк

				

				
					10

				

				
					Қамбар батыр

				

				
					Торы

				

				
					11

				

				
					Бөгенбай батыр

				

				
					Ақтабан

				

						Мәтіннен септік жалғаулы сөздерді тіркесіп тұрған сөзімен бірге көшіріп жазыңдар. Оларға морфологиялық талдау жасаңдар. 

						Хрониканың құрылымы мен ресімделуіне, жанрлық ерекшеліктеріне мән беріп, мәтіндегі ақпаратты оқып, естеріңде сақтаңдар.

				
					Уақыты

				

				
					Болған оқиғалар

				

				
					Б.з.б. бірінші мыңжылдықтан б.з. бірінші мыңжылдығының ортасына дейінгі аралықта

				

				
					Көшпелілік басталып, малшы тайпалар алдымен шөл далалардағы сусыз аймақ-тарды қыстық жайылым ретінде игерді.

				

				
					Б.з.б. бірінші мыңжылдықтың ортасына қарай

				

				
					Көшпелі шаруашылық пен тұрмыстың жаңа жетістіктері пайда болды.

				

				
					Б.з.б. сегізінші-жетінші мың-жылдықтарда

				

				
					Қой мен ешкі қолға үйретілген деп есеп-теледі.

				

				
					Б.з.б. жетінші мыңжылдық

				

				
					Қолға үйретілген сиырдың ең көне заман-ғы сүйегі табылған.

				

				
					Б.з.б. алтыншы-бесінші мың-жылдықта

				

				
					Месопотамия жерінде малшаруашылығы болғандығы бүгінде дәлелденген.

				

				
					Б.з.б. төртінші мыңжылдықта

				

				
					Жылқыны қолға үйреткен.

				

				
					Б.з.б. екінші мыңжылдықтың орта кезінде

				

				
					Жерлеу орындарында, кейінірек қоныс-тарда қой, жылқы сүйектері көптеп та-былған.

				

					2-тапсырма. Үлгі бойынша сөйлем құрастырып жарысыңдар.

				Үлгі:

				
					Да, де, та, те жалғаулары

				

				
					Да, де, та, те шылаулары

				

				
					Бүгін мектепте шахматтан жарыс өтті.

				

				
					Бүгінгі жарысқа мен де қатыстым.

				

					3-тапсырма. Сөзжұмбақты шешіңдер.

				1. Белгілі бір жүйе, заңдылыққа негізделген бірізділік.

				2. Екі сөз бірігіп бір ғана мағынаны, бір ғана ұғымды білдіретін болса, ондай сөздер ... жазылады.

				3. Тілдің ауызша формасын нормалау.

				4. ... дауыссыздарға аяқталған сөздерге қосымша жалғаудың бірнеше ерекшелігі бар.

				5. «Ринг» сөзін барыс септікте жаз.

				6. Күрделі атау құрамындағы сөздердің бірінші буындарынан немесе бірінші сөздің бірінші буыны мен келесі сөз тұтасымен ... құралады.

				7. Техника түрлерінің маркаларын көрсету үшін алынған қыс-қарған сөздер ... әріппен жазылады да, қосымша дефис арқылы жалғанады.

				8. Қатар келген екі сөздің құрамындағы дауысты/дауыссыздар-дың түсіп қалуы немесе өзге бір дыбыстарға алмасуы (бұл жыл – бұ жыл – биыл) сөздің ... жақтан бірігуінің белгісі болып саналады. 

				9. «Шрифт» сөзін тәуелдік жалғауының үшінші жағында жаз.

				10. ... тілдік нормалардың бірнеше сипатты белгілері болады.

					4-тапсырма. Орфографиялық сөздікті пайдаланып, төмендегі сөздердің бірге не бөлек жазылуын анықтаңдар. 

				Үлгі:

				
					Түйежапырақ

				

				
					бірге

				

				Жер (үй), қасқа (бас), аша (тұяқ), бас (бармақ), жол (табан), төс (сүйек), қара (құрт).

					5-тапсырма. Қайталауға арналған тест тапсырмаларын орындаңдар.

				1.	Орфографиялық нормаға сай жазылған сөзді көрсетіңдер.

					а) көркөм;	б) сұқсаусақ;

					ә) пайда-зиян;	в) қауіпты.

				2.	Берілген нұсқалардың қайсысы орфографиялық тілдік норма-лардың сипатты белгілеріне жатпайды?

					а) кең таралғандығы;	б) салыстырмалы түрде тұрақсыздық; 

					ә) жалпыға міндеттілік;	в) жалпы қолданыста болуы.

				3.	Шылаулар қалай жазылады?

					а) бірге;	б) бөлек;

					ә) қысқартылып;	в) кіріктіріле.

				4.	Шылау қатысқан сөйлемді тап.

					а) Жайдақ суды ит (те), құс (та) жалайды.

					ә) Мен (де) уақыт жоқ.

					б) Үй (де) біреу бар ма екен?

					в) Барған (да) айтарсың.

				5.	Шылау сөз орфографиялық нормаға сай жазылған нұсқаны тап.

					а) Сен ертең сонда барасың ба?

					ә) Сенен ақ көрдімау көресіні!

					б) Сабақ басталды-ма?

					в) Үшақ нәрсе адамның қасиеті: ыстық қайрат, нұрлы ақыл, жылы жүрек.

				6.	Қосымша дұрыс жалғанбаған нұсқаны тап.

					а) археологтер;	ә) ведомосқа;	б) банкіге;	в) журналистке.

				7.	Барыс септігі дұрыс жалғанған нұсқаны тап.

					а) рульға;	ә) клубқа;	б) мәтінде;	в) Мәскеуде.

				8.	Бас әріп дұрыс қолданылмаған нұсқаны тап.

					а) Біржан Сал;	ә) Ақан сері;	б) Жаяу Мұса;	в) Ер Тарғын.

				9.	«Биыл» сөзі қандай сөздердің тіркесуінен жасалған?

					а) би, қыл;	ә) бұл, күн;	б) би, жыл;	в) бұл, жыл.

				10.	Біріккен сөзді тап.

					а) бұлшық (ет); ә) қара (торы);	б) ақ (бөкен);	в) бала (шаға).

					6-тапсырма. А.Байтұрсынұлының айтқан ойын өрбітіп, талқылаңдар.

				Ұлттың сақталуына да, жоғалуына да себеп болатын нәрсенің ең қуаттысы – тіл.

				Лексика

				денсаулық – зор байлық

					Бұл бөлімде:

					денсаулық туралы мәтіндермен танысып, сұрақтарға жауап бересіңдер;

					тыңдалған мәтіннің мазмұнын түсініп, ұсынылған ақпарат бойынша факті мен көзқарасты ажыратуды үйренесіңдер;

					тақырып бойынша дискуссивті эссе жазуға дағдыланасыңдар;

					фразеологизм, мақал-мәтелдердің эмоционалды мәнін, көркемдік ерекшеліктерін түсініп, күнделікті өмірде қолдануға үйренесіңдер.

				3.1. Бірінші байлық – денсаулық

				Мақал-мәтел туралы түсінік

				Байлық – байлық емес,

				Денсаулық – байлық.

				Мақал

					Мақалдан не түсіндіңдер? Денсаулыққа пайдалы және зиян нәрселерді айтып, кестені толтырыңдар.

				
					Денсаулыққа пайдалы

				

				
					Денсаулыққа зиян

				

					1-тапсырма. Мәтінді оқып, тілдік құралдар арқылы жанрлық ерекшелігін ажыратыңдар. Мәтіндегі ақпаратты өз сөздеріңмен түсіндіріңдер.

				Кез келген елдің болашағы оның халқының денсаулығына байланысты екендігі – дәлелдеуді қажет етпейтін шындық. Ал біздің болашақтағы бағытымыз – салауатты өмір салты. «Ауырып ем іздегенше, ауырмайтын жол ізде» дегенді өсіп келе жатқан ұрпақтың санасына сіңіріп, олардың өз денсаулығына деген жауапкершілік сезімін қалыптастыру керек.

				Бүгінгі дені сау ұрпақ – ертеңгі күннің жалғасы. Халқымыздың жарқын келешегі көп ретте денсаулық мәдениетінің қаншалықты дәрежеде қалыптасуына байланысты. Денсаулық – ел дамуының 

				басты арқауы. Денсаулықты сақтау – біздің өміріміздегі келелі мәселелердің, үшінші мыңжылдыққа аттаған еліміз үшін өзекті міндеттердің бірі. Жеке адамның да, мемлекеттің де, қоғамның да басты байлығы – денсаулық.

				Мезгіл-мезгіл дәрігерге көрініп, денсаулығын тексеріп, онымен кеңесіп тұру, медицина мен сауықтыру мәселелерінен хабардар болу – әрбір адамның қоғамдық та, азаматтық та міндеті. Ендеше, әр адамның денсаулығы – оның өзінің ғана емес, халқымыздың да ортақ байлығы.

				Г.Е.Шаймерденова 

						Мәтіндегі «Денсаулық – ел дамуының басты арқауы» деген ойды дамытып әңгімелеңдер. 

						Мәтіннен үндестік заңына бағынбай тұрған сөздерді теріп жазып, себебін түсіндіріңдер.

						Көркемдегіш құралдарды қолдана отырып, «Денсаулықты қалай күту керек?» деген тақырыпта нұсқаулық құрастырып жазыңдар.

				Мақал-мәтел туралы түсінік

				Мақал-мәтел – ауыз әдебиетінің бір түрі. Мақал-мәтел кең мазмұнды, терең ойды бір-ақ ауыз сөзбен айтып, қорытынды жасайды.

				Мақал-мәтелдің ішінде тура мағынасында да, астарлы мағынасында да ұғынылатыны бар. Мысалы, «Ауру қалса да, әдет қалмайды», «Денсаулық – зор байлық» дегендерді тікелей, тура мағынасында ұғынамыз. Ал «Жасырғанның жарасы асқынады», «Қалауын тапса, қар жанар» деген мақал-мәтелді астарлы мағынасында қабылдап түсінеміз. 

						Мәтіннен мақал-мәтелді тауып, мәнін түсіндіріңдер. Олардың тура немесе астарлы мағынада қолданылып тұрғанын айтыңдар.

					2-тапсырма. Түсіп қалған сөздерді қойып, мақал-мәтелді толықтырыңдар.

				
						Ана сүті ... өсіреді,

						Ана тілі ... өсіреді.

						(бой, ой)

				

				
						Ынта болса ... ,

						Қиын іс жоқ ... .

						(ғаламда, адамда)

				

				
						Қына ... бітеді,

						Білім ... бітеді.

						(тасқа, басқа)

				

				
						Дәрі ... шығады,

						Дана ... шығады.

						(шөптен, көптен)

						Жоғарыдағы толықтырған мақал-мәтелді дәптерлеріңе көшіріп жазып, мағынасын түсіндіріңдер.

					3-тапсырма. «Байлық – байлық емес, денсаулық – байлық» деген мақалды мысалдар келтіре отырып талқылаңдар.

					4-тапсырма. Төмендегі мақал-мәтелді тура немесе астарлы мағынада қолда-нылуына байланысты екі бағанға бөліп жазыңдар. 

				Үлгі:

				
					Тура мағынада қолданылған мақал-мәтел

				

				
					Астарлы мағынада қолданылған мақал-мәтел

				

				
					Ұйқы – тынықтырады, жұмыс –шынықтырады.

				

				
					Мәуелі ағаш – майысқақ.

				

				Орынсыз сөз өзіңе тиер.

				Мәуелі ағаш – майысқақ. 

				Денсаулық – зор байлық. 

				Ұрыс ырысты қашырар,

				Ынтымақ халықты асырар.

				Өнерлінің өрісі ұзақ.

				Таза ауа – жанға дауа.	

				Жақсы жігіт жер шолып,

				Ақыр түбі айналар.

				Бас аманда мал тәтті.

				Ер – елдің ық жағынан қаласы,

				Жел жағынан панасы.

				Ұйқы – тынықтырады, 

				Жұмыс – шынықтырады.

						Денсаулық жайлы мақал-мәтелді тауып, мағынасын түсіндіріңдер.

				Білгенге маржан! 

				Тіс – сұлулық пен денсаулық кепілі

				Денсаулықтың бір тұтқасы – тіс. Адам баласының бүкіл ағзасының денсаулығы маржан тістерінің біркелкі әрі үйлесімді жұмыс істеуіне байланысты.

				Сау тіс – денсаулықтың кепілі. Бет әлпетіңіздің сүйкімді болу-болмауы көбінесе тіске байланысты. Халық «Түзу тісің – шырайлы жүзің» деп тектен-тек айтпаған.

				Тісті күту жайлы бірнеше кеңес:

				– біріншіден, тіс дәрігеріне жиі, ең азы жылына екі рет қаралу;

				– екіншіден, дұрыс тамақтану қажет. Құрамында қанты бар азықтарды аз пайдалану. Күнделікті ас мәзірінде құрамы кальцийге, фторға және А, С, Д дәрумендеріне бай тағамдар болғаны дұрыс;

				– үшіншіден, тамақтанып болған соң тісті тазалаған абзал.

					5-тапсырма. Берілген сөздермен сөйлем құраңдар.

				1. 

				2. 

				3. 

				4. 

				3.2. Таза табиғат – денсаулық негізі 

				Мақал-мәтелдің құрылымдық түрлері

				Жұпар ауа – дертке дауа.

				Нақыл сөз

					Адам денсаулығына таза табиғаттың әсері туралы эпиграфта берілген және басқа да мақал-мәтелдер мен нақыл сөздерді қолданып диалог құрастырыңдар.

					1-тапсырма. Мәтінді оқып, әр азатжолдан тірек сөзді анықтаңдар. 

				Біз атадан балаға мирас болып келе жатқан табиғатымызды көздің қарашығындай сақтап, анамыздай аялап, келер ұрпаққа таза күйінде қалдыруымыз керек. Табиғат – адамның бойына қуат, көңіліне шабыт ұялататын сұлу-лық пен әсемдік әлемі. Сол сұлу-лықты, әсемдікті жоғалтпай қастерлеуіміз керек. Бұл жайында халқымыздың қалдырған тағы-лымдық, тәрбиелік мәні зор «Атаңнан мал қалғанша, тал қалсын», «Бұлақ көрсең, көзін аш», «Бір тал кессең, он тал ек» сияқты тағы да басқа ұлағатты сөздері, табиғатқа деген сүйіспеншіліктері – қазіргі ұрпаққа үлгі-өнеге.

				Бұл орайда ғұлама ғалымымыз Қаныш Сәтбаевтың: «Туған жер-дің тағдыры толғантпаған, жаны тебіреніп, ол туралы ойламаған жігітті қайтіп азамат дейміз? Туған жердің қара тасын мақтан ете білмеген азамат бөгде жердің алтын тасын да мақтап жарытпақ емес» деген жан тебіренісі еріксіз ойға оралады. Ендеше, «Елім, 

				жерім» деген ел азаматы туған жерінің тағдырына немқұрайды қарамай, қоршаған ортаның тазалығына атсалысуы тиіс.

				А.Бақытқалиев

						Әр азатжолдағы негізгі ойды табыңдар.

						Мәтіндегі мақал-мәтелді көшіріп жазып, мағынасын ашыңдар.

						Жанрлық және стильдік ерекшеліктеріне сай көркемдегіш құралдарды орынды қолданып, нұсқаулық құрастырып жазыңдар.

				МАҚАЛ-МӘТЕЛДІҢ ҚҰРЫЛЫМДЫҚ ТҮРЛЕРІ

				Мақал-мәтел құрылымдық жағынан екі топқа бөлінеді. 

				Бірінші топқа қазақ мақал-мәтелінің тұлғалық, мағыналық жағынан күрделенген түрлері жатады. Мысалы, «Абысын тату болса – ас көп, ағайын тату болса – ат көп» деген мақалды кейде: «Абысын тату болса, ішетін ас көп, ағайын тату болса, мінетін ат көп» деп те айтуға болады. 

				Екінші топқа ықшамдалған мақал-мәтел жатады. Мысалы: «Ақыл – бастан, асыл – тастан». О бастағы толық нұсқасы: «Ақыл бастан шығады, асыл тастан шығады». 

					2-тапсырма. Берілген мақал-мәтелді құры-лымына қарай екі топқа бөліп жазыңдар.

				Сөз шынға тоқтайды,

				Су шымға тоқтайды, 

				Пышақ қынға тоқтайды.

				Тұман арты жұт болар, 

				Тұмау арты құрт болар.

				Қыз – қонақ.

				Сұлуынан – жылуы.

				Сөз – сүйектен, таяқ – еттен өтеді.

				Атың барда желіп жүріп жер таны,

				Асың барда беріп жүріп ел таны.

					А Жоғарыдағы күрделі мақал-мәтелді ықшам-далған түріне және ықшамдалған мақал-мәтелді, керісінше күрделі түріне айналдырып жазыңдар. 

					Нұсқаулық – белгілі бір шараны жүзеге асырудың тәсілі мен тәртібін белгілейтін құжат. 

					Нұсқаулыққа қойылатын талаптар:

					1. Нұсқаулыққа тақырып қойылады. Тақырып нұсқаулықтың негізгі мазмұны мен мақсатын көрсетіп тұрады.

					2. Тақырыпты не белгілі бір мәселені жүзеге асырудың барлық қадамдары дұрыс реттілікпен жазылады (бірінші, екінші...).

					3. Әр қадам қысқаша түсіндіріледі.

				

			

			
				
					Есте сақтаңдар!

					3-тапсырма. Сұрақтың орнына дұрыс жауабын қойып, мақал-мәтелді көшіріп жазыңдар.

				1.	Күлме кімге?	4. Тіл не жарады?

					Келер басқа.	5. Қандай үй базар?

				2.	Талаптыға не жауар?	6. Жас келсе қайда?

				3.	Көрдім деген неше сөз?	7. Ашу не? Ақыл не?

					Көрмедім деген неше сөз?	8. Емнің алды не?

					4-тапсырма. «Тазалық» мәтінін тыңдаңдар (13-аудио). 

					А Үлгі бойынша шаш, тіс күтіміне қатысты өз ережелеріңді жазыңдар. 

				Үлгі: Қол гигиенасы: 

				1) қолымды жылы сумен жуамын; 

				2) қатты аязға қолғапсыз шықпаймын.

						Кім көп табады? Тазалыққа байланысты мақал-мәтел айтыңдар.

				3.3. Салауатты өмір салты 

				Мақал-мәтелдің тақырыптық топтары

				Ауырып ем іздегенше,

				Ауырмайтын жол ізде.

				Мақал

					Суретте бейнеленген спорт түрлері туралы не білесіңдер? Спорттың денсаулыққа пайдасы жайлы ой бөлісіңдер.

				 

					1-тапсырма. Мәтінді оқып, мазмұнын айтыңдар. 

				Салауатты өмір салты – адам үшін аса маңызды, денсаулықпен тікелей байланысты құнды форма. Ол – адам мәдинетінің бір бөлігі. Ал денсаулық – адам бақытының негізгі бөлігі. Қоғамның болашағы әрбір адам денсаулығына байланысты. Денсаулыққа тек дененің 

				сыртқы бүтіндігі ғана деп қарау ағаттық, жалпы алғанда, оны ағзаның жан-жақты дамуымен бүкіл қызметтердің жүзеге дұрыс асырылуы деп ұққан жөн.

				Сонау ықылым заманнан бері адам баласы ұзақ өмір сүрудің жолын қарастыруда. Кезінде осы қағиданың негізі болған Аристотельдің іліміне сүйенсек: «Жанды дене қозғалмаса өледі» деген тұжы-рымдамасы сол дәуірден бері адамзаттың ұзақ жасауының, яғни салауатты өмір сүрудің, негізгі ілімі болып табылады.

				Халық денсаулығы – медицина қызметкерлерінің кәсіби тірлігі ғана емес, бүкіл қоғамның денсаулық сақтауға және нығайтуға арналған іс-әрекеттерінің жемісі. Мұны баршамыз ұғынуға тиіспіз. Қоршаған ортаны сақтау, таза су ішіп, дұрыс тамақтану, иманды және салауатты өмір салттарын тұрақты қалыптастыру – болашақтың жарқын кепілі. Жастары әлсіз, денсаулығы нашар, білімсіз, зиянды әдеттерге әуес, жалқау, тәрбиесіз болса, ол мемлекет қашанда әлсіз, қорғансыз. Жастар – біздің болашағымыз. Ал бізге болашағымыздың айбындылығы мен жарқындылығы қажет. Келешегінен үміт күттіріп отырған бүгінгі жастар – ертеңгі қоғам иелері!

				К.Н.Джуланова, М.Т.Айхожаева, Ж.К.Мұса

						Мәтіннің құрылымдық бөліктеріне сәйкес азатжолдарды тауып, ондағы ойды бір сөйлеммен жазыңдар.

					Мәтін бөлімдері

				

				
					Азатжолдың реттік саны

				

				
					Негізгі ой

				

				
					Кіріспе 

				

				
					Негізгі бөлім

				

				
					Қорытынды 

				

						«Ауру қалса да, әдет қалмайды» деген мақал бойынша пікірталас ұйым-дастырыңдар. Эмоционалды экспрессивті сөздерді және мақал-мәтелді қол-даныңдар.

						Салауатты өмір салтын ұстанудың жолдарын ұсынатын дискуссивті эссе жазыңдар. Эсседе салауатты өмір салтын ұстанудың себептеріне өз көз-қарастарыңды білдіріңдер. Эссе тақырыбын өздерің қойыңдар.

				МАҚАЛ-МӘТЕЛДІҢ ТАҚЫРЫПТЫҚ ТОПТАРЫ

				Мақал-мәтел, негізінен, төмендегідей тақырыптарды қамтиды:

				•	Отан, туған жер, атамекенге байланысты: «Отан оттан да ыстық», «Өз елің – алтын бесігің», «Туған жердей жер болмас, туған елдей ел болмас» және т.б.

				•	Еңбекке арналған: «Еңбек еткен жетеді мұратқа», «Еңбек ширатады, өмір үйретеді» және т.б.

					Халық шығармасының басқа түрлері сияқты мақал-мәтелді де әуел баста жеке адамдар шығарады, оны біреу-ден біреу естіп, жаттап жүреді, өңдейді, өзгер-теді. Сөйтіп, олар бірте-бірте жалпыхалықтық мұраға айналады. Демек, мақал-мә-тел – белгілі бір халық-тың өмірде көрген-білгенінен жасаған қорытындысы, ақыл-ой түйіні. Оның тақы-рыптары сан түрлі болады.

				

			

			
				
					Есте сақтаңдар!

				

			

		

		
			[image: ]
		

		
			
				•	Ерлікке, батырлыққа байланысты: «Ердің екі сөйлегені – өлгені», «Ердің құны – нардың пұлы» және т.б.

				•	Ынтымақ, бірлік туралы: «Береке басы – бірлік», «Бірлік бар жерде тірлік бар» және т.б.

				•	Достыққа, жолдастыққа арналған: «Дос – ажарың, жолдас – базарың», «Дос құшағы – жаз» және т.б. 

				•	Төрт түлік малға қатысты: «Жылқы – малдың патшасы», «Ақсақ қой жатып семірер» және т.б.

				•	Адамның мінез-құлқына, адами қасиеттерге арналған: «Әділ істің арты – игі» және т.б.

				•	Өнер және білімге арналған: «Өнерлі – зор, өнерсіз – қор», «Ғылым – теңіз, білім – қайық» және т.б.

				•	Отбасы және қоғам тақырыбына арналған: «Адамға адам жат емес», «Заманың түлкі болса, тазы боп шал» және т.б. 

					2-тапсырма. Берілген мақал-мәтелді дәптерлеріңе көшіріп жазып, мағынасын түсіндіріңдер. Олардың тақырыбын анықтаңдар.

				Ер – елінде, гүл – жерінде.

				Өзін-өзі басқарған ер бақытты,

				Өзін-өзі билеген ел бақытты.

				Ер сыншысы – елі.

				Білімі жоқ ұл – жұпары жоқ гүл. 

				Аңшы қартайса, қақпан салады,

				Бүркіт қартайса, тышқан алады.

				Кісінің көркі киім емес – білім.

				Досыңның үйінде су берсе де, ішіп кет.

				Ауру қалса да, әдет қалмайды.

				Ат – құлыннан, батыр – баладан.

				Тәні саудың – жаны сау.

				Сырқат желмен кіреді, 

				термен шығады.

					3-тапсырма. Берілген суреттердің әрқайсысына үш-үштен мақал-мәтел та-быңдар. 

				Білгенге маржан! 

				Жаяу жүру – жүгіруден пайдалы

				Америкалық ғалымдар зерттеу жүргізіп, таза ауада серуендеу мен жаяу жүру жүгіруден пайдалы екендігін анықтады. 

				Калифорниядағы Лоуренс Беркли атындағы Ұлттық зертхана маман-дарының айтуынша, диабет және жүрек-қантамырлары ауруларының алдын алу үшін жүгірумен айналысу міндетті емес. Бастысы, үнемі жаяу жүру керек. Мұндай физикалық күш холестерин деңгейін төмендетіп, қан қысымын қалпына келтіреді, сондай-ақ диабеттің даму қаупін азайтады.

				Зерттеуге жүгірумен айналысатын 33060 және серуенді ұнататын 15045 адам қатысқан. 

				Ғалымдар 4,8 шақырымға жүгіру немесе 6,9 шақырымды жүріп өту ағзаға бірдей әсер ететіндігін айтады. Алайда жүгіру 38 минутқа, ал жаяу жүру 1 сағат 15 минутқа созылған.

					4-тапсырма. Көркем мәтіндерден мақал-мәтелдің күрделенген және қысқарған түрлеріне мысалдар табыңдар. 

					5-тапсырма. Жұмбақтарды шешіп, түсіндірме сөздіктен тай, құлын сөздерінің түсіндірмесін табыңдар. 

				
						Бір атым бар –

					Құлын болып тумаған, 

					Құнан болып өспеген.

				

				
						Ақ қарда тек тұрмадым,

					Қос тақтаймен зырладым.

						

				

				
						Аяқтарым қалтылдап, 

					Қос тай міндім жалтылдақ. 

					Шапса, жұбын жазбайды, 

					Бір-бірінен озбайды.

				

				
						Ұрып қалсаң кері атып, 

					Оралады өзіңе. 

					Көрсе досың бері атып, 

					Қайтып барар өзіңе.

				

					6-тапсырма. «Кім тапқыр?» ойыны. Үш топқа бөлініп, төменде көрсетілген тақырыптар бойынша мақал-мәтел айтып жарысыңдар.

				
					
						
							Достық

						

					

					
						
							Оқу, білім 

						

					

					
						
							Тазалық

				3.4. Ас – адамның арқауы 

				Фразеологизм туралы жалпы түсінік

				Тоқ адам көңілі шапқанын жейді,

				Аш адам алдында жатқанын жейді.

				Жүсіп Баласағұн

					Жүсіп Баласағұнның сөзін қалай түсінесіңдер? Дұрыс тамақтануға қатысты өз ойларыңды айтып, кластерді толтырыңдар. 

							Дұрыс тамақтану

					1-тапсырма. Мәтінді оқып, тілдік құралдар арқылы стилін анықтаңдар.

				Адам тамақтанудан өзінің бір тәулікке жұмсайтын энергиясының мөлшеріне қарай қуат алуы тиіс. Адам мөлшерден тыс ішіп-жесе, артық салмақ қосып, нәтижесінде қант диабеті, жүрек ауруларына шалдығуы мүмкін. Алайда тамақты аз ішіп, үнемі аш жүруге де болмайды. Адамның ағзасы тағам түрлерінен дәрумендерді, биологиялық заттарды үнемі қабылдап тұруы керек. Тамақтану мәдениеті дегеніміз – бірқалыпты тамақтану, қай кезде және қандай мөлшерде ішіп-жеуді білу.

				«Ас – адамның арқауы» дейді дана халқымыз. Шынында солай, бұған ешкімнің таласы жоқ. Өйткені ол – тәннің азығы. Сол себепті күнделікті үш мезгіл тамақтануымыздың өзі бойға қуат сыйлайды. 

				Тамақтанудың дұрыс режімін сақтау балалардың денесінің дұрыс қалыптасып, ағзасының жақсы дамуы үшін өте қажет. Бірақ тамақтану режімін өзгермейтін қағида деп қарауға болмайды. Кей уақытта, күнделікті тұрмыс жағдайында оны орындап отыруға мүмкіндік болмауы мүмкін. Ондай жағдайда тамақтану режіміндегі өзгерістердің тым көп болмауын қадағалау керек. 

				Адамның қалай тамақтануы, біріншіден, оның жасына, жыны-сына, денсаулығына, кәсібінің түріне және ауа райына байланысты болса, екіншіден, тамақтанудың ұлттық дәстүрі мен мәдени деңгейіне, әлеуметтік тұрмысы мен азық-түліктің жеткіліктілігіне байланысты.

				А.Сеймаханова

						«Дұрыс тамақтануға уақыт жоқ» және «Дұрыс тамақтануға уақыт табуға болады» деген тақырыпта дискуссивті эссе жазыңдар. Эссе құрылымы мен даму желісін сақтаңдар.

						Қарамен берілген сөздерге фонетикалық талдау жасаңдар.

				Сенімхаттың мазмұндық-құрылымдық жүйесі:

				– құжат атауы;

				– күні, айы, жылы, мекенжайы;

				– сенімхат беруші туралы толық мәлімет (аты-жөні, мекенжайы, жеке куәлік нөмірі);

				– сенім білдірілетін тұлға туралы толық мәлімет (аты-жөні, мекенжайы, жеке куәлік нөмірі);

				– алынған заттың атауы (егер ақша болса, көлемі санмен де, жазбаша да көрсетіледі);

				– қайтарылатын нақты уақыты;

				– қайтара алмаған жағдайдағы шарты;

				– нотариалдық мекеме мөрі.

						Кеңсе құжаттарының, қызметтік жазбалардың құрылымы мен ресімделуі арқылы жанрлық ерекшеліктеріне мән беріп, естеріңе сақтаңдар.

				Сенімхат 

				Мен, Ә.Молдағұлова атындағы мектептің 9«А» сынып оқушысы Айдана Асқарқызы, ағам Мәди Acқарұлының маған тиесілі кітаптарды кітапханадан алуына сенім білдіремін.

				29 ақпан, 2022 жыл _________________ Айдана Асқарқызы

				қолы 

				Ә.Молдағұлова атындағы мектеп оқушысы Айдана Асқарқызы-ның қолын растаймын. 

				Мектеп директоры _________________ М.Тастанбекұлы

				қолы 

				ФРАЗЕОЛОГИЗМ ТУРАЛЫ ЖАЛПЫ ТҮСІНІК

				Фразеологизмдерді тұрақты сөз тіркестері деп атайды. Олардың еркін тіркестерден айырмашылығы бар. Фразеологизмдердің негізгі белгілері: 

				•	Мағына тұтастығы. Кем дегенде екі сөзден құралып, бір мағына береді. Мысалы: жігері құм болды, нарттай жанды.

				•	Құрылымының тұрақтылығы. Құрамындағы сөздерін өзгертсе, мағы-насы мүлдем бөлек болып кетеді. Мысалы, сағы сынды дегенді сағы үзілді деуге болмайды.

				•	Қолданылу тиянақтылығы. Сөйлеуші дайын тұрақты тіркес ретінде қолданады. 

				•	Бейнелілігі. Сөйлегенде сөз бейнелі, әсерлі шығады. Қабағы кірбің тартты деген бейнелі фразеологизмнің баламалары – ренжіді, жабырқады.

					2-тапсырма. Фразеологиялық сөздікті пайдаланып, төмендегі тұрақты тіркес-тердің қай сөздің баламасы екенін анықтаңдар.

				Үлгі: Айылын жимады – сескенбеді.

				Ақылға сыймау, ала жібін аттамау, ат ізін салмау, аузы бармау, тілі күрмелу, ауыз тимеу, аяғы қия баспау, көзге ілмеу, тіс жармау, басын сұқпау, қол ұшын беру, иісі мұрнына бармау, ішкен асын жерге қою, шөп басын сындырмау, көзіне көк шыбын үймелету, жең ұшынан жалғасу.

					3-тапсырма. Берілген фразеологизмдерді пайдаланып сөйлем құрастырыңдар. 

				1. Салы суға кетті. 2. Қабағынан қар жауды. 3. Бетінен оты шықты. 4. Жүрегінің түгі бар. 5. Көзден бұлбұл ұшты. 6. Ағаштан түйін түйген.

					4-тапсырма. «Қымыздың емдік қасиеті қандай?» мәтінін тыңдаңдар (14-аудио).

						Қымыздың емдік қасиеті жайлы баяндап беріңдер.

					5-тапсырма. Сөздерінің орындары ауыстырылып берілген фразеологизмдерді дұрыс құрастырыңдар.

					6-тапсырма. Фразеологизмдерді толықтырып жазыңдар. 

				1. ... қарс айырылды. 2. Қанаттыға қақтырмай, тұмсықтыға ... . 3. ... әңгіртаяқ ойнатты. 4. Ауырдың үстімен, ... астымен. 5. Тұла бойы ...  . 6. ... өлген жер. 7. Үш қайнаса сорпасы ... .

				3.5. Қазақстандағы сауықтыру мекемелері

				Фразеологизмдердің түрлері

				Қай жерің ауырса,

				Жаның сол жерде.

				Мақал

					Қазақстандағы қандай сауықтыру мекемелерін білесіңдер? Кесте бойынша мәлімет беріңдер. 

				
					Қазақстанның емдік-сауықтыру орындары

				

				
					Орналасқан

					жері

				

				
					Қысқаша

					мәлімет

				

					1-тапсырма. Мәтінді оқып, эпиграфтағы мақалмен қандай байланыс бар екенін айтыңдар.

				Суы шипа, ауасы ем «Меркі» шипажайы

				Алатаудың етегін қоныс еткен Меркі – ғажап табиғаты, саф ауасы, мәуелі бау-бақшасымен танылған өлке. Мұнда теңіз дең-гейінен 727 метр биіктікте, Меркі ауылынан 12 шақырым жерде, Қырғыз Алатауының шатқалында атақты «Меркі» шипажайы орна-ласқан. 1981 жылы ресми түрде ашылып, алғашқы емделушілерін қабылдаған байырғы шипажай өзінің емдік қасиетімен көп ұзамай байтақ Қазақстанға кеңінен танылды.

				Шипажай тау арасында, Меркі өзенінің жағасында қоныс тепкен-діктен, табиғаты көркем, ауасы таза, суы шипалы. Оның басты ерекшелігі – радонды минералды суында. Емдеу шаралары да осыған сай, негізгі басымдық тірек-қимыл жүйесінің ауруларын емдеуге беріледі. Сондай-ақ радон суы арқылы жүргізілетін ем-дом сүйек-буын, жүрек-қантамыр ауруларынан зардап шегіп жүргендерге де пайдалы екендігі даусыз. Шипалы судың радон көрсеткіші жоғары; құрамында азот, газ, фтор, кремний қышқылы, күміс, фосфор, йод, марганец, сынап секілді адам ағзасына қажетті микроэлементтер бар.

				Мұндағы емдеу-сауықтыру шараларының кең қолданылатын түрі – радон ваннасы. Жалпы, шипалы сумен емдеудің бірнеше түрі бар. Атап айтсақ: минералды радон ваннасы, айналмалы және атпа 

				суы бар душ, асқазан-ішек жолдарын тазалайтын, ауыз қуысын ширататын сумен емдеу шаралары. 

				Ә.Әбдуанұлы

						Мәтін мазмұны бойынша сұрақтарға жауап беріңдер.

				1.	«Меркі» шипажайы қай жылы ашылған?

				2.	«Меркі» шипажайы қай жерде орналасқан?

				3.	«Меркі» шипажайының басты ерекшелігі неде?

				4.	Радон суы қандай ауруларды емдеуге арналған?

				5.	Шипажайда қандай емдеу-сауықтыру шаралары жүргізіледі?

						Мәтіндегі қарамен берілген сөздер қатысқан мақал-мәтел табыңдар. Сол мақал-мәтелдің баяндауыштарының есімді немесе етістікті екендігін ажыратып айтыңдар.

						Сендер білесіңдер ме?

				1.	Емдеу-сауықтыру орталықтары жайлы не білесіңдер?

				2.	Қазақстандағы қандай емдеу-сауықтыру орындарын білесіңдер?

				3.	Сендер тұратын жергілікті жерде емдеу-сауықтыру орындары бар ма?

						График арқылы берілген ақпаратты мәтін түрінде өз сөздеріңмен түсіндіріп жазыңдар.

				Дереккөз stat.gov.kz

				ФРАЗЕОЛОГИЗМДЕРДІҢ ТҮРЛЕРІ

				Қазақ тіліндегі фразеологизмдер біртұтас мағынасы мен құрастырушы сыңарлары мағыналарының арақатынасы тұрғысынан төрт топқа бөлінеді.

				Фразеологиялық тұтастық – құрамындағы сөздер бір-бірінен ажырамастай болып жымдасқан, жеке сөз ретіндегі мағынасын жоғалтқан тұрақты тіркестер. Мысалы: сағы сыну, бауыр басу.

				Фразеологиялық бірлік. Фразеологиялық бірліктердің негізінде еркін сөз тіркестері жатыр. Еркін сөз тіркестерінің ауыспалы мағынада айтылуынан туған бейнелі мағыналардан фразеологиялық бірліктер жасалған. Олардың қалыптасуындағы осы ерекшелігі фразеологиялық тұтастықтардан негізгі айырмасы болып табылады. Мысалы, көзін жойды мағынасын білдіретін тамырына балта шапты фразеологизмінің негізінде ағаштың тамырына балта шапты деген еркін тіркес мағынасының бейнелі туынды мағынаға ауысуы себеп болған. 

				Фразеологиялық тіркес – сыңарлары лексикалық мағыналарын толық жоймай, тіркес қалпында мағына тұтастығын сақтаған тұрақты тіркестер. Мысалы: көмек көрсету, қол шапалақтау, көзі жетті.

				Фразеологиялық сөйлемше – фразеологиялық орамдардың бір түрі, тұрақты фразалар, құрамы, мағынасы жағынан өзгерген сөйлемдер. Бұған мақал-мәтел, қанатты сөздер, атауыштық қызмет атқаратын тіркестер жатады. Мысалы: Сырдың суы сирағынан келмейді. Аузы күйген үрлеп ішер. 

					2-тапсырма. Төмендегі тіркестерден тұрақты тіркес және сөз тіркесі мағына-сында сөйлемдер құрап жазып, түсіндіріңдер.

				Үлгі: Жақсы көреді – ол кітапты жақсы көреді (мұнда фразеоло-гизм түрінде қолданылып, бір нәрсені істеуге ынталы екендігін, соны ұнататындығын білдіреді). Оның көзі алыстағыны жақсы көреді (мұнда – сөз тіркесі, өйткені көр деген етістік өзінің тура мағы-насында қолданылып, жақсы деген сөзбен еркін тіркес құрап тұр). 

				Тізе бүкті, қолы тиді, ойыншық көрді, біреудің ала жібін аттамау, көзі шарасынан шықты, тісін қайрады. 

						Құраған сөйлемдеріңе морфологиялық талдау жасаңдар.

				
					
						[image: ]
					

					
						
							А

						

					

				

					3-тапсырма. Ат және ит сөзіне байланысты фразеологиялық тұтастық құрайтын фразеологизмдер тауып, олардың мағынасын анықтаңдар.

				Үлгі: Ит тұмсығы өтпейтін – ну, өте жиі, қалың.

					4-тапсырма. Мәтінді тыңдаңдар (15-аудио). 

						Мәтіндегі ақпарат бойынша факті мен көзқарасты ажыратыңдар.

						Мәтін мазмұнына сәйкес көп нүктені қажетті сөзбен толықтырып жазыңдар.

				1. Қазақстан – ... қорларға бай өлке. 2. Жер жаннаты ... , асқар шыңды ... , емдік қасиеті мол ... , көрген көзді таңғалдырар ... , суы балдай, шөбі шүйгін ... , ауасы шәрбат ... . 3. Жер шарының ең көрікті жерлері саналатын ... облысының аумағында «Бурабай» мемлекеттік ұлттық табиғи саябағы орналасқан. 4. ... таулар және ... жапырақты орман, ... көл және ... ауа. 5. Бурабайдың ... мен ... суы емдік қасиетке бай.

						Мәтінді қайта тыңдап, жоғарыдағы мәліметтерді мәтін бойынша рет-ретімен айтып беріңдер.

				Үлгі: 1. Жер жаннаты – Жетісу, асқар шыңды Алтай...

					 2. ...

					5-тапсырма. Берілген тұрақты тіркестерді көшіріп жазыңдар. Фразеологиялық тіркес немесе фразеологиялық сөйлемше екенін анықтаңдар. 

				Үн жоқ, түн жоқ; үш қайнаса сорпасы қосылмайды; құмырсқа бел; қыз-қырқын; аузын бұлтиту; аттыға жол, ауыздыға сөз бермеді; қарға жүнді қаттасым, үйрек жүнді оттасым; қаққанда қанын, соққанда сөлін шығарды; тас қараңғы; телегей-теңіз; жапа шекті. 

				3.6. Дәрілік өсімдіктер

				қанатты сөздер

				Дана көптен шығады,

				Дәрі шөптен шығады.

				Мақал

					Қандай дәрілік өсімдіктерді білесіңдер? Олардың емдік қасиеті туралы не айта аласыңдар?

					1-тапсырма. Мәтінді оқып, жанрлық ерекшелігін айтыңдар.

				Жалбыз – адам ағзасына өте пайдалы өсімдік. Нақтырақ айтқанда, ас қорыту жолдарын жақсартады, деміңді тазалай-ды, аллергияның алдын алады, бас ау-руын қойдырады, тыныс жолдарын аша-ды. Жұпар иісті әрі ерекше дәмі бар жал-быз көптеген ауруға ем бола алатын қа-сиетке ие.

				Байқасаңыз, жалбызды тіс пастасына, ауыз шаятын сұйықтыққа, сағызға дәмдеуіш ретінде қосады. Оның жағымды хош иісі ауыз қуысындағы микробтардың жойылуына ықпал етеді. Нәтижесінде деміңіз тазарып, ауыздан жағымсыз иіс шықпайды.

				Жалбыздың бактерияға, вирусқа және қабынуға қарсы күресетін керемет әсері бар. Сондықтан ЖРВИ, суық тию және синусит аурулары мазалағанда, дереу жалбыз қосылған шай ішіңіз. Жалбыз суықпен де күреседі. Сонымен қатар жалбыздың құрамындағы ментол мұрын қуысында ауа ағынын қабылдауды жақсартады. Ендеше, мұрныңыз бітеліп немесе су ағып бастаса, жалбыз қосылған сумен бұлау жасаңыз.

				Бұл тамаша сусынды ыстық және салқын күйінде ішуге болады. Емдік шайдың жағымды дәмі жүйкеңді тынықтырып, көңіліңді көтереді.

				Жалбыз шайының жасалу жолы: термосқа 2 стақан қайнаған су құйып, оған біруыс жалбызды салып, қақпағын жауып қоясыз. Шамамен 5 минуттан соң емдік шайды сүзіп алып, кез келген уақытта шай ретінде ішуге болады. Шайды тамақтан соң ішкен дұрыс. Тамақты қорытып, асқазан жолдарын жеңілдетеді. 

				Almaty-akshamy.kz сайтынан алынды

						Біздің үйде ... бар, біз оны ... . Сөйлемді жалғастырып, дәрілік өсімдіктің өзде-рің білетін емдік қасиеттері жайлы баяндап беріңдер. 

					2-тапсырма. Көрсетілген тақырыптар бойынша мақал-мәтел жазыңдар.

				
					
						
							еңбек 

						

					

					
						
							өнер

						

					

					
						
							табиғат

						

					

					
						
							ата-ана

						

					

					
						
							сұлулық

						

					

				

						Жазған мақал-мәтелдердің баяндауыштарына морфологиялық талдау жасап, есімді немесе етістікті екендігін анықтаңдар. 

				Қанатты сөздер

				Қанатты сөздер – туындыларда кездесетін тұрақты, бейнелі, терең мағыналы сөздер, афоризмдер. Мысалы: Абайдың «Білімдіден шыққан сөз талаптыға болсын кез; тамағы тоқтық, жұмысы жоқтық аздырар адам баласын, әкенің баласы болма, адамның баласы бол, еңбек етсең ерінбей, тояды қарның тіленбей»; Ы.Алтынсариннің «Кел, балалар, оқылық, оқығанды көңілге ықыласпен тоқылық; аурудан аяған күштірек» сияқты қанатты сөздері бар.

					3-тапсырма. Берілген қанатты сөздердің мәнін түсіндіріңдер. 

				1. Бас аман болса, бөрік табылады (Қорқыт). 2. Адам денесінің жетілуі – оның денсаулығы; егер денің сау болса, онда оны сақтамақ керек, ал егер сау болмаса, онда денсаулықты жетілдіру керек (әл-Фараби). 3. Саулығымды сақтаймын десең аз же, бірақ уақытылы же (Сәиф Сараи).

					 Жоғарыдағы қанатты сөздердің бірін таңдап, эссе жазыңдар.

					4-тапсырма. Мәтінді тыңдаңдар (16-аудио). 

						Мәтінде ұсынылған ақпарат бойынша факті мен көзқарасты ажыратыңдар.

						Өзің білетін дәрілік өсімдік туралы досыңа пайдалы кеңес айт.

						Мәтін мазмұны бойынша сұрақтарға жауап беріңдер.

				1.	Қазақстанда өсімдіктің қанша түрі кездеседі? 

				2.	Қазақстан аумағындағы өсімдіктердің қанша түрі дәрілік мақсатта 

				пайдаланылады? 

				3.	Өсімдіктердің емдік қасиеті неге байланысты болады? 

				4.	Дәрілік өсімдіктердің шикізатын дайындауда қандай жағдайларды 

				ескеру қажет?

					5-тапсырма. Берілген тақырыптар бойынша танымал тұлғалардың қанатты сөздерін табыңдар.

				
					
						
							достық

						

					

					
						
							адамгершілік

						

					

					
						
							ата-ана

						

					

				

				3.7. Денсаулықтан артық байлық жоқ

				Денсаулық пен бақыт бөлек өмір сүрмейді.

				Нақыл сөз

					Ұзақ өмір сүру үшін салауатты өмір салтын ұстану қажет пе? Әлде салауатты өмір салты өмірдің ұзаруына әсер етпей ме? Екі топқа бөлініп, осы сұрақ бойынша пікірталас ұйымдастырыңдар. Мақалдағы оймен байланыстырыңдар.

					1-тапсырма. Мәтінді оқыңдар.

				Адам үшін денсаулықтан артық байлық жоқ. Бақыттың 90 пайызы дұрыс денсаулықта екенін ұмытпа. Осы орайда, назарларыңа денсау-лыққа қатысты пайдалы кеңестер тізбегін ұсынамыз.

				1. Тым ыстық тамақ ішпе. Ыстық тағамдар ағзадағы микробтармен күреседі. Оны білеміз. Алайда сол бактерия мен микробтардың ішінде пайдалылары да бар. Ағзадағы жасушалар өте нәзік болады. Ыстық тағам олардың тіршілігіне кері әсерін тигізуі мүмкін. Әсіресе қалқанша безінің жұмысына кедергі келтіреді. Ауыздан жағымсыз иістің шығуы да осыдан.

				2. Суды бірнеше рет қайнатпа. Су қайнаған сайын өзінің пайдалы қасиеттерін жоғалтады. Сондай-ақ бірнеше рет қайнату арқылы ағзаға тигізетін зиянын да арттыра түсеміз. Негізі, суды қайнатудың орнына сүзгіден өткізіп алған дұрыс.

				3. Құрамында канцероген бар заттардан түгелдей дерлік бас тарт. Олардың қатарына қақталған, маринадталған, консервіленген, майға қуырылған, тұздалған және натрий нитриті қосылған тағамдар жатады.

				С.Айдархан

						Денсаулыққа пайдалы кеңестер тізбегін жалғастырыңдар.

						Жоғарыда берілген мәтіннің жанрлық және стильдік ерекшеліктерін сақтап, көркемдегіш құралдарды қолданып, төмендегі ақпаратты негізге ала отырып «Иммунитетті төмендететін факторлар» туралы нұсқаулық құрастырып жазыңдар.

					күйзеліс

				

				
					шаршау

				

				
					ұйқының бұзылуы

				

				
					дұрыс тамақтанбау

				

				
					физикалық қозғалыстың тапшылығы

				

				
					зиянды әрекеттер

				

				
					кез келген ауру

				

				
					дәрі-дәрмек қабылдау

				

				
					күн сәулесінің жетіспеушілігі

				

				
					экологиялық қолайсыздық

				

					2-тапсырма. Керекті сөздерді орнына қойып, сөйлемдерді толықтырыңдар.

				1. Ағашты кесетін – ..., балтаның сабы – ағаш. А.Байтұрсынұлы.

				2. Алтын басты болсаң да, ... артық емессің. Б.Момышұлы.

				3. Жүрегі таза адам ... бармайды. Ш.Құдайбердіұлы.

				4. Ана сұлулығы жүзіндегі ... көрінеді. Ғ.Мүсірепов.

				5. Жақсы мұғалім бәрінен де қымбат, өйткені жақсы мұғалім – мектептің ... . Ы.Алтынсарин.

				6. Алты алаштың баласы бас қосқанда, ... орын – мұғалімдікі. М.Жұмабаев.

				Керекті сөздер: қиянатқа, мейірімінен, балта, қадірлі, ардан, жүрегі.

					3-тапсырма. Өлеңді оқыңдар. Қарамен берілген өлең жолдарының мағынасын ашып талдаңдар.

				
					[image: ]
				

				
					[image: ]
				

				
					[image: ]
				

				
					
						
							[image: ]
						

					

				

			

		

	
		
			
				[image: ]
			

			
				[image: ]
			

			
				[image: ]
			

			
				[image: ]
			

			
				
					76

				

			

			
				
					77

				

			

			
				[image: ]
			

			
				[image: ]
			

			
				[image: ]
			

			
				[image: ]
			

			
				
					3-бөлім

				

			

			
				
					Денсаулық – зор байлық

				

			

		

		
			
				Сенбе жұртқа, тұрса да қанша мақтап,

				Әуре етеді ішіне қулық сақтап.

				Өзіңе сен, өзіңді алып шығар

				Еңбегің мен ақылың екі жақтап.

				Өзіңді сенгіштікпен әуре етпе,

				Құмарпаз боп мақтанды қуып кетпе.

				Жұртпен бірге өзіңді қоса алдасып,

				Салпылдап сағым қуған бойыңа еп пе?

				Қайғы келсе қарсы тұр, құлай берме,

				Қызық келсе, қызықпа, оңғаққа ерме.

				Жүрегіңе сүңгі де, түбін көзде,

				Сонан тапқан – шын асыл, тастай көрме.

				А.Құнанбайұлы

					4-тапсырма. Берілген қанатты сөздерде не туралы айтылған? 

				1. Аяққа кісен салуға болар, қолға кісен салуға болар, тілге кісен салуға болмас.

				Б.Қарашаұлы

				2. Өзін халқына арнап, ел үшін адал еңбек еткен жанды ерте ме, кеш пе халқы да ардақтайтын болады.

				Ж.Шәкенұлы

				3. Адам мінезінің, ақыл-қайратының әртүрлі болуы тәрбиенің түрлі-түрлі болуынан... адам баласының ұрлық істеу, өтірік айту, кісі тонау... сықылды бұзақылықтарды жасауы, тәрбиенің жетіспегендігінен...

				Ж.Аймауытов

				4. Біз табиғаттың өзін қайта түлететін ұрпақпыз. Жер, су, ауа – адам баласының ұрпағынан ұрпағына мұра болып келе жатқан мол қазына… Әрбір ағашты, әрбір бұтақты, жалғыз дәнді де ыждағаттылықпен сақтау, қамқор болу – басты міндеттің бірі.

				Ы.Жақаев

				5. Ең сұлу адам – денсаулығы мықты адам.

				Т.Шарманов

					5-тапсырма. Мақал-мәтелдер мен тұрақты тіркестерді қолданып, «Иммуни-тетті көтеретін, төмендететін негізгі факторлар» тақырыбына пікірталас ұйымдастырыңдар.

					Өтініш – мемлекеттік органның, ұйымның, лауазымды тұлғаның немесе азаматтың бір мәселені шешуді өкілетті органнан не тұлғадан ресми түрде сұрауы немесе ол жөнінде ұсынысы.

				

			

			
				
					Есте сақтаңдар!

					6-тапсырма. Кеңсе құжаттарының, қызметтік жазбалардың құрылымы мен ресімделуі арқылы жанрлық ерекшеліктеріне мән беріп, естеріңе сақтаңдар. 

				№28 мектеп-гимназия директоры Г.Е.Ермековаға

				10«Б» сынып жетекшісі Ж.А.Алмасовадан

				Өтініш

				10«Б» сынып оқушысы ________ облыстық олимпиадаға қатысуына байланысты сабақтан босатуыңызды сұраймын.

				Күні ________ 2023 ж. 

				Қолы ________

				3.8. Жүз жасаңыз 

				Нәтиже сабақ

				Жаның сау болса, сорлымын деме,

				Тәнің сау болса, жарлымын деме.

				Мақал

					Ұзақ өмір сүруге қандай факторлар әсер етеді деп ойлайсыңдар? Екі топқа бөлініп, осы сұрақ бойынша пікірталас ұйымдастырыңдар. Мақалдағы оймен байланыстырыңдар.

					1-тапсырма. Мәтінді оқып, тақырып қойыңдар.

				Ұзақ өмір сүру – пендеге Алладан берілетін тылсым дүние. Ал денсаулықты күту – өмір сапасын жақсартудың кепілі. 

				Қазір көпшілігіміздің қарттық туралы түсінігіміз толып жатқан ауру-сырқаулармен байланысты болып келеді. Кәрілікті емдемеу керек, тек оның алдын алуға болады. Бүгінгі өркениетті қоғам зейнеткерлерге «отбасы мен мемлекетке салмақ салып отырған қауқарсыз қариялар» деп емес, «қоғамды алға сүйрейтін, ақыл-ойы толысқан мықты қозғаушы күш» деп қарайды. Бүгінгінің адамдары «денім сау, жұмысым табысты, өмірім ұзақ, белсенді болғай» деген сөзді жиі айтатын болды. Қазіргі ғылым жетістіктері де ауруды емдеуде емес, оның алдын алуға негізделуде. Дүниежүзі бойынша адамдардың мезгілсіз көз жұмып жатқанының 60 пайызының негізгі себебі дұрыс тамақтанбаудан орын алуда. Дүниежүзілік денсаулық сақтау ұйымы бүгінде дұрыс тамақтану мәселесін денсаулық сақтау саласының басым бағыттарының қатарына шығарды. Қазір бізге шетелден неше түрлі азық-түлік ағылып келіп жатқан тұста тамақтану мәдениетімізді арттыру басты орында тұр. Егер әр адам 

				денсаулығына өзінде бар капитал деп қараса, ол адам бірінші кезекте дұрыс тамақтануға дағдылануы керек. Сонда ғана қазақ ерте қартаймайды.

				Т.Шарманов

						Қарамен берілген сөздер кездесетін мақал-мәтел тауып жазыңдар.

						Мәтін мазмұнына сәйкес келетін нұсқаны табыңдар. 

					Сөйлемдер

				

				
					Дұрыс 

				

				
					Бұрыс 

				

				
					Денсаулықты күту – өмір сапасын жақсартудың кепілі.

				

				
					Өмір жасының ұзақтығына екі фактор әсер етеді: тұқымқуа-лаушылық қасиеті және қоршаған орта.

				

				
					Кәрілікті емдемеу керек, тек оның алдын алуға болады.

				

				
					Экологиялық ахуал мен өмір салты адамның қартаюына айтарлықтай ықпал етпейді.

				

				
					Қазіргі ғылым жетістіктері де ауруды емдеуде емес, оның алдын алуға негізделуде.

				

						Мәтіннің қай стильде жазылғанын тілдік құралдары арқылы анықтап, дәлел-деңдер. 

						«Салауатты өмір салты өмірді ұзартады» тақырыбын топ болып талқылаңдар.

					2-тапсырма. Сөйлемдегі кей сөздердің орнына фразеологизмдерді қойып, эмоционалдық бояуын арттырыңдар.

				•	Көркем, кешікпейміз, тез-ақ дайын боламын.

				•	Кімді айтсаң, сол келеді дегендей, өзі де келе жатыр.

				•	Жаздың ыстығына шыдау мүмкін болмай кетті.

				•	Биылғы түсімге зор үміт артып отырмыз, жағдайымыз да біраз жақсарып қалар.

				•	Мектептің үздік оқушылары деп Самат, Нұрбек, Әлиді айтуға болады.

					3-тапсырма. Берілген тұрақты тіркестерді сөз таптарына мағыналас болуына қарай топтастырып жазыңдар.

				Ажал оғы атылды, ала шапандылар, алақанның аясындай, айыр қалпақтылар, аузын буған өгіздей, бүйректен сирақ шығару, ат төбеліндей, айтып ауыз жиғанша, көзге шыққан сүйелдей, атшаптырым жер.

					3-бөлім

				

			

			
				
					Денсаулық – зор байлық

				

			

		

		
			
				
					Етістік мағыналы

				

				
					Зат есім мағыналы

				

				
					Сын есім мағыналы

				

				
					Үстеу мағыналы

				

				
					Одағай, модальдық тұлғалы

				

					4-тапсырма. Берілген тақырыптар бойынша мақал-мәтел айтыңдар.

				  

				
					
						туған жер

					

				

					5-тапсырма. Еске түсіреміз!

				1. Мақал-мәтел дегеніміз не? 

				2. Мақал-мәтелдің тәрбиелік мәні дегенді қалай түсінесіңдер? 

				3. Мақал-мәтел қандай тақырыптық топтарға бөлінеді? 

				4. Фразеологизмдердің түрлерін ата. 

				5. Қанатты сөз дегеніміз не?

					6-тапсырма. Нақыл сөздің мағынасын ашып, өз ойларыңды жазыңдар.

				Тіл сақтауға мүмкін болғанда, тіл сақталуға тиіс. Біз тілімізді қанша сақтасақ, ұлтымызды да сонша сақтаған боламыз.

				Ғұмар Қараш

					7-тапсырма. Берілген сөздермен сөзжұмбақ құраңдар.

							Ғалым болам десеңіз...

				Морфология

				Сүйіспеншілік пен достық

					Бұл бөлімде: 

					достық, мейірім туралы мәтіндерді оқып, сұрақтарға жауап бересіңдер;

					мәтінге комментарий жасауды, зерттеп оқуды меңгересіңдер;

					әртүрлі стильдегі мәтіндердің тақырыбын, құрылымын, мақсатты аудиториясы мен тілдік ерекшелігін салыстыра талдайсыңдар;

					етістіктің есімше, көсемше түрлерімен, тұйық етістікпен танысып, оларды тілдесім барысында қолдануға үйренесіңдер.

				4.1. Досы көпті жау алмайды

				Етістік

				Жүз теңгең болғанша,

				Жүз досың болсын.

				Мақал

					Сендер үшін шынайы дос қандай болу керек? Өз ойларыңды мақал арқылы дәлелдеп, сызбаны толтырыңдар. 

							Шынайы дос

					1-тапсырма. Мәтінді оқып, ондағы негізгі мәселені көтеретін сұрақтар құрас-тырыңдар. Оларға жауап беріп, жауаптарыңды өзгелердің жауаптарымен салыстырыңдар.

				Қалың қар жауған қыстың бір күні еді. Арман қолына күрек алып, есік алдын тазалауға кірісті. Көрші үй жаққа қарап еді, үйге барар жол қардан тазаланып тұрғанын көрді. Ертеңіне қайта қар жауды. Арман көршісінен қалыспайын деп, бұл жолы әдеттегіден 

				жарты сағатқа ерте тұрды. Далаға шығып қараса, көрші үйдің есік алды тап-таза. Үшінші күні қар кешегіден де көп жауды. Бұл жолы Арман қар күреу үшін кешегіден де ертерек тұрса да, көршісінің есік алды тазаланып қойғанын көрді. Бұған таңғалған Арман көршісімен кездескен сәтте: «Сіз есік алдындағы қарды қай уақытта тазалап үлгересіз? Үнемі тап-таза болып тұрады», – деп сұрады. Көршісі оған: «Жолды қардан ешқашан тазалаған емеспін. Келіп-кететін достарымның көптігінен болса керек, қар тапталып, жол өздігінен тазаланып тұрады», – деді.

						Мәтінге тақырып қойып, себебін түсіндіріңдер.

						«Дос» ұғымы туралы өз ойларыңды айтыңдар.

						Мәтіндегі ойды жалғастырып, «Менің досым» тақырыбына эссе жазыңдар. 

						Дос туралы мақал-мәтел айтыңдар. Олардың мақал не мәтел екендігін ажы-ратыңдар.

				Етістік

				Етістік – заттың қимылын, іс-әрекетін білдіріп, не істеді? не қылды? қайтті? деген сұрақтарға жауап беретін сөз табы.

				Етістік сөйлеуде маңызды рөл атқарады. Етістіксіз сөйлем құрау мүмкін емес. Тіліміздегі сөздік қордың жартысына жуығын етістіктер құрайды. 

						Мәтіндегі етістіктерді тауып жазып, оларды сөз құрамына қарай талдаңдар.

					2-тапсырма. «Достарым» әнінің мәтінін тыңдаңдар (17-аудио). Әндегі негізгі ой қандай? 

						Мәтіннен етістікті табыңдар. 

					3-тапсырма. Достық туралы қанатты сөздерді оқып, ондағы етістіктерді табыңдар.

							Негізгі түбір етістік: көр, ал

						

					

					
						
							Туынды түбір етістік: ойла, қолда

						

					

					
						
							Күрделі етістік:

							алып қайт

						

					

					
						
							Дара етістік:

							айт, қайт

						

					

					
						
							Етістік

						

					

					
						
							Тұлғасына қарай

						

					

					
						
							Құрамына қарай

				Достық әлсізденген сайын сыпайылық арта түседі.

				У.Шекспир

				Өмір сүрудің екі заңын білген адам бақытты болар. Бірі – не болса соны жей бермей, азығына талғаммен қарайтын жан, екіншісі – кім болса сонымен дос болмай, айналасындағы достарын жөнімен таңдай білетін адам. 

				О.Хайям

				Достарының сәтсіздіктеріне әркім көңіл айтып, аяныш білдіре алады. Бірақ досының жеткен жетістіктеріне қуана алатын адам кемде-кем.

				О.Уайльд

				Адамның басы бәлеге ұрынған кездегі ең жақсы қамал – адал достар.

				Аристотель

					4-тапсырма. Өлеңді оқып шығыңдар. Жүгірейік, тұрып, ұста етістіктерін сөз құрамына қарай талдаңдар.

				
					Еркiн ұста денеңдi,

					Тарсылдатпай едендi.

					Орнымыздан тұрып ап,

					Жүгiрейiк бiр уақ.

					Бiр, екi, үш, бiр, екi, үш.

				

				
					Аяқты алға созайық,

					Тiк көтерiп, қозғайық.

					Тым сылбыр да болмайық,

					Алға қарай озбайық.

					Бiр, екi, үш, бiр, екi, үш.

				

					5-тапсырма. Екі топқа бөлініп, «Түлкі мен тырна» ертегісіндегі олардың достығы туралы өз ойларыңды ортаға салыңдар.

				Түлкі мен тырна дос болыпты. Бірде түлкі тырнаны үйіне қонаққа шақырыпты.

				– Маған қонаққа кел, қымбаттым! Мен дәмді тамақ пісіріп қоямын.

				Тырна түлкінің үйіне қонаққа келеді. Түлкі ботқа пісіріп, жай-пақ табаққа салып, тырнаның алдына қояды.

				– Тамақ ал! Өзім пісіріп едім.

				Тырна жайпақ табақты тұмсығымен шоқып, ештеңе жей алмайды. Түлкі болса, табақтағы ботқаны тілімен жалап-ақ тауысады. Бәрін жеп болған түлкі:

					Етістік жақ, шақ, рай түрлеріне қарай және жекеше, көпше, анайы, сыпайы түрде түрленіп, сөйлемде баяндауыш қызметін атқарады. Мысалы: Біз мектепте оқимыз. Сен пойызбен келдің.

				

			

			
				
					Есте сақтаңдар!

				– Айып етпе, бұдан өзге берер еш тамағым жоқ, – дейді.

				– Осыған да рақмет. Енді сен маған қонаққа кел, – дейді тырна.

				Келесі күні түлкі тырнаға қонаққа келеді. Тырна сорпа дайындап, оны мойны тар құмыраға құйып, дастарқанға қойыпты. Тырна:

				– Іш, қымбаттым, қысылма, – дейді.

				Түлкі құмыраны ары айналып, бері айналып, сорпаны іше ал-майды. Құмыраға тұмсығы кірмей қояды. Ал тырна ұзын тұмсы-ғымен шоқи береді. Сөйтіп, бәрін ішіп қояды да, түлкіге қарап:

				– Ренжіме, қымбаттым. Бұдан өзге берер тамағым жоқ, – дейді.

				Бір тойғысы келген түлкі ренжіп, үйіне аш қайтыпты.

				«Ертегілер еліне саяхат» ертегілер жинағынан

						Сұрақтарға жауап беріңдер. 

				
					
						[image: ]
					

					
						
							А

						

					

				

				1.	Қалай ойлайсыңдар, түлкі мен тырна бір-біріне қандай қонақжайлылық көрсетті?

				2.	Сендер ертегіні басқаша қалай аяқтар едіңдер?

				3.	Келесі жолы түлкі мен тырна қонақтарын қалай күтеді деп ойлайсыңдар?

						Достық туралы тағы қандай ертегі білесіңдер?

				4.2. Жаман жолдас

				Етістіктің тұлғасына қарай бөлінуі

				Жаман дос – көлеңке: 

				Басыңды күн шалса, қашып құтыла алмайсың; 

				Басыңды бұлт алса, іздеп таба алмайсың.

				Абай

					Жоғарыдағы нақыл сөздің мәнін ашып, ойларыңмен бөлісіңдер.

					1-тапсырма. Мәтінді оқып, стилін анықтаңдар. Осы мәтінді публицистикалық стильде жазып, айтып көріңдер.

				Екі дос кісі келе жатып бір аюға ұшырапты. Бұл екі кісінің біреуі әлсіз, ауру екен, екіншісі – мықты, жас жігіт. Аюды көрген соң бұл жігіт ауру жолдасын тастап, өзі бір үлкен ағаштың басына шығып кетті дейді. Ауру байғұс ағашқа шығуға дәрмені1 жоқ, жерге құлады да созылып, өлген кісі болды да жатты: аю өлген кісіге тимейді деп естуі бар еді. Аю бұл жатқан кісінің қасына келіп иіскелеп тұрды да, дыбысы білінбеген соң тастап жөніне кетті. Мұнан соң манағы жолдасы ағаштан түсіп, ауру жолдасынан сұрапты:

				– Достым, аю құлағыңа не сыбырлап кетті? 

				Ауру жолдасы:

				
					1 Дәрмен – күш-қуат, шама.

				– Аю құлағыма ақыл сыбырлады, екінші рет тар жерде жолдасын тастап қашатын достармен жолдас болма деді, – дейді.

				Ы.Алтынсарин

						Мәтінде қандай мәселе көтерілген? Әлсіз кісінің орнында болсаңдар не істейтін едіңдер?

						Тақырыпқа байланысты мәселенің оңтайлы шешілу жолдары немесе себептеріне өз көзқарастарыңды білдіріп, дискуссивті эссе жазыңдар. Эссе құрылымы мен даму желісін сақтаңдар. 

						Мәтіннен етістіктерді тауып, туынды етістік жасаңдар. 

				Үлгі: 

				Етістіктің тұлғасына қарай бөлінуі

				Етістік тұлғасына қарай екіге бөлінеді: 1) негізгі етістік; 2) туынды етістік.

				Негізгі түбір етістік етістік сөздің өзінен болады: отыр, тұр, жүр, жатыр, оқы, кел, барды, жүгірді, жасаған, көрген.

				Туынды етістік негізгі түбір сөзден, сөз таптарынан сөз тудырушы жұрнақ жалғану арқылы жасалады: ақыл+дас; жыр+ла т.б.

				Туынды етістіктің жасалу жолдары

				
					Есім сөздер

				

				
					Туынды етістік

				

				
					Басқа сөз таптары

				

				
					Туынды етістік

					2-тапсырма. Берілген түбір сөздерді туынды етістікке айналдырып сөйлем құрастырыңдар.

				Үлгі: дос – дос+тас

				Дос, рух, әдет, ақырын, уһ, жиын, тасыр. 

							түбір – зат есім

						

					

					
						
							зат есімнен зат есім тудырушы жұрнақ

					3-тапсырма. Өлеңнен алынған үзіндіні жаттап алыңдар. Етістіктерінің жасалу жолын түсіндіріңдер.

				
					Қасымда бір болатын,

					Жасысам сынға алатын.

					Жапанда жаяу қалсам,

					Аямас мінген атын.

				

				
					Көңілге нұр беретін,

					Өмірге бір келетін,

					Не көрсе бір көретін,

					Бір досым керек екен.

				

				Ұ.Есдәулетов

						Өлеңдегі қарамен берілген сөздерді сөз құрамына қарай талдаңдар.

					4-тапсырма. М.Шахановтың «Достық өлкесінің заңы» өлеңін тауып оқыңдар. Өлеңде неше кейіпкер бар? Ондағы айтылған оқиғаның ретін өз сөздеріңмен жазып, өлеңдегі етістік тұлғаларына талдау жасаңдар.

					5-тапсырма. Кестеден өткен сабақтардағы грамматикалық атауларды тауып жазыңдар. Атаулар солдан оңға және жоғарыдан төмен қарай жазылған.

						Табылған атаулардың анықтамаларын айтыңдар.

						Кім көп табады? Әр сөзге он сөзден (сөз тіркесінен, тұрақты тіркестен) мысал келтіріңдер.

				4.3. Жігітті жолдасына қарап бағала

				Болымды және болымсыз етістіктер

				Ағаш тамырымен мықты,

				Адам досымен мықты.

				Мақал

					Екі топқа бөлініп, мақал мазмұны бойынша пікірталас ұйымдастырыңдар.

					1-тапсырма. Мәтінді зерттеп оқу стратегиясын қолдана отырып оқыңдар. Сол арқылы автордың айтпақ болған ойын табыңдар.

				Ертеде бір ауылда көпті көрген, ақылды, шешен қария өмір сүріпті. Барлық ауыл тұрғыны сол кісіден барып ақыл сұрайды екен. Бір күні қарияға бір жас жігіт келіп:

				– Ақсақал, мен қандай жігітпін? Сынаңызшы, – депті. Қарт жігітке:

				– Жолдасыңды көрсет, сонан соң айтамын, – депті. Жігіт қарияның айтқанын тыңдап, жолдасын жіберіпті. Қарт жігіттің жолдасымен ұзақ сөйлесіп, ақырында жігіттің өзін шақырыпты. Жігіт келген соң, қарт оған:

				–	Шырағым, жаман жігіт емес екенсің, – депті.

				–	Мені бұрын көрген жоқсыз ғой? Қалайша олай шештіңіз? – депті жігіт. Қарт күліп:

				–	«Жігітті жолдасына қарап бағала» дейді халық, – деген екен.

				«Мөлдір бұлақ» журналынан

						Мәтіндегі етістіктерді тауып, сөз құрамына қарай талдаңдар.

						Мәтіндегі ойды жалғастырып, достарыңа мінездеме жазыңдар.

						«Адал дос» пен «амал дос» ұғымын қалай түсінесіңдер? Мағынасын ашып айтыңдар.

				Болымды және болымсыз етістіктер

				Етістік мағынасына қарай болымды және болымсыз болып бөлінеді. Істің болғанын, болып жатқанын, не болатынын білдіретін етістіктің түрін болымды етістік дейміз. Мысалы: Мен сабақ оқыдым. Мен сабақ оқып отырмын. Мен сабақ оқымақпын.

					Болымсыздық мағына етістіктерге емес, жоқ сөздерінің тіркесуі арқылы да жасалады: барған емеспін, барғаным жоқ.

				

			

			
				
					Есте сақтаңдар!

				Істің болмағанын я болмайтынын білдіретін етістіктің түрін болымсыз етістік дейміз. Етістіктің болымсыз түрі болымды етістікке жұрнақ жалғану арқылы жасалады. Мысалы, Мұны жазған адамның өзін білме, сөзін біл дегендегі білме болымсыз етістігі -ме жұрнағы арқылы жасалған. Кісіге қарап сөз алма, сөзіне қарай кісіні ал дегенде алма болымсыз етістігі оның ал деген болымды түрінен -ма жұрнағы арқылы жасалып тұр.

				Болымсыз етістік қимыл, іс-әрекеттің болмауын, жүзеге аспауын білдіреді. 

					2-тапсырма. Сөйлемдерді көшіріп жазыңдар. Етістіктерге морфологиялық талдау жасаңдар. Болымсыз етістіктің жасалу жолын түсіндіріңдер.

				1. Сайлаушы төре жұрт көзіне шешіл-мейтін бір жұмбақ болып қалды. 2. Егер көңілді кірбің ой баспаса, бүгін Әбіш атқа мініп ап, ағындап шапқылар еді, әлденеге, әлдекімге душар болуды із-дер еді. 3. Ұлың үшін сені айыптай алмаймыз. 4. Оның ақындық өнеріне табынбайтын, тағылымының білім, ізгілік мектебі екендігін мойындамайтын пенде жоқ шығар. 5. Бұл жердің жайын біле бермейтін адамдарға орталықтан шалғай жатқан ауыл сұлбасы тым көңілсіз болып көрінетін. 6. Мазмұнына өрнегі жарасқан тәуелсіздіктің қасиетті туы мәңгі желбіресін, күніміз мәңгі сөнбесін! 7. Ұзын тұмсықты, қара қоңыр құстар көгілдір айдынды қақ жарып, жағаға қарай қиқулап жүзіп келеді.

					3-тапсырма. Мәтінді оқып шығып, етістіктерді табыңдар. Етістіктерге болым-сыздық жұрнағын жалғап жазыңдар.

				Күздің таңы баяулап атып келеді. Қос аңшы құстарын ұстап шықты да, белдеудегі аттарын кеп шешті.

				Мосқал жасты, бурыл сақал қарт бүркітші Бекбол жуан торы аттың шылбырын беліне қыстырып, енді үзеңгіге аяғын сала бергенде, арт жағынан ат пысқырды. Сұр тонды кеспелтек денесін шапшаң бұрып сырт айналғанда, Бекбол кезең асып келе жатқан қасқа атты жүргіншіні көрді. Мойнына мылтық асынған, мезгілсіз жүрген жолаушы асығып, жедел келеді екен.

				Бекбол ерге қонбай, тор атты сулығынан1 тартып, жүргінші келе жатқан жаққа бұрды. Ауыр бүркіт ұстаған оң қолын ердің үстіне салып, таңырқап тосып қалды...

				М.Әуезов

				
					1 Сулық – жүгеннің сағағындағы темір ауыздық.

				

				
					[image: ]
				

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				4-бөлім

			

		

		
			
				88

			

		

		
			
					4-тапсырма. Берілген сөйлемдердің ішінен етістіктерді тауып, тор ішіне жазыңдар. Дұрыс қойылған жағдайда көк түсті тордың ішінде тақырыпқа байланысты сөз шығуы тиіс.

					2

					5

				

				
					6

				

				
					 

				

				1. Алмас ауылдан келді.	4. Берік пен Марат татуласты.

				2. Ұшақ әуежайға қонды.	5. Бүлдіршіндер аулада ойнады.

				3. Қымбат әкесіне көмектесті.	6. Асқар үйде қалды. 

					5-тапсырма. Ребусты шешіңдер. Шыққан сөз бен бүгінгі сабақтың байланысын анықтаңдар.

				4.4. Игілік

					1-тапсырма. Мәтінді тыңдаңдар (18-аудио). Оқиға немен аяқталғанын болжаңдар. 

						Тыңдалған мәтін мазмұны бойынша проблемалық сұрақтар құрастырыңдар. Оларға мәтіннен деректер келтіре отырып, дәлелді жауап беріңдер. Өз жауаптарыңды өзгелердің жауаптарымен салыстырыңдар.

						Оқиға барысында екі достың қайсысынан қателік кетті деп ойлайсың? Төменде берілген пікірлердің біріне сүйеніп өз ойыңмен бөліс.

				
					
						[image: ]
					

					
						
							Ә

						

					

				

				Жомарт досынан туған күнге неге келмегенін, сыйлықты неге бермегенін сұрап білуі керек еді.

				Бақыт орын алған сәтсіздіктер туралы досына уақытында ескертуі керек еді.

						Мәтінде берілген оқиғаға ұқсас қандай жағдаяттарды білесіңдер? Мәселеге өз көзқарастарыңды білдіріңдер.

						Мәтін мағынасына сай қанатты сөздер мен мақал-мәтелдер айтыңдар.

					2-тапсырма. Сөйлемдерден етістіктерді табыңдар.

				Менің досым қара түсті жақсы көреді. Жүз теңгең болғанша, жүз досың болсын. Жақсы ат жолда қалдырмайды. Жылқыда өт болмайды. Саған үй тапсырмасын орындауға көмектесейін. Қос қарлығаш ұясын жасап жүр. Менің құрбым ал қызыл түсті көйлек киіп алыпты.

						Қарамен берілген сөздерді етістік ретінде қолданып, сөйлем құрап жазыңдар. 

					3-тапсырма. Бос орындарға тиісті етістіктерді қойыңдар.

				– Әдеп, жомарт, игілік деген не? Ізгілік ше? – деп сұрақты қарша ... . Анар білгенінше әр сөзді түсіндірмек болады. Бірақ көп сөздің мәнін өзі де ... . Енді екеуі әкесіне ... . Әкесі жақсы сөздердің төркінін ..., соларға байланысты біраз әңгіме ... . Ол – мына әңгімелер. Сендер де ..., балақайлар.

				Етістіктер: түсіндіре отырып, айтып береді, оқып көріңдер, боратады, келеді, білмейді екен.

						Мәтіндегі етістіктерді құрамына қарай талдаңдар.

					4-тапсырма. Мақал-мәтелдерден туынды етістіктерді тауып, жасалу жолын түсіндіріңдер.

				Кішіпейілділіктен кішіреймейсің.

				Өзіңді өзің сыйламасаң,

				Өзгеден сый күтпе.

				Ақылың болса, арыңды сақта,

				Ар, ұят керек әр уақытта.

				Жасық адам жасына жетпей қартаяр,

				Асыл адам жасына жетпей марқаяр.

					5-тапсырма. Жаңылтпаштарды жатқа айтыңдар.

				Әбдіреде әбігер әтеш отыр,

				Әбігер әтеш отырған

				Әбдірені әжем ашып жатыр.

				Хан баласы ханзада

				Болды ғашық ханшаға.

				Алып ханнан хабар,

				Ханшайымды табар.

				Гүлім гүлге қарап күлімдеді,

				Көгілдір гүлге қонған аралар

					гуілдеді.

						Қарамен берілген сөздерден туынды етістіктер құраңдар.

				
					
						[image: ]
					

					
						
							А

						

					

				

				4.5. Бай баласы мен жарлы баласы

				Есімше

				Жолдасың жақсы болса, 

				Жолым ұзын деме.

				Жолдасың жаман болса,

				Қолым ұзын деме.

				Мақал

					«Бай баласы мен жарлы баласы дос бола алмайды» деген пікірмен келісесіңдер ме? Сендер адамдармен материалдық жағдайына қарап дос боласыңдар ма?

					1-тапсырма. Мәтінді оқып, әрі қарай не болатынын болжаңдар.

				Асан деген бай баласы, Үсен жарлы баласы – екеуі құрдас екен. Бiр күнi ел көшкенде қыр астында ойнап жүрiп, ескерiлмей екеуі жұртта1 қалыпты. Бір мезгілде үйге баралық деп келсе, ауыл жоқ, құр жұрты жатыр. 

				Асан айқай салып жылай бастайды. Үсен ойланып тұрды да айтты: 

				–	Жылағаннан еш нәрсе өнбес. Көшкен ауылды iздеп табалық. 

				–	Елді қайдан табамыз? Қай жаққа кеткенін де көргеніміз жоқ, – деді Асан. 

				Үсен үндемеді, Асанды ертіп көшкен жұртқа келді. Жұртта бiр көзi сынған ине жатыр екен, оны алды және бір пышақтың сынығы мен бiр-екi уыстай қыл тауып, оны да алды. Сонан соң ауылдың жұртын айнала жүгіріп жүріп көштiң кеткен сүрлеуiн тауып, сол сүрлеуге түсіп жүре берді. 

				Бiраз жер өткен соң сүрлеу екi айырылды. Мұны көрiп Асан жылай бастады. 

				Үсен қарап жүрiп бiреуiне түсті: 

				–	Мына сүрлеу бүгiн жүрген көштiң сүрлеуi екен, малдың жас тезегi бар, – дедi...

				Ы.Алтынсарин

				
					1 Жұрт – бұл жерде: көшіп кеткен ауылдың, үйдің орны.

						Берілген үзіндіден етістіктерді тауып, сөз құрамына талдаңдар.

				
					
						[image: ]
					

					
						
							А

						

					

				

						Шын (Ш) және жалған (Ж) ақпараттарды ажыратыңдар.

					Асан Үсенді әрдайым жұбатып жүреді.

				

				
					Асан мен Үсен ойнап жүргенде, ауыл көшіп кетеді.

				

				
					Үсен балықты аумен ұстайды.

				

				
					Екеуі үйрек ұстап жейді.

				

				
					Оларды малшылар тауып алады.

				

				Есімше

				Қимыл-әрекетті білдірумен бірге есім сөздердің де белгілерін білдіретін етістіктің түрі есімше деп аталады. Мысалы: көрген кісі, алған адам, оқылатын кітап, кірер есік, естір сөз, айтылмақ сөз т.б.

				Есімше етістіктің негізгі және туынды түбірлеріне, етіс және болымсыздық етістік тұлғаларына төмендегідей жұрнақтар жалғану арқылы жасалады: -қан/-кен, -ған/-ген, -ар/-ер/-р, -мақ/-мек, -бақ/-бек, -пақ/-пек, -атын/-етін, -йтын/-йтін, -с.

				Есімшенің -с жұрнағы болымсыз етістіктен кейін жалғанады. Мысалы, бар + ма + с, кел+ ме+с, айт+па+с.

				Есімше – етістіктің ерекше түрі. Есімше жіктеліп қимылды, іс-әрекетті белгілі бір шаққа байланысты білдіреді де, сөйлемнің баяндауышы болады. Мысалы: Сен менің айтқанымды ұғып, орнына келтірсең, жақсы кісі болып өсерсің (Ы.А.). Ардақ бағана кетіп қалған (Ғ.Мұст.).

				Бұл – есімшенің етістікке тән қасиеті.

					2-тапсырма. Мақал-мәтелден есімшелерді тауып, түбір мен қосымшаға ажы-ратыңдар. Олардың ерекшелігін түсіндіріңдер. 

				1. Саналы адам сағыңды сындырмас,

				Санасыз адам жағыңды тындырмас.

				2. Бейнетің қатты болса,

				Татқаның тәтті болар.

				3. Кісі айыбын ашқаннан

				Жапқан жақсы. 

				4. Жасында әдеп үйренбеген кісіден

				Өскенде қайран жоқ. 

				5. Тозған мақта бөз болмас,

				Ежелгі жау ел (дос) болмас.

					3-тапсырма. Сөйлемдерден есімшені тауып, сөйлемнің қай мүшесі екенін айтыңдар.

				1. «Батыр түсінде жау көреді, балықшы түсінде ау көреді» дегендей, мен түсімде қашып келе жатқанымды көрдім (Ғ.Мүс.). 2. Бір әйел қолтығындағы шумақталған көп қағаздан жиылыста отырғандарға бір-бірден беріп жатыр (Б.М.). 3. Құлағын салмас, тіліңді алмас көп наданнан түңілдім (Абай). 4. Бақтығұл ашу үстінде, не де болса, барын айтып қалмақ ниетте болатын (М.Ә.). 5. Аузы кемсиген бір кемпір арбадан түсіп жатқан Раушанға бажырая қарап, қабағын тыржита түсіп, жанындағы отырған тарғыл бетті әйелге бірдемені сыбырлап айтып екеуі күңкілдеді (Б.М.).

					4-тапсырма. Мәтіннен есімшелерді тауып, морфологиялық талдау жасаңдар.

				...Жолсыз даламен жүрген жолаушыға тірі пенде ұшырар емес. Тек аяқ астынан пыр-пыр етіп торғайлар ұшады. Оқта-текте қиғаш ұшқан қарабауыр, сарыбауыр бұлдырықтар.

				Табиғаттың көркіне тоймайтын Дәр-мен жан-жағының бәрін қызықтап келеді. Қамшылар жағында – мойны қашық Мойынқұм. Оның ірге жағында шалқыған сағым ойнап, Балқаштың көліне ұқсап тұр. Мінер жағында – кәдімгі Қаратау. Оның іркіс-тартыс өркештері сонау Мыңжылқының шоқтығына жалғасады. Аспанда баяу жылжыған шатырдай ақша бұлттар. Көлеңкесі тау бөктерін оймыштап тұр.

				Бір жағы – әйгілі құм, бір жағы – әйгілі тау, осы екі ортада келе жатқан жолаушы табиғаттың шеберлігіне сүйсінеді. «Тау – жайлауың, құм – қыстауың» деп қолмен орната салғандай. Әттең, су молырақ болар ма еді?! Бірақ табиғат берекенің бәрін бір жерге үйіп-төге салмайды ғой. Судың көптігінен жұтқа ұшырайтын елдердің барын да біледі.

				Осы ойпаң бір замандарда жыныс орман болғанын Дәрмен кәрі құлақтардан естіген. Ертектегі Керқұла атты Кендебай батырдың аң аулаған жері екен бұл. Эпостағы Қамбар батырдың қара бұлағын әдейілеп көрген. Кім білсін? Дәрмен келе жатқан осы өзекпен кенеп шекпені саудырап Сейтек ағамыз да өткен шығар. Бүгінгі Дәрменге 

				
					[image: ]
				

				
					[image: ]
				

			

		

		
			
				[image: ]
			

			
				[image: ]
			

			
				[image: ]
			

			
				[image: ]
			

			
				[image: ]
			

			
				
					Есімшеде есімнің де, етістіктің де қасиеті бар. Оның есімге тән қасиеті есімдерше түрленіп, сөйлемнің барлық мүшесі бола алатынынан көрін-се, етістікке тән қасиеті шақтық мәнді білдіретінінен байқа-лады. Есімше үш шақты жасауға қатысады.

				

			

			
				
					Есте сақтаңдар!

				ұқсап табиғаттың көркіне сүйсінген шығар. Бір кезде осы Қаратауды бөктерлеп өткен Сейтек Дәрменнің көз алдына келеді...

				Т.Әлімқұлов

					5-тапсырма. Сөзжұмбақты шешіңдер. Дұрыс шешілген жағдайда көк түсті торларда тақырыпқа байланысты сөз шығуы тиіс.

				1.	... ағаштар, алдымнан жел еседі.

				2.	Етістік негізгі түбір етістік және ... түбір етістік болып екіге бөлінеді.

				3.	Етістіктің сөйлемдегі екі түрлі қызметте жұмсалатын ерекше түрі, жіктеліп етістік қызметін атқаратын, есімдерше түрленіп, яғни септеліп, тәуелденіп, көптеліп есімдердің де қызметін атқаратын түрі. 

				4.	Етістік мағынасына қарай салт және ... болып бөлінеді.

				5.	Дұшпан күлдіріп айтады,

					Дос ... айтады.

				6.	Алыстан тау көрінді.

				Сөйлемдегі етістікті тауып жазыңдар. 

				7. Негізгі қимыл, амалды білдіретін немесе оны айқындай түсіп, қосымша қимыл, амалды білдіру қызметінде жұмсалатын етістік-тің түрі.

				
					1

				

				
					2

				

				
					3

				

				
					4

				

				
					5

				

				
					6

				

				
					7

				

				4.6. Адал дос пен амал дос 

				Есімшенің түрленуі

				Дос жылатып айтады,

				Дұшпан күлдіріп айтады.

				Мақал

					«Амал дос» дегенді қалай түсінесіңдер? Пайда үшін дос болған адамдарды кездестірдіңдер ме? Өз оқиғаларыңмен бөлісіңдер.

					1-тапсырма. Мәтінді оқып, комментарий жазыңдар.

				Ертеректе ел ішінде Әйтімбет деген сөзге шешен кісі болыпты. Бір отырыста Әйтімбет шешенді сынайын деген замандастары: «Достық нешеу?» – деп сұрақ қояды. 

				Сонда Әйтімбет тұрып:

				– Достықтың екі түрі болады. Бірі – адал достық, екіншісі – амал достық, – деген екен.

				Сонда замандастарының ішінен біреуі тұрып: 

				– Дұрыс-ақ. Енді оларды қалай ажырата аламыз? – депті. Сонда Әйтімбет: 

				– Адал достық өмірлік нұсқа болады, амал достықтың өрісі қысқа болады, – деп жауап берген екен. Жауабына тәнті болған замандастары Әйтімбеттің шешендігін мойындапты.

				«Көкжиек» күнтізбесінен

						Мәтін мазмұны бойынша үлгіні негізге алып, сұрақтар құрастырыңдар. Сол сұрақтар бойынша мәтіндегі негізгі ойды талқылаңдар.

				Үлгі. Неліктен...?

					Қалай...?

					Кімнің...?

						«Адал достық өмірлік нұсқа болады, амал достықтың өрісі қысқа болады» деген сөйлемді көшіріп жазып, морфологиялық талдау жасаңдар.

				Есімшенің түрленуі

				Есімше есімдерше көптеледі, септеледі, тәуелденеді және жіктеледі. Көптік жалғауы -ған/-ген, -қан/-кен және -атын/-етін, -йтын/-йтін тұлғалы есімшелерге ғана жалғанады: барған-дар, келген-дер, айтқан-дар, айтатын-дар, беретін-дер, сөйлейтін-дер, қарайтын-дар т.б. Есімшенің -ар/-ер/-р, -с және -мақ/-мек, -бақ/-бек, -пақ/-пек тұлғаларына көптік жалғауы жалғанбайды.

				Есімшенің септелуі

				А. көрген, келер, бермес, баратын, алмақ

				І. көрген-нің, келер-дің, бермес-тің, баратын-ның, алмақ-тың

				Б. көрген-ге, келер-ге, бермес-ке, баратын-ға, алмақ-қа

				Т. көрген-ді, келер-ді, бермес-ті, баратын-ды, алмақ-ты

				Ж. көрген-де, келер-де, бермес-те, баратын-да, алмақ-та

				Ш. көрген-нен, келер-ден, бермес-тен, баратын-нан, алмақ-тан

				К. көрген-мен, баратын-мен

				Есімшенің -ар/-ер/-р, -с және -мақ/-мек, -бақ/-бек, -пақ/-пек тұлғаларына көмектес септік жалғауы жалғанбайды.

				Есімшенің жіктелуі және тәуелденуі

				
					Жақ

				

				
					Есімше

				

				
					Жіктелуі

				

				
					Тәуелденуі

				

				
					І

				

				
					көрген, келер,

					бермес, кететін,

					жүрмек

				

				
					жекеше

				

				
					көпше

				

				
					оңаша

				

				
					ортақ

				

				
					-мын, -мін

					-пын, -пін

				

				
					-мыз, міз

					-пыз, -піз

					-быз, -біз

				

				
					-ым, -ім

				

				
					-ымыз, -іміз

				

				
					ІІ

				

				
					көрген, келер,

					бермес, кететін,

					жүрмек

				

				
					-сың, -сің

					сыпайы

					-сыз, -сіз

				

				
					-сыңдар 

					-сіңдер

					сыпайы

					-сыздар 

					-сіздер

				

				
					-ың, -ің

					сыпайы

					-ыңыз 

					-іңіз

				

				
					-дарың, -дерің

					-тарың, -терің

					сыпайы

					-дарыңыз, -деріңіз

					-тарыңыз, -теріңіз

				

				
					ІІІ

				

				
					көрген, келер,

					бермес, кететін,

					жүрмек

				

				
					-ы, -і

				

				
					-дары, -дері

					-тары, -тері

				

				Болымсыз етістіктен (-ма/-ме, -ба/-бе, -па/-пе) кейін жалғанған есімшенің -с тұлғасы жіктелгенде кейде (көбіне поэзияда) I жақта -с есімше жұрнағы мен жіктік жалғауы (-пын/-пін) тұтасып, қысқарып кетіп -н түрінде ғана қолданылады: айтпа-с-пын – айтпа-н, келме-с-пін – келме-н т.б. Мысалы: Бай емен, батыр емен, хан емеспін. 

						Мәтіннен етістіктерді тауып, оған есімше жұрнақтарын жалғаңдар. Сол сөз-дермен сөйлем құрастырыңдар. 

					2-тапсырма. Сөйлемдерді көшіріп жазыңдар. Есімшенің жұрнақтарын тауып, олардың мағынасын ажыратыңдар.

				1. Базаралы науқасынан оңалып, қайтадан азамат қалпына келгенде, қараша үйлердің үлкен-кішісі түгел қуанды (М.Ә.). 2. Аспанды ызғырық суық сұр бұлт қаптаған (Б.М.). 3. Игілік жігіттерді бөгей тұрмақ еді, бірақ оның реті болмай қалды (Ғ.Мүс.). 4. Болыс ағасы тұрғанда етек-жеңін кең ұстайтын (Ә.Нұрп.). 5. Қасымның ырысы болған «Қос шалқардың» қойнау-қуысын қалдырмастан араладық (Ғ.Мүс.). 6. Мұстафаның ойы бір биені өзі алып, бір биені Мұқанға бермек екен (С.М.). 7. Бұл шырақ өшпес түгіл, лаулап жанар (С.Дөн.).

					3-тапсырма. Өлеңді әнімен айтып көріңдер.

				Жан досым

				Сөзін жазған Т.Молдағалиев

				Әнін жазған С.Бәйтереков

				Іздегенде табылатын қасымнан,

				Көңілі бар қызғалдақтай ашылған.

				Көріспесек, сағыныштан жүдейтін,

				Кім бар жақын бала күнгі досыңнан.

				Қайырмасы:

				Жан досым, үстем болсын мерейің,

				Әрқашан жеңісіңді көрейін.

				Сырымыз да бітпесін,

				Жырымыз да бітпесін.

				Қос бұтағы секілденіп ағаштың,

				Қатар тұрып гүлімізді сан аштық.

				Жол тапсақ та, бірге жүріп жол таптық,

				Адассақ та, бірге жүріп адастық.

				Өмір өзі арқамызға жүк салып,

				Бәрімізді қияларға жұмсады.

				Қатар ұшқан құсқа ұқсадық әлде біз,

				Қатар жанған екі шамға ұқсадық.

						Өлеңдегі қарамен берілген жолдарды талқылап, ойларыңды ортаға салыңдар.

						Достық туралы тағы қандай өлеңдер білесіңдер?

					4-тапсырма. Сөйлемдерден есімшелерді тауып, олардың түрлену ерекшеліктерін түсіндіріңдер.

				1. Кемпірге сөз қайыра алмай, Төстік жүгірген бетімен үйіне келеді. 2. Бұл олардың ең соңғы жүгіретін үшінші күні екен. 3. Өзі кегін алу үшін Шұрқанды тауына бармақ болады. 4. Барар жер, басар тауым – өзіме аян. Апыр-ау, қайда асықтым, неге асықтым?

				Қазақ ертегілері

					5-тапсырма. Кім көп табады? Төмендегі үлгі бойынша сөз тіркесін құраңдар. 

				1.	

				2.	

				3.	

						Сөз тіркестерін пайдаланып, достық тақырыбына бес-алты сөйлем құрас-тырыңдар.

				
					
						[image: ]
					

					
						
							А

						

					

				

				
					[image: ]
				

				
					[image: ]
				

				
					
						
							зат есім

						

					

					
						
							жіктелген есімше

							тәуелділік тұлғалы есімше

						

					

					
						
							сілтеу есімдігі

						

					

				

				
					
						
							есімше тұлғалы етістік

				4.7. Жақсы дос – жан азығы

				Етістіктің көсемше тұлғасы

				Адам өміріндегі ең тамаша нәрсе – оның басқа адамдармен қарым-қатынасы.

				Авраам Линкольн

					А.Линкольннің сөзін негізге ала отырып, өзіңнің жақын досыңа хат жаз. Хатта төмендегі тақырыптарды көтер.

				1.	Екеуіңнің танысқан күндерің.

				2.	Бастарыңнан өткен қызықты оқиға.

				3.	Достықтарыңды бағалайтының.

					1-тапсырма. Өлеңді оқып, негізгі идеясын анықтаңдар.

				Хат жазамын шын көңілімнен досыма,

				Жүрегіммен сағынамын қосыла.

				Қол жазған соң, тіл айтқан соң – ағасыз,

				Кетті жүрек еріп, жөңкіп жосыла.

				Екі жылдай жолдас болған сырласым,

				Айырылғандық біздің ішті тырнасын.

				Өтіп кеткен екі жылға қайырлы

				Құп білемін екі өмірдің тұрмасын.

				Айырылғанын көрсем дағы дененің,

				Жүрегіміз мәңгі айырылмас, сенемін.

				Біле алмаймын, Сізге ұнарын яки жоқ,

				Бір мұңым бар, айтайын деп келемін.

				Босқа өтіп тұр минут, сағат, күніміз,

				Күндер түгіл, жұма, айымыз, жылымыз.

				Тұздығы ащы, жері жақын, жемісі аз,

				Жолда қалды, жол таба алмай ініңіз.

				Ойға алғанның бәрі түгіл, бірі жоқ,

				Керек білем жәрдеміңіз, пұлыңыз.

				Аяғында жармаспасақ үмітке,

				Қанша айтқанмен біз – тағдырдың құлымыз.

				Бұл әншейін досқа жазған сырымыз,

				Деген емес «бұған айла қылыңыз».

				Қол сермеген жемісіңіз тап болып,

				Ұзақ өмір, қош-сәлемет тұрыңыз! 

				С.Дөнентаев

						Өлең мазмұнын қарасөзбен жазыңдар.

						Өлеңнен етістіктерді тауып жазып, талдаңдар.

				ЕТІСТІКТІҢ КӨСЕМШЕ ТҰЛҒАСЫ

				Іс-әрекеттің, қимылдың себебін, амалын көрсететін қосымша қимылды білдіретін етістіктің ерекше түрі көсемше деп аталады. Көсемше қайтіп? қалай? не істегелі? қашан? деген сұрақтарға жауап береді. Мысалы: оқып түсіну, дауыстап оқу, күле сөйлеу, келе кірісу, амандасқалы келу, кеткелі жатыр және т.б.Көсемшенің де есімше тәрізді өзіне тән жұрнақтары бар. Көсемше етістік түрлеріне (негізгі және туынды) немесе етіс, болымсыз етістік тұлғаларына мына жұрнақтар жалғану арқылы жасалады:

				1) -а/-е/-й жұрнағы арқылы іс-қимылдың осы шақта жасалып жатқанын білдіреді. Дауыссыз дыбысқа біткен сөздерге жуан буыннан кейін -а, жіңішке буыннан кейін -е, дауысты дыбысқа біткен етістікке -й жұрнақтары жалғанады: жаз-а, күл-е, сөйле-й, қара-й т.б.;

				2) -ып/-іп/-п жұрнағы арқылы іс-қимылдың өткен шақта жасалғанын білдіреді. Дауыссыз дыбысқа біткен етістіктерге жуан буыннан кейін -ып, жіңішке буыннан кейін -іп, дауысты дыбысқа біткен етістікке -п жұрнақтары жалғанады: жаз-ып, күл-іп, айт-ып, сөйле-п, қара-п т.б.;

				3) -ғалы/-гелі, -қалы/-келі жұрнақтары арқылы іс-қимылдың не өткен шақта орындалғанын, не келер шақта орындалатындығын білдіреді. Дауысты, үнді, ұяң дыбыстарға біткен етістіктерге жуан буыннан кейін -ғалы, жіңішке буыннан кейін -гелі жалғанады да, қатаң дыбыстарға біткен етістіктерге жуан буыннан кейін -қалы, жіңішке буыннан кейін -келі жалғанады: жаз-ғалы, бер-гелі, қара-ғалы, сөйле-гелі, айт-қалы, кет-келі; 

				4) -ғанша/-генше, -қанша/-кенше жұрнақтары алдыңғы етістікке жалғанып, екі іс-қимылдың арасындағы мезгілдік қатынасты білдіреді: мен бар-ғанша, сен кел, ол кел-генше, мен жұмысты бітіріп қояйын;

				5) -майынша/-мейінше, алдыңғы тұрған етістікке жалғанып, қимылдың орындалу шартын білдіреді: мен көр-мейінше, сен құжаттарды жіберме.

					2-тапсырма. Етістіктердің ішінен көсемшелерді теріп жазып, оларды сөз құрамына қарай талдаңдар. 

				Киінді, келгелі, қабылданған, келіп, мақтайтын, үзер, бара алады, айтқалы, жалтақтай береді, бейнелеп, алдап, барғалы, жинап. 

					3-тапсырма. Көсемше жұрнақтарына мысалдар келтіріңдер. Оларды қатысты-рып мәтін құрастырыңдар. Мәтін құрылымын ескере отырып күрделі жоспар құраңдар.

				
					[image: ]
				

				
					[image: ]
				

				
					[image: ]
				

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				Сүйіспеншілік пен достық

			

		

		
			
				99

			

		

		
			
				
					-а, -е, -й

				

				
					-ып, -іп, -п

				

				
					-ғалы, -гелі, -қалы, -келі

				

				
					-ғанша, -генше, -қанша, -кенше

				

				
					сөйлей береді

				

				
					қарап тұр

				

				
					келгелі

				

				
					келгенше

				

					4-тапсырма. Сұрақтарға жылдам жауап беріңдер.

				1. Етістік қандай мағынаны білдіреді?

				2. Сөйлемде көбіне қандай сөйлем мүшесінің қызметін атқарады?

					5-тапсырма. Көсемше жұрнақтарын қатыстыра отырып, мағынасы сәйкес сөзбен тіркестіріңдер.

				Таң	жымыңда... тұр

				Жұлдыз	ағар... атты

				Боран	жау... тұр

				Қоңырау	гуілде... соқты

				Жаңбыр	сыңғырла... соғылды

					6-тапсырма. Үш топқа бөлініп, берілген сөздерге сөзжұмбақ құрастырыңдар.

				4.8. Ана мейірімі

				Көсемшенің жіктелуі

				Ата-ананың қарызы –

				Ұрпақтың өмірлік парызы.

				Мақал

					Айналаңдағы адамдарға мейіріміңді қалай көрсетесің? Сендер үшін ең мейірім-ді адам кім? Ана мейіріміне тең келетін мейірімнің жоқтығына келісесіңдер ме? Неге?

					1-тапсырма. Мәтінді оқып, күрделі жоспар құрыңдар.

				Бала күнімде отбасы жағдайымыз тым төмен болды. Кедейліктің тақсіреті1 маған сезілмесе де, шешеме қатты батты. Киер киім, ішер асқа жарымай жүргенде, ол үнемі өз ыдысындағы несібесін маған бөліп беретін еді. «Құлыным, жей ғой, менің қарным ашқан жоқ», – дейтін. Бұл оның үнемі айтатын жалған сөзі еді.

				
					1 Тақсірет – ауыртпалық зардабы, азап, қиыншылық.

				Ержете бастаған шағымда базардағы қымбат зат немесе дәру-мендер алып беруге шешемнің ақшасы жетпейтін. Үнемі жақын маңдағы өзеннен балық аулап келетін. Мен балық етін жеп, сорпасын ішіп отырған сәттерімде ол үнемі үстел шетінде балық сүйегін мүжіп отыратын. Анам қайнатқан балық сорпасының дәмі әлі күнге таңдайымда. Үнемі шынысына ет салып берсем: «Өзің жей ғой, білесің ғой мен балық етін ұнатпаймын», – деп, қайтадан өз ыдысыма салып қоятын. Бұл оның екінші жалған сөзі болатын.

				Орта мектепте оқып жүрген кезімде менің оқуыма және киіміме кететін қаражатымды қамдау үшін үнемі түні бойы мардымсыз ақша үшін тігіншілікпен айналысатын. Түн ортасында оянсам, бүкшиіп киім тігіп отырған анамды көретінмін. «Шеше, ұйықтаңызшы, таңертең тағы жұмысқа барасыз», – десем: «Ұйықтай бер, құлыным, ұйқым келмеді», – дейтін еді. Ал бұл сәтте таң ағаруға жақын қалға-нын іштей сезіп жататын едім. Бұл оның үшінші жалған сөзі еді.

				Жоғары оқу орнына емтихан тапсыратын күні мектеп қақпасының алдында, шақырайған күннің астында мені күтіп тұрған анамды көрдім. Өзге ата-аналар секілді дүкеннен салқын су алуға ақшасы жоқ шешем маған қант қосылған қара шай алып келіпті. Үш сағат бойына мені күтіп тұрған байғұс шешемнің ерні кеберсіп кетсе де, әлі нәр татпағанын білдім. «Өзіңіз ішіңіз», – деп ұсынып ем, «Жаңа ғана іштім, әлі шөлдеген жоқпын», – деді. Кесе түбіне анамның мейір-шапағаты тұнғанын сездім. Сарқып ішіп, анамды құшақтадым. Бұл оның төртінші жалған сөзі еді.

				«Тіршілік тынысы» сайтынан

						Мәтіндегі ойды төрт сөйлемге сыйдырып жазыңдар.

						Мәтіндегі ойды жалғастырып, «Менің жанашырым» тақырыбына көркемде-гіш құралдарды қолдана отырып эссе жазыңдар. 

						Мәтін үзіндісінен есімше және көсемше тұлғалы сөздерді тауып, талдаңдар.

				Ержете бастаған шағымда базардағы қымбат зат немесе дәру-мендер алып беруге шешемнің ақшасы жетпейтін. Үнемі жақын маңдағы өзеннен балық аулап келетін. Мен балық етін жеп, сорпасын ішіп отырған сәттерімде ол үнемі үстел шетінде балық сүйегін мүжіп отыратын. Анам қайнатқан балық сорпасының дәмі әлі күнге таңдайымда. Үнемі шынысына ет салып берсем: «Өзің жей ғой, білесің ғой мен балық етін ұнатпаймын», – деп, қайтадан өз ыдысыма салып қоятын. Бұл оның екінші жалған сөзі болатын.

				КӨСЕМШЕНІҢ ЖІКТЕЛУІ 

				Көсемше есімше тәрізді көптік, септік, тәуелдік жалғауларын қабылдамайды, тек жіктік жалғауын ғана жалғайды. Сондықтан көсемшенің түрлену аймағы өте тар. Оның үстіне -а/-е/-й және -ып/-іп/-п тұлғалы көсемшелер ғана жіктеледі де, -ғалы/-гелі, -қалы/-келі, -ғанша, -майынша тұлғалы көсемшелер жіктелмейді. 

				Көсемшенің жіктелуі

				Жекеше 

				
					І жақ (мен)

				

				
					жаза-мын

				

				
					сөйлей-мін

				

				
					барып-пын

				

				
					келіп-пін

				

				
					ІІ жақ (сен)

					 (сіз)

				

				
					жаза-сың

					жаза-сыз

				

				
					сөйлей-сің

					сөйлей-сіз

				

				
					барып-сың

					барып-сыз

				

				
					келіп-сің

					келіп-сіз

				

				
					ІІІ жақ (ол)

				

				
					жаза-ды

				

				
					сөйлей-ді

				

				
					барып-ты

				

				
					келіп-ті

				

				Көпше

				
					і жақ (біз)

				

				
					жаза-мыз

				

				
					сөйлей-міз

				

				
					барып-пыз

				

				
					келіп-піз

				

				
					іІ жақ (сендер)

					 (сіздер)

				

				
					жаза-сыңдар

					жаза-сыздар

				

				
					сөйлей-сіңдер

					сөйлей-сіздер

				

				
					барып-сыңдар

					барып-сыздар

				

				
					келіп-сіңдер

					келіп-сіздер

				

				
					іІІ жақ (олар)

				

				
					жаза-ды

				

				
					сөйлей-ді

				

				
					барып-ты

				

				
					келіп-ті

				

					2-тапсырма. Төменде берілген көсемшелерді жекеше, көпше түрде жіктеңдер. 

				Айтып, сұрай, келе, істей, ала.

					3-тапсырма. М.Жұмабаевтың өлеңін мәнерлеп оқып шығып, мағынасын ашың-дар. Өлеңнен көсемшені тауып, олардың жасалу жолын түсіндіріңдер.

				Өмірімнің қап-қараңғы түнінде,

				Еш не білмес түсім бе, я өңім бе?

				Оң менен сол, от пенен су айырмас,

				Күшсіз, әлсіз, есім білмес күнімде.

				Құшағыңа алдың, сүйдің сен, анам,

				Ренжу жоқ, барлық сөзің: «Жан балам!»

				Ыстық-суық, желге-күнге тигізбей,

				Асырап, сақтап, болдың, анам, баспанам.

				Түнде тұрып, түн ұйқыңды төрт бөлдің,

				Тыныш ұйықтасын деп аз сөйлеп, аз күлдің.

				Ыңырансам, я қарным аш, я тоңған

				Екенімді ойламастан, тез білдің.

				«Жаным – дедің, – Қарашығым, құлыным»,

				Сүйдің, қыстың, дедің: «Тәтті қылығың!»

				Қаз-қаз тұрсам, езу тартсам, құласам,

				Я жыласам – бәрі жақты қылығым...

				Жаным анам, жібек тілді, ақкөңіл,

				Жазу болып, шегер болсам ұзын жол.

				Шет жерлерде теріс жолдан сақтарға,

				Жан балаңа ақ батаңды бере гөр!..

					4-тапсырма. Мәтінді оқып шығып, көсемшелерді тауып жазыңдар.

				Барлығымыз да ұлы достықтың нұрлы сәулесіне бөленіп келеміз. Бұл достықтан ешқашан да айнымаймыз. Бұл достық ұлы еліміздің күшін тасытып, адамдарымызды жаңа, батыл істерге ұмтылдыратын шабытты жігермен қанаттандырып келеді. Бұл істердің ұлылығы қазіргі заманға және ғаламшардағы ең таңдаулы адамдар көздеген басты мақсатқа лайықты. 

					5-тапсырма. Берілген мақал-мәтелдің жалғасын тауып, сәйкес көсемше жұрнақтарын жалғап жазыңдар. Мақал-мәтелдің ұйқасына мән беріңдер. 

				1.	Ақты қара демеңіз,

					Кәріптің ақын ... .

				2.	Ақылды адам ... ,

					Қуатты адам сүрінбейді.

				3.	Білім алып құрасын,

					Еңбек етіп ... .

				4.	Тура сөйлейін десем,

					Туғаныма ... .

				Керекті сөздер: сұрау, жемеу, жақпау, еріну.

					6-тапсырма. Төмендегі тірек сөздерді қолдана отырып, көсемшені қатыстырып сөйлемдер құраңдар. Жіктік жалғауын дұрыс қойыңдар.

				Үлгі: Мектеп қабырғасы, музыка, құру, ансамблін, Бақытжан Байқадамов, жүріп.

				Бақытжан Байқадамов мектеп қабырғасында жүріп музыка ансамблін құрады.

				1. Паш ету, «Дударай» әні, орыс, қазақ, пен, достығын. 

				2. Сүйгеніне, Естай әнші, арнап, «Қорлан» әнін, жазып. 

				3. Нотаға түсіру, А.В.Затаевич, ән, қазақ, 1000. 

				4. Біз, сабақ, күйшілер, ертеңгі, арнау, тақырыбына. 

				5. Айту, күйші, Тәттімбет, жайында, не.

				4.9. Менің кішкентай досым

				Тұйық етістік

				Қыста құсқа жақсылық жасасаң,

				Жазда жақсылығын өтеп береді.

				Мәтел

					«Көксерек» фильмін көрдіңдер ме? Сурет бойынша шағын әңгіме құрастырыңдар. Адам мен жануарлар арасындағы достық туралы не айта аласыңдар? 

					1-тапсырма. Мәтінді дауыстап оқыңдар. Негізгі ойын анықтап, ол жайында өз ойларыңды жазыңдар.

				Көлеңкеде қаннен-қаперсіз ұйықтап жатқан жеті-сегіз жасар балаға қарай айыр тілін сумаңдатып улы жылан жақындап келеді. Күтпеген жерден, қайдан шыға келгені белгісіз, бір құс бала мен жыланның арасына түсіп, кес-кестей берді. Жылан да атылуға айналғандай, шиыршық атып, айбат шегіп ысқырып жіберді. Құс аяғын санап басып жақындай түсті. Бала жайына қалды. Екі түз тағысының адам үшін шайқасы басталып кетті. Жылан шабуылды үдете түсті. Бірақ құс тез жалтарып, оның улы тісін бойына дарытатын емес. Міне, жылан тағы да шап берді. Құс құйрығымен жер тіреп жалтара берді де, жылан басын қайтып тартып аламын дегенше, өткір тұмсығымен оны төбесінен шоқып-шоқып алды. Жылан жансауғалап, жиырыла кейін шегінді. Бірақ ашулы құс шаңқылдап үсті-үстіне шоқи берді, шоқи берді.

				Бала оянып кетті. Ол қимылсыз бауыры жалтыраған жыланды, оның жанында ауыр дем алып жатқан, өзі нан қиқымын беріп жүрген құсты көріп таңғалды. Бұл екеуіне не болғанын түсінбей, аңырап жан-жағына қарап біраз ойланды. Сәлден соң жүрегі әлсіз ғана соғып жатқан мына кішкене досының өзі үшін шайқасқанын бала түсіне қойды.

				Т.Дәуренбеков

						Аң-құс пен адам арасындағы достық туралы білетіндеріңді ортаға салыңдар.

						Мәтіннен баяндауыш қызметіндегі етістіктерді тауып жазып, қай шақта тұрғанын анықтаңдар.

						Сөйлемдегі қос сөздердің синтаксистік қызметін анықтаңдар.

						Мәтіндегі етістіктерді екі топқа бөліңдер. 

					есімше тұлғалы	көсемше тұлғалы

				ТҰЙЫҚ ЕТІСТІК

				Тұйық етістік – іс-қимылдың атауын білдіретін етістіктің ерекше түрі. Тұйық етістік барлық етістік негіздеріне, яғни түбір етістіктерге, етістерге және күрделі етістіктерге -у жұрнағының жалғануы арқылы жасалады. Мысалы: жазу, айту, қабылдау, сұрыптау, бөгеу, шегелеу, бару, бармау т.б. Аталған етістіктер жазу, айту, қабылдау, сұрыптау, бөгеу, шегелеу, бару, бармау іс-әрекеттерінің, қимылдың атын білдіріп, солардың атауы болып отыр. Сондықтан да тұйық етістік зат есім мәнінде жиі қолданылады.

				Барлық етістікті қимыл деп бір сөзбен айтсақ, әрбір жеке қимылдың атын білдіретін етістердің атауыш түрі қазақ тілінде осы тұйық етістігі арқылы беріледі. 

				Тұйық етістік тұлғасындағы кейбір сөздер әрі етістік, әрі зат есім ұғымын білдіретін омоним сөздерге айналып кеткен. Мұндай сөздер мынадай топтарға бөлінеді:

				1) үй бұйымдары мен құрал-саймандар: жасау (қызға жасалған дүние-мүлік), сабау (жүнді сабайтын құрал), бояу (бояғыш зат), көсеу (отты көсейтін құрал) және т.б.;

				2) мекенжай атаулары: қыстау, жайлау, күзеу, бастау, асу және т.б.;

				3) дерексіз ұғымды білдіретін зат есімдер: тілеу, оқу, тергеу, жоқтау, нұсқау және т.б.;

				4) грамматикалық терминдерді білдіретін зат есімдер: үстеу, қалау рай және т.б.

					2-тапсырма. Төменде берілген сөздерге тұйық етістіктің жұрнағын жалғап жазыңдар.

				Оқы, биле, кемі, баста, қос, тасы, сүрт, шырқат, алғыс ал, сатып бер, терге, қайтпа, сындыр, тоқтаттыр, қимылда, кеңес, ашулан, кетіп қал, қанағаттандыр, тыңда, ұялып келме, қорқып қаш.

						Қай етістіктердің буын саны өсті? Неліктен? Сұраққа жауап беріңдер.

						Жасалған сөздердің қайсысы етістік те, зат есім де бола алады? Дәлелдеңдер. Мәселен, қосу дегеніміз – математикалық термин, сондықтан ол зат есім бола алады. 

					3-тапсырма. Суреттерге қарап, бос орындарға тұйық етістік тұлғасындағы сөздерді қойыңдар. 

				Таңертең жаттығу жасап, ... денсаулыққа пайдалы. Маған атмосферасы ерекше дәмханалардан ... ұнайды. Гүлдерге ... менің міндетім. Осы демалыста достарыммен футбол ...-ға уақытым болмады. Әр сенбі күні күнделік ... -ды әдетке айналдырдым.

					4-тапсырма. Мақал-мәтелдердегі тұйық етістіктерді теріп жазыңдар.

				
					Істеу қиын, сынау оңай.

					Еріншекке жоқ сылтау.

					Ауруда шаншу жаман,

					Сөзде қаңқу жаман.

				

				
					Кедейлік жаны тәтті жалқауға үйір,

					Еңбек ете білмейтін аңқауға үйір.

					Халыққа қарсы жүру –

					Ағысқа қарсы жүзу.

				

						Тұйық етістіктердің қайсысы етістік те, зат есім де бола алады? Мысал келтіріп дәлелдеңдер. 

				
					
						[image: ]
					

					
						
							А

						

					

				

				4.10. Отбасындағы сүйіспеншілік

				Тұйық етістіктің түрленуі

				Егер де ең ұлы ашылымдар болмаса, бәрібір адамзат өмір сүрген болар еді. Ал сүйіспеншілік жоқ болса, ол тез арада құрып бітер еді.

				Ілияс Есенберлин

					Тірек сөздерді пайдаланып сахналық қойылым ұйымдастырыңдар.

				
					
						Отбасы, қуаныш, шаттық, мейірімділік, қамқорлық, сүйіспеншілік.

					1-тапсырма. Мәтіндерді оқыңдар. Публицистикалық және көркем әдебиет стиліндегі мәтіндердің тақырыбы, құрылымы, мақсатты аудиториясы, тілдік ерекшелігін салыстыра талдаңдар.

				1. Қытай жұртында ескi заң бар екен: бiреудi алдағандығы расталса, алдаған кiсiнiң қолын кесетін. Бiр төре осындай iспен күнәлi болып, әлгi айтылған жазаны алуға тұрғанда, жас қыз баласы әкем үшiн жауап беремiн депті. Сөйтіп, қызды патшаға алып келiптi. 

				– Тақсыр, патшам, – дедi қыз, – менiң әкем жазаға лайық болғаны рас. Сол үшiн қолынан айырылуы керек болды. Мiнеки, тақсыр, әкемнiң қолы, – деп, өзiнiң қолын көтередi. – Бұл қол да жазықты болған әкемнің қолы, бiрақ мұнымен бала-шағасын асырауға шамасы келмейдi. Тақсыр, әкемнің осы нашар қолын кесiп, жұмысқа жарайтын, бала-шағасын асырайтын қолын аман қалдыруға бұйырыңыз. 

				Патша қыздың әкесіне деген мұнша мейiрiмдiлiгiне рақымы түсіп, төренiң күнәсiн кештi дейдi. Осылайша қыз баланың батырлығы мен мейірімділігі әкесін жазадан аман алып қалыпты.

				Ы.Алтынсарин

				2. 1 Маусым күні халықаралық деңгейде балаларды қорғау мерекесі тойланады. Жайма-шуақ жаздың алғашқы күнімен келіп жететін балаларды қорғау күні – ертеден келе жатқан халықаралық мерекелердің бірі. Барша әлем халқы бұл мерекені 1950 жылдан бері тойлап келеді.

				Қазақ халқы айтпақшы, «Балалы үй – базар» екені, бала бар жерде күнде мереке екені айтпаса да түсінікті. Бала – басты байлығымыз, ал ең асылы – оның тәрбиесі.

				Отбасы – бала тәрбиесінің ең алғашқы алтын ұясы. Баланың тәрбиелі болып өсуіне отбасы мен өскен ортасының тигізетін әсері мол. Бала тәрбиесі ұлт таңдамайды, тәрбие барлық ұлтқа қызмет етеді. Алайда әр елдің балаларының бала тәрбиелеу ісі бір-біріне ұқсай бермейді. Әр ұлттың тәрбие беруі әрқилы болса да, бала атаулыға бірдей нәрселер қажет. Олар: туған отбасы, ұядай жылы үй, ата-анасының қамқорлығы мен сүйіспеншілігі.

				Бала тәрбиесiндегi әр елдiң өзiндiк ерекшелiктерiн оқытатын ғылым бар. Оны этнопедиатрия деп атайды. Жас ғылым саласы деуге де болады.

				Ө.Сансызбай

						Бірінші мәтіндегі рақымы түсу, күнәсін кешу, аман қалу, жазықты болу, шамасы келмеу тіркестерінің мағынасын түсіндіріңдер.

						Мәтіндерден бес етістік тауып, оларды сөз құрамына қарай талдаңдар. 

				
					
						[image: ]
					

					
						
							Ә

						

					

				

						Мәтіндегі ойды жалғастырып, «Әке мен бала» тақырыбына эссе жазыңдар. 

				ТҰЙЫҚ ЕТІСТІКТІҢ ТҮРЛЕНУІ

				Қазақ тілінде тұйық етістік зат есімдерше септеліп, тәуелденіп, көптеледі, алайда жіктелмейді. Тұйық етістікке көптік жалғауы жалғанса, одан кейін тәуелдік жалғауы жалғанып қолданылады. 

				Септелу үлгісі

				
					Атау

				

				
					бару 

				

				
					сөйлеу 

				

				
					айтуы 

				

				
					көрулері 

				

				
					келуім 

				

				
					Ілік

				

				
					барудың 

				

				
					сөйлеудің 

				

				
					айтуының 

				

				
					көрулерінің 

				

				
					келуімнің

				

				
					Барыс

				

				
					баруға 

				

				
					сөйлеуге 

				

				
					айтуына 

				

				
					көрулеріне 

				

				
					келуіме 

				

				
					Табыс 

				

				
					баруды 

				

				
					сөйлеуді 

				

				
					айтуын

				

				
					көрулерін 

				

				
					келуімді 

				

				
					Жатыс

				

				
					баруда 

				

				
					сөйлеуде 

				

				
					айтуында 

				

				
					көрулерінде

				

				
					келуімде 

				

				
					Шығыс

				

				
					барудан 

				

				
					сөйлеуден 

				

				
					айтуынан 

				

				
					көрулерінен 

				

				
					келуімнен 

				

				
					Көмектес

				

				
					барумен 

				

				
					сөйлеумен 

				

				
					айтуымен 

				

				
					көрулерімен 

				

				
					келуіммен 

				

				Тәуелдену үлгісі (жекеше)

				
					келу

				

				
					бару 

				

				
					І жақ	(менің)

				

				
					келуім 

				

				
					баруым 

				

				
					ІІ жақ	(сенің)

						(сіздің)

				

				
					келуің 

					келуіңіз

				

				
					баруың

					баруыңыз 

				

				
					ІІІ жақ	(оның)

				

				
					келуі 

				

				
					баруы 

				

				Көпше

				
					келу

				

				
					бару 

				

				
					І жақ	(біздің)

				

				
					келуіміз

				

				
					баруымыз

				

				
					ІІ жақ	(сендердің)

						(сіздердің)

				

				
					келулерің 

					келулеріңіз

				

				
					баруларың 

					баруларыңыз 

				

				
					ІІІ жақ	(олардың)

				

				
					келулері 

				

				
					барулары 

				

				Көптелу үлгісі

				
					Тұйық етістік

				

				
					бару 

				

				
					келу 

				

				
					жүгіру

				

				
					жарысу 

				

				
					Көпше түрі 

				

				
					барулар 

				

				
					келулер

				

				
					жүгірулер

				

				
					жарысулар

				

				Тұйық етістік көптік жалғауының тек -лар/-лер жалғауын ғана қабылдайды.

					2-тапсырма. Сөйлемдерді көшіріп жазыңдар. Үлгі бойынша сөйлем құрамындағы етістіктердің бірін тұйық етістікке айналдырып, жекеше түрде түрлендіріңдер.

				Үлгі: оқып → оқу

				
					Септелуі

				

				
					Тәуелденуі

				

				
					Көптелуі

				

				
					А.с.	оқу

					І.с.	оқудың

					Б.с.	оқуға

					Т.с.	оқуды

					Ж.с.	оқуда

					Ш.с.	оқудан

					К.с.	оқумен

				

				
					Менің оқуым

					Сенің оқуың

					Сіздің оқуыңыз

					Оның оқуы

				

				1. Мектепте оқып жүргенде, Ләйла екеуінің арасы өте жақсы еді (Б.Мұқ.). 2. Экипаж командирдің айтқанын орындауға кіріскенде, қашқан жаудың қайта оралған ұшағы қала үстіне шүйіліп, бомба тастай бастады (С.Бег.). 3. Рақмет шыңдаған ақ орақтар күнге шағылысып жарқ-жұрқ етті (Ғ.Мүс.). 4. Жүзі таныс жігіт «аға» деп келгенде бұ да басында іш тартып, үйіріліп қалған-ды (Ә.Нұрп.). 5. Отырғандар әлі де дел-сал (М.Ә.). 6. Келіндердің қазан-аяқ ұстағанына ырза болмай, үнемі үй ішін қырына алып, жыландай ысқырып отыратын қытымыр анасының кейде дәл осылай кісінің кісілігі1 сыналатын жерде қолы ашылып кететіні бар (Ә.Нұрп.).

					3-тапсырма. Мәтінді оқып шығып, тақырып қойыңдар.

				Алдияр әрқашан сабаққа ерекше дайындықпен келеді. Өзі үнемі терең ой құшағында жүреді. Ұстазының әр сөзін байыппен, ерекше ынтамен тыңдап, іштей қайталап отырады. Бүгін мұғалім ерекше тапсырма берді. Оқушыларға «Алтын балық» ертегісін оқып беріп: «Егер сендер алтын балықты ұстап алсаңдар, қандай тілек тілер едіңдер? Ойларыңдағы армандарыңды қағазға жазыңдар», – деді. Барлығы өз арман-тілектерін қуана күбірлесіп жаза бастады. Аздаған үзілістен соң оқушылар жазба жұмыстарын оқып берді. Диас: «Маған мәшине керек», – десе, Жансая: «Әдемі қуыршақ сұраймын», – деді. Аяулым: «Үлкен үй сыйласын, мен әкеммен және анаммен сол үйде бақытты өмір сүргім келеді», – деді. Барлық оқушы өз ойларын жарыса оқып беріп жатты. Тек Алдияр үндемей отырды. 

				
					1 Кісілік – адамгершілік, азаматтық.

				Мұны байқаған мұғалім: «Алдияр, сен алтын балықтан қандай тілек тіледің?» – деп сұрады. Азырақ үнсіздіктен кейін Алдияр өз жазғанын оқып берді: «Егер де мен алтын балықты ұстап алсам, ең бірінші ата-анама, сонан соң достарыма, жақындарыма денсаулық сұрар едім. Жақындарым ауырып қалса, мен қатты уайымдаймын. Содан кейін барлық жер бетінде сүйіспеншілік болса деп сұрар едім. Сүйіспеншілік болса, бейбіт өмір сүрер едік». Мұғалім Алдиярдың болашағына үлкен үмітпен қарады, сыныптастары да ойланып қалды.

				С.Абдрахманова

						Мәтіннен жіктелген етістіктерді жазып алып, талдаңдар.

						Мәтіндегі қарамен берілген сұраққа жауап беріп, тілектеріңді айтыңдар.

					4-тапсырма. Төменде берілген тұйық етістіктерді түрлендіре отырып сөйлем құрастырыңдар. 

				Шерту, үйрену, ойнау, байлау, күмбірлеу, күркіреу.

						Жоғарыда берілген сөздерден екі сөзді таңдап алып, әуелі көптік жалғауын, кейін тәуелдік жалғауын жалғай отырып сөйлем құрап жазыңдар.

						Жоғарыдағы тұйық етістіктерді пайдаланып, сөз тіркестерін жасаңдар. Мәселен: күн күркіреу, күрмеп байлау т.б.

				4.11. Жақсылық

				Жақсылық жүрген жерде тапшылық болмайды.

				Мақал

					1-тапсырма. Мәтінді тыңдаңдар (19-аудио). 

						Мысал өлеңнің мазмұны бойынша күрделі жоспар құрыңдар.

						Арыстанның тәкаппар екенін байқауға болатын тұсты тауып айтыңдар.

						Төмендегі сұрақтарға мәтіннен дерек келтіре отырып жауап беріңдер.

				•	Адамгершілік таныту дегенді қалай түсінесіңдер?

				•	Тәкаппарлық пен қарапайымдылық мәселесі өлеңде көтеріл-ген бе?

				•	«Мәселенің үлкен-кішісі болғанмен, көмектің үлкен-кішісі болмайды» дегенді қалай түсінесіңдер?

					2-тапсырма. Тиісті көсемше жұрнақтарын қойып жазыңдар.

				Ажар, сен үйіңе қайт... , жақсылап демал... , дұрыс шешім қабылда... алма...сың. Уақытты босқа өткіз..., айтқанымды жаса. Қалаға бар... жатсаң, мені де ал... кетші. Уайымдама, қызық әңгіме айтып отыр...мын, зерікпе...сің. Асығ... келсем де, кешіг... қалыппын. Ерте жатып үйренбесем, кешіг... беретін сияқтымын ғой.

						Бос орындарға тиісті есімше жұрнақтарын қойып жазыңдар.

				Сен ұнат... түсіңді таңдай бер. 

				Сен... қойым сен болсаң, күйсегеніңе болайын.

				Ұш...ымды жел біледі, қон...ымды сай біледі.

				Көрме... түйені де көрме...

				Бас кес... болса да, тіл кес... жоқ.

					3-тапсырма. Сөйлемдерден көсемше, тұйық етістік жұрнақтарын табыңдар.

				Ағындап келіп, ар жаққа шығып алып көлденеңнен шапшып секіріп келіп, Көксеректі құлақ-шекеден ала түсті.

				Қасқырмен көп кездесіп, қырқылжың тарта бастағаннан бері қарай Аққасқа бойына тіс тигенше, онша өлерменденбеуші еді.

				Қасқыр жақындап, бір қызыл қойға ауызды салғалы ентелеп келіп қалып еді, бағанадан айқайлап келе жатқан қойшы қасына кеп қалыпты...

				М.Әуезов

						Көсемшенің қай жұрнақтары сөйлемдерде кездеспейді? 

					4-тапсырма. Берілген есімшелі тіркестерге сөйлем құрап жазыңдар.

				Естіген ертегі, жасаған ерлік, көрер қызық, ұсынар тауар, бітпес жыр, айтылмақ ой, бастайтын азамат, пісіретін тамақ, жазатын қалам.

					5-тапсырма. Берілген сөйлемдерден тұйық етістіктерді теріп жазыңдар.

				1. Бұлақ пен бастаудың айырмашылығы қандай? 2. Қаланы көркейту мақсатында жұмыс жасау керек. 3. «Төртеу түгел болса, төбедегі келер, алтау ала болса, ауыздағы кетер» деп жазу керек. 4. Өткен жолы ескерту алған кісілерді жұмыстан шығару туралы үкім шықты. 5. Бақылау жұмысын өте жоғары деңгейде орындау керек. 6. Уақытты үнемдеу үшін осы жолмен барайық. 7. Арасынан үлкен-деу көрінгенін теру керек. 8. Тапсырмада теңдеулер саны жетеу екен.

				4.12. Тасбақаның шөбі

					1-тапсырма. Мәтінді оқыңдар. Идеясы ұқсас публицистикалық және көркем әдебиет стиліндегі мәтіндердің тақырыбын, құрылымын, мақсатты аудиториясын, тілдік ерекшелігін салыстыра талдаңдар.

				...Қарабала атқа қонды. Кісі мінсе кібіртік, бос жіберсең суаяқ құла жусан санатар мыжың жүрісіне сап, мимырт басады. Сала құлаш резеңке шыбыртқы Қарабаланың малынған ұзын жеңінің ішінде.

				Ауылдың алдындағы қара жал қақырай сөгіліпті. Қайда қарасаң – қарс айырылып жатқан жарық. Қайда қарасаң – шөп арасында кетіп бара жатқан тасбақа. Тұқшаңдаған немелер тұяқ дыбысын естігенде мойындарын іштеріне тығып бұға қалады да, сәл ұзасаң, қайтадан тарбаңдай жөнеледі.

				Міне, керемет! Табаның орнындай бір үлкен жарықтан енді шыға берген тасбақа аяғы аспаннан кеп үйелеп қапты. Қыртыс-тыртыс қысқа мойнын әнтек созып, жан дәрмен тырбаң-тырбаң етеді. Аузында бір тал шөп. Бидайдың дәніндей екі шегір көз бетіңе бедірейе қарайды.

				Қарабала шыбын жаны көзіне көрініп азапқа түскен бейшараны етпетінен аудара салайын деп шыбыртқысын созып еңкейе берді де, тасбақаның жазғытұрым жер астынан тістеп шыққан шөбін алған адамның қай қалауы да орындалады дейтін әңгіме ойына оралып, атынан түсті. Қасына барды. «Бісміллә!» деп шөпті алды. Инедей ғана бір тал шөп. Құмақтарда көп өсетін көсіктің сабағына келіңкірейді. Алақанына салып сипап көрді. Сосын көзі бақырайып үйелеп жатқан тасбақаны етпетінен аударды. Атына мінді. Анадай жерге барып артына бұрылды. Киелі тасбақа әлі бауыр көтере қоймаған қу жусандардың арасына қарай тырмыса жорғалап барады...

				Ә.Кекілбаев

						Табиғат пен адам арасындағы байланыс, жан-жануарларға қамқорлық туралы көзқарастарыңды білдіріп эссе жазыңдар.

				
					
						[image: ]
					

					
						
							А

						

					

				

						Эссе құрылымын ескере отырып күрделі жоспар құрыңдар.

					2-тапсырма. Тұйық етістікті сөйлемдерді табыңдар.

				1. Асыққан үшеуді, алдымен жібере салайық. 

				2. Өз ойыңмен оңаша қалатын алыс жол жүруді де сағынып қалады екенсің.

				3. Сөмкесінен суық қару табылды.

				4. Кемпірқосақты көру үшін ерінбей далаға шығады.

				5. Бұл туралы армандаудың өзі мағынасыз сияқты көрінетін.

				6. Екі елу дегеніміз жүз емес пе?

				7. Адам болып келген дүниеден адам болып кету – парызым.

					3-тапсырма. Мақалдарды есімшенің тиісті жалғауын жалғап толықтырыңдар.

				1. Ерін... қал... ұятқа,

				  Ізден... жет... мұратқа.

				2. Еріншектің ертеңі бітпе...

				3. Айтыл... сөз атыл... оқпен тең.

				4. Шақыр... жерден қалма,

				  Шақырма... жерге барма.

					4-тапсырма. Тұйық етістік формасында тұрған етістіктерді көсемше формасына қойып сөйлем құраңдар. 

				
					Тұйық етістік

				

				
					Үлгі

				

				
					Сөйлем

				

				
					Жасырыну

				

				
					Жасырынып жатқан жерінен тауып алыпты.

				

				
					Іздену

				

				
					Білім жолында ізденгелі өзіме көңілім тоқ.

				

				
					Талқылау

				

				
					Мәселені қанша талқылап, бір шешімге келдік.

				

				
					Ақылдасу

				

				
					Ақылдаса пішкен тон келте болмас.

				

				
					Есею

				

				
					Есейіп кетсем де, мен саған сәбимін.

				

				
					Көркею

				

				
					Туған қаламның күн санап көркейіп келе жатқаны қуантады.

				

					5-тапсырма. Берілген етістіктердің тұлғасын анықтаңдар.

				
					Етістіктер

				

				
					Тұйық етістік

				

				
					Көсемше

				

				
					Есімше

				

				
					Жүгіріп

				

				
					Барған

				

				
					Сенгелі

				

				
					Айналу

				

				
					Жазылар

				

				
					Көгере

				

				
					Шақыру

				

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				Сүйіспеншілік пен достық

			

		

		
			
				113

			

		

		
			
				4.13. Қайырымдылық – сүйіспеншіліктің бір көрінісі

				Нәтиже сабақ

				Үлкенді сен сыйласаң,

				Кіші сені сыйлайды.

				Кіші сені сыйласа,

				Кісі сені сыйлайды.

				Нақыл сөз

					Қайырымдылық дегенді қалай түсінесіңдер? Сызбаны толтырыңдар. 

					1-тапсырма. Мәтіннің стилін анықтаңдар. Публицистикалық және көркем әдебиет стильдерін салыстырыңдар.

				Қайырымдылық – адамның асыл қасиеттерінің бірі. Қайырым-дылық ізгіліктің анық көрінісі болып табылады. Адамның айна-ласындағыларға деген ықыласы мен көмегі адамгершілік қарым-қатынасын білдіреді. Қайырымдылық ұғымының екі қыры бар: бірі – рухани-экономикалық жағы (басқаның басына түскен ауыртпалықты қабылдау), екіншісі – іс-тәжірибелік жағы (іс жүзінде нақты көмек беруге ұмтылу).

				Сондай-ақ қайырымдылық этикалық және интеллектуалдық болып та бөлінеді. Этикалық қайырымдылыққа ұстамдылық, ба-тылдық, жомарттық, әділдік жатады. Ал интеллектуалдық қайы-рымдылыққа даналық, парасат, ақыл-ой тапқырлығы мен өткір-лігі, сезімталдық жатады. Адам өз ұрпағына қайырымдылықты жастайынан үйретіп, адамгершілік қасиеттерге баулуға1 ұмтылады. Біреуге жақсылық, жан-жануарларға, табиғатқа қамқорлық жасау – қайырымдылықтың көрінісі. Рақымды, мейірімді, жан жылуы мол адамды «қайырымды адам» дейді. Ал ешкімге жаны ашымайтын, жүрегінің жылуы жоқ, қатыгез адамды «қайырымсыз» деп атайды. Қайырымдылықты мүсіркеушілік2 және жарылқаушылық деп те түсінуге болады. Ол кейде әлеуметтік жағдайы төмен жандарға көмектесумен, қайыр-садақа берумен де көрініс табады. Қазір 

				
					1 Баулу – тәрбиелеу, үйрету.

					2 Мүсіркеушілік – есіркеушілік, аяушылық.

				біздің елімізде түрлі қайырымдылық қорлары ұйымдастырылған, қайырымдылық іс-шаралары өткізіліп тұрады.

				Әлеуметтанудың түсіндірме сөздігінен

						Мәтіннен басты ойды ашатын үш сөйлемді тауып жазыңдар.

						Мәтіндегі есімшелерді тауып, олардың сөйлемдегі қызметін анықтаңдар. 

						Мәтін етістіктерін болымсыз етістікке айналдырып, шағын мәтін құрастырып жазыңдар. 

					2-тапсырма. Төмендегі етістіктерді өткен шақта жіктеп, сөйлем құрап жазыңдар.

				Табу, кету, сөйлеу, жазу, сөндіру, бару, отыру, тебу, беру.

					3-тапсырма. Қайталауға арналған тапсырмаларға дұрыс жауап беріңдер. 

				1.	Жұрнақ арқылы жасалған туынды етістікті анықта, сондай бес етістік тап.

					а) бер;	в) жүр;

					ә) ойла;	г) бар.

					б) жаз;

				2.	Негізгі етістікті белгілеп, қатарын 10 етістікке жеткіз.

					а) көр;	в) сула;	

					ә) ойна;	г) ақылдас.	

					б) ойла;

				3.	Ненің жұрнағы екендігін сәйкестендір.

				
					көсемше

					есімше

					тұйық етістік

				

				
					-у

					-ған/-ген, -қан/-кен, -ар/-ер/-р, -атын/-етін 

					-ып/-іп, -а/-е/-й, -ғалы/-гелі

				

				4.	Септеліп тұрған есімшелі сөйлемді көрсет.

					а) Сөз – өмірдің үлкен арқауы.

					ә) Адасқанның алды – жөн, арты – соқпақ.

					б) Жарысқа қатысқан жігіт жеңіліп қалды.

					в) Тіл қазынасы – ескі сөз.

					г) Бұлақты жер – тұрақты жер.

				5.	Жіктелмейтін етістікті белгіле.

					а) есімше;	б) тұйық етістік;

					ә) көсемше;	в) болымсыз етістік.

					4-тапсырма. Сөйлемдерден етістіктерді тауып, оларды құрамына қарай талдаңдар.

				1. Ұзын бойлы, әскери киімді, ақ сары кісі қақпа сыртын-дағы пар ат жеккен тарантасқа мінгізді де, «айда!» дегендей белгі берді (Б.Тоғ.). 2. Іңір1 түсе қалып еді, құрық үстіне құрық жаудырып, жылқыны әлдеқайда қуып бара жатқандары естілді (М.Ә.). 3. Келген қонақтарды үлкен үйге кіргізді (М.Ә.). 4. Жабайы торы атын бір күн тынықтырып, Ержан бүгін тағы да аңға шығып кетіп еді (Ғ.Мүс.). 5. «Жігітектен отыз кісі хатқа тізіліпті» деген хабарды естігенде, Байдалы өз ауылына Базаралыны шақыртып алды (М.Ә.).

					5-тапсырма. Эссе құрылымы мен даму желісін сақтап, Жүсіпбек Аймауытовтың сөзіне өз көзқарастарыңды білдіретін дискуссивті эссе жазыңдар.

				Ана тілі – халық болып жасағаннан бергі жан дүниесінің айнасы һәм өсіп-өніп, түрлене беретін, мәңгі құламайтын бәйтерегі.

				
					1 Іңір – күн батып, қараңғы түсе бастаған кез.

							Ғалым болам десеңіз...

						

					

					
						
							Етістік деген лингвистикалық терминді Ахмет Байтұрсынұлы ойлап тапқан. Етістік сөз табының тілдегі қызметі туралы Ыбырай Маманов, Ахмеди Ысқақов, Сейілбек Исаев сынды ғалымдар ғылыми зерттеулер жүргізген. Аталған ғалымдардың жазған кітаптарын тауып оқу арқылы етістік туралы білімдеріңді кеңейте аласыңдар. 

						

					

				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			[image: ]
		

		
			
				5-бөлім

			

		

		
			
				116

			

		

		
			
				[image: ]
			

			
				[image: ]
			

			
				[image: ]
			

			
				[image: ]
			

			
				
					
						[image: ]
					

				

			

			
				[image: ]
			

			
				[image: ]
			

			
				
					2.1.

				

			

			
				[image: ]
			

			
				[image: ]
			

			
				[image: ]
			

			
				
					5

				

			

		

		
			
				Морфология

				Музыка өнері және қазақтыңкиелі домбырасы

					Бұл бөлімде:

					музыка, оның бағыттары, музыкалық аспаптар, қазақтың киелі домбырасы, күй туралы мәтіндермен танысасыңдар;

					мәтін бойынша проблемалық сұрақтар құрастырасыңдар;

					ғаламтор, энциклопедия, газет-журналдар мен оқулықтардан алынған деректерді қолдана отырып, авторына сілтеме жасап үйренесіңдер;

					етістіктің шақ, рай түрлерімен танысып, оларды тілдесім барысында қолданасыңдар.

				5.1. Музыка – жүрек тілі

				Етістіктің шақтары. Осы шақ

				Музыка – адамзаттың әмбебап тілі.

				Генри Лонгфелло

					«Музыка – адамзаттың әмбебап тілі» дегенді қалай түсінесіңдер? Музыканың адам жүрегіне, жанына пайдасы бар деп ойлайсыңдар ма? Неге?

					1-тапсырма. Мәтінді оқып, ұлттық дәстүрлі музыка, ұлттық аспаптардың ерекшеліктері туралы көтерілген мәселені талдаңдар.

				Музыка – адам жанының үні

				Адамдардың міндеті күнделікті өмір салтындағы басты саланың бірі рухани мәдениетті жетілдіру болса, соның бірі әрі бірегейі – музыка. Өзге өнер түрлеріне қарағанда музыка өнері ертерек дамыған. Музыка өнерінің бір ерекшелігі сол – онымен дыбыс ырғағы арқылы адам өзінің ішкі жан дүниесін, көңіл күйін, сана-сезімін білдіре алады. Әуен арқылы адамдар аңсаған арманын, қуанышы мен қайғысын, өмір сүрген қоғамын әнге қосып толғаған. Олар өздерін қоршаған табиғатты, оның өзен-көлін, орман-тоғайын, асқар таулары мен байтақ даласын жырға қосып, оның әсем көркінен рухани ләззат алған. Қазақ домбырасының қоңыр үні1 мен қара өлеңі – осыған дәлел. Қай халықтың болмасын оның тарихи жағдайына, күнделікті өмір салтына, әдет-ғұрпына байланысты 

				
					1 Қоңыр үн – бірқалыпты ырғақпен айтылатын құлаққа жағымды үн.

				дамып жетілген музыка өнері болады. Сол сияқты қазақ халқының да өзіне тән ұлттық дәстүрлі музыка өнері бар. Музыка өнерінің негізін қалаушылар, халық арасынан шыққан дарынды өнер иелері – композиторлар. Әр күйді шығарушы әуен иелері болады, бірақ та біз қазір күйлерді «халық күйі» және «халық композиторларының күйі» деп екі топқа бөліп жүрміз. Оның себебі – кейбір күйлер ғасырлар өтіп авторларының аты ұмыт болып, дарынды күйшілердің орындауы арқылы халық арасында әуені сақталғандықтан, «халық күйі» болып аталып кеткен.

				Е.Мұқанғалиев

						«Музыка – адам жанының үні» дегенді қалай түсінесіңдер?

						«Әр ұлттың өзінің төл музыкасы бар» деген ойды жалғастырып, пікірлеріңді ортаға салыңдар.

						Мәтіндегі есімшеден жасалған етістіктерді табыңдар. 

				ЕТІСТІКТІҢ шақтары. Осы шақ

				Сөйлеп тұрған сәтке байланысты қимылдың өту кезеңін білдіру етістіктің шағы деп аталады. 

				Сөйлеп тұрған сәтпен байланысты қимылдың болу мезгілі үш түрлі болады. Соған сәйкес етістіктің шақтары да үш түрге бөлінеді.

				Осы шақ сөйлеп тұрған уақытта болып жатқан іс-қимылды білдіреді. Оның екі түрі бар: ауыспалы осы шақ және нақ осы шақ.

				Нақ осы шақ қимылдың, іс-әрекеттің сөйлеп тұрған сәтте болып жатқанын білдіреді. Мысалы: Мен отырмын.

				Нақ осы шақ етістіктің құрамына қарай жалаң және күрделі болып екіге бөлінеді. Нақ осы шақтың жалаң түрі отыр, тұр, жатыр, жүр деген етістіктердің жіктелуі арқылы жасалады. Бұл төрт етістік қалып етістіктері деп аталады. Қалып етістіктері ІІІ жақта жіктік жалғауынсыз жұмсалады. ІІ жақта жіктеу есімдігімен тіркесіп, бұйрық мағынасын білдіреді.

				Жасалу жолдары:

				Жалаң нақ осы шақ қалып етістігіне жіктік жалғауы жалғану арқылы жасалады. Мысалы: Мен жүрмін. Мен отырмын. Мен тұрмын. Мен жатырмын.

				Күрделі нақ осы шақ көсемшеден кейін келген қалып етістігіне жіктік жалғауы жалғану арқылы жасалады. Мысалы: Мен келіп жүрмін. Мен келіп отырмын. Мен келіп тұрмын. Мен келе жатырмын.

				Нақ осы шақтың күрделі түрі негізгі етістіктің -ып, -іп, -п және -а, -е, -й тұлғалы көсемше түрі мен қалып етістіктерінің көмекші етістік мәніндегі тіркесінен жасалады.

				Күрделі етістіктің құрамындағы көмекші етістіктер (отыр, тұр, жүр, жатыр) жіктеліп жұмсалады. Мысалы: Мен оқып отырмын. Сен ойнап жүрсің. Оқушы кітап оқып отыр.

				Ауыспалы осы шақ қимыл, іс-әрекеттің дағдылы қалыпта болып тұруын білдіреді. Ауыспалы осы шақ -а, -е, -й тұлғалы көсемшенің жіктелуі арқылы жасалады. Мысалы: Мен кел-е-мін. Сен ойна-й-сың. Ол бар-а-ды.

						Мәтіннен ауыспалы осы шақ қатысқан сөйлемдерді көшіріп жазып, оларға морфологиялық талдау жасаңдар.

					2-тапсырма. Ж.Аймауытовтың «Әнші» әңгімесінен үзіндіні оқыңдар. 

				Топ көргенде Әмірқан аруақтанып1, көтеріліп кетеді екен. Бұрынғы дауысы астар болмай қалды. Зал жаңғырып, күңгірлеп кетті. 

				Бір-бірін қиып кете алмай, мұратына жете алмай, қош айтыс-қан жарға ұқсап, жалғызынан айырылып, қанатынан қайы-рылып, зарлаған бейне жанға ұқсап, болмаса жылап егілген, көзден жасы төгілген, бейне бір қайғы-зарға ұқсап, өкінішті, өксікті, қасіретті, мұңды әнді сарнады. Жұрт төмен қарап, әркім жүрегімен сырласқандай әншінің бітіргенін де сезбей қалды. Кенет тым-тырыс бола қалды да, шапалақ қайта соғылды. Қалғып кетіп оянған, қызықты тәтті түс көрген, қайтарам деп талпынған кісідей, жанға жаққан тәтті үннің кеткеніне өкініп, өршелене соғылды... 

						Мәтін мазмұнын осы шақта айтып беріңдер. Осы шақтың қай түрін пайдалан-ғандарыңды түсіндіріңдер. 

				
					
						[image: ]
					

					
						
							А

						

					

				

					3-тапсырма. Тірек сөздерді пайдаланып мәтінді толықтырыңдар. Етістіктерді ауыспалы осы шақта қолданыңдар. 

				Музыка мәдениетте алғашқы орында ... . Пифагордың замандасы – гермиондық Ласа алғашқы музыка туралы арнайы шығарманың авторы ... . Грекиядағы музыкалық білім беру жүйесі тіпті VІ ғасырдан бастап дәстүрлі болып, сауат ашу дәрістерімен бірге ... . Бұл беталыс ежелгі ойшылдардың мұрасында тұрақтылыққа ... және тұлғаны тәрбиелеуге қатысты мәселелерде бірге айтылып, адам жанын тәрбиелеуге болысатын ғылымдардың қатарына ... .

				Ж.Нәжімеденов

				Тірек сөздер: кіру, саналу, тұру, айналу, тұру.

				
					1 Аруақтанып – рухтанып, жігерленіп.

					4-тапсырма. Берілген тірек сөздерді қолданып, нақ осы шақта сөйлем құрас-тырыңдар. 

				Үлгі: Көркем үйірме, ұйымдастыру, шәкірттері, ән кеші.

				Көркем үйірме шәкірттері ән кешін ұйымдастырып жатыр.

				1. Театр, біз, қазір, бару. 2. Көру, мен, «Аманат» фильмі. 3. Кі-тап, сыйлау, әже, маған. 4. Домбыра, Арман, үйірме, келу. 5. Халық әні, Наурыз мерекесі, орындау, Әмина.

					5-тапсырма. Жұмбақтарды шешіңдер. 

					Бір нәрсе қараңғыда қаймалайды,

					Азынаса көмейінде мал жылайды.

					Құйрығын қара жерге тіреп алып,

					Келеді баяғының әнін салып.

					Қос қазық, екі желі, сегіз ноқта,

					Сөйлейді шежіредей адам соқса.

					Тағы да бір мінезі таңғажайып,

					Еш уақытта сөйлемейді адам жоқта.

					Саусақ батпас түтіктен

					Сандуғаш құс сайрайды. 

						Етістіктерді тауып, қай шақта тұрғанын айтыңдар. 

				
					
						[image: ]
					

					
						
							А

						

					

				

					6-тапсырма. Сөздерді мағынасы сәйкес етістіктермен тіркестіріп жазыңдар. Осы шақтың түріне қарай ажыратыңдар.

				Домбыра ...

				Сыбызғы ...

				Әнші ...

				Қобыз ...

				Жетіген ...

				Биші ...

				5.2. Ән – халықтың ажары

				Өткен шақ

				Ел іші – өнер кеніші.

				Мәтел

					Қазақтың қандай дәстүрлі әндерін білесіңдер? Бүгінгі күнгі дәстүрлі әндерді орындаушылар туралы ойларыңмен бөлісіңдер.

						жорғалап тұр

						бұралып би билейді

						күңіренеді

						ән салады

						күмбірлеп жатыр

						сызылып сыр айтады

					1-тапсырма. Мәтінді оқып, негізгі ойды анықтаңдар.

				Әдебиет – ақындар мен жазушылардың дәргейіндегі1 дүние, ал музыка мәдениетін композиторлар жасайды. Қазақтың байырғы, көнехалықтық музыкасын да жеке өнерпаздар дүниеге әкелген. Бірақ уақыт өте келе ән мен күйді туған халқына паш етуші авторлардың аты-жөндері ұмытылып, кәрі тарихтың жадынан есімдері өшіп қала берді. Тек ХІХ ғасырдан бастап халық жадында мәңгілік ұмытылмайтын ұлы таланттар шоғыры дүниеге келді. Атап айтқанда: Құрманғазы, Тәттімбет, Дәулеткерей, Қазанғап, Сайдалы Сары Тоқа, Ықылас, Абыл, Қыздарбек, Есір, Дайрабай, Құлшар, Дина, Мәмен, Боғда, Әбди, Сүгір, Сембек, Сейтек сынды саңлақтар халқымыздың күй өнерін кемелдендірсе, Біржан сал, Ақан сері, Үкілі Ыбырай, Балуан Шолақ, Мұхит, Жаяу Мұса, Естай, Жарылғапберді, Мұстафа Бүркітбайұлы, Құлтума, Әсет, Мәди, Ғазиз, Сары, Иманжүсіп, Шашубай, Берікбол Көпенұлы, Тәуке, Иса, Нартай, Кенен тәрізді өнерпаз композиторлар мәңгі тозбас һәм қайталанбас ғажайып ұлы ән дәстүрін дүниеге әкелді. 

				Жоғарыда аттары аталған «әнді ерттеп, күйді мінген кемеңгер-лердің» дарын қуаты мен талант тегеуріні2 халқымызды музыка мәдениеті аса кемел биікке көтерілген ұлттардың қатарынан ла-йықты орнын алдырды. 

				Е.Төлеутай

						Мәтінде берілген күйшілер мен әнші-сазгерлерді екі бағанға бөліп жазыңдар. Тізімді өздерің білетін әнші-күйшілермен толықтырыңдар. 

					Күйшілер

				

				
					Әншілер

				

						Мәтінде айтылған «халық өнерін жеке өнерпаздар тудырады» деген ойды жалғастырып, өз пікірлеріңді ортаға салыңдар.

						Мәтін бойынша проблемалық сұрақтар құрастырыңдар. 

				Өткен шақ

				Өткен шақ қимылдың, іс-әрекеттің сөйлеп тұрған сәттен бұрын болып, істеліп кеткенін білдіреді. Мысалы: Ол оқуды бітірді. Мен бұл кітапты оқыдым. Ол кезде сен оннан асқансың. Шалдың бір баласы болыпты. Демалыста оқушылар қалаға баратын.

				
					1 Дәргейі – құзыры, билігі.

					2 Тегеурін – екпін, қарқын, пәрмен.

				Өткен шақ мағынасы мен жасалуына қарай жедел өткен шақ, бұрынғы өткен шақ және ауыспалы өткен шақ болып үшке бөлінеді. 

				
					Жедел өткен шақ

					(-ды, -ді, -ты, -ті)

				

				
					Бұрынғы өткен шақ

					(-ған, -ген, -қан, -кен)

				

				
					Ауыспалы өткен шақ

					(-атын, -етін, -йтын, -йтін)

				

				
					Мен бардым.

					Сен бардың.

					Сіз бардыңыз.

					Ол барды.

					Біз бардық.

					Сендер бардыңдар.

					Сіздер бардыңыздар.

					Олар барды.

				

				
					Мен барғанмын.

					Сен барғансың.

					Сіз барғансыз.

					Ол барған.

					Біз барғанбыз.

					Сендер барғансыңдар.

					Сіздер барғансыздар.

					Олар барған.

				

				
					Мен баратынмын.

					Сен баратынсың.

					Сіз баратынсыз.

					Ол баратын.

					Біз баратынбыз.

					Сендер баратынсыңдар.

					Сіздер баратынсыздар.

					Олар баратын.

				

						Мәтіннен өткен шақта тұрған етістіктерді тауып жазып, жасалу жолын түсін-діріңдер.

					2-тапсырма. Берілген етістіктерді өткен шақтың үш түріне жіктеңдер. 

				Шығу, орындау, арнау, құру.

					3-тапсырма. Көркем әдебиеттен өткен шақ түрлері қатысқан бес сөйлемнен мысал келтіріп жазыңдар. 

				
					
						
							Жедел өткен шақ

						

					

					
						
							Бұрынғы

							өткен шақ

						

					

					
						
							Ауыспалы

							өткен шақ

						

					

				

					4-тапсырма. Берілген етістіктердің ішінен өткен шақта тұрған етістіктерді тауып, ән мен музыка жайында сөйлем құрастырыңдар. 

				Пайда болды, баурап алатын, қанаты талмай, домбыра тарт-пайынша арта түскен, қызметке араласу, көңілі бөлінеді, еңбек сіңірген, көрсеткелі келді, жетістіктерге жеткен, оқыған, ән орын-дағанша.

					5-тапсырма. Сәкен Сейфуллиннің «Тау ішінде» әнінің сөзін оқыңдар. 

				Мен келем тау ішінде түнделетіп,

				Аймақты күңірентіп өлеңдетіп.

				Астымда ақ боз атым сылаң қағып,

				Жалтақтап құлақтарын елеңдетіп.

				Қайырмасы:

				Ақ боз ат – менің тұлпарым,

				Шалқыған көңіл сұңқарым.

				Көкірек керіп жұттым мен,

				Ауаның жазғы жұпарын.

				Ә-әй, сүмбіл шаш,

				Тәтті-ай сөзің,

				Қара көзің,

				Білгейсің келгенімді жалғыз өзің.

				Ән салдым есіп майда жаяулатып,

				Ырғалтып, шырқап, толғап, баяулатып.

				Толқынды мың құбылған әнімді естіп,

				Тыңдарсың кірпік қақпай ояу жатып.

						Ән жолдарын аяқтап тұрған көсемшелерді тауып, көсемшенің жасалу жо-лын анықтаңдар. 

						Өлеңнің мазмұнын талқылап, ойларыңды ортаға салыңдар.

					6-тапсырма. Өздерің білетін халық әндерінің атауларын жазып шығыңдар. Бұрынғы өткен шақ етістіктері қатысқан ән мәтінін табыңдар.

							Халық әндері

				5.3. Музыка бағыттары

				Келер шақ

				Адамдарға музыканың барлық түрі қажет.

				Дмитрий Шостакович

					Музыка бағыттары туралы не айта аласыңдар? Сендерге қай жанрдағы музыка ұнайды? Эпиграфты қалай түсінесіңдер?

					1-тапсырма. Мәтінді оқып, мазмұны бойынша проблемалық сұрақтар құрас-тырыңдар.

				Әрқилы кезеңдерде дүниенің төрт бұрышында музыканың түрлі жанрлары өмірге келді. 

				Музыкадағы джаз жанры ХХ ғасырдың басында Америка Құрама Штаттарының Жаңа Орлеан штатында туындады. Джазды Батыс 

				Африка мен Еуропа музыкаларының қосындысы деп қарастыруға болады. Бұл – Америка құрлығының алғашқы төл туындысы. Онда саксофон, керней, тромбон, кларнет, пианино, гитара, контрабас, барабан сияқты музыкалық аспаптардың алуан түрі қамтылды. Кейін пайда болған блюз және свинг сияқты джаз музыкасы да үлкен танымалдыққа ие болды. 

				Классикалық музыка, кантри музыкасы, діни әуендер, рок, поп, үнді классикалық музыкасы және электронды музыкалар да танымал музыка жанрларына жатады. 

				Осылардың арасында қазіргі кезде поп музыка мен электронды музыка сұранысқа көбірек ие. 1950 жылдары Солтүстік Америкадан бастау алған рок-н-ролл бағытына кейіннен «поп музыка» деген атау берілді.

				Музыканың түрлі жанрлары әлемнің түкпір-түкпірінде өмір сүретін әртүрлі адамдардың шабыты мен қиялының нәтижесінде пайда болды. Бірақ музыка тілі ортақ. Қай жерде өмірге келгеніне қарамастан, біз оны тыңдап, ләззат аламыз. 

				«Музыка, би, драма» энциклопедиясынан

						Мәтінде айтылған джаз музыкасы туралы не білесіңдер? Ол барлық адамға ұнай ма? Ойларыңды ортаға салыңдар. 

				
					
						[image: ]
					

					
						
							А

						

					

				

						Мәтіндегі ойды жалғастырып, «Музыка жанрлары және әлем» тақырыбына шағын мақала жазыңдар. Жанрлық және стильдік ерекшеліктеріне сай көркемдегіш құралдарды орынды қолданыңдар.

						Мәтіннен осы шақ және өткен шақ етістіктерді тауып, түрін анықтаңдар. 

				Келер шақ

				Келер шақ қимылдың, іс-әрекеттің сөйлеп тұрған сәттен, мезгілден кейін болатынын білдіреді. Мысалы: Ол мектепке ерте бармақ. Ол ертең осында келеді.

				Келер шақ мағынасы мен жасалуына карай болжалды келер шақ, мақсатты келер шақ және ауыспалы келер шақ болып үшке бөлінеді.

				
					Шақ түрі

				

				
					Жасалу жолдары

				

				
					Мысалдар

				

				
					1. Болжалды келер 

					шақ

				

				
					Етістік (-ар, -ер, -р, -с) + жіктік жалғауы 

				

				
					Мен барармын.

					Сен жүрерсің.

				

				
					2. Мақсатты келер 

					шақ

				

				
					Етістік (-мақ, -мек, -пақ, -пек, -бақ, -бек) + жіктік жалғауы 

				

				
					Мен бармақпын.

					Ол айтпақ. 

				

				
					3. Ауыспалы келер 

					шақ 

				

				
					Етістік (-а, -е, -й) + жіктік жалғауы 

				

				
					Мен ертең барамын. 

				Жіктелу үлгісі

				
					Болжалды келер шақ

				

				
					Мақсатты келер шақ

				

				
					Ауыспалы келер шақ

				

				
					Мен бар-ар-мын, кел-ме-с-пін.

					Сен бар-ар-сың, кел-ме-с-сің.

					Сіз бар-ар-сыз, кел-ме-с-сіз.

					Ол бар-ар, кел-ме-с.

					Біз бар-ар-мыз, кел-мес-піз.

					Сендер бар-ар-сың-дар, 

					кел-мес-сің-дер. 

					Сіздер бар-ар-сыз-дар, кел-мес-сіз-дер. 

					Олар бар-ар, кел-мес.

				

				
					Мен бармақпын, бармақшымын.

					Сен бармақсың, бармақшысың.

					Сіз бармақсыз, бармақшысыз.

					Ол бармақ, бармақшы.

					Біз бармақпыз, бармақшымыз.

					Сендер бармақсыңдар, бармақшысыңдар.

					Сіздер бармақсыздар, бармақшысыздар.

					Олар бармақ, бармақшы.

				

				
					Мен барамын.

					Сен барасың.

					Сіз барасыз.

					Ол барады.

					Біз барамыз.

					Сендер барасыңдар.

					Сіздер барасыздар.

					Олар барады.

				

				Ауыспалы келер шақ та, ауыспалы осы шақ сияқты, -а, -е, -й жұрнақты көсемшенің жіктелуі арқылы жасалады. Сондықтан ауыспалы келер шақ пен ауыспалы осы шақ бір-бірінен сөйлемдегі мағынасы жағынан ажыратылады.

				
					Ауыспалы осы шақ

				

				
					Ауыспалы келер шақ

				

				
					Ол нағашысының қолында тұрады.

					Ол мектепте оқиды.

				

				
					Ол ертең тұрады.

					Ол сабағын кешке оқиды.

				

						Мәтіндегі қарамен берілген етістіктердің қай шақта тұрғанын тауып, келер шаққа айналдырыңдар. 

					2-тапсырма. Көп нүктенің орнына тиісті болжалды келер шақ тұлғалы етістікті қойып жазыңдар.

				Ақыл көпке ... ,

				Өнер көкке ... .

				Ой түбінде алтын бар,

				Ойлай берсең ... .

				Жақсымен дос болсаң, ... мұратқа,

				Жаманмен дос болсаң, ... ұятқа.

					3-тапсырма. Берілген сөйлемдерді көшіріп жазыңдар. Келер шақ етістіктерін тауып, түріне қарай ажыратыңдар. 

				1. Қақпаның ар жағынан келіп дауыс берген ашық үнді әйел, әуелі тесіктен сығалап, келгендерді болжап көрмек еді (М.Ә.). 

				2. Ал, екіншіден, ең әуелі, біз лагерьге үлгілі, тәртіпті оқушыларды жібереміз (Б.С.). 3. Өзі таңға жақын болса, ол ит дәл сол түнде өтем деп дәме қылмайды. Не болса да, осы алдындағы түнде өтуге тырысады (М.Ә.). 4. Күн толас болса, сиырларын жабулап, күректерін иығына салып толарсақтап, айдап жөнеледі. Отыз шақырымдай жерде Байбек дегенде қызыл бұзауға сататын астық бар деп естіп, Жұман бір қапты беліне байлап, соған бармақшы болды (Ж.А.). 

					4-тапсырма. Төмендегі етістіктерге көсемше жұрнақтарын жалғай отырып сөйлемде баяндауыш, пысықтауыш және толықтауыш қызметін атқаратындай сөйлемдер құрастырыңдар.

				Көру, қалу, сызу, айту, табысу, санау.

					5-тапсырма. «Көзіңнің мөлдірін-ай» халық әнінің мәтінін тыңдап (20-аудио), дауыс ырғағы мен сөйлеу мәнері арқылы негізгі ойды анықтаңдар.

					6-тапсырма. Үш топқа бөлініп, берілген сөздерге сөзжұмбақ құрастырыңдар.

				5.4. Қазақтың ән өнері

				Құлақтан кіріп бойды алар,

				Жақсы ән мен тәтті күй.

				Көңілге түрлі ой салар,

				Әнді сүйсең, менше сүй.

				Абай 

					1-тапсырма. Сұхбатты түсініп оқып, көтерілген мәселені талдаңдар.

				Қазақстанның мәдениет қайраткері, дәстүрлі әнші Клара Төленбаевамен сұхбат.

				– Дәстүрлі әндер Батыстың, Арқаның мектебі болып бөлінетінінен хабардармыз. Сіз қай мектептің әндерін көбірек орындайсыз?

				– Бұрын біз Батыс, Арқа, Жетісу мектептері және Сыр бойы мектебі деп төртке бөлетінбіз, кейіннен өзіміздің Шығыс аймағының ән салу үрдісінің бөлектігі ескеріліп, Алтай-Тарбағатай мектебін қостық. Шәкірттерімізге де әр мектептің өзіне тән ерекшеліктерін, 

				иірімін, орындау үрдісін, бір-бірінен айырмашылығы мен өзара ұқсастығын, домбыра қағысын саналарына құйып, үйретіп жатыр-мыз. Өзім Шығыста, Ақсуат ауылында туғандықтан, топырағыма, жаратылысыма сай орындайтыным – Арқа мектебінің әндері. Консерваторияда да дәстүрлі әндер бөлімінде Бекболат Тілеуханның сыныбында оқып, Арқа мектебінен дәріс алдым. Оның үстіне, бір мектеппен шектелу, бір ғана Арқаның әнін орындау – әншіге үлкен сын. Сондықтан өзіміздің дауысымыз жететін, көңілге қонатын Батыс, Сыр бойы, Жетісу мектептерінің әндерін де үнемі репертуарымызға қосып отырамыз. Бұл жердегі ұстанымым – әр мектептің әнінің мақамын, аспапта сүйемелденуінің ырғағын бұзбай, сауатты түрде орындап шығу.

				– Шығыстың тумасысыз, оның үстіне, сырнаймен ән айтатын саусақпен санарлық әншілердің бірісіз. Көбіне Сыр бойы мектебінің әндері сырнаймен шырқалушы еді. Сіздің сырнай аспабын таңдауыңызға не себеп болды?

				– Әкем де, шешем де өнерден кенде емес, өзіндік әу дейтіндері бар. Жалпы, өнер әкенің қаны, ананың сүтімен сүйекке сіңеді деп ойлаймын. Нағашыларым – өнерге жақын адамдар. Құдайберген Байгелов деген нағашым бар. Менің бір таңғалатыным, сол кісі Шығыста туып-өсті, ал қолына домбыраны алса болды, төгілтіп тұрып Батыс мектебінің, әсіресе Мұхиттың «Айдайы» мен «Айнамкөзін» еш өзгеріссіз, айна-қатесіз, батыстың мақамымен айтып береді. Сол әндерді естіп өстік. Шешемнің айтуынша, Омбыдан оқыған, орысша-қазақшаға сауатты, сол заманда өте сері, өнерге құмар, әншілік жағынан талантты Бәтіш дейтін нағашы апамыз болыпты. Бәтіш апамыздың барлық сән-салтанатымен отырған киіз үйіне алыс-жақыннан айтысуға, әнін тыңдауға көп адам келеді екен. Өкініштісі сол, Бәтіш өмірден ерте қайтыпты. Сол нағашы апамыз домбыра мен сырнайды қатар тартқан екен. «Мүмкін, сол кісіден келген қасиет пе?» деп ойлаймын кейде. Бойымдағы қабілетті ертерек байқаған болар, анашым Ақсуаттағы балалар музыка мектебіне оқуға берді. Сырнайға деген қызығушылығым сол мектептен басталды. Сәуле Жұмахметова деген ұстазым болды. Мен бірден ән салған жоқпын, аспапты меңгерген соң сырнайдың сүйемелдеуімен жас ерекшелігіме сай балалар әні «Айгөлек», «Ақ көгершін», «Ана туралы әнді» айта бастадым. Оның үстіне, Қазақ радиосынан Жанар Айжанованың «Әсем әнім сырнайдай», «Керім-ау айдай», «Дедімай-ау» әндерін естіп өстік.

				– Әңгімеңізге көп рақмет!

				Сұхбаттасқан Эльмира Тайырқызы. «Дидар» газетінен

						Мәтінде қарамен берілген сөздерді мағыналас сөздермен ауыстыра отырып, лексикалық және грамматикалық түзетулер енгізіңдер.

						Жанрлық және стильдік ерекшеліктеріне сай, көркемдегіш құралдарды орынды қолдана отырып, мәтіндегі деректерге сүйеніп шағын мақала құрасты-рып жазыңдар.

					2-тапсырма. Сөйлемдерді тиісті етістіктермен толықтырыңдар.

				1. Кішкентайымнан сурет салғанды ... 

				2. Бүгін сабақта болашаққа деген жоспарларым мен армандарым-ды сабақтастыра отырып, эссе ...

				3. Достарыммен аулада ойнап жүріп, күшік ...

				4. Кезекшілікті өткізіп болған соң, анам бірден үйге ...

				5. Жаз айларында отбасымызбен ауылдағы ата-апамның үйіне ...

				6. Биылғы күз былтырғымен салыстырғанда едәуір салқын ...

				Керек сөздер: жақсы көретінмін, тауып алдық, барамыз, келеді, болып тұр, жаздым.

					3-тапсырма. Берілген етістіктерді сәйкестендіріңдер.

				Айнұр сені күтіп отыр.	жедел өткен шақ

				Ол сабаққа күнде кешігеді.	нақ осы шақ

				Мен осы өлеңді жаттадым.	ауыспалы келер шақ

				Бұл кітапты оқығанмын.	болжалды келер шақ

				Театрға жиі баратын едік.	мақсатты келер шақ

				Болашақта заңгер болармын.	ауыспалы өткен шақ

				Күрестен жарысқа бармақпын.	бұрынғы өткен шақ

				Үлгісін ертең көрсетемін.	ауыспалы осы шақ

					4-тапсырма. Берілген өлең жолдарынан етістіктерді тауып, қай шақта тұрғанын анықтаңдар.

				Арыстандай айбатты,

				Жолбарыстай қайратты –

				Қырандай күштi қанатты.

				Мен жастарға сенемiн!

				Көздерiнде от ойнар,

				Сөздерiнде жалын бар,

				Жаннан қымбат оларға ар,

				Мен жастарға сенемiн!

				Жас қырандар – балапан,

				Жайып қанат ұмтылған.

				Көздегенi көк аспан.

				Мен жастарға сенемiн!..

				М.Жұмабаев

				5.5. Музыка аспаптары

				Ашық рай

				Маған бүкіл қазақ даласы ән са-лып тұрғандай көрінеді.

				Григорий Потанин

					Суретке қараңдар. Екі топқа бөлініп, музыкалық аспаптарды атаудан жарыс ұйымдастырыңдар.

					1-тапсырма. Мәтінді оқып, Г.Потанин сөзімен байланыстыра мазмұндаңдар.

				Қазақта отыз бестен астам музыкалық аспап түрі бар. Олар: дом-быра, қобыз, сыбызғы, дауылпаз, нарқобыз, шаңқобыз, қылқобыз, желқобыз, асатаяқ, дабыл, даңғыра, жетіген, шертер, адырна, сы-бызғы, сазсырнай, сазген, қоңырау және т.б. 

				Домбырамен немесе қобызбен орындалатын музыкалық пьесаны күй деп атайды. Дәстүр бойынша күй орындаушының суырыпсалма қиялынан туады. Қазіргі күнге жеткен ең ежелгі күйдің атасы – Қорқыт ата. Ол бұдан 1200 жыл бұрын дүниеге келген. 

				Атақты халық композиторларының бірі – Құрманғазы Сағырбаев. Ол алпыстан астам күй шығарған. 

				Аспапты музыкаға ең үлкен үлес қосқан – Тәттімбет Қазанғапұлы. Оның күйші-композитор ретінде даңқы шыққан. Домбыраға тамаша күйлер шығарып әрі оны шебер орындауымен ерекшеленген. 

				Сармалай күйші сыбызғыға арналған классикалық күйлер шығар-ған әрі өте тамаша орындаған. 

				Композитор Ықылас Дүкенұлы қобыз классикасының дамуына үлкен ықпал жасаған.

				А.Исанова 

						Мәтін мазмұны бойынша сұрақтарға жауап беріңдер.

				1.	Қазақта қандай музыкалық аспап түрлері бар? 

				2.	Күй дегеніміз не?

				3.	Ең алғашқы күйдің атасы кім? Қай ғасырда өмір сүрген?

				4.	Құрманғазы Сағырбаев қандай композитор?

				5.	Тәттімбет Қазанғапұлының музыкалық композицияны орындаудағы ерекшелігі қандай?

				6.	Сыбызғы мен қобызда кімдер күй орындаған?

						Мәтінде кездесетін музыкалық аспаптар туралы мәлімет жазып келіңдер. 

				
					
						[image: ]
					

					
						
							Ә

						

					

				

						Мәтіндегі етістіктерге морфологиялық талдау жасаңдар. 

						Мәтіннен тұйық етістіктен жасалған сөздерді табыңдар.

				Ашық рай

				Етістіктің райлары қимылдың, іс-әрекеттің жүзеге асу, орындалу мүмкіндігіне қарай төрт түрге бөлінеді: ашық рай, бұйрық рай, шартты рай және қалау рай.

				Шақтардың (осы шақ, келер шақ, өткен шақ) бірінде қолданылып, сөйлеушінің шындыққа қатысты баяндауын білдіруді ашық рай дейміз. Мысалы: Қандай әдемі гүлдер өзі! (М.Ә.) 

						Мәтіннен ашық райлы етістіктерді тауып, қай шақта тұрғанын анықтаңдар.

					2-тапсырма. Берілген сөйлемдерден ашық райлы етістіктерді тауып жазып, ерекшеліктерін түсіндіріңдер.

				1. Әлдене себеппен алысқа көше алмаған біздің үйдің малдары шілдеден бастап тісіне сыздық таба алмай сай-саланың тобылғысы мен қарағанын теріп жейді де, ол таусылған кезде қыналы тасты кеміреді (С.М.). 

				2. Сол себепті ерте уақыттың өлеңі суырып салу ретінде айтылып, сол айтылған жерінде қала берген болатын (М.Ә.). 

				3. Келісім бойынша берік болыңыз. Қапылыста қармап жүрмесін (Б.М.). 

				4. Жер аяғы шалғай, мен барғанша ересектерін бөлісіп әкетіпті (М.Мағ.). 

				5. Менің орныма туған інім Сарыбай барсын (І.Есенб.).

					3-тапсырма. Берілген етістіктерді үш шақта жіктеңдер.

				Жасау, қобалжу, билеу, қолдану.

					4-тапсырма. Шәкәрім Құдайбердіұлының «Бұл ән бұрынғы әннен өзгерек» әні үзіндісінің ұйқасына мән беріңдер. Етістіктің қандай түрі кең қолданылған? Қалай ойлайсыңдар, ақын бұл етістіктің формасын неліктен көп қолданған? Бұл әнді Абайдың «Сегізаяқ» әнімен салыстырып көріңдер. 

				Бұл ән – 

				Бұрынғы әннен өзгерек.

				Бұған – 

				Ұйқасты өлең, сөз керек

				Өзіне орайлы.

				Денең – 

				Жан нұрлы болса жөнделмек,

				Өлең – 

				Әнге өлшеп айтса өңделмек,

				Ұйқасқа қолайлы...

				Ауыр – 

				Осы әнге тауып сөз салмақ.

				Тәуір,

				Татымды ұйқас жиналмақ

				Тереңнен толғанып.

				Сырын 

				Бұл әннің айтып қарайын,

				Түрін 

				Сипаттап, тізіп санайын,

				Өлең тап ойланып...

				5.6. Домбыра – қазақтың рухы

				бұйрық рай

				Нағыз қазақ қазақ емес, 

				Нағыз қазақ – домбыра.

				Қадыр Мырза Әлі

					Берілген өлеңде қандай аспап сипатталған? Өлеңнің авторын тауып, өлең шумағын жаттап алыңдар.

				От шалып, жалын жалап, қозғап қанын,

				Шыжғырса қуырдақ қып жанның жанын,

				Еріксіз қол қағылды екі ішекке,

				Назды мұң, сылқылдақ үн жалғап сарын...

					1-тапсырма. Мәтінді оқыңдар. Домбыра туралы қандай мәлімет алдыңдар?

				Домбыра

				Домбыра – қазақтың ең көп тараған ішекті, көп пернелі музыкалық көне аспабы. Дыбыс өткізгіштігі жоғары қарағай, дыбыс жаңғырту қасиеті күшті тұт, қатты жынысты үйеңкі, емен секілді ағаштардан, негізінен, екі түрлі әдіспен құралып не ойылып жасалады. Сыртқы нұсқасы-на, бөлшектеріне, ішек санына, дыбыс ауқы-мы мен ерекшеліктеріне қарай «үш ішекті», «кең шанақты», «желбезекті», «тұмар», «қуыс мойын», «қос мойын», «бүктемелі», «қос шанақ-ты», «үшем» аталатын түрлері бар. 

				Домбыраның құрылыс бөліктері: басы, екі құлағы, пернелері, мойын, шанақ, бетқақпақ, ішек, ілгек; қосымша бөліктері: үш түрлі тиек, кемер ағаш, тұжым ағаш, бастырма, ойық, қалқа, түйме, өрнек, желкелік. 

				Ән, жыр айтуға арналған домбыраның пернелері 8-9, көп болғанда 14-15, күй тартуға арналғандарында перне саны жиыр-мадан асады. Ішек қағыстары да түрлі: сермеп ойнау, іліп ойнау, шертіп ойнау. Құлақ күйі әуен сазына сәйкес оң және теріс бұрау арқылы түсіріледі. 

				Ж.Кейкін

						Мәтін мазмұны бойынша сұрақтарға жауап беріңдер.

				
					
						[image: ]
					

					
						
							А

						

					

				

				1. Домбыраның қандай түрлері бар? Неге олай аталады?

				2. Домбыраның құрылыс бөліктері қандай?

				3. Домбыраның неше пернесі бар?

				4. Домбыраның қандай ішек қағыстары бар?

				5. Домбыра аспабы қандай ағаштардан әрі қалай жасалады?

						Халқымызда басқа қандай ұлттық аспаптар бар? Өткен сабақтан еске түсі-ріңдер. 

						Қадыр Мырза Әлінің домбыра туралы өлеңін оқып, «Домбыра – қазақтың рухы» тақырыбына эссе жазыңдар. 

						Ғаламтор, энциклопедия, газет-журналдардан домбыра туралы тың деректер тауып, авторына сілтеме жасаңдар. 

				Авторға сілтеме жасаудың екі түрі бар. 

				1. Мәтіннің ішінде сілтеме жасау. Жақша ішіне автордың тегін, кітаптың немесе т.б. шыққан жылын, пайдаланған бетін көрсету. Мысалы, (Исаев С.М., 2007, 19-б.).

				Егер мәтін публицистикалық стильде жазылған болса, артына әдебиеттер берілмегендіктен, жақша ішіне автор, кітаптың неме-се т.б. атауы, қала, баспа, жыл, жалпы бет саны толық көрсетіледі.

				2. Мәтіннің сыртынан сілтеме жасау. Мәтіннің соңынан пайдаланылған әдебиеттер тізімін жасау. Әдебиеттер тізіміндегі автордың реттілік нөмірін мәтін ішінде тік жақша ішіне жазып отыру керек, қасына нешінші бет қолданылғанын көрсетесіңдер: автор, кітаптың немесе т.б. атауы, қала, баспа, жыл, жалпы бет саны. Мысалы, Исаев С.М. Қазақ тілі. Оқу құралы. Алматы: Өнер, 2007. 208 бет (тыныс белгілеріне назар аударыңдар). Исаев пайдаланылған әдебиеттер тізімінде 2-нөмірде тұрса, Исаев кітабының 26-бетін қолдансақ, былай жазып көрсетеміз: [2, 26]

				Егер ақпарат ғаламтордан, электрондық ақпарат көздерінен алынса, авторлары, шыққан жылы және сайт сілтемесі көрсетіледі.

				Бұйрық рай

				Қимылдың, іс-әрекеттің орындалуын талап ететін етістіктің түрі бұйрық рай деп аталады.

				Етістіктің бұйрық рай тұлғасы бұйрықтық мағынамен бірге талап, тілек ету, ниет мағыналарын да білдіреді. Әдетте, бұйрықтық, талап ету мағынасы II және III жақтарда анық көрінеді де, I жақта ол көбіне ниет ету мәнінде келеді.

				Етістіктің басқа рай түрлеріне қарағанда, бұйрық райдың өзіндік ерекше-ліктері бар. Ең басты ерекшелік бұйрық райдың жасалуынан көрінеді. Егер басқа рай түрлері етістік түбірлеріне белгілі жұрнақтар жалғануы арқылы жасалып, одан кейін жіктеліп келсе, бұйрық рай түрі жұрнақ арқылы жасалмай, етістік түбірлердің ерекше жіктелуі арқылы, яғни жіктік жалғаулары арқылы жасалады. 

				Бұйрық райдың жіктелу үлгісі

				
					Жекеше

				

				
					Көпше

				

				
					Мен барайын, келейін.

					Сен бар, кел.

					Сіз барыңыз, келіңіз.

					Ол барсын, келсін.

				

				
					Біз барайық, келейік.

					Сендер барыңдар, келіңдер.

					Сіздер барыңыздар, келіңіздер.

					Олар барсын, келсін.

				

						Мәтіннен үш сөйлемді таңдап алып, бұйрық рай тұлғасында айтыңдар.

				
					
						[image: ]
					

					
						
							Г

						

					

				

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				Музыка өнері және қазақтың киелі домбырасы

			

		

		
			
				133

			

		

		
			
					2-тапсырма. Сөйлемдерден бұйрық райлы етістіктерді тауып, олардың жасалу жолын түсіндіріңдер. 

				1. – Болсын, – деген ол, – тек не істейтінін Сарыбайға дұрыстап түсіндір (І.Есенб.).

				2. – Ал, ағайын, тегіс жиналсаң, сөзіме құлақ сал, – деді басқарма. – Өздерің білесіңдер, мен жұмысшы әкелем деп кеттім. Ақыры былай болды. Үкімет біздің Бұлғыртау ауданының тоғыз қалқозына елу төрт бала жіберген екен. Жер аяғы шалғай, мен барғанша ересектерін бөлісіп әкетіпті. Соның өзі жақсы болды (М.Мағ.).

				3. – Жоқ, сен шыныңды айтшы. Ол ыржаңдап күліп:

				– Шыным сол, комбат жолдас, – деп біраз тұрып, ататегім орыс, өзім де орыспын, комбат жолдас. Кіндік кесіп, кір жуып өскен жерім – Қазақстан. Қазақ елінің бір баласындай болып өскен орыстың бірі боламын (Б.Мом.).

				4. Сол кеткеннен оралмайын... Жоғалтқан әкем іздесін де таба алмасын!.. Ал осының арты неге соққан?.. (С.М.)

				5. Күйшінің өмірі – осы. Қамшыны тастай беріп, домбыра ұстайсың. Домбырадан босап кетсе, қолың тағы да тізгінде болады, солай, Оразымбет шырағым. Ал аттың терін басайық (Т.Ахт.).

					3-тапсырма. Мәтіндегі тұйық етістіктерді дұрыс түрлендіріп жазыңдар. 

				Домбырамен ән айту... жолы бөлек. Қазақтың әндеріндегі «Домбыра екі ішекті қолға алайын», «Домбыра – ер жігіттің қолғанаты» деген сөздер текке айтылмау... тиіс. Яғни, әннің домбы-рамен орындалу... әннің төресі екендігін білдіреді. Арқа әншілерінде бұл аспап болмады деу... реті жоқ, әйткенмен екі ішекті домбыраның қолданылу... басым болды. 

				Т.Әсемқұлов

					4-тапсырма. Кішкентай іні-сіңлілеріңе, қарындастарыңа әдептілік жөнінде қандай ақыл-кеңес берер едіңдер? ІІ жақта айтып беріңдер. 

					5-тапсырма. «Домбыра туралы баллада» әнінің мәтінін тыңдап (21-аудио), етістіктерін теріп жазыңдар. 

						Әнде көтерілген мәселені төмендегі сұрақтарға жауап бере отырып талдаңдар.

				•	Домбыра туралы не білесіңдер?

				•	Сөзбен айта алмағанды домбыра арқылы жеткізуге болады дегенді қалай түсінесіңдер?

				•	Әнде домбыра ішкі сезімдерді жеткізуші құрал екендігі қандай жолдар арқылы берілген?

						Төменде аталған әннің үзіндісі берілген. Қарамен берілген етістіктерді бұйрық райға айналдырыңдар.

				Домбыра бұл үнсіз қалып көрмеген,

				Қуаныш та, қайғы-мұң да кернеген.

				Үзіледі, үзіледі, үзіледі әуендер,

				Ғашықтардың көз жасындай пернеден.

				Ш.Сариев

					6-тапсырма. «Менің домбырам» тақырыбында сахналық қойылым ұйым-дастырыңдар. Бұйрық райлы етістіктерді қолданыңдар.

				5.7. Күй – халқымыздың рухани құндылығы

				Қалау рай

				Қазақ өнеріндегі ең күрделісі, ең толғаулысы, ең сырлысы – күй өнері.

				Мұхтар Әуезов

					Қандай күйлерді білесіңдер? Күй тыңдайсыңдар ма? Ойларыңмен бөлісіңдер. 

				
					Күй атауы

				

				
					Авторы

				

					1-тапсырма. Мәтінді оқыңдар. Автор көзқарасын талдаңдар.

				Күй – әуені белгілі бір сюжетке негізделген, домбыра, қобыз, сыбызғы сияқты аспаптарда орындалатын ұлт-тық музыка өнерінің көне жанры. Күй өнері – тек қазақ халқына ғана тән өнер түрі. Күй әр музыка аспабының мүмкіндігіне негізделген көркем ой-лау жүйесінің көрінісін саз түрінде жеткізеді. 

				Домбыра аспабында орындалатын күйлер табиғатына қарай «төкпе күйлер» және «шертпе күйлер» деп бөлінеді. 

				Дәстүрлі таным-түсінік бойынша, күй – өткен өмірдің тілсіз шежіресі. «Күй түсінгенге – жыр, түсінбегенге – дыр» деп келетін халық мәтелі осындай себептерден айтылса керек. Яғни, қазақтың 

				бұрынғы дәстүрлі тыңдаушысы күйдің сарыны мен сазына ғана елтіп қоймаған, іштей сол әуеннің мәнін ашатын сөздің емеурін-ырғағын да тап басып тани білген. Кейбір күйшілердің күйдің басында ғана емес, керек жерінде күй әуенін кідірте тұрып, аңыздың желісін жалғастырып баяндап отыруы күйге ерекше тарихилық сипат береді. Сондықтан күйші өз елінің тарихынан хабары мол әрі өткені мен бүгініне терең талдау жасай алатын зерделі адам болды. 

				Этнографиялық энциклопедиядан 

						Мәтін мазмұны бойынша сұрақтарға жауап беріңдер.

				1.	Күй қандай ұлттық аспаптарда ойналады?

				2.	Күйдің қандай түрлері бар?

				3.	«Күй – тарихи хабар» дегенді қалай түсінесіңдер? 

						Мәтіндегі қарамен берілген сөздерге назар аударыңдар. Оларды мағына-лас сөздермен алмастыру арқылы мәтінге түзету енгізіңдер.

						Қазақтың күй өнері туралы не білесіңдер? Күй өнері неге әлем бойынша тек қазақ халқына ғана тән? 

				Қалау рай

				Етістіктің қалау райы іс иесінің қимылды, іс-әрекетті қалауын, соған ынтасын, ниетін білдіреді де, белгілі жолдармен жасалады. Мысалы, Менің оқығым келеді. Ол үйіне жетсе игі еді. Не де болса шынын айтқайсың. Берілген мысалдардағы оқығым келеді, жетсе игі еді, айтқайсың деген етістіктер іс иесінің (мен) оқу іс-әрекетін, (ол) үйіне жету қимылын, (сен) айту іс-әрекетін қалау мәнін, соған ынтасын білдіріп тұр.

				Қалау райдың жасалу жолдары:

				1. Негізгі және туынды түбір етістікке, етіске, болымсыз етістікке -ғы, -гі, -қы, -кі жұрнағы жалғанып, тәуелдік (кейде көптік) жалғаулары үстеліп, есім-ше, көсемше тұлғалы кел көмекші етістігі тіркеседі.

				2. Шартты рай тұлғасы игі еді сөздерінің жіктеліп келген түрімен тіркеседі.

				3. Негізгі және туынды түбір етістікке, етіске, болымсыз етістікке -ғай, -гей, -қай, -кей жұрнағы жалғанып, ІІ және ІІІ жақта жіктеліп келеді.

				Ескерту. І жақта жіктелмейді.

				Қалау райдың жіктелу үлгісі

				Ескерту. Қалау райдың -ғы, -гі, -қы, -кі жұрнақтары арқылы жасалатын түрі тәуелдік жалғауы жалғанып жіктеледі.

					-ғы, -гі, -қы, -кі жұрнақтары арқылы

				

				
					Шартты рай тұлғасына (-са, -се) игі еді сөздерінің қосылуы

				

				
					-ғай, -гей, -қай, -кей жұрнақтары арқылы

				

				
					(Менің) бар-ғы-м кел-е-ді.

					(Сенің) бар-ғы-ң кел-е-ді.

					(Сіздің) бар-ғы-ңыз кел-е-ді. (Оның) бар-ғы-сы кел-е-ді.

				

				
					Мен барсам игі еді.

					Сен барсаң игі еді.

					Сіз барсаңыз игі еді.

					Ол барса игі еді.

				

				
					Мен барғаймын.

					Сен барғайсың.

					Сіз барғайсыз.

					Ол барғай.

				

						Берілген сөйлемдерді қалау райға айналдырып жазыңдар.

					Күй әр музыка аспабының мүмкіндігіне негізделген көркем ойлау жүйесінің көрінісін саз түрінде жеткізеді.

				

				
					«Күй түсінгенге – жыр, түсінбегенге – дыр» деп келетін халық мәтелі осындай себептермен айтылса керек. 

				

				
					Яғни, қазақтың бұрынғы дәстүрлі тыңдаушысы күйдің сарыны мен сазына ғана елтіп қоймаған, іштей сол әуеннің мәнін ашатын сөздің емеурін-ырғағын да тап басып тани білген.

				

				
					Сондықтан күйші өз елінің тарихынан хабары мол әрі өткені мен бүгініне терең талдау жасай алатын зерделі адам болды.

				

						Мәтіндегі ойды жалғастырып, «Қазақтың ұлттық күй өнері» тақырыбына эссе жазыңдар. Қалау райлы етістіктерді пайдаланыңдар.

					2-тапсырма. Төменде берілген мақал-мәтелді толықтырыңдар.

				Кетпен (шап) өлгем жоқ,

				Кемтаршылық көргем жоқ.

				Тауық құсқа (ұш) жоқ,

				Там үйлерге (көш) жоқ.

				Өнер (тап) өрге (шап). 

				Талаптыға нұр (жап).

				Жол мұраты – (жет).

				Бұрау, бұраудың түбі – (сұра).

					3-тапсырма. Қалау райдың әр жасалу жолына үш мысалдан келтіріп, сөйлем құрастырыңдар.

				
					-ғы, -гі, -қы, -кі жұрнақтары арқылы

				

				
					Шартты рай тұлғасына

					(-са, -се) игі еді сөздерінің қосылуы арқылы

				

				
					-ғай, -гей, -қай, -кей жұрнақтары арқылы

				

					4-тапсырма. Төмендегі қалау райлы етістіктерді жіктеңдер.

				І көргісі келеді

				ІІ орындағым келеді

				ІІІ жазғайсың

				барсаң игі еді

				барғысы келеді

				айтқай

					5-тапсырма. Сөйлемдерді толықтырыңдар. Қалау райдың жасалу жолын түсін-діріңдер. Етістіктерді жіктеңдер.

				Менің ... көргім келеді.

				Оның ... игі еді.

				Біздің ... игі еді.

				Сен ... жасатқайсың. 

				5.8. Музыка өнерінің майталмандары

				Шартты рай

				Музыканы халық тудырады, ал сурет-керлер оны тек музыкалық аспаптармен орындауға бейімдейді.

				Михаил Глинка

					Өздеріңнің сүйікті әншілерің не күйшілерің туралы айтыңдар. Ол өнер иесінің шығармашылығы туралы не айтар едіңдер?

					1-тапсырма. Мәтінді оқыңдар. Қосымша ақпарат көздерінен өнер иесі туралы деректер іздеп, мәтінді толықтырыңдар.

				Парижде өткен ЭКСПО көрмесіне қатысқан тұңғыш қазақ

				Париж аспаны астында қазақ әнін әуелетіп, төрткіл дүниенің өнер сарапшыларын тамсантқан Әміре Қашаубаев өмірден озғалы 82 жыл өтіпті (1888–1934).

				Ол 1925 жылы Франция астанасында болған сонау әлемдік көрмеде «Балқадиша», «Ағаш аяқ», «Жалғыз арша», «Қос балапан», «Қанапия», «Үш дос» сияқты әндерді орындап, екінші бәйге алады. Сол сапар «Париж апталығы» газеті мен «Ле мюзикаль» журналы өңіріне күміс медаль таққан қазақ дүлдүлінің сирек ұшырасатын талант екенін тамсана жазған екен. Сондай-ақ 1927 жылы Германияның Франкфурт қаласында өткен Халықаралық музыкалық байқауда қазақтың халық әндерін шырқаған жезтаңдай әншінің өнерін ірі мәдениет өкілдері Ромен Роллан, Анри Барбюс сынды майталмандар аса жоғары бағалаған.

				«Қазақ үні» газетінен

						Мәтін мазмұны бойынша сұрақтарға жауап беріңдер.

				1.	Қазақтың белгілі әншісі Әміре Қашаубаев қай жылдары өмір сүрген?

				2.	ЭКСПО дегеніміз не? Астанада өткен «ЭКСПО-2017» көрмесі жайлы не білесіңдер?

				3.	Әміре Қашаубаев Франция астанасында қандай әндерді орындады?

				4.	Еуропа жұртшылығы қазақ әншісі жайында қандай пікірде болды?

				5.	«Балқадиша» кімнің әні?

				6. Мәтін қай жылы жазылған? 

						Қазақтың атын әлемге танытқан қандай өзге әншілерді, музыкалық ұжым-дарды білесіңдер?

						Мәтіндегі ойды жалғастырып, «Әнші Әміре» тақырыбына эссе жазыңдар. 

						Мәтіндегі көсемше, есімше формаларына мән бере отырып, оқиғаның қай шақта орын алғанын анықтаңдар. 

				Шартты рай

				Қимылдың, іс-әрекеттің болу-болмау мүмкіндігінің шартын білдіріп, белгілі жұрнақтар арқылы жасалатын рай түрі шартты рай деп аталады.

				Шартты рай етістіктің негізгі және туынды түбіріне, етіс және болымсыз етістік тұлғаларына -са, -се жұрнағы жалғану арқылы жасалады. Мысалы: бар-са, жүр-се, оқыт-са, айтпа-са.

				Шартты райдағы етістік жіктелгенмен, сөйлемді тиянақтап, аяқтап тұра алмайды. Басқа бір етістікпен, кейде көмекші етістікпен іліктесіп, тіркесіп келеді, я бағыныңқы сөйлемнің баяндауышы болып тұрады. Мысалы: …Жарқырап бір көрінсек дейміз (Ғ.Мұст). Жақсымен жанассаң, жетерсің мұратқа, жаманмен жанассаң, қаларсың ұятқа (мақал).

				Шартты райдың жіктелу үлгісі

				І Мен барсам.	Біз барсақ.

				ІІ Сен барсаң.	Сендер барсаңдар.

				 Сіз барсаңыз. Сіздер барсаңыздар.

				ІІІ Ол барса. Олар барса.

					2-тапсырма. Төмендегі Абай атамыздың ән өнері туралы айтқан ойларын түсініп оқып, мағынасын ашыңдар.

				Өлең – сөздің патшасы, сөз сарасы,

				Қиыннан қиыстырар ер данасы.

				Тілге жеңіл, жүрекке жылы тиіп,

				Теп-тегіс, жұмыр келсін айналасы.

				Бөтен сөзбен былғанса сөз арасы,

				Ол – ақынның білімсіз бейшарасы.

				Айтушы мен тыңдаушы көбі надан,

				Бұл жұрттың сөз танымас бір парасы...

						Өлеңнен шартты райлы етістікті тауып, жасалу жолын түсіндіріңдер.

						«Өлең – сөздің патшасы, сөз сарасы» деген ойдың мағынасын ашып, өз ойларыңды ортаға салыңдар. 

					3-тапсырма. Төменде Тәттімбет күйші туралы мағлұмат берілген. Мәтінді оқып, деректерді есте сақтаңдар.

				Тәттімбет Қазанғапұлы – Қазақстанның орталық, шығыс, оңтүс-тік өңіріне кең тараған қоңыр күйлер мен бойлауық күйлерді шыға-рушы күйші-композиторлардың ең дарындыларының бірі. Тәттімбет өз кезінде ел ісіне араласқан, өз заманының көзі ашық, көкірегі ояу лауазымды азаматы болған. ІІ Александр патшаның таққа отыру тойына барған. Тәттімбет, ең алдымен, дәулескер күйші. Ол домбырада оң бұрау, теріс бұрау, шалыс бұрау, қалыс бұрау, қосақ бұрау (тел бұрау) күйлерін шығарған. «Тәттімбет шығармашылығы қазақтың музыка тарихында ерекше орын алады. Қанша уақыт өтсе де, қанша ғасыр артта қалса да, оның әсем күйлері талай буынның рухани азығы болады», – деп жазды академик Ахмет Жұбанов. 

				«Қазақстан композиторлары» кітабынан

						Қарамен берілген сөйлемді көшіріп жазып, синтаксистік талдау жасаңдар. 

						Қалай ойлайсыңдар, мәтіндегі оң бұрау, теріс бұрау, шалыс бұрау, қалыс бұрау, қосақ бұрау, тел бұрау тәрізді тіркестер етістік пе, әлде зат есім бе? 

						Мәтіннен шартты райлы етістік қатысқан сөйлемді көшіріп жазып, сөздеріне морфологиялық талдау жасаңдар.

					4-тапсырма. Берілген етістіктерден шартты райлы етістік жасап, сөйлемдер құрастырыңдар. 

				Сөйлепті, су ішу, қалдырған, амандасқалы жатыр, жігерленген, көруден, жүгіру.

					5-тапсырма. Өлеңнен алынған үзіндіні оқыңдар. 

				Май туса, гүлдер шешек атса жазда,

				Тоғайда бұлбұл, көлде аққу, қаз да.

				Сайраса, біз жастар да нақ солардай,

				Бақытқа бөленеміз, сауық назға...

				Сарқырап асау бұлақ ақса құздан,

				Алтын күн күлімдесе көкте қызған.

				Біз жастар күн нұрынан қуат алып,

				Жайнаймыз жарығырақ жұлдыздардан.

				С.Мұқанов

						Үзіндіде етістіктің қай формасы жиі қолданылған? Неге автор етістіктің осы түрін қолданып отыр деп ойлайсыңдар?

						Өлең жолдарын сөйлемдерге айналдырып жазыңдар. Ондағы етістіктердің сөйлемдегі қызметін анықтаңдар.

				5.9. Ән-ғұмыр

				Тіл жеткізбесті ән жеткізері де бар.

				Ғабит Мүсірепов

					1-тапсырма. Мәтінді оқып, мәтін бойынша проблемалық сұрақтар құрас-тырыңдар.

				Шәмшінің әндері өмірдің өзіндей әсем, адамның жанындай сұлу. Қай әнін алсақ та ғажайып саздылығымен, сылдырап ақ-қан бұлақ суындай тап-таза мөлдірлігімен ерекшеленеді. Оның шығармаларының ұлттық нақышпен құнарлануы, халықтың тыныс-тіршілігімен қабысуы, өткен мен бүгінді ұштастыруы сазгер жанының қазақы дәстүрмен терең сусындағанын көрсетеді.

				Шәмші әндерінің қазақы бояуы жылдар өткен сайын қаныға түсуде. Адам жүрегінің қылын шертіп, өмірге деген, өнер мен елге деген сүйіспеншілігін арттыруда. Оның әндерінен ізгілікті, зор сүйіспеншілікті, үлкен сағынышты, мейірім мен махабатты сезесің. Сондықтан да болар, қазақ мәдениетінің өшпес мұрасына айналған сазгер туындылары адам жанын тебірентпей қоймайды.

				Шәмшіге айт,

				Тағы да бір таңдандырсын,

				Жындандырсын жүректі, жандандырсын!

				Мәңгі өлмес Махаббатым айта жүрер,

				Мәңгілік өлмейтұғын ән қалдырсын! –

				деп жырлаған ақын Мұқағали Мақатаевтың бір шумақ өлеңінен-ақ Шәмші әндерінің құдіретін сезінуге болады.

				Сонау ХХ ғасырдың ғұлама жазушысы Мұхтар Әуезовтің өзі Шәмші саздарын «Ақан, Біржан өнерпаздығынан кейінгі бір «жыл келгендей жаңалық» сезіндіретін үздік құбылыс деп жоғары бағалаған еді. Жұрт аузында «бүкіл қазақ еліне ән салдырған Шәмші» атануының сыры да сонда.

				М.Дауылбайқызы

						Мәтіннен автор көзқарасы берілген тұстарды тауып көрсетіңдер.

						Сұрақтарға жауап беріңдер.

				•	Композитордың әндері қандай тақырыптарды қамтиды?

				•	Ш.Қалдаяқовтың Отан, туған жерге арнаған қандай әндерін білесіңдер?

				•	Қазақ ән өнеріндегі Ш.Қалдаяқовтың алатын орны туралы өз ойларыңды айтыңдар.

						Мәтіндегі етістіктердің тақырыпқа сай орынды қолданылуын тексеріңдер. Оларды синонимдік қатармен ауыстыра отырып, лексикалық түзетулер енгізің-дер.

					2-тапсырма. Ш.Қалдаяқов туралы эссе жазыңдар. Төменде берілген деректерді қолдана отырып, авторына сілтеме жасаңдар.

				Шәмші Қалдаяқов (1930, Отырар ауданы – 29 ақпан, 1992, Алматы) – композитор, Қазақстанның халық әртісі (1991), Қазақ-станның Еңбек Ері (2022, қайтыс болғаннан кейін). 1986 жылы Желтоқсан оқиғасына қатысушы ұл-қыздар Алматы алаңдары мен көшелерінде Шәмшінің «Менің Қазақстаным» әнін ұрандай шырқап шықты. 2005 жылдан «Менің Қазақстаным» туындысы Қазақстан Республикасының Мемлекеттік Әнұраны болып бекітілді.1

				Ш.Қалдаяқов шығармашылық жұмыспен 1950 жылдардан бастап айналысқан. 1956–1962 жылдарда Алматы консерваториясында оқыды. Шәмшінің тұнып тұрған сыр шындығымен, шынайылы-ғымен және сезімге терең бойлауымен ерекшеленетін алғашқы әндерінің өзі композитордың атын елге жайып, халықтың сүйікті перзентіне айналдырды. 40 жылдан астам шығармашылық қызме-тінде Ш.Қалдаяқов 300-ге жуық музыкалық туынды жазды. Олар-дың дені ән жанрында Ш.Қалдаяқовты бояуы қанық талантымен қазақ халқының қазіргі ән өнерінде биік белеске көтерді. Қазақ даласын әнмен тербеткен Ш.Қалдаяқовтың әндерінсіз ешбір мереке де, ешбір той-думан да өтпейді. Оның әндерін еңбектеген баладан бастап, еңкейген кәріге дейін шырқайды. Ал «Шәмші аға» деген сөз «Ән аға» деген сөзбен тұтасып, синоним болып кеткелі қашан...2

				1992 жылдан бастап сазгерлер мен әншілер үшін Ш.Қалдаяқов атындағы халықаралық байқау-фестиваль дәстүрлі түрде өткізіліп тұрады. Шымкент қаласында облыстық филармония, бір көше, Алматы қаласында бір көше, композитор туған өлке – Шәуілдір ауы-

				
					1 Тарихи тұлғалар. Танымдық-көпшілік басылым. Мектеп жасындағы оқу-шылар мен көпшілікке арналған. Құраст.: Тоғысбаев Б., Сужикова А. Алматы: Алматыкітап, 2009.

					2 Қазақстан: Ұлттық энциклопедия. Алматы: Қазақ энциклопедиясы, 1998.

				лындағы музыка мектебі – Ш.Қалдаяқов есімімен аталады. Шымкент филармониясының алдына Ш.Қалдаяқов ескерткіші орнатылған. 1991 жылы Қалдаяқов жайлы ғұмырнамалық «Жылдарым менің, жырларым менің» (реж. Т.Ахметов) деген деректі телефильм түсірілді. «Шәмшіғұмыр» естеліктер мен мақалалар жинағы жарық көрді (2002).1

					3-тапсырма. Берілген сөйлемдерді 3 шақта түрлендіріңдер.

				1. Үй тапсырмасын орындадым. 2. Бәрінен жасырып қаласың. 3. Ақыл сұрап келдім. 4. Дүкенге қалам үшін барғанмын. 5. Домбыра тартып отырамын. 6. Кітапты оқып бітірдім.

					4-тапсырма. Етістіктердің рай түрін анықтаңдар.

				1. Анама үй шаруасына көмектестім. 2. Сабақтан соң тіке үйлеріңе қайтыңдар. 3. Концертке кешіксеңдер, кірмейсіңдер. 4. Қылқобыз тартып үйренгім келеді. 5. Ауылымызға ат басын жиірек бұрып тұрғайсың, бауырым. 6. Ұлымды достарымен бірге болатындай екінші топқа ауыстырсаңыз, жақсы болатын еді. 7. Таңертең сергек ояну үшін, ерте жат. 8. Әкемнің туған күніне сыйлық дайындап қойдым.

					5-тапсырма. Бос орындарға мағынасына қарай етістік шақтарының жұрнақ-тарын жалғап жазыңдар.

				Қанаттың әкесі ауданға барғанда оған сыйлыққа компас әкеп бер... . Үлкендігі қалта сағаттай, қара құтылы әдемі компас. Тілінің қара бояулы ұшын қалай айналдырып жіберсең де, қалтылдай теңселіп барып, солтүстікті нұсқап тұра қал... . Қанат қуанып кет... . Рас па, өтірік пе дегендей, әр жерін түртпектеп, айналдыра қар... тұр. Мұндай компас бұл ауылдағы балалардың ешқайсысында да жоқ, тек мектепте ғана бар. Ал онда мұғалім бүйтіп қолыңа бер... қоя ма! Қанат өзгелерден асып кеткендей сезін... . Жүгіріп көшеге шық... . Ойнап жүрген балаларға кел... .

				Б.Соқпақбаев

					6-тапсырма. Өлеңдерден етістіктің рай түрін тауып ажыратыңдар.

				Бұлардың машақаты аз болмады,

				Жұмысы орнына кеп мәз болмады.

				
					1 Қазақ мәдениеті. Энциклопедиялық анықтамалық. Алматы: Аруна Ltd. ЖШС, 2005.

				Тартса да бар күштерін аямай-ақ,

				Асылы, жүк орнынан қозғалмады...

				А.Байтұрсынұлы

				Сенім керек –

				Үмітімнің шырағы,

				Біліп тұрып, білгім келіп тұрады.

				Жылдарды емес, табиғаттың әр кезгі,

				Мезгілдерін сүргім келіп тұрады.

				Қиял керек –

				Арманымның бұлағы,

				Бақытыма сенгім келіп тұрады.

				Жаратылыс құпиясын білуге,

				Барлық затқа енгім келіп тұрады...

				А.Елгезек

				Алты әңгіме оқуға жайың бар ма?

				Ұсындым жаңа өспірім ғалымдарға.

				Әншейін бос сөз демей ғибрат ал,

				Ой жібер ішкі сырын пайымдарға.

				Шәкәрім

				5.10. Музыка – әлемді біріктіруші күш

				Нәтиже сабақ

				Музыканың сұлулығы – оның жеңіл-дігі мен табиғилығында.

				Петр Чайковский

					1-тапсырма. Төменде танымал тұлғалардың музыка өнері туралы пікірлері берілген. Мұқият оқып шығыңдар. 

				Музыканың үш түрі бар. Біріншісі жай ғана рақат сезімін туғызады, екіншісі құмарлықты, ынтықтықты білдіреді, үшіншісі біздің қиялымызға бағытталады. Жағымды сезім оятатын музыка демалыс үшін қолданылады, ол бізді жақсы тынықтырады.

				Әл-Фараби

				Музыка адам жанын жарқындатып, жалындатуға тиіс.

				Л.Бетховен

				Музыка тамшы сияқты, там-тұмдап жүрекке енеді де, жанды желпіндіреді.

				Р.Роллан

						Пікірлерден етістіктерді тауып, түбір мен қосымшаға ажыратыңдар. 

						Үзінділердегі етістіктерді пайдаланып, «Музыка әлемі» тақырыбына шағын ойтолғау жазыңдар. 

					2-тапсырма. Төменде 1931 жылы жазылған мәтін берілген. Мәтінді түсініп оқып, идеясын ашыңдар. 

				Біздің ән-күй – тың, жанды нәрсе. Ән-күй өнері білімді, тә-жірибені тексеруді керек қылады. Әсіресе әр ұлттың өз маманын керек қылады. Біз тек осы мәселені қозғаудың керектігін, ән-күй жасаудың, ән-күй иелерін шығарудың керектігіне пікір алысуды қолға алудың мезгілі жеткендігін айтпақшымыз. Сондықтан ән-күй туралы тепшілеп тігісін cөгe айтпай, әр жерін түрткілей, тұспалдай тартпақпыз. Көктеп өтпекпіз және осы жолы күйден әнді айырып алып, соны ғана айтпақшымыз.

				Әнді айтқанда, әзірге бізде үлгілі ән, өнерлі ән, жаңа ән жоқ. Қолдағы бар мәзіріміз – елдікі. Ендеше, біздің сөзіміздің басы ел әнінен басталады. Ел әндері қандай, қалай туған, осы күнде не күйде, осы күнгі жұртшылыққа жанаса ма, заманға үйлесе ме, келешегі бар ма, осыны жұрт алдына салмақпыз.

				І.Жансүгіров

						Мәтінде етістіктің қай түрі жиі қолданылған? 

						Мәтінде кездесетін етістіктерді үш райға қойып шығыңдар. 

						Мәтінде айтылғандай, музыка өнерін зерттеп, зерделейтін кәсіби мамандар-дың аздығы қазіргі қазақ қоғамында да белең алып отыр ма? Аталған мәселеге пікірталас ұйымдастырыңдар. 

					3-тапсырма. Берілген тірек сөздерді қолдана отырып сөйлем құрастырыңдар. 

				1.	Жаз, Астана, ендігі, бару. 2. Үй тапсырмасы, мен, жасау, сенбі күні. 3. Апта, жиналыс уақыты, өзгеру, келесі. 4. Бұл кітапты, оқу, демалыста, сен. 5. Қазақстан, жеңіске жету, футбол, тағы да, команда. 6. Базар, ертең, аралау, бару, әпкем. 7. Жаңбырлы, жаз, суық, болу. 8. Кітап дүкені, таба алу, Әлихан?

						Құраған сөйлемдеріңе синтаксистік талдау жасаңдар. Етістіктің баяндауыш қызметі туралы баяндаңдар. 

					4-тапсырма. Сөйлем құрамындағы етістіктерді семантикалық картаға орна-ластырыңдар. 

				1. Самарқант көлі жанға сая, дегенмен қолынан келгендер, әрине, Қара теңізге, тіпті болмаса, Ыстықкөлге қарай жосылады (Ш.Мұрт.). 2. Көзім тірі тұрғанда осы парызымнан құтылсам, өліп кетсем де, арманым болмас еді... (Ш.Айт.). 3. Бұрын билеп үйреніп қалған кісі «ауру қалса да, әдет қалмайды» дегендейін, осы уақытқа дейін үй ішінде үстемдігін жүргізгісі келеді... (Б.Мом.). 4. «Астық таусылып қалды» деп, таң атқанша маңына дарытпай қойған (Ж.А.). 5. Ләзтай, ендеше, мен шай қойып жіберейін. Ойпыр-ай, күйреп қалған түрің бар-ау, қалқам, арты қайыр болғай-ақ та. Екеуміз отырып шай ішейікші. Салиханы да шақырайық. Әлгі Қуантай да бүгін соғам деп еді. (Т.Ахт.). 6. Алаңнан кейін шөбі қурап, бұта бастарын өрмекші торлап алған жым-жырт ұрымтал астау сайға түсті (С.Елуб.). 7. – Тоқташы, Айнұр. Тоқташы. Мен де далаға атылдым. – Апамды білесің ғой. Ойланбай аузына келгенін айта салады. Кейін ол сөзі үшін өкінеді (Қ.Тілеу.). 8. Нұрмағамбетті езіп тастауды ойлаған ол, денесінің әр тұсынан ұстап еді, – темірге тигендей батпады, бұлтыңдап ойнаған бұлшық еттері уысын кейін серпіп жіберді (С.М.).

				
					Етістіктер

				

				
					Осы шақ

				

				
					Келер шақ

				

				
					Өткен шақ

				

				
					Ашық рай

				

				
					Қалау рай

				

				
					Бұйрық рай

				

				
					Шартты рай

				

					5-тапсырма. Халел Досмұхамедұлының қанатты сөзін талдап, ойларыңды ор-таға салыңдар. 

				Ана тілін жақсы біліп тұрып, бөтенше жақсы сөйлесең, бұл – сүйініш; ана тілін білмей тұрып, бөтенше сөйлесең, бұл – күйініш. Өз тілін білмей тұрып, жат тілге еліктей беру – зор қате.

					6-тапсырма. Тест тапсырмаларын орындаңдар.

				1.	Қазақ тілінде етістіктің неше шағы бар?

					а) 2;	ә) 3;	б) 4;	в) 5;	г) 6.

				2.	Ауыспалы осы шақтың жұрнағын белгіле.

					а) -ып, -іп, -п;	б) -ып, -іп, -а, -е; г) -а, -е, -й.

					ә) -а, -е, -й, -п; в) -ыр, -ір, -р;

				3.	Етістіктің жедел өткен шақ түрін көрсет.

					а) жасалған; б) жасалды; г) жасама.

					ә) жасар; в) жаса;

				4.	Етістіктің бұрынғы өткен шақ түрін анықта.

					а) көрген; б) көрді; г) көрмек.

					ә) көрер; в) көреді;

				5.	Етістіктің болжалды келер шақ түрін тап.

					а) санама; б) санармын; г) санар.

					ә) санадым;	в) санамақпын;

				6.	Қай сөйлемде ма болымсыз етістік жұрнағы болып тұр?

					а) Балама айт. в) Бұл да бір амал ма? 

					ә) Сен ойлама.	г) Балдай тәтті алма. 

					б) Ол жақсы бала ма?

				7.	Келер шақ етістікті көрсет.

					а) келді;	в) келсең;	г) келдім.

					ә) келген;	б) келемін; 

				8.	Болжалды келер шақ тұлғасында тұрған етістікті тап.

					а) Ол кезде шаршау дегенді білмейтінмін. 

					ә) Жақсы жанына жолдас болар.

					б) Мен оқып отырмын. в) Мен жаздым.

				9.	Сөйлемде нақ осы шақта тұрған етістікті тап.

					а) Ол кезде шаршау дегенді білмейтінмін.

					ә) Жақсы жанына жолдас болар.

					б) Мен оқып отырмын.	в) Мен ертең оқимын.

				10.	Сөйлеп тұрған сәтке байланысты қимылдың өту кезеңі қалай аталады?

					а) етістіктің райлары; б) етістіктің шақтары;

					ә) көсемше; в) есімше.

				11.	Қалау райлы етістікті көрсет.

					а) еңбек етсем; в) амандасайын;	

					ә) айтқысы келген;	г) тынығыңыз. 

					б) жүдеп қалыпты;

				12.	Шартты райлы етістікті анықта.

					а) Айтып келдім.	в) Тыңдаса болды.	г) Біліп отырмыз.

					ә) Барғым келеді. б) Ойнап кел. 

				13.	Қалау райлы сөйлемді көрсет.

					а) Менің кітабым бар. в) Сабаққа барып келдім. 

					ә) Есіңе мені алғайсың. г) Абай кітап оқып отыр.

					б) Спорт туралы телебағдарлама жүріп жатыр.

				Морфология

				Ғаламтор ғаламаты

					Бұл бөлімде:

					шылаудың ережесімен танысып, түрлерін ажыратасыңдар;

					шылау сөздердің қолданысы бойынша тапсырмалар орындайсыңдар;

					ғаламтордың пайдасы мен зияны туралы ойларыңды ортаға салып, талқылайсыңдар;

					мәтіндер мазмұны бойынша сұрақтарға жауап беру арқылы өз ойларыңды тия-нақты жеткізесіңдер;

					ұсынылған ақпараттар бойынша факті мен көзқарасты ажыратуды үйренесіңдер;

					мәтіндік және графиктік ақпараттарды түсінгендерің бойынша жеткізесіңдер;

					мәтіндердегі тірек сөздер мен сөз тіркестерін синонимдік қатармен ауыстыра отырып, жинақы мәтін жазуға дағдыланасыңдар.

				6.1. Бүкіләлемдік желі – ғаламтор

				Шылау сөздер

				Көзді ашып-жұмғанша,

				Айшылық алыс жерлерден Жылдам хабар алғызды.

				Ыбырай Алтынсарин

					Эпиграф пен тақырып арасындағы байланысты түсіндіріңдер.

					1-тапсырма. Мәтінді оқып, мазмұнын үш сөйлеммен жеткізіңдер.

				Ғаламтор тарихы

				Біздің күнделікті өмірімізге байланысты ақпараттарды алудағы маңызды құралдың бірі – ғаламтор. 

				1957 жылы Кеңес Одағы Жердің жасанды серігін ұшырып, ғарыштық кеңістікте бірқатар алға шыққан болатын. Бұл өз кезегінде АҚШ-та біршама алаңдатушылық тудырып, АҚШ қорғаныс министрлігі ақпаратты тасымалдаудың сенімді жүйесін құру туралы шешім қабылдады. Осы мақсатты жүзеге асыру үшін АҚШ-тың алдыңғы қатарлы жобаларды зерттеу агенттігі компьютерлік желі құруды ұсынды. Бұл желіні құру ісі Лос-Анджелестегі 

				Калифорния университеті, Стэнфорд зерттеу орталығы, Юта штатының университеті және Санта-Барбара қаласындағы Калифорния штатының университеттеріне тапсырылды. Компьютерлік желі «ARPANET» деп аталып, 1969 жылы аталған төрт ғылым орталығын біріктірді. Барлық жұмысты АҚШ қорғаныс министрлігі қаржыландырды. «ARPANET» желісінің даму қарқыны өте жылдам болды, оны әртүрлі ғылым саласындағы зерттеуші ғалымдар да кеңінен қолдана бастады. 

				«ARPANET» желісінің алғашқы сервері 1969 жылдың 1 қыр-күйегінде Лос-Анджелестегі Калифорния университетінде орна-тылды. Сервер ретінде орнатылған «Honeywell 516» компьютерінің оперативті жад көлемі небәрі 12 Кб болатын. 

				1971 жылы желі арқылы әртүрлі хабарламалар жіберуге мүм-кіндік беретін алғашқы компьютерлік бағдарлама жасалып, кеңінен тарала бастады.

				Қазақ тілі терминдерінің салалық ғылыми түсіндірме сөздігінен

						Мәтін мазмұны бойынша сұрақтарға жауап беріңдер.

				1.	1957 жылы қандай оқиға болды?

				2.	АҚШ мемлекеті қандай әрекет жасады?

				3.	Компьютерлік желіні құру жұмыстары қай ғылыми ұжымдарға тапсы-рылды?

				4.	«ARPANET» деген не?

				5.	1971 жылы қандай оқиға орын алды?

						Мәтінде кездесетін маңызды құрал, алаңдатушылық, алдыңғы қатарлы, кең қолдану сөздерінің қандай синонимдері бар? 

					 «Ғаламтор ғаламаты» тақырыбында төрт-бес сөйлемнен тұратын жинақы мәтін жазыңдар.

						Мәтіннен етістіктерді тауып, оларға сұрақ қою арқылы қай сөйлем мүшесінің қызметінде тұрғанын анықтаңдар. 

				
					
						[image: ]
					

					
						
							В

						

					

				

				ШЫЛАУ СӨЗДЕР

				Тілімізде толық лексикалық мағынасы жоқ, сөз бен сөзді, сөйлем мен сөйлемді байланыстырып немесе сөзге қосымша мән үстеп тұратын көмекші 

				сөздер шылау деп аталады. Мысалы: Мен жазбаймын өлеңді ермек үшін, Жоқ-барды, ертегіні термек үшін (Абай). Жомарт қазіргісі мен келешегін салыстырып тұр (Ғ.Мұст.). Абай қажымай, жалықпай, ылғи ғана ынтығып тыңдайтын (М.Ә.). Бұл мысалдардағы үшін, мен, ғана деген сөздердің толық мағынасы жоқ, бірақ сөйлемде олар өзі қатысты сөздерге қосымша мән үстеп, белгілі қызмет атқарып тұр.

				Шылаудың басқа сөз таптарынан мынадай айырмашылықтары бар:

				1) толық мағынасы болмайды; 2) сөйлем мүшесі бола алмайды; 3) сөз бен сөзді не сөйлем мен сөйлемді салаластыра, сабақтастыра байланыстырып немесе толық мағыналы сөздің жетегінде оған қосымша мән үстей қолданылады; 4) шылау сөздер түрленбейді, басқа сөз таптарынан жұрнақ арқылы жасалмайды.

						Мәтіннен шылау сөздерді табыңдар. 

					2-тапсырма. Төмендегі мәтінді мұқият оқып шығыңдар. Мәтінде қандай мәселе көтерілген?

				Ғаламтор... Ескі мен жаңаның, өткен мен болашақтың, қаты-гездік пен мейірімділіктің, бар мен жоқтың араласқан ортасы. Өзіңнің маңайыңда болып жатқан оқиғаға, түрлі тағдырға назар аудармауың мүмкін, бірақ қиырдағы қилы тағдырға көз саласың. Ең бастысы, қандай ақпарат оқысаң да, оған жауап қалдыруыңа, пікір білдіруге болады. Белгілі бір саланың ғалымы болуың шарт емес. Өз көзқарасың, жаз, сына, алғыс айт. Ерік өзіңде. 

						Мәтінде сипатталған құбылыстар саған таныс па? Өз ойларыңды шылау сөздерді қатыстырып айтыңдар.

					3-тапсырма. Мәтіннен шылауларды тауып, олардың қандай мағына үстеп тұр-ғанын түсіндіріңдер.

				Қожа көшеде бір кісіні тоқтатып, сәлем беріпті де:

				– Айтшы, мен саған не үшін сәлем бердім. Себебін білесің бе? – деп сұрапты. Әлгі кісі қанша ойланса да, себебін таба алмай қиналып:

				– Білмедім, өзің айта ғой, – депті. Сонда Қожа қатты ашуланып:

				– Қандай адамсың өзің? Өзім білсем, сенен сұраймын ба? – деп бұрылып жүре беріпті. 

				«Ел аузынан» кітабынан

					4-тапсырма. Берілген шылау сөздерді қатыстырып сөйлем құраңдар. 

				Ғой, және, да, үшін, кейін, ғана, тұрмақ, сондықтан, әйткенмен, ылғи.

					5-тапсырма. Сөйлемдерді көшіріп жазып, шылау сөздерді табыңдар. Олардың мағыналық ерекшеліктері мен қызметін айтыңдар.

				1. Дүние де өзі, мал да өзі, ғылымға көңіл бөлсеңіз. 2. Түзетпек едім заманды, өзімді тым-ақ зор тұтып. 3. Мал өсіру үшін қолда тұқымдық мал болуы керек. 4. Даладағы дабыр-дұбырды естіп, үйден Әділ мен Айгүл жүгіріп шықты. 5. Түн ортасы ауған кезде терезені біреу ақырын ғана қаққандай болды. 6. Ержан демін ішіне тартып, он шақты секунд қадала қарап тұрды да, Раушанға бұрылды. 7. Жарыс аяқталған соң, екі топ бір-бірін құттықтады. 

				6.2. Ғаламтордың пайдасы мен зияны

				Шылау түрлері

				Ақымақ уақытты қалай тез өткізуді, ақылды адам уақытты қалай тез пайдала-нуды ойлайды.

				Артур Шопенгауэр

					Эпиграфты қалай түсінесіңдер? Өз ойларыңмен бөлісіңдер. Ғаламтор сөзіне ассоциация құрыңдар.

					1-тапсырма. Мәтінді мұқият тыңдаңдар (22-аудио). Мәтіннен факті мен автордың көзқарасы берілген тұстарды ажыратып көрсетіңдер.

						Мәтінге сүйеніп, «Ғаламтор пайдалы ма, зиян ба?» тақырыбына ойталқы өткізіңдер. Өздерің тағы не қосар едіңдер?

						Автордың «Не істеуге болады?» деген сұрағына сендер қалай жауап берер едіңдер? Өз ойларыңды тарқатып айтыңдар (менің ойымша, ... , себебі ... , оны мен былай түсіндіремін ... , қорыта келгенде, ...) 

				ШЫЛАУ ТҮРЛЕРІ

				Шылау сөздер білдіретін қосымша мағыналары мен сөйлемде атқаратын қызметіне қарай үшке бөлінеді: 1) септеулік шылаулар; 2) жалғаулық шылаулар; 3) демеулік шылаулар.

				
					Септеулік шылаулар

				

				
					Жалғаулық шылаулар

				

				
					Демеулік шылаулар

				

				
					Белгілі бір септік тұлға-сындағы толық мағыналы сөздермен тіркесіп келіп, оған қосымша (мезгілдік, мекендік, шектік, себептік, мақсаттық т.б.) мән үстеп тұрады да, оны екінші сөз-

				

				
					Сөз бен сөзді, сөйлем мен сөйлемді салаластыра байланыстырады. Олар мыналар: мен (бен, пен), да (де, та, те), не, не болмаса, яки, немесе, және, әрі, біре-се, бірақ, алайда, әйтпе-

				

				
					Өзі тіркескен сөздерге я сөйлемге күшейту, шектеу, сұрау, болжау, күмәндану сияқты қосымша мағына үстейді. Бірақ септеулік және жалғаулық шылау-лар сияқты сөздерді де,

					бен сабақтастыра бай-ланыстырады. Септік шы-лаулары атау септігі, барыс септігі, шығыс септігі және көмектес септігімен тіркесіп келеді. Олар мыналар: үшін, сайын, туралы, арқылы, жайлы, сияқты, тәрізді, дейін, шейін, қарай, таман, бері, бұрын, бірге, соң, кейін т.б.

				

				
					се, әйткенмен, дегенмен, сонда да, әлде, өйткені, себебі, сондықтан, сол себепті т.б. 

				

				
					сөйлемдерді де байланыс-тыра алмайды. Мысалы: Ертең емес, бүгін-ақ, қазір-ақ жүрсек етті (М.Ә.) – Аяғың ауырмай ма? Қабағыңды да шыт-пайсың (Ы.А.).

				

					2-тапсырма. Көп нүктенің орнына септеулік шылаулардың тиістісін қойып, сөйлемдерді көшіріп жазыңдар.

				1. Адамзат жүрегіме үңілгенде, әр уақыт сен ... мені білсін (С.М.). 2. Есінен танып қорыққан балапан бұдан көпке ... не болып, не қойғанын білген жоқ. 3. Балалар жиекке ... жиналып, көгілдір үйректі ұстаудың амалын іздеді (С.Бег.). 4. Бұрыннан ойлап жүрген ниеті есіне түсті: ол ниеті – ел жайлаудан қайта оралып, қыстауға ... жақындаған ... , сол қыстау маңында зираты бар әке-шешесінің басына бармақшы еді. 5. Өлкені өрлеп қонған он ... ауылдың көбі жатқан (М.Ә.). 6. Кішірек келген земленкенің есігінен төріне ... сықыған адам (Б.М.).

				Септеулік шылаулар: арқылы, қарай, дейін, соң, таман, кейін, шақты, шейін.

						Жоғарыдағы септеулік шылауларды қатыстырып басқа да сөйлемдер құрастырыңдар. 

					3-тапсырма. Сөйлемдерден жалғаулық шылауларды тауып, олар қандай сөздер-ді және сөйлемдерді байланыстырып тұрғанын айтыңдар.

				Үлгі: да, де деген жалғаулық шылаулар аспаны, Сырдариясы, желі, атызы деген бірыңғай мүшелерді және бәрі деген жалпылауыш сөзді салаластыра байланыстырып тұр.

				1. Ең арғысы ашық, нұрлы аспаны да, толқынды бұрқақ Сырдариясы да, тентек желі де, арық, атызы да – бәрі де бұған көңілсіз, қапалықпен қарағандай... Жылы сөзі мен лебізін сездіріп, оған хат жазды. Бірақ қалың қайғыны серпуге мұның да септігі болмады (А.Т.). 2. Көшенің о шетінен шаң бұрқ етіп немесе бірдеңе қараңдаса болды, елең етіп, орнынан ұшып тұрады (С.Сарғ.). 3. Ауаол күні әрі тұнық, әрі тәтті, әрі құрғақ. 4. Теңіз біресе ауыр күр-

				сінгендей, біресе жалқау есінегендей болады (Ғ.Мұст.). 5. Өзде-рінің ағасы, бауыры, ыстық досы, жандай жақын қадірлісі бол-ған Әбіштің бұлардан сондайлық алабөтен өзгешеліктеріне кейде кешіріммен, кейде қызығу, мақтанумен, шексіз қошемет, құрметпен де қарасады (М.Ә.).

					4-тапсырма. Демеулік шылауларды қатыстырып, диаграммада берілген ақпаратты жазыңдар.

					5-тапсырма. Ребусты шешіңдер. Шыққан сөзбен шылауларды қатыстырып сөйлемдер құраңдар.

				6.3. Ғаламтордағы танымал сайттар

				Септеулік шылаулар

				Ғаламтор – әлемдегі ең үлкен кітапхана.

				Дж.Аллен Паулос

					Берілген тірек сөздер және эпиграф арқылы сабақ тақырыбына болжам жасаң-дар.

				Гугл, ғылыми зерттеу жобасы, компания тарихы, компьютер.

					1-тапсырма. Мәтінді оқып, негізгі ойды анықтаңдар. Мәтінге ат қойыңдар. 

				Google компаниясының тарихын оқысаңыздар, тура бір кинодағы оқиға секілді. 1996 жылдың қаңтар айында Калифорниядағы 

				Стэнфорд университетінде оқитын Ларри Пейдж бен Сергей Бриннің ғылыми зерттеу жобасы болды. Сол кездегі іздеуші жүйелердің нәтижесі сол беттегі сөздердің қанша қайталануына байланысты болатын. Ал Ларри Пейдж бен Сергей Брин ерекше нәрсе ойлап тапты. Олар сол бетке қанша адам барады және оның пайдасы қанша болатынын зерттеді. Қазір ол барлық дерлік іздеушілерде бар. Google-де ол Google PageRank, ал Яндекс-те Тиц және PR деп аталады.

				Олардың осы жобаға көп уақыты кетті. Сондықтан олар бола-шақ Google жобасын (сол кезде ол BackRub деп аталатын) сатуға шығарды. Бағасы соншалықты қымбат та емес, 1 миллион доллар болатын. Сол кездегі Yahoo, AltaVista сияқты мықты компанияларға ұсыныс жасады. 

				Ларри Пейдж бен Сергей Бриннің негізгі мақсаты компьютер шығару болатын және оны жүзеге асырды да. Google – әлемдегі №1 компьютер шығарушы компания. Ол HP сияқты ірі компаниялардан біршама озық тұрды.

				Басында Google-дің дамуына ақша жетпегендіктен, Ларри Пейдж бен Сергей Брин әртүрлі тәсілмен ақша іздей бастады және оны Sun Microsystems компаниясының негізін қалаушылардың бірі Энди Бехтольшаймнан алды. 1998 жылдың тамыз айы болатын. Оның жауабы былай болды: «Кешіріңдер, мен асығыспын, компанияларыңның аты қандай еді?» Олардың Googоl деп айтқанына қарамастан, ол чекке компания атын Google Inc. деп жазып жіберген. Ол кезде Google компаниясы әлі тіркелмеген еді. Енді чек арқылы ақшаны алу үшін бұлар, амал жоқ, компанияны Google деп тіркеді. Сөйтіп, Google компаниясы 1998 жылдың 4 қыркүйегінде тіркелді.

				Б.Жеңісбек

						Берілген сұрақтарға мәтіннен деректер келтіре отырып жауап беріңдер.

				1.	Гугл жобасының авторлары кімдер?

				2.	Гуглдің алғашқы атауы қандай болған?

				3.	Жоба авторларының негізгі мақсаты қандай еді?

				4.	Гугл жобасын қандай компания сатып алмақшы болды?

						Мәтіннен шылауларды тауып, түрін анықтаңдар. 

						Мәтін мазмұны бойынша тірек сөздерді жазыңдар. Оларды мағыналас сөздермен ауыстырып, мазмұны бойынша шағын мәтін жазыңдар. 

				
					
						[image: ]
					

					
						
							Б

						

					

				

				СЕПТЕУЛІК ШЫЛАУЛАР: АТАУ СЕПТІК ШЫЛАУЫ

				Септеулік шылаулар атау, барыс, шығыс және көмектес септіктегі сөз-дермен тіркесіп келеді.

				Түбір (кейде көптік, тәуелдік) тұлғадағы зат есім, есімдік, тұйық етістік, есімшемен тіркесетін атау септік шылаулары: арқылы, жайында, үшін, туралы, сайын, жөнінде, турасында, тәрізді, сияқты, сықылды, жайлы, шамалы, қаралы, сынды, ғұрлы, бойы, бойымен, ғұрлым т.б.

						Мәтіндегі кез келген сөйлемге атау септік шылауын қосып, қайта оқыңдар. 

					2-тапсырма. Мақал-мәтелден септеулік шылауларды тауып, олардың қай септікпен тіркесіп тұрғанын анықтаңдар.

					Ер жігіт ел үшін туады, 

					Ел үшін өледі.

					Алтыға дейін бала ерке,

					Алпыстан кейін шал ерке.

					Ақсұңқар ұшар жем үшін,

					Ер жігіт туар ел үшін.

					Отан үшін күрес – ерге тиген үлес.

					3-тапсырма. Көп нүктенің орнына тиісті шылауларды қойып жазыңдар. 

				1.	Әдебиет, өнер ... рухани дүниелер – халықтың байлығы. 

				2.	Ана баласы ... түн ұйқысын төрт бөледі. 

				3.	Қазақ халқының айран, қымыз, шұбат, шалап ... ұлттық сусындары бар. 

				4.	Сүттен құрт, кілегей, қаймақ, сарымай ... өнімдер алынады. 

				5.	Ол ... ешкім тіс жармады.

				6.	Саба-саба қымыз ... бүкіл қонақтың шөлін қандыруға болады.

					4-тапсырма. Атау септік шылауы қатысқан шығарма атауларын айтыңдар.

				Үлгі:	«Ақын өлімі туралы аңыз» (Қ.Аманжолов), «Ақ бидай 	туралы аңыз» (Ә.Нұрпейісов).

					5-тапсырма. Әлеуметтік желіні пайдаланушылардың жас ерекшелігі туралы графиктік ақпаратты мәтін түрінде жазыңдар.

						Өздерің құраған мәтіннен атау септік шылауларын табыңдар.

				6.4. Пайдалы сайттар

				Септеулік шылаулар: барыс, шығыс, көмектес септік шылаулары

				Ғаламтор әлемдегі барлық құбылысты өзгертуге қабілетті.

				Дж.Эллис

					Достарыңа қандай сайттарды оқуға кеңес берер едің? Оның қандай пайдасы бар? Ойыңмен бөліс. 

					1-тапсырма. Мәтінді оқыңдар. Көтеріліп отырған мәселе төңірегінде сендер не ойлайсыңдар? Ақпаратты қай тілде алғанды қалайсыңдар?

				Пайдалы сайттар тіркелген оқырманына мол мүмкіндік береді. Бірақ сондай сайтты табу кейде қиынға соғуы мүмкін. Ғаламтор беті күннен-күнге жаңа сайттармен толығуда. Бірақ олардың пайдалысы мен пайдасызы болады. Balbal.kz сайты кез келген адамға уақытын үнемдеуге, ғаламтор мүмкіндігін пайдалануға көмектесетін пайдалы сайттар тізімін дайындады.

				Қажет сілтемені табу. Кей жағдайда бұрын көрген сайттың немесе бейнежазбаның сілтемесін қайта таба алмай жатамыз. Осындай кезде delicious сайты көмекке келеді. Бұл сайт сілтеме-лерді жинақтап, оларды керек уақытта табуға көмектеседі. Өз жазбаларыңда шатасып қалмас үшін керекті тегтер мен қысқа баяндаулар арқылы сақтап қойсаң жеткілікті.

				Өзіңді дамыту. 4brain сайты жылдам оқу, лидерлік қасиеттер мен шығармашылық ойлауға қатысты тегін тренинг-сабақтар 

				ұсынады. Алған теориялық білімді тексеріп, өз деңгейіңді көтере аласың.

				Пошта жәшігін тазалау. Unroll.Me сайты электронды жәшігіңді тез сканерлеп, сен жазылған сайттар тізімін жасайды. Сен бірден қажетсіз хаттар мен ақпараттардан бас тарта аласың. Сәйкесінше, жәшігіңді спам хаттардан арылтуға мүмкіндік болады.

				Гиф суреттер жасау. Gifovina сайты аз уақыт аралығында қы-зықты гиф суреттер жасауға көмектеседі.

				Өзіңе хат жаз. Mailfuture сайты өзіңнің электронды поштаңа хат жібереді. Тек бірден емес, белгіленген уақыт аралығында. Осылай-ша, өзіңе хат жазуыңа болады. Сонымен қатар алға қойған мақ-саттарыңды жазып, бірнеше жыл өткен соң жеткен жетістіктермен салыстыра аласың.

				Н.Уән

						Мәтін мазмұны бойынша сұрақтарға жауап беріңдер.

				1.	Мәтінде берілген сайттардың ішінде қайсысы сен үшін ең пайдалы?

				2.	Мәтіндегі сайттардан бөлек қандай пайдалы сайттарды білесің?

				3.	Өздерің қазақ сайттарының қайсысын тұрақты пайдаланасыңдар?

				4.	Балаларға арналған қандай отандық пайдалы сайттарды білесіңдер?

						Екі топқа бөлініп, «Қазақтілді ғаламтор дамып жатыр» және «Қазақтілді ғалам-тор ақсап жатыр» деген екі түрлі пікірді қолдайтын пікірталас ұйымдастырыңдар. Қазақтілді сайттар жайында мәлімет іздеп, ойларыңды қорытыңдар.

				СЕПТЕУЛІК ШЫЛАУЛАР: БАРЫС, ШЫҒЫС, КӨМЕКТЕС СЕПТІКТЕРІНІҢ ШЫЛАУЛАРЫ

				Септеуліктер мынадай тұлғадағы сөздердің шылауында айтылады:

				•	барыс септіктегі сөздермен тіркесетін септеуліктер: дейін, шейін, таман, қарай, салым, жуық, тарта т.б.;

				•	шығыс септіктегі сөздермен тіркесетін септеуліктер: кейін, соң, гөрі, бері, бұрын, әрі т.б.;

				•	көмектес септіктегі сөздермен тіркесетін септеуліктер: қатар, қабат, бірге.

						Мәтіндегі септеулік шылауларды байланысып тұрған сөзімен бірге жазыңдар. Олардың мағыналық ерекшелігін атаңдар. 

					2-тапсырма. Мақал-мәтелді тыңдап (23-аудио), септеулік шылауларды тіркескен сөзімен жазып алыңдар. 

					3-тапсырма. Сөйлемдерді көшіріп жазыңдар. Септеулік шылауларды тауып, олардың қай сөз табымен тіркесіп тұрғанын анықтаңдар. Қандай септікте тұр?

				1. Қыстауға қонғаннан бері кеш сайын Абай ешкімге білдірмей, елеусіз ғана әжесімен оңаша қалады (М.Ә.). 2. Малы биыл Қоянды жәрмеңкесінен кейін тіпті көбейген (С.М.). 3. Оқып болғаннан кейін өзім хабарласармын (С.М.). 4. Одан бері де Құсбектай төре Алшынбайды өкпелетіп алған соң, ағасұлтандықтан айырылған (М.Ә.). 5. Қарайған қамысқа қарай зыта жөнелді. 6. Мал емес, адам сияқты еңкеңдеп келе жатыр. 7. Абай халық үшін, халық Абай үшін алысады (М.Ә.). 8. Ол беруден гөрі алуға қиналатын жан еді (Ғ.Мүс.). 9. Бұлар әрнені әңгіме етіп, опыр-топырдан оңаша, шетке таман шығып кетті (Қ.Жұм.). 10. Оның ойын кейін білдім (С.М.).

					4-тапсырма. Септеулік шылауларды тауып, олардың мағыналық сипаты мен қызметін түсіндіріңдер. 

				1. Жігітті басынан аяғына шейін барлап, жіті қарай бастады. 

				2. Екі күн өткен соң, ауыл Көлқайнардан Шыңғысқа қарай көшті. 

				3. Гүлсім оны бұрын көрмеген-ді. 

				4. Әли кейін жүрді. 

				5. Бірақ ілгері жүріп, Тобықтыға қарай басқан сайын осы жетек жүзге тарта болды. 

				6. Содан бері жортып жүрмін. 

				7. Сәдуақас қонақтар жайланғаннан кейін ғана келді. 

				8. Біз үйдің ығына қарай беттедік. 

				9. Бұл шараға жүзге жуық адам қатысты. 

				10. Себумен қабат қорғау керек. 

				11. Әрі жығыл десең, бері жығылады. 

				12. Бұрын көрген дос, таныс тәрізді жаныңды билеп әкетеді. 

					5-тапсырма. Көп нүктенің орнына тиісті септеулік шылауларды қойып, сөйлемдер құрастырыңдар.

				үйге ... 

				бізбен ... 

				сабақтан ...

				қалаға ...

				кеткеннен ...

				жүзге ...

					Септеулік шылаулар белгілі бір септік жалғаулы сөздерді меңгеріп, оларға бағыттық, мақсаттық, мезгілдік, үдету, ұқсату, қайталау т.б. мағыналар үстеп тұрады.

				

			

			
				
					Есте сақтаңдар!

				6.5. Ғаламторға тәуелділік – ғалам дерті

				Жалғаулық шылаулар

				Ендігі уақытта ғаламторда орна-ласқан бизнес қана табысты болмақ.

				Билл Гейтс

					«Ғаламторға тәуелділік» дегенді қалай түсінесіңдер? Ойларыңды Б.Гейтстің сөзімен байланыстыра жеткізіңдер.

					1-тапсырма. Мәтінді мұқият тыңдаңдар (24-аудио). Мәтін не туралы? Мәтіндегі негізгі ойды анықтаңдар.

						Мәтін мазмұны бойынша бір-біріңе сұрақтар дайындап, жауап беріңдер.

						Мәтінді қайта тыңдап, ондағы факті мен автор көзқарасын ажыратыңдар. 

				ЖАЛҒАУЛЫҚ ШЫЛАУЛАР

				Жалғаулық шылаулар сөз бен сөзді, сөйлем мен сөйлемді салаластыра (тең дәрежеде) байланыстырады. Олар мыналар: мен (бен, пен), да (де, та, те), не, не болмаса, яки, немесе, және, әрі, біресе, бірақ, алайда, әйтпесе, әйткенмен, дегенмен, сонда да, әлде, өйткені, себебі, сондықтан, сол себепті т.б.

				Жалғаулықтардың 5 түрі бар: 1) ыңғайластық; 2) қарсылықты; 3) талғаулық-ты; 4) себеп-салдарлық; 5) шарттық. 

				Ыңғайластық қатынасты білдіретін жалғаулықтар: мен (бен, пен, менен, бенен, пенен), да, де, та, те, және, һәм, әрі. Мысалы: Асан мен Үсен адасып қалды. Қолыңды жу да, тамағыңды іш.

						Мәтінді қайта тыңдап, ыңғайластық қатынасты білдіретін шылауларды та-быңдар.

					2-тапсырма. Мақал-мәтелден жалғаулық шылауларды табыңдар. 

				Көппе1 тентек болсаң да,

				Көпке тентек болма. 	

				Ерте жат та, ерте тұр,

				Бір піспекті артық ұр.

				Атадан алтау туса да,

				Басына бір жалғыздық түсер.

				Жарлы болсаң да, арлы бол.	

				Мергеннің көзі ғана емес,

				Қолы да мерген.

				Білек бір болса да,

				Бармақ басқа. 

				Қарағай бойы қар жауса да,

				Жұтамайды сауысқан.

				Қанды қалпақ кисе де,

				Қиыспайды туысқан.

							1 Көппе – мақтаншақ, бөспе.

						Жалғаулық шылаулардың түрін ажыратыңдар. 

					3-тапсырма. Жақша ішінде берілген мен, бен, пен тұлғаларының жалғаулық не септік жалғау екенін ажыратыңдар. Бөлек не бірге жазылатынын анықтап, сөйлемдерді көшіріңдер. 

				1. Асықпаған арба (мен) қоянға жетеді (мақал). 2. Солардың ішінде Төкен (мен) Ержан да бар. Хатшы жігіт сағатқа қарап, кезек (пен) жіберіп тұр (Ғ.Мұст). 3. Құм аралас майда топырақ (пен) қуыс-қуысының бәрін бітеп салып, сары боран ұйтқи соққанда, «жанып кетсем де, желің құрсын!» дейтінсің (Ғ. Мұст). 4. Көшіп келе жатқан –Абай ауылы (мен) көрші ауылдар. Сол көштің алдында ұзаңқырап кеткен мынау бір топ аттылар – Абай (мен) оның достары, ақын-әншілер. Кейінгі топтың жол ұзақтығын, мезгіл жүдеулігін елемей, көңілді күлкі (мен) келе жатуына қазір де себеп болған – сол іліп-қақпа өлеңдер (М.Ә.). 5. Мамасы, босат, еркі (мен) өссін тал шыбық, ауа (мен) күнге, ай (менен) нұрға малшынып (М.М.).

					4-тапсырма. Және, мен (бен, пен) жалғаулық шылауларының қолданылу, сөздер мен сөйлемдерді байланыстыру ерекшеліктеріне бірнеше сөйлем құрастырып, талдап көрсетіңдер.

					5-тапсырма. Сөзжұмбақты шешіңдер. 

				1.	Екі семсер айқасқан,

					Оқта-текте шайқасқан. 

				2.	Аласы бар, қарасы бар, ағы бар,

					Пышақ тисе, қып-қызыл боп жарылар.

				3.	Таудан керуен құлап келеді,

					Ағыл-тегіл жылап келеді. 

				4.	Сулы жерді мекендеп, 

					Құрлықта да секеңдеп.

					Шыбын-шіркей аңдиды,

					Жемге қашан жетем деп. 

				5.	Өркеш-өркеш түйені

					Тастапты атам шөгеріп,

					Өркеші бұлтқа тиеді,

					Сауыры жатыр көгеріп. 

						Жұмбақ жауаптарына шылауларды қатыстырып бірнеше сөйлем құрасты-рыңдар.

				6.6. Әлеуметтік желі – ең үлкен ғаламтор

				Қарсылықты жалғаулық шылаулар

				Біз қазір нағыз технологиялық төңкеріс заманында өмір сүріп жатырмыз.

				Дж.Эллис

					Әлеуметтік желілер мен сайттардың айырмашылығы мен ұқсастықтарын айтып, Венн диаграммасын толтырыңдар. 

					1-тапсырма. Мәтінді оқыңдар. «Әлеуметтік желі» дегеніміз не?

				Күн санап өміріміз экранға тәуелді болып барады. Ақпарат, ғылым, үкімет, нарық та ғаламторға телміріп отыр. Ал енді адамдар арасындағы қарым-қатынасты да ғаламтор шешеді. Қазірдің өзінде әлем халқының 57 пайызы бетпе-бет тілдесуден гөрі әлеуметтік желілерде «әңгімелеседі». Әлеуметтік желі – адамдардың бір-бірімен ғаламтор арқылы өзара байланысын қамтамасыз ететін ғаламтор ресурсы. 

				Әлемде қазіргі күнде ұзын саны 50 мыңдай әлеуметтік желі түрі бар екен. Соның ішінде белсенді қолданушылары 100 миллионнан асатын 10 ең ірі әлеуметтік желі түрі бар: Facebook, Google, Tumblr, Twitter, Linkedіn, Tencent Qzone, Sina Weibo, ВКонтакте, Одноклассники, Renren. Бұл әлеуметтік желілер қатарындағы ең көп қолданушысы бар Фейсбук (Facebook) желісі болып отыр. Оның қолданушыларының саны 1,5 миллиардқа жеткен. Қазақстандағы ең танымал әлеуметтік желілер қатарына ВКонтакте, Инстаграм, Фейсбук, Одноклассники, Твиттер жатады.

				Қазіргі кезде әлеуметтік желі арқылы танысатындар жеткілікті. Бір жағынан, бұл – екі адамның танысуы үшін өте қолайлы әдіс. Мысалы, бір қалада немесе бір ауданда тұратын адам ең көп дегенде қанша адаммен араласа алуы мүмкін? Бәрімен сөйлесе беруге уақыт та жетпейді. Ал әлеуметтік желі арқылы миллиондаған адамның ішінен өзіңізге «жүзі жылы» көрінгеніне «достық» ұсынысын жасап, сөйлесуге мүмкіндік бар. Әлеуметтік желілер ең ыңғайлысын таңдауға белгілі бір дәрежеде көмектеседі. Бірақ виртуалды өмір шынайы өмірге ешқашан жетпейді. Виртуалды жақындық, 

				виртуалды әңгіме сіз қолданатын жалғыз әдіс болмауы тиіс. Оның да басталу және аяқталу кезін білген жөн.

				«Айқын» газетінен

						Берілген сұрақтарға мәтіннен деректер келтіре отырып жауап беріңдер.

				1.	Мәтінде әлеуметтік желілерге қатысты қандай статистикалық мәліметтер берілген? 

				2.	Мәтінде айтылған әлеуметтік желілер туралы не білесіңдер? Өзара ақпарат алмасыңдар. 

				3.	«Виртуалды өмір шынайы өмірге ешқашан жетпейді» дегенді қалай түсінесіңдер?

						«Әлеуметтік желі және шынайы өмір» деген тақырып төңірегінде пікір талас-тырыңдар.

						«Ал әлеуметтік желі арқылы миллиондаған адамның ішінен өзіңізге «жүзі жылы» көрінгеніне «достық» ұсынысын жасап, сөйлесуге мүмкіндік бар» деген сөйлемнің мағынасын ашып, өз ойларыңды ортаға салыңдар.

				Қарсылықты қатынасты білдіретін жалғаулықтар

				Жалғаулықты шылаулардың бір түрі – қарсылықты шылаулар. Олар сөйлем мен сөйлемді салаластыра байланыстырады. 

				Олар мыналар: бірақ, алайда, дегенмен, әйтпесе, сонда да, әйткенмен, сөйтсе де, әйтсе де, бірақ та, десе де. Мысалы: Олар көп сөйлесті, бірақ не айтқандарын білмеймін.

						Мәтіндегі қарамен берілген сөйлемдерге қарсылықты қатынасты білдіретін жалғаулықтарды қосып, өз ойларыңмен жалғастырыңдар. 

					2-тапсырма. Көп нүктенің орнына тиісті жалғаулық шылауларды қойып, сөйлемдерді көшіріп жазыңдар.

				1. Досымбек екеуміз үйге бірге қайтамыз, ... екеуміз көрші тұрамыз. 2. Шаттық қолшатырымды өткенде алып еді, ... әлі қайтарған жоқ. 3. Төлеген асығып келді ... , киімін ауыстыруды ұмытып қайта кетті. 4. Өзіме қатты керек болған соң бермедім, ... сенен аяғанды ит жесін. 5. Қалаға келген соң бірден біздің үйге соғады, ... жұмыстарын жасап болған соң, міндетті түрде қарасын көрсетіп бірақ қайтады. 6. Жанболат үлкен жігіт болды, ... апасы келсе еркелеп, ... жылап қала салады. 

				Жалғаулық шылаулар: әйтпесе, бірақ, өйткені, де, болмаса, кейде, сонда да.

						Жоғарыдағы сөйлемдерден қарсылықты қатынасты білдіретін жалғаулық шылауларды анықтаңдар.

					3-тапсырма. Қарсылықты қатынасты білдіретін шылауларды қатыстырып сөйлем құрастырыңдар. Мысалы: Айнұр күйді жақсы тартады, бірақ домбырамен ән айта алмайды.

					4-тапсырма. Өлеңді тыңдаңдар (25-аудио). Қарсылықты қатынасты білдіретін шылауларды орынды қолданып, өлеңді қарасөзбен жазыңдар. 

					5-тапсырма. Ребусты шешіңдер. Шыққан сөз бен бүгінгі сабақтың байланысын анықтаңдар.

				6.7. Әлеуметтік желілердің тарихы

				Талғаулықты жалғаулық шылаулар

				Елу жылда ел жаңа.

				Мақал

					Достарыңнан әлеуметтік желіні қандай мақсатта қолданатынын сұрап, ой бөлі-сіңдер. Ойларыңды дәлелдеңдер.

					1-тапсырма. Мәтінді оқып, тірек сөздерін анықтаңдар.

				Ғаламтордағы әлеуметтік желінің бірінші баламасын 1995 жылы Рэнди Конрадс іске қосқан. Ол «Classmates» деп аталады, яғни «Сы-ныптастар». Сайттың мақсаты – сыныптағы және бір мектепте  оқыған достарды табуға мүмкіндік жасау. Бүгінде ол сайт жұмысын жал-ғастыруда. Әлем бойынша бұл сайтты 50 миллион адам қолданады екен. 

				Ал 2004 жылы Марк Цукерберг «Фейсбук» әлеуметтік желісінің негізін қалады. 2008 жылы бұл әлеуметтік желі әлемдегі ең танымал желіге айналды. 

				2006 жылы Джек Дорси «Твиттер» жобасын іске қосты. Ол жылдам дамып келе жатқан жаңа әлеуметтік желіге айналды. Твиттердің ерек-шелігі – тек 140 символдан ғана тұратын хабарлама жаза аласың. 2010 жылдан бастап сайттан видео, фото көру мүмкіндіктері пайда болды. Бүгінде Твиттер әлем бойынша ең көп қаралатын сайттардың ондығына кіреді. Инстаграм желісі 2010 жылдың қазан айында іске қосылған. Оның басқа желілерден артықшылығы сол – қолданушы түрлі суреттерімен осы желі арқылы бөлісе алады. Алғашында Инстаграм iPhone мен iPad-тарда ғана жұмыс істеген, кейін 2012 жылдың сәуір айынан бастап Андроид арқылы да қосылатын мүмкіндікке ие болды. 

				Әлеуметтік желілердегі әрбір екінші адам өзі жайында өтірік мәлімет жазатын көрінеді. Тарқатып айтсақ, олардың 29 пайызы – есімі мен жасын, 23 пайызы – отбасылық жағдайын, 22 пайызы түр-әлпеті және қызығушылықтары туралы, 17 пайызы білімі мен жұмысына қатысты жалған ақпарат беретін болып шыққан.

				Г.Оспанова

						Мәтін қандай стильде жазылған? Стильдің қандай түрлерін білесіңдер?

						Берілген сұрақтарға мәтіннен деректер келтіре отырып жауап беріңдер.

				1.	Алғашқы әлеуметтік желіні кім ойлап тапқан? Ол әлеуметтік желінің мақсаты қандай?

				2.	Мәтінде Фейсбук әлеуметтік желісі туралы қандай дерек айтылады?

				3.	Твиттер жобасының авторы кім? Ерекшелігі неде?

				4.	Инстаграм желісі қашан пайда болды? Ерекшелігі неде? 

				5.	Мәтінде айтылған әлемдік әлеуметтік желілерді қолданасыңдар ма?

						Мәтін бойынша проблемалық сұрақтар құрастырыңдар. 

				
					
						[image: ]
					

					
						
							Б

						

					

				

				Үлгі: «Әлеуметтік желілердегі әрбір екінші адам жалған ақпарат береді» дегенге қалай қарайсыңдар? Шындыққа жанаса ма? Өздеріңнің тәжірибелеріңнен мысалдар келтіріңдер. 

						Әлеуметтік желі адамдарды жалған айтуға үйрете ме? Неге адамдар әлеуметтік желіге келгенде өздеріне жалған бейне жасап алады? Бұл адам психологиясымен байланысты ма? Ойларыңды ортаға салыңдар.

						Мәтіндегі етістіктерге морфологиялық талдау жасаңдар. 

				Талғаулықты ҚАтынасты білдіретін жалғаулықтар

				Жалғаулық шылаулардың тағы бір түрі талғаулықты қатынасты білдіретін жалғаулықтар деп аталады. Олар мыналар: әлде, біресе, бірде, не, немесе, я, яки, болмаса, кейде.

					2-тапсырма. Берілген үзінділерден талғаулықты қатынасты білдіретін жалғаулық-тарды табыңдар. 

				Үлгі: кейде шылауы ұлыған аң сияқты және жылайды баладай деген тіркестерді кезектестік мәнде байланыстырып тұр.

				1. Боран түтеп көкті жапты,

				Қарлы құйын қуалай.

				Кейде ұлыған аң сияқты,

				Кейде жылайды баладай.

				А.Пушкин

				2. ...Ақыры ойладым: осы ойыма келген нәрселерді қағазға жаза берейін, ақ қағаз бен қара сияны ермек қылайын. Кімде-кім ішінен керекті сөз тапса, жазып алсын я оқысын, керегі жоқ десе, өз сөзім өзімдікі дедім де, ақыры осыған байладым, енді мұнан басқа ешбір жұмысым жоқ.

				Абай

				3. Адамбыз ғой, сондықтан да қателесіп жатамыз,

				Кейде түн боп түнереміз, кейде таң боп атамыз.

				О, Тәңір-ай, жасты қара, жасты қара көздегі,

				Көбіне біз кінәлауға бейімдеуміз өзгені.

				М.Шаханов

				4. Тұрғандаймын шырайын шырамытып,

				Түсті ме, әлде назарым көшеде оған?

				Қандай отты әдемі қара көзі!

				Өңменімнен өтіп-ақ барады өзі. 

				Ж.Молдағалиев

				5. Қабағыма бұлт қонып, 

				Бірде батып, бір шығып.

				Келем көкте желкемдей,

				Көк жалынға тұншығып.

				С.Мәуленов

						Талғаулықты қатынасты білдіретін жалғаулықтардың мағыналық қатынасын, қызметін анықтаңдар.

					3-тапсырма. Көп нүктенің орнына тиісті шылауларды қойып, сөйлемдерді көшіріп жазыңдар. 

				1. ... жауын жауып, күн салқындайды, ... аспан шайдай ашылып, күннің ыстығы адамды шыжғырып жібереді. 

				2. Осы ауылдағы тыныштық ... мені жалықтырып жібереді, ... осы тыныштық үшін осы ауылда тұрып жатқандай боламын. 

				3. Бауырсақтың қамырын сүтке ... айранға илеуге де болады. 

				4. Қатты қуанғаннан ба, ... асыққаннан ба, қарнымның ашқанын мүлде сезбеппін. 

				5. Өзі білмейді, ... айтқанды түсінбейді. 

				6. Баланың дауысы алыстан естілді ме, ... ақырын ғана шақырды ма, түсінбедік.

					4-тапсырма. Берілген есім сөздер мен етістіктерді пайдаланып, сөйлемдер құрастырып айтыңдар. Талғаулықты жалғаулық шылауды қатыстыруды ұмыт-паңдар.

				
					Есім сөздер

				

				
					Етістік

				

				
					Ғаламтор, әлеуметтік желі, хабарлама, бағдарлама, компьютер, онлайн.

				

				
					Жолдау, қолдану, пайдалану, 

					қатысу, жүзеге асыру, енгізу.

				

						Сөйлемдеріңде жиі қолданылған талғаулықты жалғаулық шылауларды анық-таңдар.

					5-тапсырма. Сөзжұмбақ құрастырыңдар.

				6.8. Әлеуметтік желінің пайдасы мен зияны

				Себеп-салдар жалғаулықты шылаулар

				Әлеуметтік желілер – виртуалды достасу ғана емес, сол достықты шынайы түрде жалғастыру үшін қажет.

				Марк Цукерберг

					Әлеуметтік желінің пайдасы мен зияны туралы айтып, пікір таластырыңдар. 

					1-тапсырма. Мәтінді оқыңдар. Әр азатжолындағы негізгі ойды бір сөйлеммен баяндаңдар.

				Әлеуметтік желі арқылы сен таныстарыңды, достарыңды, әріптес-теріңді тауып, олармен байланыста бола аласың. Сондай-ақ желідегі әртүрлі топтарға тіркеліп, өз қызығушылықтарың, ойларың, көзқарасыңмен бөлісе аласың. Сонымен қатар қазір әлеуметтік желі арқылы өз бизнесін дөңгелетіп отырғандар баршылық. Өйткені бұл – ақпарат алмасудың тиімді әрі арзан жолы. Ақын-жазушылар шығармаларын жариялап жатса, өндірушілер өз тауарларын, жұлдыздар суреттерін жариялап әлек. Тіпті қазір осы желі арқы-лы кімнің қайда, кіммен отырғанына дейін білеміз. Сондай-ақ компаниялар өздеріне жұмыскер іздеуде осы әлеуметтік желінің көмегіне жүгініп жүр.

				Ал енді зиянды жақтарына келсек, әлеуметтік желі адамдарды шынайы өмірден алыстатады. Бұл әсіресе жастар арасындағы күрделі мәселе болып отыр. 

				Әлеуметтік желілер – уақыт ұрлаушылар. Адамның желіге тәуелділігі сондай, уақыттың қалай жылжып кеткенін байқамай да қалады. Күнұзаққа желіде отыратын бала адамдармен шынайы араласа алмайды, тұйықталып, ғаламторға тәуелді болады.

				Г.Оспанова

						Әр азатжолға тақырып қойыңдар. Қойған тақырыптарыңды түсіндіріңдер. 

						Мәтінде кездесетін бизнесті дөңгелету, жариялап әлек, көмекке жүгіну, өмірден алыстату, күнұзақ сөздерін синонимдік қатармен ауыстыра отырып, жинақы мәтін жазыңдар.

						Мәтіннің құрылымын сақтай отырып, кестеде берілген ақпаратты сипаттап жазыңдар. 

					Пайдасы

				

				
					Зияны

				

				
					Шектеусіз қарым-қатынас

				

				
					Жеке ақпаратқа қолжетімділік

				

				
					Фильмдер көру, музыка тыңдау

				

				
					Сенімді ақпараттың бола бермеуі

					Пайдалы ақпараттар алу

				

				
					Қаржы шығыны

				

				
					Сабақ орындауға көмек

				

				
					Денсаулыққа зиян

				

				
					Жан-жақты даму

				

				
					Тәуелділік

				

				
					Уақыт жоғалту

				

				себеп-салдарлық қатынасты білдіретін Жалғаулықтар

				Жалғаулық шылаулардың тағы бір түрі себеп-салдарлық қатынасты білді-ретін жалғаулықтар деп аталады. Олар: себебі, өйткені, сондықтан, сол себепті.

					2-тапсырма. Мәтіндерден себеп-салдарлық қатынасты білдіретін жалғаулық-тарды табыңдар.

				1. Шоңға сәлем берем деп Байдалының бір жас баласы келіпті.

				– Қай баласың? – дейді Шоң.

				– Байдалының баласымын, – дейді бала.

				– Байдалының мен көрмеген қай баласысың?

				– Жалға жүріп бұланбаған баласымын,

				Топқа түсіп сыналмаған баласымын.

				Әкем тірі болды, ағам ірі болды,

				Сондықтан билік құра алмаған баласымын, – 

				дейді. Сонда Шоң балаға тура қарап: «Қасқа айғырдың баласы қасқа тумаса да, төбел туады» деген осы екен-ау», – депті.

				«Ел аузынан» кітабынан

				2. Аумай, талмай көшіміз,

				 Жайнап тағы өсеміз,

				 Асуменен асқардай,

				 Алда талай кезеңнен.

				Біз өсеміз, жайнаймыз,

				Біз шаттық деп, сайраймыз,

				Өйткені көшбасшымыз

				Ақылы теңіз тереңнен.

				Ж.Жабаев

					3-тапсырма. Көп нүктенің орнына тиісті шылауларды қойып, сөйлемдерді көшіріп жазыңдар. 

				1. Адам баласы байлыққа тоймайды, ... қанағат еткен адам ғана бай бола алады. 2. Денсаулықтың кілті – тазалықта, ... тазалық бірінші орынға қойылады. 3. Молдағали жұмыс барысымен Бейжіңге бармақшы, ... ата-анасына қандай сыйлық керек екенін 

				
					[image: ]
				

				
					[image: ]
				

			

		

		
			
				Жалғасы

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				6-бөлім

			

		

		
			
				168

			

		

		
			
				сұрап жүр. 4. Өзен арнасынан асып кетуі мүмкін, ... ауылдағы кей адамдар көшпекші. 5. Абылай жұмыстан жаурап келді, ... келе сала от жақты. 6. Балабақшадан келгенше немерелерін апасы қатты сағынды, ... жолға шығып қарап тұрды.

					4-тапсырма. Берілген сөйлемдерге себеп-салдар жалғаулықты шылаулар қо-сып, түрлендіріңдер.

				1. Үй алыс болғандықтан, көлікпен барып келуге тура келді. 2. Қатты ұйқысы келгендіктен, ертегіні соңына дейін тыңдай алмай ұйықтап қалды. 3. Басында кімнің кім екенін танымағандықтан, кіре сала жалпы сәлем бере салдым. 4. Концертті соңына дейін көре алмадым: жарық сөніп қалды. 5. Өтірік айтып тұрғанын біліп қойған соң, бетіне қарап күліп жіберді. 6. Тамақтану тәртібі бұзылмасын деп, жұмысы бітпесе де кетіп қалды.

					5-тапсырма. Ребусты шешіңдер. Шыққан сөзге себеп-салдарлық қатынасты білдіретін жалғаулықты қатыстырып сөйлем құрастырыңдар.

				6.9. Қазақстандағы сандық технология

				Шартты жалғаулық шылаулар

				Әр сан өзіндік ерекшелікке ие. 

				Пифагор

					Сандық технологияның қоғамды дамытуда қандай әсері бар? Мектептеріңде сандық технология қолданылған оқу бөлмелері бар ма?

					1-тапсырма. Мәтінді оқыңдар. Мәтінде қандай мәселе көтерілген?

				Цифрлық даму, инновациялар және аэроғарыш өнеркәсібі вице-министрі ауылды ғаламтор желісіне қосу жұмысы жүргізіліп жатқанын айтты. «Байланыс операторларымен бірлесе отырып, бірқатар жобаны іске асырудамыз. Заңға сәйкес, операторлар өз қаражаты есебінен байланыс жүйелерін салып, оны дамытады. Бұл жұмыс 2018 жылы басталған болатын. Қазіргі кезде 1250 

				ауылды ғаламтор желісіне қосу жұмысы жүзеге асуда. Бүгінгі таңда 50 пайыз, дәлірек айтқанда, 607 ауыл ғаламторға қосылды. Алдағы уақытта бұл жұмыс жалғасын табады. Қалған 643 ауыл биылғы жылдың аяғына дейін ғаламтор желісіне қосылады», – деді вице-министр. Сондай-ақ ол жыл соңына дейін 250 адамнан көп халық тұратын 928 елді мекенде ғаламтордың жоғары жылдамдықты технологиясы орнатылатынын айтты. 

				Н.Көшкін

						Мәтін мазмұны бойынша диаграмма жасап, ақпаратты қайта айтыңдар.

						Тілші болсаңдар, ауыл (қала) әкіміне осы мәселе бойынша қандай сұрақтар қояр едіңдер? 

						Тілдік бірліктері арқылы мәтіннің стилін, жанрын ажыратыңдар. 

						Мәтінді тыңдаңдар (26-аудио). Мәтін не туралы? Оқылым мәтінімен салыстырып, ортақ байланысын анықтаңдар.

				Шарттық қатынасты білдіретін жалғаулықтар

				Сөз бен сөзді, сөйлем мен сөйлемді байланыстыратын жалғаулық шылау-лардың тағы бір түрі – шарттық қатынасты білдіретін жалғаулықтар. Олар мыналар: егер, егер де, алда-жалда. Мысалы: Егер мен әкім болсам, халыққа көп пайдасы тиер адам болар ем. 

					2-тапсырма. Тиісті шылауларды қойып, сөйлемдерді көшіріп жазыңдар.

				1. Бүлдірген – тау беткейлерінде ... ойпаңдау жерлерде өсетін аласа бойлы өсімдік. 

				2. Бүлдіргенді балалар жақсы көреді, ... ол – өте тәтті жидек. 

				3. Алманың ең ежелгі түрлері Алатау тауында өскен екен, ... Қазақстан алманың отаны саналады.

				4. ... жөтелсең, өрікке бал қосып же.

				5. Шие жемісі жер талғамайды, ... жарықты жақсы көреді.

				6. Жер шарында шиенің 150 түрі бар, ... Қазақстанда 7 түрі ғана таралған.

				7. Жұмыртқа – тағамдық құндылығы жоғары өнім, ... таңғы асқа пайдаланған жөн.

				8. Жүзімнен кептірілген мейіз дайындалады ... тосап әзір-ленеді. 

				9. Бал өте сіңімді, ... шипалы тамаққа жатады. 

				Шылаулар: не, өйткені, сол себепті, немесе, егер, алайда, бірақ, кейде.

					3-тапсырма. Жоғарыдағы тапсырмадан шарттық қатынасты білдіретін жалғау-лықтар қатысқан сөйлемдерді табыңдар.

					4-тапсырма. Берілген сөз тіркестерін түрлендіріп, шартты жалғаулығы бар сөйлемге ауыстырыңдар. 

				Үлгі: Онлайн сабақ, уақыт үнемдеу – Егер сабақтар онлайн болса, жолға кететін уақытты үнемдеуге болады.

				1) Онлайн сабақ, уақыт үнемдеу;

				2) көтеріңкі көңіл, өлең шығару;

				3) сурет салу, қысқы ауыл;

				4) теңізге бару, түрлі түсті тастар;

				5) сәулетші болу, көпқабатты үйлер;

				6) жер үй, бау-бақша баптау.

					5-тапсырма. Етістіктің үш шағына сөйлем құрастырыңдар. Шартты жалғаулық-ты шылауларды қатыстыруды ұмытпаңдар. 

				
					Келер шақ

				

				
					Осы шақ

				

				
					Өткен шақ

				

				
					Егер ертерек келіп жатсам, ас әзірлей саламын. 

				

				
					Егер асығып тұрмасаң, көлігіңмен бізді жеткізіп тасташы.

				

				
					Егер де сол әнді айтпасам, домбырамды алып барғанымды ұмытып кететін едім. 

				

					6-тапсырма. Төмендегі кестеден бүгінгі тақырыпқа қатысты сөздерді табыңдар.

				6.10. әлеуметтік желі қолданушылары

				Демеулік шылаулар

				Егер сіздің бизнесіңіз ғаламторда болмаса, онда сіз бизнесте жоқсыз. 

				Билл Гейтс

					«Қазіргі жастарды ғаламтор тәрбиелеп жатыр» деген пікірмен келісесіңдер ме? Неге? Өз ойларыңды дәлелдеп айтыңдар. 

					1-тапсырма. Мәтінді оқыңдар. Мазмұны бойынша бір-біріңе сұрақтар дайын-дап, жауап беріңдер. Мәтінде айтылғаннан басқа қандай әлеуметтік желілерді білесіңдер?

				2022 жылғы көрсеткіш бойынша, 16–64 жас аралығындағы әр адам күніне 2 сағат 28 минутын желіде өткізеді.

				2022 жылдың үшінші тоқсанындағы Datareportal.com мәліметіне сүйенсек, әлемде әлеуметтік желілер бойынша желі қолданушылар саны 4,74 миллиардқа жетті. Сондай-ақ тоқсан үшін 0,7 пайыз және 4,2 пайыз құрады деп хабарлайды Azattyq RÝhy kapital.kz ақпарат-тық порталына сілтеме жасап. Шын мәнінде, бұл көрсеткіштер жердегі барлық адамдардың 59,3 пайызына тең.

				Әлеуметтік желі пайдаланушылар арасында 13 жастан асқан адамдарды қоса алсаңыз тіпті 75,9 пайызды құрайды, яғни төрт адамның үшеуі желіде отырады деген сөз. Әлеуметтік желіні ғаламторға қол жеткізе алатын адамдардың 93,4 пайызы пайдала-нады.

				Әлеуметтік желі қолданушыларының көпшілігін ер адамдар (54 пайыз), ал әйелдер сәйкесінше 46 пайызды құрайды.

				Жоғарыда көрсетілген есептеулер тек ғаламтор қолданушылары-ның санына байланысты шығарылған.

				Әлемдегі ең танымал әлеуметтік желі – Facebook: 2,9 миллиард пайдаланушысы бар. Одан кейін Youtube және WhatsApp. Аталған желілерді 2,5 миллиард және 2 миллиард адам қолданады.

				Көшбасшылардың бестігіне Instagram (1,4 млрд қолданушы) және WeChat (1,3 млрд қолданушы) кіреді.

				Ең көп сұранысқа ие тізімде TikTok, Facebook, Messenger, Telegram, Қытай Douyin, Kuaishou, Sina Weibo және басқалары болды. Сонымен қатар белсенді пайдаланушылардың ең сүйікті желісі WhatsApp қосымшасы болды.

				Егер пайдаланушылардың күнделікті уақытының ең көп бөлігін алатын желілерді қарасаңыз, YouTube көшбасшылық етеді. Орта есеппен айына 23,4 сағат. TikTok-та пайдаланушылар айына 

				22,9 сағат, Facebook – 19,7 сағат, WhatsApp – 17,3 сағат, Instagram – 11,7 сағат, Line – 11 сағат, Twitter – 5,5 сағат, Telegram – 4 сағат, Facebook Messenger және Snapchat-тың үлесіне 3,1 сағат тиесілі.

				С.Ибрагим

						Мәтін құрылымын (кіріспе бөлім, жалпы мәлімет беру, детальды мәлімет беру) сақтай отырып, әлеуметтік желіні пайдалану мақсаты туралы төменде берілген графиктегі ақпаратты (Datareportal.com мәліметі бойынша) сипаттап жазыңдар. 

						Мәтін бойынша берілген нақты ақпараттарға көзқарастарыңды білдіріңдер. Ұсынылған ақпарат бойынша факті мен көзқарастың айырмашылығын талдаңдар. 

						«Фейсбукті көбінесе қоғам қайраткерлері, журналистер, ғалымдар мен саясаткерлер қолданады» деген сөйлемді көшіріп жазып, кешенді (фонетикалық, морфологиялық, синтаксистік) талдау жасаңдар. 

				ДЕМЕУЛІК ШЫЛАУЛАР

				Демеулік шылаулар өзі тіркескен сөздерге я сөйлемге күшейту, шектеу, сұрау, болжау, күмәндану сияқты қосымша мағына үстейді, бірақ септеулік пен жалғаулықтар сияқты сөздерді де, сөйлемдерді де байланыстыра алмайды. Мысалы: Алдымда толған мақсат, толған таңдау, Алайын мынасын ба, анасын ба? (С.Т.) Ертең емес, бүгін-ақ, қазір-ақ жүрсек етті (М.Ә.). Үлкен үйге кірген соң бәрі де кішірейіп кеткендей, отырғанда құмандай ғана болып қалыпты (Ғ.Мүс.).

							Отбасымен және достарымен хабарласу

						

					

					
						
							Бос уақыт өткізу

						

					

					
						
							Жаңалық пен оқиға оқу

						

					

					
						
							Контент табу (соның ішінде мақала, бейнежазба) 

						

					

					
						
							Әлемде болып жатқан жағдайлардан хабардар болу

						

					

					
						
							Әлденені іске асыру немесе алу үшін шабыт іздеу

						

					

					
						
							Сатып алуға тауар іздеу

						

					

					
						
							Пікір бөлісу және басқа қолданушылармен оны талқылау

						

					

					
						
							Стрим қарау

						

					

					
						
							Жеке өмірін құру

						

					

					
						
							Жаңа байланыс құру

						

					

					
						
							Бренд контентін қарау

						

					

					
						
							Жұмысқа байланысты зерттеу жүргізу

						

					

					
						
							Спорттық оқиғаларды қарау және бақылау

						

					

					
						
							Қызығушылықтар бойынша пікірлер, адамдар табу

						

					

					
						
							Қайырымдылық орындарымен байланыс құру немесе қолдау

						

					

					
						
							Қызықты оқиғаларды жіберіп алмау

						

					

					
						
							Жұлдыздар мен ықпалды адамдардың парақшасын қарау

						

					

					
						
							47,0%

						

					

					
						
							35,4%

						

					

					
						
							34,6%

						

					

					
						
							30,0%

						

					

					
						
							28,7%

						

					

					
						
							27,0%

						

					

					
						
							26,2%

						

					

					
						
							23,9%

						

					

					
						
							23,8%

						

					

					
						
							23,4%

						

					

					
						
							22,6%

						

					

					
						
							22,1%

						

					

					
						
							21,9%

						

					

					
						
							21,7%

						

					

					
						
							21,2%

						

					

					
						
							20,9%

						

					

					
						
							20,5%

						

					

					
						
							16,5%

				Демеулік шылаулар мынадай топтарға бөлінеді: 

				
					Демеулік шылаудың түрлері 

				

				
					Демеуліктер 

				

				
					Сұраулық демеуліктер 

				

				
					ма/ме, ба/бе, па/пе

				

				
					Күшейтпелі демеуліктер

				

				
					-ақ, -ay, -aй, -да/-де

				

				
					Нақтылық демеуліктер

				

				
					қой/ғой, -ды/-ді

				

				
					Шектеулік демеуліктер 

				

				
					қана/ғана, тек 

				

				
					Күмәндік демеуліктер

				

				
					-ау, -мыс/-міс

				

				
					Болымсыздық демеуліктер

				

				
					тұрсын, тұрмақ, тұрғай, түгіл

					(бұлардың ішінде -ақ, -ау, -ай, қой/ғой, 

					-мыс/-міс тәрізді демеуліктер де қолданысына қарай осы топқа еніп кетеді)

				

						Мәтіннен шылауларды тауып, түрін анықтаңдар. 

				
					
						[image: ]
					

					
						
							В

						

					

				

					2-тапсырма. Демеулік шылаулардың барлық түрін қатыстыра отырып, ғаламтор туралы сөйлем құрастырыңдар.

					3-тапсырма. Сөйлемдерден демеулік шылауларды тауып, тіркескен сөзі қандай мағына үстеп тұрғанын көрсетіңдер. 

				1. Олардың бәрін былай қойып, сөз кезегін берер ретін білмеген-ді. 

				2. Жайлаудан бері де талай асулар, тар кезеңдер мен самал желді сары белдер жатыр. 

				3. Енді маған жетпегені – соңымнан тыңшы мен барлаушылардың еруі ғана. 

				4. Есік алдында пар атты арбалар да тұр екен. 

				5. Шіркін, кіндік кескен жердің дәмі екен ғой! 

				6. Үкілеген, құйрығын түйген, бауырынан жараған аттар әр жерден-ақ шығып жатыр. 

				7. Түу, болмадыңыз-ау! 

				8. Өзеннің суын жаңбырша шашыратып, арғы бетіне барып бір-ақ тоқтады. 

						Сөйлемде қолданылған демеулік шылаулардың қайсысы адамның көңіл күйін, эмоциясын білдіріп тұр?

					4-тапсырма. Көп нүктенің орнына тиісті демеулік шылауларды қойып оқыңдар. 

				1.	Шіркін, жайлауда татқан қымыздың дәмі ауыздан еш ... қойды ғой! 

				2.	Дастарқанда шайды ... әйел адамдар құяды.

				3.	Табадағы нан ... деген оймен пештің аузын аштым.

				4.	Мұндай аспаздық өнер ешкімде болмайды ... , тіпті болмай... та қойсын!

				5.	Қаз-қаз, балам, жүре ... ,

					Балтырыңды түре ... .

					Тай-құлын боп шаба ... ,

					Озып бәйге ала ... .

				6.	Итмұрын ... шырғанақтың да шипа-лық қасиеті шаш етектен. 

				7.	Ақырып қалпақ киісіп,

					Ақырып жауға тиісіп,

					Батыр болар ... екенсің?

				8.	Қазақстан – алма ... ежелгі жабайы өріктің де тарихи отаны.

				Демеулік шылаулар: ма, кетпей-ақ, тұрмақ, -ау, пісті-ау, түгілі, -ақ, ғой, тек қана.

					5-тапсырма. Демеулік шылауларға көркем әдебиеттен мысал келтіріңдер. 

				Балалар, бұл жол басы – даналыққа,

				Келіңдер, түсіп, байқап, қаралық та.

				Бұл жолмен бара жатқан өзіңдей көп,

				Соларды көре тұра қалалық па?!

				А.Байтұрсынұлы

					6-тапсырма. Орта ғасырларда Мәмлүктер империясын құрған Бейбарыс баба-мыз туралы «Сұлтан Бейбарыс» фильмін көріңдер. 

						Фильмдегі Бейбарыстың ерлігі жайында демеулік шылауларды қатыстырып баяндап беріңдер.

					да, де, та, те күшейткіш шылаулары бірде күшейту мағынасын білдіріп, демеулік шылау қызметін атқарса, бірде бірыңғай сөйлем мүшелерін, сөйлемдерді ыңғайластық қатыста байланыстырып, жалғаулық шылау қызметін атқарады. 

				

			

			
				
					Есте сақтаңдар!

				6.11-6.12. Әлеуметтік желіні игілікті пайдалану

				Нәтиже сабақ

				Өзіміз қандай қарым-қатынасты қаласақ, басқаларға да сондай қарым-қатынаста болайық.

				Аристотель

					Жоғарыдағы нақыл сөзді өз ойларыңмен тұжырымдаңдар.

					1-тапсырма. Мәтінді оқып, мазмұнын өз сөздеріңмен баяндаңдар. 

				Поляк жазушысы Януш Вишневский өзінің «Желідегі жалғыздық» деп аталатын романында: «Ғаламтор адамдарды жақындатпайды. Ол – жалғыздықтардың жиынтығы. Былай қарасаң, бәріміз бірге секілдіміз. Бірақ бәрібір жалғызбыз», – деп жазады. Роман неліктен танымал? Бүгінгі оқырман осы шығарманы неге іздеп жүріп оқиды? Өйткені қазір «желідегі жалғыздықты» ғаламторға қолжетімді аймақта тұратын ағайынның біразы бастан кешіп жүр. 

				Алайда бес саусақ бірдей емес. Әлеуметтік желіні игілік үшін қолданатын адамдар да жетерлік. Бір қолданушылар желіде үнемі тек игілікті хабар мен адамдарды ізгілікке шақыратын жаз-балар жазып отырады. Мәселен, шымкенттік Жүрсін Кәрім есімді дәрігер ағамыздың «Фейсбуктегі» парақшасында адамды сабыр-ға, ақылға, парасаттылыққа жетелейтін жазбалары жазылады. Жүрсін аға диалогке ашық, жұрттың қойған сұрағын жауапсыз қалдырмайды. Бастысы, бұл қолданушы негативті ойлардан, даурықпа сөздерден ада. Белгілі жырау, фольклортанушы Берік Жүсіпов өз парақшасында танымдық дүниелерді көп жариялайды. Жырау қазірге дейін «Фейсбук» бетінде қазақтың халық ауыз әдебиетіне, тарихы мен өнеріне, мақал-мәтелдеріне, пайымдарына қатысты пайдалы жазбалар жазып үлгерді. Пайдалы жазба жазатын мұндай қолданушыларды іздеп жүріп оқуға болады.

				Соңғы кезде сатирик Мұхтар Шерімнің әзіл-шыны аралас дүниелері, жас жазушы Бейбіт Сарыбайдың езуіңе еріксіз күлкі үйіретін постылары, журналист Арман Сқабылұлының әдемі ес-теліктері оқырмандар арасында сұранысқа ие болып тұр.

				«Алматы ақшамы» газетінен

						Берілген сұрақтарға мәтіннен деректер келтіре отырып жауап беріңдер.

				1.	Я.Вишневскийдің шығармасында қандай әлеуметтік мәселе көтерілген? Жазушының көтеріп отырған мәселесі сендерге таныс па? Тәжірибелеріңмен бөлісіңдер. 

				2.	Әлеуметтік желіні қалай игілікті пайдалану керек?

				3.	Ғаламторға тәуелділік дегеніміз не? Өткен сабақтардан еске түсіріңдер.

						Мәтінде аты аталған адамдардың парақшаларын қарап көріңдер. Қазақстанда сендер парақшаларын оқитын қандай өзге де танымал тұлғалар, жазушылар, саясаткерлер бар?

						Мәтін құрылымын (кіріспе бөлім, жалпы, детальды мәлімет беру) сақтай отырып, әлеуметтік желіні игілікті пайдалану туралы жазыңдар.

					2-тапсырма. Сөйлемдерден шылауларды тауып, түрлерін ажыратыңдар. Не үшін мұндай шылаулар қолданылғанын түсіндіріңдер. 

				1. Тірлік тілін табасың ұрыспай-ақ, Ыстық сәлем жолдадым күріштей ақ. 2. Құрманжан – арпа ішінде бір бидай сияқты жалғыздың өзі. 3. Шайды сол бауырсақтай ғана қантпен ішті. 4. Дастарқанға төгілген бауырсақтай жайылып, жапан түзде біресе солтүстікке, біресе оңтүстікке көшіп жүрген қазақты ел етіп біріктіру үшін қаншама тер төгілді. 5. Иі қанбаған нандай болса да, өзім илеп, өзімше иін қандырдым. 6. Сенің әкең осындай әділ үкім айтқанда, кеудесіне нан піскен жуандардың үні нөсерлі жаңбырдан кейінгі шаңдай басылды ғой, қарағым! 7. Татулықтың дыбысы шыққан соң-ақ, Омар ағаларымен баяғыдай бал жаласып кетті. 8. Қап-қара болып мөлдіреп піскен жеміс атауы – «Қарақат» – қыз балаға жарасымды-ақ есім. 

						Сөйлемдердегі қарамен берілген сөздердің мағынасын төмендегі кесте-лерде берілген анықтамалармен сәйкестендіріп жазыңдар. Тұрақты тіркестердің қандай тақырыпқа негізделгенін байқадыңдар ма?

					Өте тату болу

				

				
					Өркөкірек, ешкімді менсінбеу

				

				
					Жалғыз

				

				
					Бытыраңқы

				

				
					Нан тәрізді

				

				
					Кішкене

				

				
					Ақпейіл

				

					3-тапсырма. Көп нүктенің орнына қажетті септеулік шылауларды қойып, сөйлемдерді көшіріп жазыңдар. 

				1. Көпір ... келетін жолмен жүреміз. 2. Кітап ... ұққанымыз, өмір-де көргенімізден де көп болды. 3. Құттықтау ... мен соңынан естідім. 4. Жалаңаяқ жүріп, көлге ... бардық. 5. Іріктеуден өткендерінің өзі мыңға ... қатысушы бар деп естідім. 6. Байқау аяқталған ... суретке түсіп біраз жүрдік. 7. Демалыстың екінші аптасынан ... ішіміз пыса бастады. 8. Әлеуметтік желілер ... тауарларға жарнама жасауға ... оларды сатуға да болады.

					4-тапсырма. Демеулік шылауларды тауып, жақшаны ашып жазыңдар. 

				1. Атасының баласы (Тұрсын) кішкентайынан (қой) етін жемей-тін. 2. Өзінің алданып қалғанын байқамады (ма), әлде байқаса да, байқамаған кейіп танытты (ма), түсінбедік. 3. Алма әлі піспеді, бір (ақ) балалар оны жеп жүр екен. 4. Ол ағаш күректің сабы (ау). 5. Көршіміздің жанына жалғыз жал (ау) болған оның ұлы екен. 6. Аузын ашып сөйлей бергені сол (ақ) еді, есіктен екпіндеп кіріп ағасы алды (да) кетті. 7. Жаңа көйлек алмақ (түгілі), дүкен аралауды қойып кеттік (қой).

					5-тапсырма. Тест тапсырмаларын орындаңдар. 

				1.	Шылаудың неше түрі бар?

					а) 2;	ә) 3;	б) 4;	в) 5;	г) 6.

				2.	Шылауды табыңдар.

					а) деген; ә) демек; б) десек; в) деді; г) дейін.

				3.	Көп нүктенің орнына қойылатын шылау сөзді табыңдар.

					Арманның алпыс мыңға ... оқырманы бар екен.

					а) астам;	ә) бірге;	б) тәрізді;	в) жуық;	г) бірге.

				4.	Сөйлемде шылаудың қандай түрі берілген?

					Жаннұр – өте ақкөңіл адам, алайда ойланбай сөйлеп, сыр сақтай алмайтыны жаман.

					а) Қарсылықты қатынасты білдіретін жалғаулықтар;

					ә) ыңғайластық қатынасты білдіретін жалғаулықтар;

					б) шарттық қатынасты білдіретін жалғаулықтар;

					в) талғаулықты қатынасты білдіретін жалғаулықтар;

					г) себеп-салдарлық қатынасты білдіретін жалғаулықтар.

				5.	Сөйлемде шылаудың қандай түрі берілген?

					Алда-жалда үлгермей жатсам я ұмытып кетсем, сен маған көмектесесің. 

					а) Қарсылықты қатынасты білдіретін жалғаулықтар;

					ә) ыңғайластық қатынасты білдіретін жалғаулықтар;

					б) шарттық қатынасты білдіретін жалғаулықтар;

					в) себеп-салдарлық қатынасты білдіретін жалғаулықтар;

					г) талғаулықты қатынасты білдіретін жалғаулықтар.

				6.	Шылау қатысқан сөйлемді анықтаңдар.

					а) Оның ойын кейін білдім.

					ә) Гүлсім оны бұрын көрмеген екен.

					б) Одан бұрын хабарды жеткізіпті. 

					в) Әрі жығыл десең, бері жығылады.

				7.	Шылауға тән емес ерекшелікті табыңдар.

					а) толық лексикалық мағынасы болмайды;

					ә) түрленбейді;

					б) адамның әртүрлі көңіл күйін білдіреді;

					в) сөйлем мүшесі бола алмайды;

					г) сөздерді байланыстырады не толық мағыналы сөзге қосымша мән үстейді.

				8.	Бейнелеуіштің сөйлемдегі қызметін анықтаңдар.

					а) бастауыш;

					ә) толықтауыш;

					б) пысықтауыш;

					в) анықтауыш;

					г) баяндауыш.

				9.	Ыңғайластық жалғаулықты табыңдар.

					а) Бұдан әрі оның тыңдауға шамасы келмеді. 

					ә) Ол тәрбиелі әрі жігерлі.

					б) Ол Маратқа алма берді.

					в) Тек кейде бұршақ жауады.

					г) Сол сияқты балалар өте көп.

				10.	Орфоэпия бойынша жазылған шылауды табыңдар.

					а) Бұны әкеме айтпай-ақ қой. 

					ә) Менімен бірге қыдырасың ба?

					б) Бұдан былай сабақтан қалма.

					в) Жаздан гейін күз келеді. 

					г) Қарағым-ау, тезірек жауап берсеңші.

					6-тапсырма. «Ақбақай» және «Бір бала» атты халық әндерін тауып, мәтінінен шылауды табыңдар. Неліктен халық әндерінде мұндай шылаулар кең қолда-нылады? Өз ойларыңды айтыңдар. 

					7-тапсырма. Бауыржан Момышұлының қазақ тілінің артықшылықтары туралы айтқан пікірін өрбітіп, өз ойларыңды ортаға салыңдар.

				Қазақ тілі – сұлулығымен бой балқытып, тамыр шымырла-татын, жан-жүйеңді жандырып, құлақ құрышын қандыратын, өткірлігімен қысылтаяң тұста ер мен елге бірдей медет беріп, адам түгіл, жағдайдың өзінің көмейіне құм құйып, аузын аштырмай, үнін шығармай қоятын тіл.

					8-тапсырма. Мәтін мазмұнын түсініп оқып, факті мен көзқарасты ажыратыңдар.

				Қазір номофобия деген бар. Бұл – смартфонсыз қалудан қорқу. Бұл термин 2008 жылы пайда болып, 2018 жылы Кембридж сөздігіне енген. Номофоб адам гаджетінің қуаты біте бастағанда немесе бір жерде ұмыт қалдырған кезде мазасызданады. Телефонсыз қалу қатері жақындаған сайын жүрегі қатты соғып, тағатсызданып, ашуға бой алдырады. Ғалымдар бұл ахуал туралы «ХХІ ғасырдағы ең ауыр тәуелділіктің бірі болуы мүмкін» деген болжам жасаған. Тіпті оны психикалық ауытқу ретінде диагностикалық емдеуге тіркеуді ұсынған.

				Екіншісі, фаббинг – әріптестердің, қонақтардың, тіпті ең жақын жандарының ортасында отырғанда да смартфоннан бас алмау. Яғни, фаббер көппен отырған кезінде де жанындағы адамға емес, қолындағы гаджетіне ғана назар аударады. Осылайша, қоғамдық ортадан оқшауланады.

				Үшіншісі, фомо – маңызды нәрседен құр қаламын деп дегбірсіз-дену. Бұл термин де 2013 жылы ресми түрде Оксфорд сөздігіне енген. Мұндай психологиялық дертке душар болғандар әлеуметтік желі қолданушыларының жылы сөзі мен жағымды пікіріне мұқтаж. Яғни, оқырмандары қолпаштап жазбай қалса, жарияланымдары қаралым жинамаса, ол адамның көңілінің қошы болмай, күйзеліске ұшырайды.

				Оған қоса кейінгі жылдары осы замандағы адамдардың өміріне «сандық детоксикация» деген термин кірді. Бұл – цифрлық технологиялардан саналы түрде белгілі бір уақытқа бас тарту. Ағзадағы зиянды, улы қалдықтардан құтылу үшін «детоксикация» жасалынатын болса, ми, ақыл-есті қажетсіз ақпараттардан арылту үшін де осы әдіске жүгінуге болады екен. Детокс тәсілі тәулікпен санаспай, цифрлық құрылғыдан бас алмайтын, одан бір сәтке көз жазып қалса, қымбатынан айырылғандай мазасыз күй кешетін жандарға арналған. Ал енді мұны аурудың бірі демей көріңізші. Сондықтан да бүгінгі таңда осыдан құтылу үшін онлайн қосымшалар мен детокс курстар пайда болып жатыр.

				Zamandas.kz ақпараттық-сараптамалық порталынан

						Мәтін бойынша проблемалық сұрақтар құрастырыңдар.

						«Сандық детоксикация» туралы түсінгендеріңді өз сөздеріңмен жеткізіңдер (интерпретациялаңдар).

						Мәтін бойынша тірек сөздер мен сөз тіркестерін пайдаланып, оларды мағыналас сөздермен ауыстыра отырып жинақы мәтін құрап жазыңдар.

				Морфология

				Қазақстандағы ұлттар достастығы

					Бұл бөлімде:

					еліктеуіш сөз туралы ережемен танысып, ережені бекітуге арналған тапсырмаларды орындайсыңдар;

					Қазақстан халқының достастығы туралы мәтіндермен танысып, талқылау жұмыс-тарын жүргізесіңдер;

					мәтін үзінділері бойынша оқиғаның дамуы мен аяқталуын болжайсыңдар;

					көркем бейнелеуіш, эмоционалды-экспрессивті сөздер, мақал-мәтелдер мен тұрақты тіркестерді еркін қолданып, өз пікірлеріңді дұрыс жеткізуге дағдылана-сыңдар;

					әртүрлі стильдегі мәтіндердің тақырыбы, құрылымы, мақсатты аудиториясы мен тілдік ерекшелігін салыстыра талдайсыңдар;

					мәтіндегі ақпараттарды пайдаланып, хроника және хабар жазуға үйренесіңдер;

					тақырып бойынша өз көзқарастарыңды білдіріп, эссе жазасыңдар;

					мәтіндегі тірек сөздерді синонимдік қатармен ауыстыра отырып, лексикалық түзетулер енгізесіңдер.

				7.1. Меймандос қазақ – татулықтың жаршысы

				Еліктеу сөздер

				Қазақ халқы – ең бір бейбіт халық-тардың бірі.

				Шоқан Уәлиханов

					Қонақжайлылыққа қатысты қандай мақал-мәтел білесіңдер?

					1-тапсырма. Мәтінді тыңдаңдар (27-аудио). Мазмұнын үш сөйлемге сыйдырып айтыңдар.

						Мақал-мәтел мен тұрақты тіркестерді еркін қолданып, мәтін мазмұны бойын-ша бір-біріңмен диалог құрыңдар. 

				
					
						[image: ]
					

					
						
							А

						

					

				

						Мәтінде кездесетін қонақасы, шарапат, қиянат, құт сөздерінің синонимдік қатарын жазыңдар. 

						Мәтін мазмұны бойынша өздерің үшін ең маңызды ақпаратпен бөлісіңдер. 

					2-тапсырма. Төменде берілген Жамбыл атамыздың жырынан үзіндіні оқып шығыңдар. Ақынның болып жатқан оқиғаға деген көзқарасы қандай? 

				Енді бүгін қарасам,

				Айналам бақыт кең жатыр.

				Бірімен-бірі туысқан

				Қол ұстасқан ел жатыр.

				Қырғыз, қазақ, өзбектер,

				Моңғол, ұйғыр, дүнгендер,

				Армян, қалмақ, грузин,

				Орыс пенен украин

				Терезесі тең жатыр.

				Алатау, Кавказ ұласып,

				Баурайы бұйрат кең жатыр.

				Бақыттың әні асқақтап,

				Құлаққа дауысы кеп жатыр. 

						Ақынның сезімі мен толғанысын, көңіл күйін сипаттап айтыңдар. Ақын тарихтың қай кезеңін сипаттап отыр?

						1-тапсырмада берілген аудиомәтін мен 2-тапсырмада берілген мәтіннің стильдерін табыңдар. Тақырыбы, құрылымы, мақсатты аудиториясы, тілдік ерекшелігін салыстыра талдаңдар.

				ЕЛІКТЕУ СӨЗДЕР

				Еліктеу сөздер – табиғаттағы құбылыстар мен жан-жануарларда болатын әр алуан дыбыстарға және олардың сын-сипат, қимыл-әрекеттеріне еліктеуден туған сөздер. Мысалы: арс, гүрс, арс-ұрс, жалт-жұлт, күрт, шырт, дүңк, болп, митың-митың, салаң-сұлаң, далаң-далаң, қалт-қалт т.б. 

				Қазақ тілінде еліктеу сөздердің екі түрі бар:

				1) еліктеу есту арқылы пайда болған еліктеуіш сөздер: тарс-тарс, салдыр-гүлдір, дыр-дыр, гүрс, шолп;

				2) еліктеу көру қабілеті арқылы пайда болған бейнелеуіш сөздер: жалт, жарқ, көлбең, ербең-ербең.

					3-тапсырма. Өлең үзінділерінен еліктеу сөздерді тауып, түрін анықтаңдар.

				Қыраннан құтылмасын кешке біліп,

				«Түседі-ау, – деген шақта, – енді іліп»,

				Құйрығы бұлғалаңдап, қайқаң қаға,

				Сүп беріп ініне ол кетті кіріп.

				С.Мұқанов

				Жарқ-жұрқ еткен көзі бар, 

				Сыңғырлап күйдей төгілген. 

				Қ.Аманжолов

					4-тапсырма. Еліктеу сөздерді сәйкестендіріп жазыңдар.

				Үлгі: Су бұрқ-сарқ қайнап жатыр. 

				Қарғаның ... еткен дауысы естіледі.	күмп-күмп

				Суға ... етіп сүңгіп кетті. шыж-быж

				Жүрегі ... ете қалды. тырс-тырс

				... етіп жаңбыр тамшылай бастады.	зырқ-зырқ

				Ұядағы балапандар ... етеді.	шыр-шыр

				Қазанда ... қуырылған еттің дауысы шығып жатты. қарқ-қарқ

					5-тапсырма. Көп нүктенің орнына тиісті еліктеу сөздерді қойыңдар. 

				1. Күн ... күркіреп, ... жаңбыр жауды. 2. Төбеден ... тамшы тамып тұр. 3. Қымыз ішіп, ... күліп отыр. 4. Жылқы ауыздығын ... шайнап жұтынып тұр. 5. Қонақтар келіп еді, ауыл адамдары ... болып, кең дастарқан жайды. 6. Көш ... көкжиекке асып барады. 7. ... еткен текені қар жауғанда көрерміз. 8. Құшақтағы сәбиі ... ұйықтап жатыр. 9. Үй алдындағы ит ... етіп, қораның артына қашып кетті. 10. Киген көйлегі ... етіп жыртылып кетті. 

				Еліктеу сөздер: шатұр-шұтыр, пыс-пыс, сатыр-сұтыр, тырс-тырс, бақ-бақ, қаңқ, қарқ-қарқ, дар, ұбап-шұбап, абыр-сабыр, қарш-құрш.

				7.2-7.3. Бауырмалдық – тарихи тағдырымыз

				Еліктеуіш сөздер

				Игілік басы – ынтымақ,

				Ынтымақты елде күншуақ.

				Мақал

					«Қазақстанның көпұлтты мемлекет болуына қандай факторлар әсер етті?» деген сұрақ бойынша өз пікірлеріңді ортаға салыңдар.

					1-тапсырма. Мәтінді оқыңдар. Үзіндіде не туралы айтылған? Тірек сөздері арқылы ойларыңды тарқатып айтыңдар.

				...Біз бір класта жеті қазақ баласы, екі орыс, екі неміс, бір шешен, бір татар – бес ұлттың балалары оқитынбыз. Бәрі де соғыс басталғаннан бері жаңадан көшіп келгендердің балалары. Келген кездерінде бірауыз қазақша білмейтін балалар бірер жылдан кейін-ақ өзімізді сөзден жаңылдыратындай боп сайрап шыға келді. Ауылымыз – қазақ ауылы, сондықтан күнделікті тірліктің бәрі қазақша: ойын қазақша, мектептегі оқу қазақша, демек, қазақ 

				тілі – бүкіл ауылға ортақ тіл және қазақ тілі үйренуге оңай тіл сияқты. Мысалы, Отто көшіп келген соң үш күннен кейін көшеде өзімізбен бірге «Түлкі-тазы» ойнап, қазақша айтқанымыздың бәрін айна-қатесіз түсініп, ойын үстінде біздің сұрақтарымызға «бар, жоқ» деп жауап қайтарып, лезде тобымызға қосылып кетті. Орыс баласы Петке мен шешен баласы Бәкке де солай болды. Ала жаздай өзімізбен қосылып ойнап жүрді де, күзде мектепке қазақ кластарына кеп өзімізбен бірге партаға отырды. 

				Мұқан ағай әуелде: «Әй, бұл балаларға қиын болды-ау», – деп біраз абыржыған. Артынан әлгі балалардың оқуға деген ынтасын көріп: «Ойпыр-ай, мына балалар зерек екен», – деп сүйсіне мақтаған. Сөйтіп, әліппені бірге үйреніп, хатты бірге таныған балалар қай-сысымыздың қай ұлт екенімізді еске алып, сөз етіп көрген емеспіз...

				Қысқасы, бүгінде Петке де, Отто да, Бәкке де майданға хат жазғанда өзімізден кем түспейтін, қазақша мақал-мәтеліңе де, қарасөз бен өлең сөзіңе де желдей есіп тұрғандар. Ал кейбір балалар бұлардай емес, тілге әлі де болса шорқақ болатын. Көптеген сөздердің мағынасын түсіне алмай, дұрыс айта алмай қиналатын кездері бар. Сондай балалардың бірі Бели еді. Өзі мінезі аңқылдақ, айтқаныңды тез үйрене қойғысы кеп тұратын елгезек-ақ бала. Бірақ ылғи күлкіге қап жүреді...

				С.Мұратбеков 

						Мәтін мазмұны бойынша сұрақтарға жауап беріңдер.

				
					
						[image: ]
					

					
						
							А

						

					

				

				1.	Бір сыныпта қандай ұлттың балалары білім алуда?

				2.	Балалардың есімдері кім?

				3.	Өзге ұлттың балалары қазақ балаларымен қалай етене араласып кетті?

				4.	Балалардың зеректігі неден байқалды?

				5.	Оқиға қай тарихи кезеңді сипаттап отыр?

						Мәтінді стильдің қай түріне жатқызуға болады? Тілдік бірліктеріне сүйене отырып дәлелдеңдер. 

						Мәтіннен етістіктерді тауып, морфологиялық талдау жасаңдар. 

				ЕЛІКТЕУІШ СӨЗДЕР

				Табиғатта ұшырасатын сан алуан құбылыстар мен заттардың бір-бірімен қақтығысу, соқтығысуынан, сондай-ақ жан-жануарлардың дыбысталу мүшелерінен әртүрлі дыбыстар туындайды. Ол дыбыстарды естиміз. Сол дыбыстарға еліктеуден пайда болған сөздер еліктеуіш сөздер деп аталады. 

				Мысалы: мылтық тарс етті, қарға қарқ етті деген сөйлемдерді алсақ, ондағы тарс деген сөз мылтықтың атылуынан туған дыбыстың атын білдірсе, қарқ деген сөз қарғаның дыбыстау мүшесінен (қарқылдауынан) шыққан дыбыстың атын білдіреді. 

				Еліктеуіш сөздер көбіне ет көмекші етістігімен тіркесіп қолданылады. Мысалы: тарс-тұрс етті, дүңк-дүңк етті, ырс-ырс етеді, арс-арс етеді, қорс-қорс етеді және т.б.

					2-тапсырма. Өлең жолдарынан еліктеуіш сөздерді табыңдар. 

				Құлындар шіңгір-шіңгір кісінесіп,

				Ойнақтап тұяғымен көтерді шаң. 

				Ә.Сәрсенбаев

				Ырғалып қарқ етті, 

				Ірімшік жерге салп етті. 

				Абай

				Солқ-солқ етіп бүйірі,

				Жер дүрсілдеп қозғалған. 

				С.Мәуленов

				Қырда боран бұрқ-бұрқ-бұрқ. 

				І.Жансүгіров

						Дара және күрделі еліктеуіш сөздерді бөліп жазыңдар.

						Еліктеуіш сөздердің дыбыстық құрамын анықтап, оның дыбысқа қатысын айтыңдар. 

					3-тапсырма. Төмендегі мақал-мәтелді толықтырып жазыңдар.

				Жүйріктен жүйрік шықса, аяғы ... етеді. 

				Жерді ұрсаң ... етеді. 

				Итті ұрсаң ... етеді. 

				Шыбық тимес ... етер. 

				Қағанағы – қарқ, сағанағы – ... .

				Мың сіз-бізден

				Бір ... артық.

				Керекті сөздер: қаңқ, таңқ, сарқ, шыңқ, тыпыр-тыпыр, шыж-быж.

					4-тапсырма. Еліктеуіш сөздерді тауып, мағынасын түсіндіріңдер. 

				1. Тайынша тайғанақтап барып, тыраң ете түсті. 

				2. Шегебай зілдей саптама етігімен сылқ еткізіп теуіп оятты. 

				3. Үйдегілер тегіс есік жаққа қарап, елең ете қалысты. 

				4. Өрт шарпыған ағаш үйдің ішінде шыр-шыр етіп әйелі, жалғыз баласы қалған. 

				5. Бермеймін демеймін-ау, салдыр-гүлдір жүрісіңнен қорқамын. 

				6. Қазан шымыр-шымыр қайнап жатыр. 

				7. Бастығым мырс-мырс күлді.

						Тапқан еліктеуіш сөздердің мағынасын анықтап жазыңдар. Сөйлемге олар қандай мән-мазмұн беріп тұр? Мәселен, мырс-мырс күлу дегеніміз – кекету, біреуді төмен көру, жақтырмау дегенді білдіреді.

					5-тапсырма. Суретке қарап, еліктеуіш сөздерді қатыстырып сөйлем құраңдар. 

					6-тапсырма. Жұмбақтарды шешіңдер.

				Жылт-жылт еткен,

				Жырадан өткен. 

				Жай ғана сарт етіп жабылады, 

				Іздегенің ішінен табылады.

				Тоқ-тоқ етіп тамағын,

				Ағаштан іздеп табатын. 

				Ұзын мұртты сарылар,

				Қойнында наны бар. 

				Қара бием қалт етті,

				Қабырғасы жалт етті.

				Сырт-сырт еткен дыбысы,

				Ояту оның жұмысы.

				Аспай піскен,

				Қайнамай түскен. 

				Тікен, тікен тік пісте,

				Қысы-жазы бір түсте.

					7-тапсырма. Бірлік, ынтымақ, достық туралы мақал-мәтелдер мен тұрақты тіркестер, эмоционалды-экспрессивті сөздерді қолдана отырып, Қазақстандағы ұлттар достастығы туралы пікір білдіріп диалог құраңдар.

					8-тапсырма. Ұлттар арасындағы достық, бауырмалдық, оның саяси-әлеуметтік маңызы туралы көзқарастарыңды білдіріп эссе жазыңдар.

					9-тапсырма. Очерктің құрылымы мен ресімделуіне, жанрлық ерекшеліктеріне мән беріп мәтінді оқыңдар.

				...1943 жылдың жазында біздің құрамамыз — 100-Дербес атқыштар бригадасы 2-Балтық майданының бір шетінен екінші шетіне ауыстырылды. Атап айтқанда, Великие Луки қаласының түбінен Ловать өзенінің жағасына барып жайғастық. Жорықпен жолда кетіп бара жатқанымда, менің қолыма «Знамя» журналының сол жылғы 5-нөмірі тиді. Сол журналда Александр Бек деген автордың «Панфиловшылар алғы шепте» атты повесінің басы жарияланған екен. Мен онда Бек дегеннің кім екенін білмейтінмін, ондай жазушы барын да естімеген болатынмын. Бірақ Панфилов дивизиясын, одан шыққан 28 батыр есімдерін, Мәлік Ғабдуллин мен Төлеген Тоқтаров сол дивизияның түлектері екенін жақсы білетінмін. Сондықтан болар, мен бұл повестен бас алмадым. Күндіз тоқтай қалғанда күннің жарығымен, түнде қонған жерде ай сәулесімен оқыдым. Оқыған тарауларды жол-жөнекей жауынгер серіктеріме баяндап та отырдым. Содан соң, алғы шепке сол журналдың 6-нөмірі және келді. Панфиловшылар туралы повестің жалғасын түнде, ай қараңғы болғандықтан, зеңбірек қасына келіп отырып, аккумулятордың жарығымен оқыдым. Повесть те бітті, аккумулятордың да жарығы таусылды. Әрине, менің мұным тәртіп бұзғандық, тіпті қылмыс еді...

				Ә.Нұршайықов

					10-тапсырма. Ертегіні тыңдап (28-аудио), еліктеуіш сөздерді табыңдар. Берілген үзіндінің аяқталуын болжаңдар.

				7.4. Қазақстан этностарының тарихы

				Бейнелеуіш сөздер

				Бірлікті ел бұзылмас.

				Мақал

					Тақырыптың қандай пәндермен байланысы бар екенін анықтаңдар.

					1-тапсырма. Мәтінді оқыңдар. Мәтін мен суреттің байланысын түсіндіріңдер.

				Мемлекетіміздің негізін қалаушы халық – қазақтар. Республикада қазақтардан басқа 131 ұлыстың өкілі тұрады. 2013 жылы өткізілген халық санағының қорытындысы бойынша, халқы 100 мыңнан асатын 

				8 этнос бар екені белгілі болды. Олар: қазақ, орыс, өзбек, украин, ұйғыр, татар, неміс, кәрістер. Осы 8 ұлт бірігіп Қазақстан халқының 96 пайызын құрайды. Одан өзге саны 30 мыңнан асатын 8 этнос-тың орналасқанын байқауға болады. Олар: түрік, әзірбайжан, белорус, дүнген, күрд, тәжік, поляк, шешендер.

				«Қазақстан этностары» кітабынан

						Мәтін мазмұны бойынша сұрақтарға жауап беріңдер.

				1.	Қазақстанда қанша ұлт өкілдері тұрады?

				2.	Қазақстанда тұратын ұлттардың 96 пайызын 8 ұлт құрайтын болса, 4 пайызын қандай ұлттар құрайды?

						Болашақта елімізде қазақтардан кейінгі саны көп қай ұлт өкілдері болуы мүмкін? Болжап, пікір білдіріңдер.

						Мәтінде берілген ақпараттарды пайдалана отырып хроника жазыңдар.

				БЕЙНЕЛЕУІШ СӨЗДЕР

				Бейнелеуіш сөздер – айналадағы заттар мен құбылыстардың қозғалысын, күйін көріп бейнелеп айту арқылы пайда болған сөздер. Мысалы: Ырғалып қарға қарқ етті, ірімшік аузынан салп етті деген сөйлемдердің екіншісінде салп деген сөз дыбысты емес, қарғаның аузынан ірімшіктің жерге қарай түсіп бара жатқан я түскен кезіндегі көрініс елесін, сол көріністің бейнесін білдіреді. Мысалы: жалп ете түсті, жалт қарады, қалт етті, ербең етті, маң-маң басты, жалт-жұлт етті, жылт-жылт етті, жарқ-жұрқ етті, далаң-далаң жүгірді т.б. 

					2-тапсырма. Үзінділерден бейнелеуіш сөздерді табыңдар. 

				Шұнаң-шұнаң, шұнаң қағып,

				Жүгіреді ақ лағым. 

					З.Қалауова

				Балпаң-балпаң, балпаң басып,

				Екі көзін әрең ашып.

					Ә.Тәжібаев

				Ереуіл атқа ер салмай,

				Егеулі найза қолға алмай,

				Еңку-еңку жер шалмай...

				...Ерлердің ісі бітер ме? 

					Махамбет

					3-тапсырма. Еліктеуіш сөздер мен бейнелеуіш сөздерді екіге бөліп жазыңдар. 

				Арс, дүрс, арсалаң-арсалаң, ырс, барқ, шаңқ-шұңқ, қаңғыр-күңгір, ербелең-ербелең, батыр-бұтыр, қайқаң-қайқаң, гүрс, ыржың-тыржың, митың-митың, қорс, жалт-жалт, жалт-жұлт, қылқ, қалт-құлт, қаңқ-қаңқ, шырт, қызараң-қызараң, қайқаң-құйқаң, бүгжең-бүгжең, жалп, желп, күңк, маңқ-маңқ, салаң-сұлаң, ербең-ербең, тасыр-тұсыр, сылтың-сылтың, жапыр-жұпыр, бажаң-бажаң.

					4-тапсырма. Үндестік заңы тақырыбын еске түсіріп, төмендегі еліктеу сөздердің жіңішке нұсқаларын тауып жазыңдар. 

				
					Жуан

				

				
					Жіңішке

				

				
					1. Адыраң-адыраң

					2. Қарш-қарш

					3. Жалп-жалп

					4. Шаңқ

					5. Бағжаң-бағжаң

					6. Арбаң-арбаң 

					7. Дыр-дыр

				

				
					1. Едірең-едірең

					2.

					3.

					4.

					5.

					6.

					7.

				

					5-тапсырма. Суреттерге қарап, қай жануарға қандай іс-әрекет сәйкес келетінін тауып, сөйлемдер құрастырыңдар. 

						 Оқиық, қызық!

						Қазақ мифологиясында Арсалаң деп аталатын кейіпкер бар. Арса-лаң – Алаңғасар деп аталатын өте қайратты, айтқан сөзінде тұратын алып дәудің баласы. Арсалаң – асқан күштің иесі ғана емес, ерекше қырсық жан. Арсалаңның қырсықтығын «Сенің не өнерің бар, өзің таудан үлкенсің?» деген хан сұрағына: «Бұйрық болса, орындаймын. Бірақ көңілім қаласа», – деп берген жауабынан да байқаймыз. Ел арасында «арсалаңдап алдынан шықты», «арсалаң күлкісі бар», «арсалаң-арсалаң етіп» деген бейнелі сөздер әлі күнге дейін кездеседі. Бала мінезді, кісінің көңілін қалдырмайтын, қалбақтаған жарқын адамды «арсалаң» деген теңеумен бейнелеп жатады.

						«Қазақтың мифтік кейіпкерлері» кітабынан

				Үлгі: Аю қорбаң-қорбаң етеді.

				7.5. Қазақстан халқы Ассамблеясы – татулық бастауы

				Негізгі және туынды еліктеу сөздер

					Қазақстан халқы Ассамблеясы, оның мақсаты туралы не білесіңдер? 

					1-тапсырма. Мәтінді оқыңдар. Басқа тілден енген сөздерді қазақшаға аударып көріңдер.

				Қазақстан халқы Ассамблеясы – еліміздің ұлттық саясатын жүзеге асыру міндеті жүктелген орган. Ол 1995 жылы 1 наурызда Қазақстан Республикасы Президентінің Жарлығымен құрылған. Бұл бірегей мекеме еліміздегі барлық этнос өкілдерін ортақ мақсатқа ұйыстыра отырып, елдегі тұрақтылықты сақтау мен ел дамуына айтулы үлес қосып келеді.

				Ассамблея қызметінің арқасында Қазақстанда ұлттар мен ұлыс-тар арасында бейбітшілік, тату қарым-қатынас орнап отыр. Бү-гінде республикада Қазақстан этностарының мәдениеті, тілдері, дәстүрлерінің дамуына қажетті жағдай жасалған. Ұлт мәдениетін дамытатын бірлестіктердің саны тұрақты өсуде. Қазір олар 800-ден асады, оның ішінде 28-і республикалық. Сонымен бірге 15 тілде 

				газет-журнал, 8 тілде радиобағдарлама, 7 тілде телебағдарлама шығады.

				Ассамблеяның мақсаты – қазақ халқы-ның топтастырушылық рөлін арқау ете отырып, қазақстандық патриотизмді қа-лыптастыру. 

				Ал 2015 жылы Қазақстан халқы Ас-самблеясының құрылғанына 20 жыл толды. Соған орай 2015 жыл мемлекет басшысының Жарлығымен «Қазақстан халқы Ассамблеясының жылы» деп жа-рияланды.

				akorda.kz сайтынан

						Мәтін мазмұны бойынша сұрақтарға жауап беріңдер.

				
					
						[image: ]
					

					
						
							А

						

					

				

				1.	Қазақстан халқы Ассамблеясы қандай орган?

				2.	Аталған мекеменің негізгі міндеті қандай?

				3.	Еліміздегі ұлт мәдениетін сақтап, дамытуға үлес қосатын бірлестіктердің саны қанша? Қанша тілде газет-журнал, радиобағдарламалар тарайды?

				4.	Биылғы жылы Халық Ассамблеясына неше жыл толды?

						«Алдағы уақытта Қазақстан халқы Ассамблеясы саяси маңызы бар қандай жұмыстармен айналысуы мүмкін?» деген сұрақ бойынша өз көзқарастарыңды білдіріп, дискуссивті эссе жазыңдар.

						Мәтіндегі ақпараттарды пайдаланып, жаңалықтарда оқылатын хабар мәтінін жазыңдар. Хабар жанрының ерекшелігі туралы айтыңдар. 

				Негізгі және туынды еліктеу сөздер

				Еліктеу сөздер құрамына қарай негізгі, туынды және күрделі болып келеді. 

				1. Негізгі еліктеу сөздерге әртүрлі дыбыстар мен қимыл, іс-әрекетке тікелей еліктеуден туған түбір сөздер жатады. Мысалы: тарс, тырс, күрс, жылт, жалт, шіңк, морт, қарс, ырс, борт, шаңқ т.б.

				2. Туынды еліктеу сөздер -аң, -ең, -ың, -ің, -ң жұрнағының жалғануы арқылы жасалады:

				а) негізгі түбір еліктеу сөзден жасалған туынды еліктеу сөздер: арс-аң, болп-аң, елп-ең, жылт-ың, жалт-аң, қомп-аң, сымп-ың т.б.

				ә) етістіктерден жасалған туынды еліктеу сөздер: ағар-аң, былға-ң, домала-ң, жайна-ң, сыла-ң т.б.

				3. Күрделі еліктеу сөздер негізгі және туынды еліктеу сөздердің қайталануынан немесе қосарлануынан жасалады. Мысалы: гүрс-гүрс, гүр-гүр, дүр-дүр, дір-дір, зырқ-зырқ, бүрсең-бүрсең, жалбаң-жалбаң, тарс-тұрс, арс-ұрс, баж-бұж, жарқ-жұрқ, шап-шұп, арбаң-ербең, адыраң-едірең, тапыр-тұпыр т.б.

					Хабар – мәліметтерден жиналған ақпаратты тарату түрі. Ақпаратты әртүрлі хабарлар арқылы беруге болады. Мысалы: телефон арқылы сөйлесу, жеделхат беру, радио-хабар тарату, теле-дидар хабарлары т.б.

				

			

			
				
					Есте сақтаңдар!

				Еліктеу сөздерден жұрнақ арқылы басқа сөз таптары да (негізінен, зат есім мен етістік) жасалады. Мысалы: тарс-ыл, тырс-ыл, сыр-ыл, бұлт-ақ, бүлк-ек, даң-ғыр, қаң-ғыр, дүң-гір т.б. тәрізді еліктеу сөздерден -ыл, -іл, -л, -ек, -ғыр, -гір жұрнақтары арқылы зат есімдер жасалған болса, желб-іре, үлб-іре, күрк-іре, дүрк-іре, арбаң-да, ербең-де, күбір-ле т.б. тәрізді еліктеу сөздерден -ыра, -іре және -ла, -ле, -да, -де жұрнақтары арқылы етістіктер жасалған.

					2-тапсырма. Еліктеу сөздерді тауып, құрамына қарай ажыратыңдар. 

				Үлгі: опыр-топыр – қосарланған күрделі еліктеу сөз.

				1. «Кетпеймін, аға, сізді күтемін», – деп көзі жалт етті де, бетіне қан ойнап шыға келді. 

				2. Шоқан жаяудың қалжыңына түсініп қарқ-қарқ күлді. 

				3. Бір-екі рет мөңкіп қалып, шабына тиген құлыптай құбыжықты сарт-сұрт тепкілеп, құйындай ұшты. 

				4. Қияқ жалы су-су етіп, өз дүбірінен өзі шошып, құйғытып келеді. 

				5. Құла бие топырақты борп-борп басып, митың аяңнан жалығар емес.

					3-тапсырма. Еліктеу сөздерді тауып, құрамына, түріне қарай бөліп жазыңдар. Олардың қалай жасалғанын талдап көрсетіңдер. 

				Үлгі: жарқ (етті) – бейнелеуіш сөз, негізгі еліктеу сөз, жарыққа еліктеуден туған. 

				1. Көзінің оты жарқ етті де, сөніп бара жатты. 

				2. Осыдан әрі мойнына лық етіп, темірдей қысып, жанын суырып әкетіп бара жатқандай күш басты. 

				3. Бәйбіше жақтырмай күңк ете қалды. 

				4. Иық тірескен түкті қоңыр таулар тағы да күмп етті. 

				5. Бір кезде танкінің ішіне кірген су кейін лықсып, кеудемізге дейін бір жайпап өтті де, қор-қор үйіріліп астыңғы есік-тесіктерден аға бастады. 

				6. Сырттан күбір-күбір ғана дыбыс келді. 

				7. Айыл-тұрман шағылысып жарқ-жұрқ етеді. 

					4-тапсырма. Төмендегі Абай өлеңдерінен алынған үзінділерден басқа сөз таптарын жасауға негіз болған еліктеу сөздерді табыңдар. Оларды құрамына қарай талдаңдар. 

				Білектей арқасынан өрген бұрым,

				Шолпысы сылдыр қағып жүрсе ақырын.

				***

				Жаздың көркі енеді жыл құсымен,

				Жайраңдасып жас күлер құрбысымен.

				***

				Гүл мен ағаш майысып қарағанда,

				Сыбдыр қағып, бұлаңдап ағады су.

				***

				Орынсыз ыржаң,

				Болымсыз қылжаң

				Бола ма дәулет, кәсіп бұл?

				***

				Тотықұс түсті көбелек,

				Жаз сайларда гулемек.

				***

				Күпілдек мақтан,

				Табытын қаққан,

				Аңдығаны, баққаны.

				***

				Сыбдырын, тықырын

				Көңілмен танысып.

				***

				Бойы бұлғаң,

				Сөзі жылмаң,

				Түзде мырзаң, 

				Үйде сырдаң,

				Сөзі қылжаң еркесіп.

						Еліктеуіш сөздер мен бейнелеуіш сөздерді бөліп жазыңдар. 

					5-тапсырма. Берілген еліктеу сөздерді қатыстырып сөйлем құраңдар. 

				Күрс, кіржің, маймаң, домалаң, жайнаң, шақ-шұқ, адыраң-едірең, тапыр-тұпыр, арбаң-ербең.

				7.6. Ұлыстың ұлы күні

				Еліктеу сөздердің сөйлемдегі қызметі

				Ынтымақ – бұзылмас қорған.

				Мақал

					Мақалды қалай түсінесіңдер? Ойларыңмен бөлісіңдер. 

					1-тапсырма. Мәтінді оқыңдар. Мәтінге басқа қандай ат қоюға болады?

				Қазақ елі асыға күтетін мерекенің бірі – Наурыз мейрамы. Тамыры тереңге кеткен, бес мың жылдық тарихы бар бұл қасиетті күнді еліміз «Ұлыстың ұлы күні» деп атаған. Қазақ ұғымында бұл 

				күні аспан жұлдыздары бастапқы нүктелеріне келеді. Күн мен түн, жарық пен қараңғы теңеледі. Қыс ызғары қайтады. Төрт түлік мал төлдейді. Адамдардың аузы аққа тиеді. Мал аузы көкке тиеді, жер бетіне шаттық орнайды. Наурыз – табиғат атаулының тіріліп, өмірге жаңа құлшыныспен қадам басатын шағы.

				Ұлыс күнi – татулық тойы, еңбек, ынтымақ, сенiм, көңiл мерекесi. Қыс қылышынан аман қалған жұрт бір-бірінің бар ренiш-өкпесiн ұмытып, кiнәсiн кешiп, тек жақсы тiлектер тiлейдi. Көңiлдiң жаңаруы деген – осы. Бұл күні салт-дәстүр, әдеп-ғұрыптарымыз дәріптеліп, мереке толқынында бәрінің арман-тілек, мақсат мүд-делері ұштасады.

				Наурыз мейрамы ұлттық құндылықтарымызды сақтап, ұлттық дәстүрімізді жаңғыртудың арқасында ғасырларды жалғап, ұрпақ пен салт-дәстүрдің сабақтастығын сақтайтын қасиетке ие. Адамзатты ізгілікке баулып, жаңаруға, дамуға шақыратын айтулы мереке.

				О.Құрманбаев, Д.Сүлейменова, Е.Құттықадамов

						Мәтінге сүйеніп, ұлттар арасындағы ынтымақтастықты дәріптейтін басқа да мерекелер мен мейрамдар туралы өз ойларыңды айтыңдар. Мақал-мәтелдер мен тұрақты тіркестерді еркін қолданып бір-біріңмен диалог құрыңдар.

						«Ұлыстың ұлы күнi – татулық тойы» тақырыбында шағын мәтін жазыңдар.

				ЕЛІКТЕУ СӨЗДЕРДІҢ СӨЙЛЕМДЕГІ ҚЫЗМЕТІ

				Еліктеу сөздер негізгі я туынды түбір күйінде де, қосарланып я қайталанып күрделенген күйінде де, көбінесе көмекші етістікпен, кейде негізгі етістікпен тіркесіп жұмсалады.

				1. Еліктеу сөздер көмекші етістікпен тіркесіп қолданылғанда, көбіне күрделі баяндауыш қызметін атқарады. Мысалы: Жаппамыз теңселіп тұрғандай, астымыз дір-дір етеді (Ғ.Мүс.). Қасқыр тыпырлап жатқан қозыны көре сала, ыр етіп барып бас салды (М.Ә.). Қалт еткенді аңдып отыр. Оның сөзіне елең еткен адам болмады.

				2. Еліктеу сөздер қайталанып я қосарланып келіп негізгі етістікпен тіркесіп, қимылдың амалын, бейнесін білдіріп, пысықтауыш қызметін атқарады. Мысалы: Колхоздың қара сабалары күмп-күмп пісілді (Ғ.Мүс.). Ардақ томп-томп желеді, екі ұрты бүлк-бүлк қозғалады (Ғ.Мүс.). Бұл мысалда еліктеу сөздер қимыл пысықтауыш болып тұр: қалай пісілді? – күмп-күмп, қалай желеді? – томп-томп, қалай қозғалады? – бүлк-бүлк.

					2-тапсырма. Төмендегі сөздерді кестеге орналастырыңдар. 

				Күбір, дүңк, тырс, гүрс, қалбалақ, шіңк, кеңк, бүлк, зу.

				
					Дыбыстың не қимылдың бір рет болатындығы

				

				
					Етістікке айналдырып айту

				

				
					Қосарлап айту

				

				
					қор (етті)

				

				
					қорылдады 

				

				
					қор-қор етті

				

						Берілген сөз тіркестерін алдымен еліктеу сөздерге, содан соң зат есімге айналдырып жазыңдар. 

					3-тапсырма. Еліктеу сөздердің сөйлемдегі қызметін анықтаңдар. 

				1. Балпаң-балпаң байлар ет жеп, қалтаң-қалтаң кедей дерт жеп. 

				2. Оған жалт етіп қарамай тұра алған жоқ. 

				3. Жігіт селк етті де, денесі шымыр етті. 

				4. «Сейіт» деген дауысқа селт етіп, жалт қарады. 

							Тамшының дыбысы

						

					

					
						
							Жөтелдің түрі

						

					

					
						
							Дыбыстың қатты шығуы

							тырсыл

				5. Аяғында гүрс-гүрс еткен керзі етігі бар. 

				6. Сол-ақ екен, жанама бойында гу-гу, пыш-пыш әңгіме қоздап жүре берді. 

				7. Айжан салдыр-гүлдір дыбысты естіп жүгіріп келді. 

				8. Қорыққанынан жүрегі зу ете түсіп, суық тер бұрқ етті. 

				9. Базар маңы ығы-жығы адам. 

				10. Қойқаң-қойқаң етіп қораны екі-үш айналып шықты. 

					4-тапсырма. Жұмбақ, өлең үзінділерін тыңдаңдар (29-аудио). Оларды қарасөзбен жазып, синтаксистік талдау жасаңдар. 

					5-тапсырма. «Көктемгі табиғат» тақырыбына еліктеу сөздерді қатыстыра отырып шағын мәтін жазыңдар.

					Еліктеу сөздер көмекші етістікпен тіркесіп, күрделі мүшенің құрамына кіреді. Ал жеке тұрса, сөйлемде көбінесе пысықтауыш, анықтауыш қызметін атқарады. Мысалы: Мырс етіп күлді. Бүлк-бүлк желіс. Ол кілт бұрылды.

				

			

			
				
					Есте сақтаңдар!

				7.7. Дос пейілді Достық үйлері

				Нәтиже сабақ

				Ынтымақты елге ешкім батпас,

				Ынтымақсыз елдің таңы атпас.

				Мақал

					Берілген нақыл сөзді өз сөздеріңмен түсіндіріңдер.

					1-тапсырма. Мәтінді оқып, негізгі ойды анықтаңдар.

				Қазіргі уақытта Қазақстанның әр қаласында халықтың қоғамдық және мәдени өміріне атсалысатын, бірлік-тің бесігіне айналған Достық үйлері ашылуда. Бүгінде Қазақстанның 10-нан астам қаласында Достық үйі ғимараттары бар. Олар: Алматы, Астана, Өскемен, Павлодар, Ақтөбе, Шымкент, Атырау, Талдықорған, Тараз, Орал. 2016 жылы Достық үйі Орал қаласында ашылған. Ал ұлттардың мәдени ордасына айналған Достық үйінің алғашқы қарлығашы Шығыс Қазақстан облысы, Өскемен қаласында 1992 жылы жұмысын бастаған. Одан өзге Алматы қаласында бір респуб-ликалық Достық үйі қалыпты жағдайда жұмыс істейді. Ал Астана қаласындағы Достық үйінің қызметін Бейбітшілік және келісім сарайы атқаруда. Алдағы уақытта Батыс Қазақстан, Қарағанды, Қызылорда, Маңғыстау облыстарында Достық үйлері салынатын болады. 

				Б.Дәулетбақов

						Мәтін мазмұны бойынша сұрақтарға жауап беріңдер.

				1. «Достық үйлері» дегеніміз не?

				2. Қазақстанның қай қалаларында Достық үйлері бар?

				3. Астана қаласындағы Достық үйінің қызметін қай сарай атқаруда?

				4. Алдағы уақытта қай облыстарда Достық үйі ашылмақ?

						Мәтіндегі қарамен берілген сөздерді синонимдік қатармен ауыстыра отырып, лексикалық өзгертулер енгізіңдер. 

						«Дос – көңілдің күмбезі» тақырыбына эссе құрылымы мен даму желісін сақтап, дискуссивті эссе жазыңдар. 

					2-тапсырма. Еліктеу сөздерді тауып, олардың түрі мен мағынасын ажыратып талдаңдар. 

				Үлгі:	қарш-қарш – еліктеуіш сөз, дыбысты білдіреді;

					жарқ-жұрқ – бейнелеуіш сөз, күнге шағылысуды көрсетеді.

				1. Ауыздығын қарш-қарш шайнап, тізгінді сүзе тартқан ақ боз ат орғып, желігіп келеді. 2. Айыл-тұрман шағылысып, жарқ-жұрқ етеді. 3. Шапқан сайын қарқыны үдеп, екі құлағының түбінен жел гу-гу етеді. 4. Астындағы жалпиған биік жалқау шабдар аты тоңқ-тоңқ етіп өнімсіз бүлкілдеп, ішін ауыртқан соң, аяңға түсірген. 5. Торбесті енді дәрменсіздігін сезіп, басын кекжеңдетіп, жалтара берді. 6. – «Мал ұрлаған ұялмай, малы ұрланған ұялсын» дегенді қай атаң айтты, Сүлеймен? – бетінен мойнына дейін қызыл ала дағы бар Дәулен бай шаңқ етіп кеңірдегін созды (С.Ж.).

					3-тапсырма. Берілген еліктеу сөздерді қатыстырып сөйлем құрастырыңдар. 

				
					Негізгі еліктеу сөздер

				

				
					Туынды еліктеу сөздер

				

				
					Күрделі еліктеу сөздер

				

				
					тарс

					қырт

					желп

				

				
					қорбаң

					маймаң

					ербең

				

				
					жарқ-жұрқ

					тапыр-тұпыр

					дір-дір

				

					4-тапсырма. Сөйлемдерді мұқият тыңдаңдар (30-аудио). Еліктеу сөз-дерді тауып, олардың сөйлемдегі қызметін анықтаңдар. 

					5-тапсырма. Тест тапсырмаларын орындаңдар.

				1.	Еліктеу сөздің мағыналық түрі нешеу?

					а) 2;	ә) 3;	б) 4;	в) 5;	г) 6.

				2.	Негізгі еліктеу сөзді табыңдар.

					а) елпең;	в) жымың; 

					ә) шұбалаң;	г) ақсаң.

					б) зың; 

				3.	Көп нүктенің орнына қойылатын еліктеу сөзді табыңдар. 	Ол ... еткен дыбысты алыстан естіді.

					а) бұрқ-бұрқ;	б) зың-зың; 

					ә) борш-борш;	в) маң-маң;	г) сарт-сұрт.

				4.	Бейнелеуіш сөзді табыңдар.

					а) қор ете қалды;	б) топ ете түсті;	г) салп етті.	

					ә) арс-арс етеді;	в) сарт етті;

				5.	Еліктеуіш сөздерді табыңдар.

					а) шып-шып терледі;	в) шарт-шұрт сынды;

					ә) селк етті;	г) кілт тоқтады.

					б) жалт қарады;

				6.	Еліктеу сөзден жасалған туынды еліктеу сөзді табыңдар.

					а) борпаң;	б) шортаң;	г) қызараң.	

					ә) жымп;	в) зу-зу;

				7.	Баяндауыш қызметін атқарып тұрған бейнелеуіші бар сөйлемді табыңдар.

					а) Көксеректің жанына дүрс етіп сұлап түсті.

					ә) Үлкен, өткір көзі жалт-жұлт етеді.

					б) Бүйір жағынан келіп арс етіп қауып түсті.

					в) Ол бетін жастыққа басып, солқ-солқ жылап жатыр.

					г) Әлгі адам сәл бөгеліп, тау шыңына қарай көз жіберді.

				8.	Еліктеу сөз қандай тұлғада бастауыш қызметін атқарады?

					а) көмекші етістікпен тіркесіп, зат есім алдында;

					ә) етістікпен тіркескен жағдайда;

					б) көмекші етістікпен тіркесіп, заттанған жағдайда;

					в) қимыл, іс-әрекеттің түрлі белгісін білдірген кезде;

					г) әртүрлі дыбысқа еліктеу, олардың бейнесін елестету мәнінде.

				9.	Етістіктен жасалған туынды еліктеу сөзді табыңдар.

					а) Жүзі жайнаң етіп жадырай салды.

					ә) Елпеңдеп алдымнан шығып еді.

					б) Артына жалтақтаумен болды.

					в) Балам да томпаңдап келе жатыр.

					г) Ішім жылып сала берді.

				10.	Күрделі еліктеу сөзі бар қатарды табыңдар.

					а) Дәл ортасынан морт сынды.

					ә) Қиқаңдап жүр еді.

					б) Сағынғаннан сыңсып отыр.

					в) Әзірден дауысы гүр-гүр етіп тұр.

					г) Дәрігерлер топырлап келіп қалды.

					6-тапсырма. М.Әуезовтің мәдениетті адам туралы айтқан сөзін талдап, өз ойларыңды айтыңдар.

				Кiмде-кiм ана тiлiн, әдебиетiн сыйламаса, бағаламаса, оны сауатты, мәдениетті адам деп санауға болмайды.

				Морфология

				Дұрыс тамақтану

					Бұл бөлімде:

					дұрыс тамақтану, пайдалы және зиянды өнімдер туралы мәтіндерді оқып, ондағы көтерілген мәселені талдайсыңдар;

					мәтін мазмұнын түсініп, ондағы факті мен көзқарасты ажыратуды үйренесіңдер;

					мәтін бойынша проблемалық сұрақтар құрастырасыңдар;

					одағай сөздер туралы түсінік алып, оларға тән белгілерді анықтайсыңдар;

					мәтін ішінен одағай сөздерді таба білуге үйренесіңдер;

					энциклопедия, бұқаралық ақпарат көздерінен алынған деректерді қолданып, авторына сілтеме жасайсыңдар;

					әртүрлі жанрдағы мәтіндерді жазу үшін, алдымен күрделі жоспар құруды үйре-несіңдер;

					көркемдегіш құралдарды орынды қолданып шағын әңгіме жазуға дағдыланасың-дар.

				8.1. Дұрыс тамақтану – денсаулық кепілі

				Одағай туралы түсінік

				Ас – адамның арқауы.

				Мақал

					Суретке қарап, дұрыс тамақтану туралы өз ойларыңды білдіріңдер. Сөйлеу кезінде жоғарыда берілген мақал-мәтелді орынды қолданыңдар.

					1-тапсырма. Мәтінді оқыңдар. Мәтін тақырыбына сай мақал-мәтел айтыңдар.

				Тамақты шамадан тыс көп жеу сырқат әкелетінін бұл күнде елдің бәрі жақсы түсінеді. Тамақтануға мынадай кеңестер беруге болады:

				Бірінші кеңес. Тамақты аздап, бірақ жиі-жиі ішу керек. Жатарда тойып тамақтануға болмайды. Тамақтану тәртібі: таңертеңгілік 7-8-де – таңғы ас, сосын 11-12-де – екінші таңғы ас. Екіншісінде алма, азғантай піскен ет, көгөніс жеген дұрыс. Түскі 13-14-те жақсылап түскі ас ішу керек. Күндізгі 16-17-лер кезіндегі түстікке бір кесе шырын, болмаса айран ішкен дұрыс. Кешкі ас 19-да. Жатар алдына алма, сәбіз немесе апельсин жеп, бір кесе аса тәтті емес шырын ішу керек. Осы айтқандарды күні бойына бұлжытпай орындаған адам қарнының ашқанын сезбейді. Дастарқан басына отырғанда да аз тамаққа қанағаттанады. Бірінші кеңесте орындалуға тиістісі – жа-тар алдындағы тамақтану. Түнгі мезгілде зат алмасу, әсіресе май алмасу өте баяу, аз болады. Май аз қышқылданып, оның көп бөлігі тері астына жиналады. Осыдан сақтануымыз керек. 

				Екінші кеңес. Құнарлылығы жоғары майлы тамақтарды мүлде азайту қажет. Тамақпен бірге адам бойына сіңетін қуат мөлшері қайта жұмсалатын энергия мөлшерінен аспауы керек. Сондықтан тәтті тағамдарды, тоқаштарды, нан өнімдерін, балмұздақты аз жеген дұрыс. Сонымен қатар тәтті шырындарды іше беруге болмайды. Есіңізде болсын, қазіргі фанта, пепси-кола сияқты сусындардың құрамында 40 пайыз қант болады. Сонымен қатар картопты, күріш өнімдерін де аз қолданыңыз. 

				Қ.Бегманов

						Мәтінде қандай тамақтану тәртібі берілген? Ондағы негізгі ойды екі сөйлемге сыйдырып айтыңдар. 

						Мәтіннен автор көзқарасын тауып, «Қазіргі кезде адамдар дұрыс тамақтанып жүр ме?» деген сұрақ бойынша өз ойларыңды білдіріңдер. Мәтінде көтерілген мәселенің бүгінгі таңда неге өзекті екенін түсіндіріңдер.

						Мәтін бойынша диетолог маманға сұрақтар құрастырыңдар. 

						Қарамен берілген сөздердің түсіндірмесін жазыңдар. Энциклопедиялар, түсіндірме сөздіктерді қолданыңдар. 

				ОДАҒАЙ туралы түсінік

				Одағай сөздерге көбінесе адам сезімінің алуан түрлі күйін білдіретін сөздер жатады. Олар – жұртшылыққа әбден түсінікті болып, белгілі дағды бойынша сөз ретінде пайдаланатын дыбыстар. Мысалы: Уа, жігіттер-ау, бұл қалай? (Ғ.Сл.) Па, сабаз, мал болғанына! Түу, қандай тымырсық түн. Е, жолдас, жақсы жатып, жай тұрдыңыз ба? (С.М.) Мұндағы уа, па, түу, е деген одағайлар үйреншікті сөздерге айналып, жұрттың бәріне түсінікті болып кеткен.

				Одағай сөздер мағына жағынан заттың өзі туралы да, сыны, саны, қимылы туралы да, қимылдың жай-күйі туралы да ұғым бермейді.

					2-тапсырма. Төмендегі сөйлемдерден одағай сөздерді табыңдар. Тапқан одағай сөздермен басқа сөйлемдер құрастырып жазыңдар.

				1.	Әй, шырағым, ар жағыңда әкең тұр, әуелі соған сәлем бер.

				2.	Жә, қой деймін, бала!

				3.	Ойпырым-ай, мынау не деп отыр өзі? 

				4.	О, сұмдық-ай, түпсіз тұңғиық.

				5.	Міне, ғажап! Су оны батырып жібермек түгіл, бауырынан да келмейді екен.

				6.	Пай, пай, Хасенұлы ма?! Шіркіннің білмейтіні болсайшы!

				7.	Әттеген-ай, олай болғанда, Нашанның қыстауына қарай, әлде Итікеннің қорымына қарай ауытқып кетпесе игі еді!

				8.	Ойбай, Жақа-ау! Ол Жоламанның дүмпуі ғой. 

					3-тапсырма. Одағайларды дұрыс қойып, өлең үзінділерін оқып шығыңдар. 

				... , ғажапсың-ау, көңіл деген!

				Жартас жоқ толқыныңа көмілмеген.

				Құлдырап құламаған құзың да жоқ,

				Қыран боп шырқамаған кезің де кем.

				Ж.Молдағалиев 

				Бүгін менің туған күнім, ... ! 

				Мына адамдар неге жатыр тойламай?

				Банкет жасап берер едім өзім-ақ,

				Тәңірдің бір жарытпай-ақ қойғаны-ай!

				М.Мақатаев

				Одағайлар: ой, пәлі-ай, о, шіркін.

					4-тапсырма. Өлеңді тыңдаңдар (31-аудио). Өлең не туралы? 

				
					[image: ]
				

				
					[image: ]
				

				
					[image: ]
				

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				8-бөлім

			

		

		
			
				202

			

		

		
			
						Одағай сөздерді қатыстырып өлең құрастырып көріңдер. 

					5-тапсырма. Төмендегі одағай сөздер қандай жағдайда қолданылады? Дұрыс сәйкестендіріңдер.

				
					алақай

				

				
					менсінбегенде

				

				
					қап

				

				
					байқамай қалғанда

				

				
					ойбай

				

				
					армандағанда

				

				
					ой

				

				
					қорқып немесе шошып кеткенде

				

				
					жә

				

				
					таңғалғанда

				

				
					шөре-шөре

				

				
					өкінгенде

				

				
					пай-пай

				

				
					ешкі, лақты шақыру үшін

				

				
					шіркін

				

				
					қуанғанда

				

				
					пішту

				

				
					доғар деп айтарда

				

					6-тапсырма. Жұмбақтарды шешіңдер. Бүгінгі тақырыппен байланысын анықтап, тірек сөздерін айтыңдар. 

				Біз едік, біз едік,

				Отыз екі қыз едік.

				Қатар-қатар тізілдік,

				Кезек-кезек үзілдік.

				Судан шығады,

				Судан қорқады.

				Түсі аппақ қардай,

				Тәттілігі балдай.

				Бір сусын бар жұртымда,

				Ішсең – уыз ұртымда.

				Бәрі содан шығады:

				Ірімшік, май, құртың да.

				Қант емес – 

				Тәтті.

				Мұз емес – 

				Қатты.

				Ақ сандық айналадан тауып алдым,

				Ішінде не бар, не жоқ, таба алмадым. 

				8.2. Дастарқан тәрбиесі – дәм-тұз киесі

				Одағайдың түрлері

				Ас иесімен тәтті.

				Мәтел

					«Дастарқан тәрбиесі» дегенді қалай түсінесіңдер? Дастарқан басында не істеуге болмайды? 

					1-тапсырма. Мәтінді оқыңдар. Мәтіндегі қарамен берілген қос сөздердің мағынасын түсіндіріңдер.

				Қазақ халқы дастарқан мен дәм-тұзды ерекше қастерлеп, қа-дірлейді. Дастарқан мен нанды «киесі атады» деп баспайды. Дастарқанды құт-береке, бақыт-байлық, ырыс-ынтымақтың ұйыт-қысы, ал асты, нанды адамның арқауы деп қарап, қандай жер-де болсын, ең алдымен, «бісміллә» деп дастарқан жайып барып тамақтанады. 

				Әдетте, әрбір отбасы асқа отырар алдында қол жуады. Содан соң дастарқан басына отбасы мүшелері түгел жиналып, жас мөлшеріне қарай төрден бастап дастарқанды айнала отырып тамақтанады. Шайды сол үйдің әйелі, қызы немесе келіні құйып беріп отырады. Қонақ келсе, оған жасы мен жолына қарай төрден немесе өзіне лайықты жерден орын береді. 

				Қазақ халқы дастарқан тәрбиесіне ерекше мән берген. Асқа отырғанда әркім өзінің жасына, жолына қарай лайықты жерде малдас құрып отырған. Басқалардың алдында тағамға озбырланып қол созбау, тамақты олай-бұлай араластырмау, дастарқан үстінде шаш тарап, айнаға қарамау, тамақты ағызып-тамызып, төгіп-шашпау қажет. Ас үстіне келген адамдарға дәм татқызып, үлкен кісілер келсе тұрып орын беру, елдің ас-тағамына сын тақпау, басқалар тамақ ішіп жатқанда, «болдым» деп орнынан тұрып жүріп кетпеу, жата қалмау, теріс қарап отырмау, дастарқанға бата жасалған соң тұру сияқты жөн-жоралғы үйретіледі. 

				«Тал бесіктен жер бесікке дейін» кітабынан

						Қазақ халқының дастарқан басындағы тәрбиесі, жөн-жоралғысы туралы өз ойларыңды білдіріңдер. 

						Мәтін мазмұны бойынша дастарқан тәрбиесіне жататын әдептерді санамалап айтыңдар.

				Одағайдың түрлері

				
					Көңіл күй одағайлары

				

				
					Ишарат (адамға немесе жануарға 

					қарата айтылған) одағайлары 

				

				
					Амандасу, қошта-су т.б. тұрмыс-салт одағайлары

				

				
					а) біреуге бұйыру, ишара білдіру одағайлары

				

				
					ә) малды шақыру, айдау одағайлары

				

				
					Алақай, беу, паһ-паһ, бәрекелді, әттеген-ай, қап, түге, пішту т.б.

				

				
					Тәйт, тек (тәк), жә, сап-сап т.б.

				

				
					Үрит соқ, шәуім-шәуім, шек-шек, шөре-шөре т.б.

				

				
					Қош, қайыр, рақмет, ассалау-мағалайкүм т.б.

				

				
					[image: ]
				

				
					
						
							[image: ]
						

					

				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				8-бөлім

			

		

		
			
				204

			

		

		
			
				[image: ]
			

			
				[image: ]
			

			
				[image: ]
			

			
				[image: ]
			

			
				[image: ]
			

			
				
					Одағай атауыш сөздерге де, көмекші сөздерге де жатпайды. Көмекші сөздерден айырмасы – байланыстырушы қызмет атқармайды.

				

			

			
				
					Есте сақтаңдар!

				

			

		

		
			
						Көркемдегіш құралдарды орынды қолданып, шағын әңгіме құрастырып жазыңдар. 

					2-тапсырма. Одағайларды тауып жазып, олардың одағайдың қай түріне жататынын ажыратыңдар. 

				1. – Ойпырым-ай, өрт болмағай еді, – деген Әшімтай досының сөзін естігенде, Маралбектің тұла бойы ді-рілдеп қоя берді (С.О.).

				2. Ойбай-ау, мынау қайтеді?! – деп әйел опынған болды (Х.Е.).

				3. – Мәссаған, сіздің атыңызды сұра-маған екенмін-ау. 

				4. – Ау, халайық! – деді Ардақ жұртқа қарап. 

				5. Япыр-ай, мынаның желігуін-ай, – деді Мамай әлденеден жүрегі сескеніп (Ш.Мұрт.). 

				6. – Е, тап сол! – деп Қартқожа қуанып қалды. – Уай, сен Біржаннан білетінің болса, айтшы! – деді (Ж.А.).

					3-тапсырма. Берілген суреттерді пайдаланып және одағай сөздерді қатыстырып сөйлем құраңдар. 

					4-тапсырма. Бос орындарға тиісті одағайларды қойып жазыңдар.

				–	... ! Көкқұс бүркіт алды, – дедім.

				– ... , байғұс, – деп, қасыма таяп беріп, бүркіттің басын көріп:

				– ... , – деп шошып кейін шегінді. Басы қозының басындай ғой өзінің! – деді.

				– Түнімен балақбау, аяқбау, тұғыр жасап ұйықтамай шықтым. ... , жанға бермеспін. Бір бүркітші адамға көрсетіп баулытармын.

				– ... , енді сол бүркіттің жайынан біраз әңгіме айтайын, – деп сөзін бастап кетті.

				– ... , – деп бастады сөзін. – Мен Көкқұсты ішкі жақтан әкелген жылы тек аяқтандырумен ғана болдым...

				С.Бегалин

				Одағайлар: жә, кәне, әй, сүйінші, пай-пай, ойбай.

					5-тапсырма. «Кесінді сыз» ойыны. Координата жүйесінен х осінде орналасқан сөздердің у осіндегі одағай сөздермен қиылысын нүкте арқылы белгілеп, әр нүкте арасын кесіндімен қосыңдар (тапсырманы дәптерге орындаңдар).

							Пәлі қос-қос жә алақай тәйт түу моһ-моһ тек пай-пай бәрекелді

						

					

				

				8.3. Дұрыс тамақтанудың басы – тазалық

				Көңіл күй одағайлары

				Тазалық – саулық кепілі.

				Мәтел

					«Тазалық – саулық кепілі» дегенді қалай түсінесіңдер? Ойларыңды тарқатып айтыңдар. 

					1-тапсырма. Мәтінді «түртіп алу» әдісімен оқыңдар.

				Қазақ халқы ас-су, азық-түлік тазалығы тәрбиесінде ұрпақтарына «Тазалығың жақсы болса, денің сау болады», «Лас су ішіп, бұзылған тамақ жеген – аурудан айықпас», «Ауру мен дерттің анасы – лас-тық», «Қол мен ауызды жумай ас ішкенің – тас ішкенің» деп 

				
					[image: ]
				

				
					[image: ]
				

				
					[image: ]
				

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			
				8-бөлім

			

		

		
			
				206

			

		

		
			
				сусын мен азық-түлік тазалығына мұқият қараған. Тіпті «Тазалығы жоқтан ар-ұят сұрама» деп тазалықты ар-ұятпен сабақтастырған. 

				Бұл тәрбиеде қазақ халқы перзенттеріне ас әзірлейтін кезде немесе түйе, қой, бие, сиыр сауу алдында қолды, ыдысты таза сумен жуғаннан кейін ас-су әзірлеп, мал сауу керек екендігін ұғындырады. Асқа отыратын кезде міндетті түрде қол жуу керектігін, қонақ келсе қолына су құйып, таза орамал ұсыну қажеттігін егжей-тегжейлі үйретеді. 

				Қазақ халқы ауызсу тазалығына да ерекше көңіл бөлген. Ұрпақтарына таза бастау, бұлақ сулары мен құдық суларын пайда-лануды үйретіп, лас, жарамсыз суларды пайдалануға қатаң тыйым салған. Асты таза қолдану, ет-сүтті әбден пісіріп барып пайдалану, тамақтың алдында, соңынан қол жуып, ауыз шайқау, азық-түліктің бетін жауып жүру, тісті аршадан басқа нәрсемен шұқымау, түрегеліп жүріп, жатып, жүрелеп отырып ас ішпеу және тамақ іше салып жата кетпеу сияқты толып жатқан ғылыми қағидаларды түсіндіріп, ұрпақтарының таза азамат болып жетілуіне күш салады. 

				 «Тал бесіктен жер бесікке дейін» кітабынан

						Мәтіндегі негізгі ойды екі-үш сөйлемге сыйдырып айтыңдар.

						Мәтін бойынша келесі ойлардың қайсысы дұрыс, ал қайсысы бұрыс?

					Иә, дұрыс

				

				
					Жоқ, дұрыс емес

				

				
					Азық-түлік, тамақтың аузы ашық тұруы қажет.

				

				
					Тазалығы жоқ адам ұяттың не екенін білмейді.

				

				
					Тазалықты ар-ұятпен салыстырған.

				

				
					Тағам дайындау алдында қолды жуу керек.

				

				
					Асқа отырар алдында қол жуудың қажеті жоқ.

				

				
					Тамақты жатып ішу керек.

				

				
					Азық-түліктің бетін ашық-шашық тастамау керек. 

				

				
					Келген қонақтың қолына су құйған жөн.

				

						«Ұрпақтарына таза бастау, бұлақ сулары мен құдық суларын пайдалануды үйретіп, лас, жарамсыз суларды пайдалануға қатаң тыйым салған» деген сөйлемге синтаксистік талдау жасаңдар. 

						Мәтін мазмұны бойынша жоспар құрыңдар. Сол жоспарға сүйене отырып, тақырып бойынша басқа мәтін жазыңдар.

						Энциклопедия, газет-журналдан алынған деректерді қолданып, «Дұрыс тамақтану» тақырыбына постер жасаңдар. 

				Көңіл күй одағайлары

				Көңіл күй одағайларына шаттану, таңырқау, қуану, ұнату, ренжу, түңілу, өкіну, шошыну, назар аударуды білдіретін сөздер жатады. Олар: пәлі, ойпырым-ай, алақай, пай-пай, бәрекелді, түу, уһ, аһ, әй, еһе, әттең, өй, ой, қап, әттеген-ай, беу, ау т.б. 

					2-тапсырма. Өлең үзінділерінен одағай сөздерді табыңдар. Олар қандай мағынада қолданылып тұрғанын түсіндіріңдер.

				Әттең, жоқ қой қанатым,

				Жерім көп ұшып баратын.

				Борышым көп беретін,

				Сыбағам көп алатын.

				Қ.Аманжолов

				Беу, балалық алғаусыз,

				Осы сөзде бір құдірет бар даусыз.

				Раушан қыз жылап қалды, обал-ай,

				Раушангүлін ұстап алып абайсыз.

				Е.Раушанов

				Паһ, шіркін, осылай ма еді айтқан сертің,

				Бірдей деп ойлаушы едім ақыл-көркің.

				Мінезің арқандаулы ат секілді,

				Биікке сермегенмен жетпейді еркін.

				Үкілі Ыбырай

						Тапқан одағай сөздерге басқа сөйлем құрастырыңдар.

					3-тапсырма. Көп нүктенің орнына тиісті одағайларды қойып, сөйлемдерді көшіріп жазыңдар. 

				1. ... мына бала шаршамайды екен, күндіз ертеден қара кешке дейін жүгіргені жүгірген, ойнағаны ойнаған. 

				2. ... жеңісің құтты болсын, біз сені мақтан етеміз! 

				3. ... көптен бері іздеп жүрген көйлегімді тауып, бүгін сатып алдым, бағасы қымбат емес екен! 

				4. ... , ән деп осыны айт, ... , жүрекке жетті деген осы болар! 

				5. ... ертерек ойыма келмегенін қарашы, қолда тұрған дүние еді кезінде. 

				6. ... , үйге жеттік-ау ақыры.

				Одағайлар: беу, шіркін, ойпырым-ай, алақай, уһ, бәрекелді, қап.

						Берілген сөйлемдерге басқа да одағай сөздерді қосып, мағынасы қалай өзгеретінін түсіндіріңдер.

					4-тапсырма. Көңіл күй одағайларын қатыстыра отырып, тамақтану орнына барған екі достың (құрбы) әңгімесі туралы диалог құрыңдар. 

					5-тапсырма. Суретке қарап, сөзжұмбақты шешіңдер.

				8.4. Жейтін асың көп болсын, зияны жоқ болсын

				Көңіл күй одағайының түрлері

				Жер асыңнан жемес асың көп болсын.

				Мәтел

					Мәтелден түсінгендеріңді өз ойларыңмен айтыңдар.

					1-тапсырма. Мәтінді оқыңдар. Мәтіндегі ақпарат бойынша факті мен көзқарасты ажыратыңдар.

				Асты дұрыс шайнау қажет

				Тамақ ауыз ішінде небәрі 10–30 секунд қана болады. Тамақтың майдалануы оны жұтуды оңайлату үшін ғана емес, бәрінен бұрын оның асқорыту сөлдерінің ферменттерімен араласуын жақсарту үшін керек. Тамақ неғұрлым жақсы майдаланса, ферменттермен соғұрлым жақсы араласады.

				Тамақ нашар шайналған кезде қорыту процесі ұзарып, асқоры-ту сөлінің тым көп бөлінуін керек етеді. Бұның өзі денсаулыққа жайсыз әсер береді. Сондықтан тамақты әбден шайнап дағдылану керек.

				Тістің арасында ұзақ қалған тамақ, әсіресе құрамында қанты барлары микробтардың көбеюіне, тісжегінің пайда болуына әкеледі. Сондықтан тамақ ішкен сайын ауызды жақсылап шайып, жатар алдында тісті тазалау керек. Жарамсыз тісті жұлуға тура келсе, оның орнына дереу тіс салғызу керек. Сау тістер асты дұрыс қорытуға көмектеседі. 

				Сілекейдің мөлшері мен оның құрамы тамақтың сапасына көп байланысты. Адам күніне қанша сілекей бөледі? Орта жастағы ересек адам бір жарым литрге жуық. Айтпақшы, күйіс қайыратын малдар бөлетін сілекеймен салыстырғанда бұл мөлшер мүлдем аз көрінеді. Мәселен, жылқы тәулігіне 40 литрден 60 литрге дейін, яғни 5 шелекке жуық сілекей бөледі екен.

				В.В.Павлов

						Мәтін бойынша үш сұрақ құрастырыңдар. 

				Үлгі: Неліктен ауызға түскен асты ұзақ шайнау қажет?

						Мәтін бойынша тірек сөздерді жазыңдар. Бір бағанға тек зат есімдерді, ал екінші бағанға етістіктерді жазыңдар. 

					Зат есімдер

				

				
					Етістіктер

				

						Мәтіндегі ақпарат қай салаға қатысты? Ондағы фермент сөзі нені білдіреді? Ол қандай сөз? Кірме сөздерді аударуға бола ма? Аударылып алынған қандай сөздерді білесіңдер? Осы айтылғандар жайында ойларыңды ортаға салыңдар.

				КӨҢІЛ КҮЙ ОДАҒАЙЫНЫҢ ТҮРЛЕРІ

				
					Жағымды көңіл күйді білдіретін одағайлар

				

				
					Жағымсыз эмоцияны білдіретін одағайлар

				

				
					Әрі жағымды, әрі жағымсыз көңіл күйді білдіретін одағайлар

				

				
					Алақай, паһ-паһ, бәрекелді, о-һо т.б.

				

				
					Әттең, әттеген-ай, қап, түге, пішту т.б.

				

				
					Пай-пай, шіркін, Алатау! 

					Пай-пай, мыналар төбелесетін болды ғой!

					2-тапсырма. Сөйлемдерден одағайларды тауып, оларды түрлеріне қарай ажыратыңдар. 

				Үлгі: түу – көңіл күй одағайы

				1. Түу, есім жаңа кірді ғой!

				2. Ой, обал-ай! Баласын да тоса алмады.

				3. Уһ, кішкене бел жазайыншы...

				4. Апыр-ай, мына дүлей тіршілік те көк мұздай тасбауыр екен-ау!

				5. Е, бәрекелді, үйірімен үш тоғыз! 

				6. – О-о! – деді князь болмашы тағзым жасап.

				7. О, ғажап! Жат адам қатарласа шауып, қолын шылбырға соза берген.

				8. – Япыр-ау, сонау Сүйіндіктен осы араға келіп жүрген бе?!

					3-тапсырма. Сөйлемдерді одағайлармен толықтырып жазыңдар. 

				1. Енді басынан бастап жазуға тура келеді. Жазғанымның бәрі сақталмапты.

				2. Басқа жаққа кетіп қалыппын, енді қалай жол табамын?

				3. Қазақ қыздарының көркіне ақылы сай.

				4. Соншама уақыт бойы ішіне сақтап келіпті.

				5. Сенің ойың сол екен ғой!

				6. Күтпеген жерден досым келе қалды.

				7. Дәрігердің де амалы таусылған.

					4-тапсырма. Сурет бойынша одағайларды байланыстырып сөйлем құраңдар.

					5-тапсырма. Одағайлар қатысқан әндерден үзінді келтіріп көріңдер. 

				Мысалы:

				Беу-беу, гауһар тас,

				Құсни құрдас,

				Раушан жүзіңді көргенде, 

				Қалқам-ау, сабырым қалмас.

				8.5. Пайдалы сусындар

				Ишарат одағайлары

				Сыйлап берсе, суын іш.

				Мәтел

					Пайдалы сусындарға нені жатқызар едіңдер? Сызбаны толтырып айтыңдар.

					1-тапсырма. Мәтінді оқып, тірек сөздерін анықтаңдар.

				Қымыздың емдік қасиеттері жө-нінде ХІХ ғасырдың бірінші жар-тысында орыстың медициналық журналдарында Н.Шванковский, П.Скворцов, В.Дальдың бірнеше мақаласы басылған.

				Орыс жазушылары Л.Н.Толстой Самара даласында, ал А.П.Чехов Андреевск шипажайында қымызбен емделген.

				Қымызбен емдейтін алғашқы шипажай 1858 жылы Самара қаласынан 6 шақырым жерде ашылды. Бұл шипажайды ұйымдас-тырушы Н.В.Постников оны 55 жыл бойы үздіксіз басқарды. 

				Қазақстанда қымызбен емдейтін алғашқы емхана 1910 жылы Бурабайда ашылды. Оны дәрігер П.Н.Емельянов ашқан. Бурабай емханасы үшін қымызды қазақтар дәстүрлі әдіс бойынша сабаға ашытты. 

				Бірінші дүниежүзілік соғыстың қарсаңында қымызбен емдейтін үш губернияға (Уфа, Самара, Орынбор) жыл сайын қымызбен емделетін 10000–11000 адам барып отырды. Сөйтіп, қымызбен емдейтін 68 аурухана мен 75 қымыз пункті болған. 

				Шұбат түйе сүтінен жасалады. Бұл – әрі сусын, әрі тағам. Өйткені биенің сүтіне қарағанда, түйенің сүті өте майлы келеді. Оның емдік қасиеті мол.

				Шұбат көбінесе торсықта немесе ағаш күбіде ашытылады. Тор-сықта немесе ағаш күбіде бір тәулік ішінде шұбат бабына келе бастайды. Торсықты көбінесе түйенің мойнағынан жасайды. Шұбат ашытуға ешкі терісі де пайдаланылады. Мұндай (торсық, мес, көнек) ыдыстардың тігісін шуда жүннен иірген жіппен тігеді.

				Сабада бапталған қымыз секілді торсықта ашытқан шұбаттың хош иісі аңқып, ерекше дәмді келеді. 

				Қыр елінде қымыз бен шұбаттан жазылмайтын ауру кемде-кем дейді. Шұбат – өкпе, асқазан, түрлі ішек ауруларына бірден-бір шипалы сусын. 

				Б.Садықов

						Қымыз бен шұбаттың пайдасы жайында не білесіңдер? Мәтіндегі ойды жалғастырып, өз сөздеріңмен баяндаңдар. 

						Мәтіннен автордың көзқарасы берілген тұсты тауып, талдаңдар. 

						Мәтіннен шылауларды табыңдар. 

						Көркемдегіш құралдарды орынды қолдана отырып, қазақтың сусын ұсыну дәстүрі туралы шағын әңгіме құрастырып жазыңдар.

				Ишарат одағайлары

				Ишарат одағайлары бұйыру, сұрау, тыйым салу, шақыру мәнінде (адамға не жануарға қарата) қолданылады. Мысалы: Кәне, коллектив боламыз деген-дерің қол көтеріңдер (Б.М.).

				
					Адамға арнайы айтылатын одағайлар

				

				
					Сұрау, көрсету я нұсқау сөздері

				

				
					Ұсыну сөздері

				

				
					Тыю сөздері

				

				
					Шақыру сөздері

				

				
					Кәне, міне, әне

				

				
					Мә, айда

				

				
					Жә, тек, тәйт

				

				
					Тәй-тәй, қаз-қаз

				

					2-тапсырма. Мәтіннен одағай сөздерді тауып, түрін анықтаңдар. 

				Жиренше шешен

				Бір күні хан нөкерлерін ертіп серуенге аттаныпты. Ханға ермек керек, қасына Жиреншені шақырып алыпты. Бір адырдан аса бергенде, ханның алдынан жел қуған бір түп қаңбақ домалап ұшып бара жатады.

				– Уа, Жиренше, анау қайдан келеді, қайда барады екен? Сұрап келші! – дейді хан.

				Жиренше шауып ала жөнеледі. Жетіп барып, қаңбақты қамшы-мен тоқтатып, біраз бөгеледі де, аздан кейін ханға қайтып келеді. Жел қуған қаңбақ бөгелсін бе, домалай жөнеледі.

				– Уа, Жиренше, сөйлестің бе? Не айтты қаңбақ? Қайдан келеді екен, қайда барады екен дөңгеленіп? – дейді хан.

				– Сөйлестім, тақсыр! Сөгіп салды өзімді, – деп, жауап берді Жиренше.

				– Ал айт қаңбақтың не дегенін.

				– Тақсыр, соны сұрап не қыласыз?! «Желдің өтінен шықтым, ығына қарай ығып барам. Желге ұшам, сайға қонам, оның несін сұрайсың? Білмеуші ме едіңдер? Ұшарымды жел біледі, қонарымды сай біледі. Осыны сұрата жіберген хан ақымақ па, сұрай келген сен ақымақ па?» – деді де, қаңбақ ұша жөнелді, тақсыр.

				Хан ұялғаннан еш нәрсе дей алмай қалыпты.

				«Сөз тапқанға қолқа жоқ» кітабынан

					3-тапсырма. Сөйлемдерді одағайлармен толықтырыңдар. 

				1. ... , осы айтқаның да жетер, енді біз де ойымызды айтайық.

				2. ... , тағы да айналшықтап, осы тақырыптан шыға алмай қалдық.

				3. ... , ала ғой, қалағаның осы еді ғой, саған-ақ берейінші.

				4. ... , тарт қолыңды, кісінің затына рұқсатсыз тиісуге болмайты-нын үйретпеп пе еді?!

				5. ... , балам, қадамыңды баса ғой.

				6. ... , айтыңдар, кім сындырды мына терезені? 

					4-тапсырма. Берілген сөздерге ишарат одағайларын қатыстырып сөйлемдер құрастырыңдар. 

				Есім сөздер: ыдыс-аяқ, тамақ, ас, ән, жылқы, есік.

				Етістіктер: тақылдату, айдау, шырқау, ішу, жасау, сындыру.

						Берілген сөйлемдерге ишарат одағайларын қатыстырып сұрақ, жауап құрас-тырыңдар. 

				– Дәмінде бір ерекшелік бар сияқты, тамаққа не қосқансың?

				– Міне, мынаны қосқам, кеше дүкеннен алғанмын.

				– ... ... ?

				– Сөренің ең жоғары жағында, қызыл қораптың жанында көрініп-ақ тұр.

				– ... ... ?

				– Онсыз да тып-тыныш отырмын, жекіре бермеші?

				– Сәуле, жаңғақшаққышты әперіп жібересің бе?

				– ... .

				– Сенің айтқаның келді. Енді не істейміз?

				– ... .

					5-тапсырма. Үш топқа бөлініп, одағай сөзіндегі әріптерден сөздер құрастырып жарысыңдар.

				Үлгі: ағай, ой, ...

				8.6. Дәмді тағамның пайдасы

				Жануарларға қарата айтылатын одағайлар

				Ас тұрған жерде ауру тұрмайды.

				Мәтел

					Жоғарыда берілген мақалды қалай түсінесіңдер? Дәмді әрі пайдалы қандай тағамдарды білесіңдер?

					1-тапсырма. Мәтінді оқыңдар. Мәтінге қандай ат қоюға болады?

				Дәмді тамақ кісінің тәбетін көбірек шақырып, тамақ қорытуға деген сөл көбірек бөлінеді. Сондықтан да тағамның татымдылығы таңдаған кезде ғана емес, ағзаның тамақты сіңіруі үшін де үлкен рөл атқарады. Әрқайсысымыздың тамақты талғауымыз әрқалай. Мысалы, солтүстіктің теңіз жағасының тұрғындары нәлім (треска) балығын жақсы көреді, ал кейбіреулер оның өзі тұрмақ, иісінен де қашады. Қайсыбір елдерде устрица1 ең жеңсік ас болса, басқа халықтар оның жұп-жұмсақ жылбысқы етін аузына да алмайды. 

				Талғамда талас жоқ. Расында да солай ма? «Ұнатып ішкен ас неғұрлым дәмді, пайдалы, жұғымды» деген пікір бар. Ұнатып ішу, сөз жоқ, ағзаға зиянды және сапасыз өнімдерден қорғау үшін кейбір қорғаныштық қызмет атқарады. 

				Алайда жеке кісінің қалауы ағзаның шын қажетіне үнемі сай келе бермейді. Тек өзің ұнатқанды ғана ішіп-жейтін болсаң, тамақ таңдауда қателесуің мүмкін.

				В.В.Павлов

				
					1 Устрица – жеуге жарамды қабыршақты ұлулар.

						«Менің сүйікті тағамым» тақырыбында мәтіндегі ойды жалғастырыңдар. Не үшін ұнататындарыңды түсіндіріңдер.

						Мәтін мазмұны бойынша күрделі жоспар құрыңдар. Сол жоспарға сүйене отырып, тақырып бойынша басқа мәтін жазыңдар. 

						«Тамақтың дәмдісінен жеу асқазанға пайдалы» дегенді қалай түсінесіңдер? Газет-журналдардан алынған деректерді қолданып, авторына сілтеме жасаңдар. 

						Мәтіндегі қарамен берілген сөз тіркестерінің мағынасын ашыңдар.

				Жануарларға қарата айтылатын одағайлар

				Бұл топқа төрт түлік мал, ит, мысық сияқты үй жануарларын жемге шақыру, айдау, үркіту т.б. мақсатымен қолданылған сөздер мен тіркестер жатады. Мысалы:

				• түйеге: көс-көс, сорап-сорап, қош-қош т.б.;

				• қой мен ешкіге: пұшайт, шәйт, шек, шөре-шөре;

				• жылқыға: моһ-моһ, тәк-тәк, құрау-құрау, құр-құр;

				• ит пен мысыққа: кә, кәһ, мышы-мышы.

					2-тапсырма. Тауыққа айтылатын одағайларды табыңдар.

					3-тапсырма. Өлеңді оқып, одағайларды табыңдар. Үй жануарларын қалай ша-қыруды білесіңдер ме? 

				Мал шақыру

				Балалар-ау, балалар,

				Мен бір жұмбақ айтайын,

				Кім жауабын таба алар,

				Зерегіңді байқайын.

				Ертеменен айқайлап,

				Қайда екен деп ақылдым,

				«Аухау-аухау-аухаулап»

				Қай төлді мен шақырдым?

				Шұнтыңдаған неме деп,

				Келе қойса жақсы деп,

				«Шөре-шөре-шөрелеп»

				Қай төлді мен шақырдым?

				Құйрық-жалы суылдап, 

				Тез жетсін деп зуылдап,

				«Құрау-құрау құрулап»

				Қай төлді мен шақырдым?

				Түгендесем мен енді,

				Ұмытыппын біреуді,

				«Пұшайт-пұшайт» деп енді

				Тағы нені шақырдым?

				Бәрі... бәрі келгесін,

				Бөгелейін мен несін?

				Бастап кеттім жайлауға,

				Суға қансын, шөп жесін!

				Бала бар ма білетін,

				Дәл табады мұны кім?

				Шақырғанда келетін

				Қандай-қандай түлігім?

				Ә.Ахметов

						Сөздерді сәйкестендіріңдер.

					Қой

					Жылқы

					Түйе

					Ешкі

					Сиыр

				

				
					шөре-шөре

					әукім-әукім

					құрау-құрау 

					пұшайт-пұшайт

					көс-көс

				

					4-тапсырма. Одағайлардың ерекшеліктері туралы мәтінді тыңдаңдар (32-аудио). Тірек сөздерді тиімді қолданып есте сақталғанын жазыңдар. 

					5-тапсырма. Ребусты шешіңдер. Шыққан сөз бен бүгінгі сабақтың байланысын анықтаңдар.

				8.7. Гендік өзгеріске ұшыраған өнімдер

				Тұрмыс-салт одағайлары

				Кез келген нәрсені жегеннен аш болған артық.

				Омар Хайям

					Гендік өзгеріске ұшыраған өнімдер туралы не білесіңдер? Қалай ойлайсыңдар, мұндай өнімдер қажет пе? Ойларыңды Омар Хайямның сөзін пайдалана отырып дәлелдеңдер.

					1-тапсырма. Мәтінді оқыңдар. Мәтінде ұсынылған ақпарат бойынша факті мен автор көзқарасы берілген тұстарын ажыратыңдар.

				Гендік өзгеріске ұшыраған өнімдерге гендік кодына бөтен ген қосылған ағзалар жатады. Мысалы, картоп геніне сарышаян генін қосу нәтижесінде біз ешқандай жәндік жемейтін картоп түрін аламыз. Ал күнделікті пайдаланып жүрген қызанақты алсақ, оған солтүстік камбала балығының генін пайдаланған. Енді ол аязға төзімді, үсімейді. Бұл бізге не үшін қажет? Ғалымдар аштықтың алдын алудың жолы осы деп шешті ме? Гендік жағынан жаңартыл-ған картоп енді колорадо қоңызынан зардап шекпейді, қызанақты 

					•	көңіл күй, амандасу, бұйыру, шақыру

					•	термин қолдану

					•	интонация

					•	ішкі мазмұны мен мәні

					•	диалог

				солтүстік аязында да өсіруге болады. Сонымен бірге әдемі, бірақ дәмсіз алмалар әбден шіріп біткенше керемет иісін сақтай алады. Қазір байқап қарасақ, сатылатын жемістер сондай әдемі, біркелкі және ұзақ сақталатын болып келеді. 

				Ең кең таралған, гендік өзгеріске ұшыраған дақылдарға соя, жүгері, бидай, қызылша, мақта, рапс1, картоп жатады.

				Гендік өзгеріске ұшыраған азықтарды пайдалану өте зиян:

				– өте қауіпті аллергиялық реакциялар пайда болады. Мысалы, АҚШ-та адамдар гендік өзгеріске ұшыраған өнімдерді еркін қолда-нады. Аллергиямен ауыратындар саны 70 пайызды құрайды. Ал Швецияда 7 пайыз, сондықтан бұл өнімдерді қолдануға тыйым салынған;

				– мұндай өнімдерді пайдалану асқазанның сілемейлі қабатының құрылымын бұзады. Бұл зат алмасудың бұзылып, иммунитеттің төмендеуіне әкеледі;

				– ісік ауруларының көбеюіне себеп болады, жасушаларды му-тацияға ұшыратады. 

				Е.Күнтуған

						Мәтін мазмұны бойынша сұрақтарға жауап беріңдер. 

				1. Гендік өзгеріске ұшыраған өнімдер дегеніміз не?

				2. Өнімдердің генетикасын өзгерту қалай жүзеге асады?

				3. Генетикасы өзгерген өнімдер енді қандай сипатқа ие болады?

				4. Кең тараған гендік өзгеріске ұшыраған дақылдар қандай?

				5. Гендік өзгеріске ұшыраған өнімдердің қандай зиянын атауға болады?

						Қасиеттері мен сипаттарын тізбектеп айтыңдар. Генетикасы өзгергеннен кейін қандай қасиеттерге ие болатынын мәтін мазмұнына қарай отырып салыс-тырыңдар. 

					дәмді, қышқыл, бұзы-лады, шіриді, құрт жейді

				

				
					дәмсіз, бұзылмайды,

					шірімейді, құрт жемейді

				1 Рапс – май және жем алынатын сары жапырақты өсімдік.

						Мәтіннен шылауларды табыңдар. 

				Тұрмыс-салт одағайлары

				Тұрмыс-салт одағайлары саны аз болғанымен, өмірде жиі қолданылады. Бұған адамдардың амандасу, қоштасу т.б. сыйластық белгісі ретінде қолданы-латын қош, рақмет, ассалаумағалайкүм, құп, ләббай, кеш жарық сияқты сөздер жатады. Мысалы: Құп, – деді де, қоштасып жүріп кетті (Ғ.Мұст.). Ассалаумағалайкүм, – деп, мен сақалды адамға қол ұсындым (С.М.).

					2-тапсырма. Өлеңнен тұрмыс-салт одағайын табыңдар. 

				Күп-күрең менің реңім,

				Қош енді, қош бол, күрең күн!

				Жаз келер және жап-жасыл,

				Жақсылық тағы тілермін.

				Жадырап өмір сүрермін,

				Қош енді, қош бол, күрең күз!

				М.Мақатаев

					3-тапсырма. Берілген одағайларды сөйлемдермен байланыстырып, толықты-рып айтыңдар.

				1. Датың болса айт!

				2. Сәлем, балақай, сен тым ерте келіпсің ғой, сабақтың басталуына әлі 25 минут бар.

				3. Рақмет айтудың қажеті жоқ, өзіміз де сендерді сағындық әбден...

				4. Жақсы барып кел, хабарыңды беріп тұр.

				5. Кештетіп қайда шықтыңдар?

				6. Тапсырмам ертеңге қалмасын, ешкім білмесін.

				Одағайлар: дат, сәлеметсіз бе, рақмет, кеш жарық, құп, жол болсын.

					4-тапсырма. Көп нүктенің орнына тиісті одағайларды қойып, сөйлемдерді көшіріп жазыңдар.

				1. – ... , бірлігіміздің арқасында үлкен іс бітірдік. 2. ... , сонша күш-жігерім мен уақытымды босқа кетірдім. 3. ... , балалар, сапты бұзбай бірқалыпты жылдамдықпен екі айналым жүгіріп келіңдер. 4. ... , сен де бір, жағаласа бермей қоя тұршы. 5. ... ..., достар, бүгінгі бағдарламада сіздерге жеміс-жидектің пайдасы туралы ақпарат 

				береміз. 6. ... , байеке, сөзіңізді екі етпеймін, қалаға бүгін-ақ жол тартамын.

				Одағайлар: әттеген-ай, ләббай, бәрекелді, қане, түу, қайырлы күн.

						Одағайлардың мағыналық түрлерін анықтаңдар.

					5-тапсырма. Амандасқанда және қоштасарда айтылатын одағай сөздерді тізіп шығыңдар.

				8.8. Гендік тамақтану – қажетсіз нәр тату

				Негізгі және туынды одағайлар

				Мата атымен бөз өтеді.

				Мәтел

					Гендік өзгеріске ұшыраған өнімнің пайдасы мен зияны туралы пікір талас-тырыңдар.

					1-тапсырма. Мәтінді оқыңдар. Автор қандай мәселені көтеріп отыр?

				Дүкенге бара қалсаң, сөрелерінен шетелден келген көгөністі, жеміс-жидекті көресің. Өте тартымды, көлемі де үлкен, түсі де жақсы, көздің жауын аларлықтай әдемі. Оның қасында өз елімізде өскен дәл сол жемістердің сыртқы түрі көңілімізден шықпайды. Біреу білсе, біреу білмес. Елімізде жеміс-жидек көбіне оңтүстік өңірлерде өсіріледі. Ол жерден өзге өңірлерге жеткізем дегенше біршама уақыт өтеді. Одан кейін оны сату кезінде тағы уақыт өтеді. Осы уақыт аралығында біздің отандық жемісіміздің түрі мен түсі шамалы өзгеретіні бар. Шетелдіктер бұл мәселені айналып өту үшін түрлі технологияны пайдаланады. Әдетте, біз мұндай технологиялармен жасалған өнімдерді гендік өзгеріске ұшыраған өнімдер деп атаймыз. 

				Әрине, мұндай дәлелдемелерге күдік келтіруге әркімнің де құқығы бар, бірақ бізге шетелдің осындай гендік өзгеріске ұшы-раған өнімдерінен гөрі өзіміздің құрты бар алмаларымыз бен алмұрттарымыз пайдалы. Кішкентай кезімізде, біз, кішкентай балалар, ішінде құрты бар алмаларды жейтінбіз. Құрт бар дегенің алманың піскендігін және тәтті екенін білдіреді. Ал қазіргі кезде, бәрің білесіңдер, бұзылмайтын жемістерде құрт болмайды. Неге екенін түсініп отырған боларсыңдар...

				Тағы бір мысал. Табиғи жағдайда өсірілсе, барлық жемістің жұпар иісі болады. Шетелден келген көгөністің, жеміс-жидектің иісі өте әлсіз, кейде мүлдем болмайды. Демек, олар табиғи жағ-дайда өсірілмеген. Ал біздің жемістеріміз өз иісімен 10–15 метр-ден-ақ рақаттандырады. Жазғы уақытта жеміс-жидек сатып жатқан дүкеннің жанынан өтіп көріңдерші, иіс деген аңқып тұрады. Міне, бұл – нағыз табиғи жемістің белгісі.

				«ҚазАқпарат» Халықаралық ақпарат агенттігі сайтынан

						«Гендік өзгеріске ұшыраған өнім зиян», «Гендік өзгеріске ұшыраған өнімнің пайдасы мол» тақырыптарында пікір таластырыңдар.

						Мәтіндегі ақпарат бойынша факті мен көзқарасты ажыратыңдар. Келтірілген фактілерді санамалап айтыңдар. 

						Мәтіннен сын есімдерді, үстеу мен шылауларды тауып жазыңдар. 

						«Дүкенде болған оқиға» тақырыбына шағын әңгіме жазыңдар. Көркемдегіш құралдарды орынды қолданыңдар.

				НегІзгі және туынды одағайлар

				Одағайлар жасалу жолына қарай негізгі және туынды болып екіге бөлінеді.

				Негізгі одағайларға ау, па, ей, әй, е, уа, я, пай, ә, о, оһо, ой, ие, аһа, ау, беу дегендер жатады. Бұл одағайлар қайталанып қолданылмайды.

				Туынды одағайларға мәссаған, бәрекелді, әттеген-ай, масқара-ай, о тоба, астапыралла, япырым-ай, ойпырым-ай, о дариға т.б. жатады.

					2-тапсырма. Берілген сұрақтарға одағайларды қатыстырып жауап беріңдер. 

				1. Туған жеріңді сипаттап бере аласың ба?

				2. Мектеп бітірген соң қай салада жұмыс істегің келеді?

				3. Отандық өнімдерге қандай баға беруге болады?

				4. Ұлттық тағамды қаншалықты жақсы көресің?

				5. Қазақтың қандай батырларын білесің? 

				6. Қазақстаннан алысқа кетіп, сол жақта тұрақтап қалсаң, алдымен елімізді қай жағынан еске алып, сағынамын деп ойлайсың?

					3-тапсырма. Мәтінді тыңдап (33-аудио), одағайларды жазып алыңдар. 

						Одағайлардың құрамын анықтаңдар. 

					4-тапсырма. Сөйлемдерді кем дегенде екі одағаймен толықтырып жазыңдар.

				1. Несін айтасың, бәрімізде де сол жағдай емес пе?

				2. Әңгімесі құрысын, іске көшейік, тал түс болып қалыпты ғой.

				3. Алды-артыңа қарамай зыта жөнелдің ғой, сенен сұрайтыным бар еді, көптен бері сені көрсем сұраймын деп дайындалып жүр едім. 

				4. Осы адамдардың арманы шексіз болғанымен, еңбектенуге келгенде жанын аяп, ақыры орнынан да тұрғысы келмей, тек сөз жүзінде айтып отыратыны несі екен?! 

				5. Баяғыда «от едік, от едік» дей бергенше, бүгінімен өмір сүрмей ме? Осы кісінің өткені біреуге қызық па? 

				6. Оның айтып-айтып тастадым дегені «қойсаңдаршы»-мен баста-лып, «ұялмайсыңдар ма»-мен бітіп кеткен. Мен болдым ғой сол жерде.

					5-тапсырма. Көркем әдебиеттен негізгі және туынды одағайларға бес мысалдан тауып жазыңдар.

				8.9. Фастфуд – тұтынушылар қалаған тағам

				Одағайлардың грамматикалық сипаты

					«Фастфуд – тұтынушылар қалаған тағам» деген оймен келісесіңдер ме? Ойларыңды дәлелдеп айтыңдар.

					1-тапсырма. Мәтінді оқыңдар. Мәтіндегі ойды екі-үш сөйлеммен жеткізіңдер.

				Фастфуд – өте тез әрі кең қолданылатын тағамдардың бірі. «Фастфуд» термині тез дайындалатын тағам деген мағынаны білдіреді және бұл тағам тез дайындалады, ал бұл тұтынушыға өте қолайлы.

				1920 жылдары ең бірінші фастфуд тағамы Америкада пайда болды. 1921 жылы Канзас штатында «Уайт Кастл» (White Castle) атты компания ашылып, алғашқылардың бірі болып гамбургер дайындаған еді. Бұл компания келушілерді гамбургердің бағасының тұрақтылығымен жаулап алды. Бірақ компания басшысы Билли Инграм тағамның сапасы мен құндылығы жөнінде ойламады. 1940 жылдардың соңында аталған компанияның мықты бәсекелесі «Макдональдс» компаниясы құрылды. Сол жылдан бастап бұл компания – алпауыт компаниялардың бірі. 90-жылдары гам-бургер кедейлерге арналған тағам болып есептелінетін. Оны қала көшелерінде ғана үйсіз-күйсіз адамдарға сататын болған. Тек кейінірек бұл тағам мейрамханаға жол тартты. 

				Aмерикада әрбір он адамның тоғызы, кем дегенде, айына бір рет «Макдональдс» мейрамханасына барады. 1970 жылы америкалықтар фастфудқа 6 миллиард доллар жұмсаған. Бұл көрсеткіш 2011 жылы 142 миллиард долларға өсті. АҚШ-тың өзінде фастфуд сататын 300 мың мейрамхана жұмыс істейді. Ричард және Морис Макдональдтар өздерінің алғашқы мейрамханасын 1949 жылы Калифорния штатындағы Сан-Бернардинода ашты. 

				Мейрамханалар ашылар тұста желі иелері сатып алушылардың тамақтану орнында ұзақ уақыт отыруын қаламағандықтан, бөлмеге ыңғайсыз орындықтар қойып, ойын-сауық автоматтарының бол-мауына барынша көңіл бөлген.

				Фри картоптарының көпшілік арасында кең етек жайғандығы соншалық, оның сатылымының көлемі шикі картоптардан да асып түсті. Мысалы, тек 2010 жылы америкалықтар 3 миллион тонна фри картобын жеген.

				А.Қасымов

						Мәтін мазмұны бойынша деректерді рет-ретімен орналастырыңдар. 

				•	Жұмсайтын қаражат 142 миллиард долларға жетті.

				•	3 миллион тонна фри сатылды.

				•	«Макдональдс» мейрамханалары ашылды.

				•	Гамбургер кедейлерге арналған тағам болатын.

						Мәтінге күрделі жоспар құрыңдар. Сол жоспарға сүйене отырып басқа мәтін жазыңдар. 

						Фастфудтың зияны туралы энциклопедия, газет-журналдан алынған дерек-терді қолданып постер жасаңдар. 

						Мәтіннен шылауларды табыңдар.

				Одағайлардың грамматикалық сипаты

				Одағайлардың грамматикалық сипаты:

				– көңіл күйді білдіреді; 

				– жеке тұрып сөйлем мүшесінің қызметін атқармайды; 

				– сөз тіркесінің сыңары бола алмайды; 

				– атауыштық мағынасы болмайды (заттың атауы бола алмайды); 

				– белгілі сұраққа жауап бермейді; 

				– көмекші етістіктермен тіркесіп, кейде сөйлем мүшесінің қызметін атқарады; 

				– сөйлемнен ерекшеленіп тұруына байланысты, одан үнемі үтір арқылы ажыратылады. Егер сөйлемнің басында келсе, одан кейін, ортасында келсе, екі жағынан, соңында келсе, алдынан үтірмен ажыратылады.

					2-тапсырма. Берілген полилогтегі автор көзқарасы мен көтерілген мәселені талдаңдар. 

				Қаздауысты Қазыбек, Жәнібек, Әлібек үшеуі ел аралап келе жатқанда, жол бойында бір қария жолығады. Қарияға сәлем беріп, Жәнібек мынадай сауал қояды:

				– Уа, ақсақал, ауыл берекесі қайтсе кетеді? 

				Ақсақал сәл ойланып, былай дейді:

				– Ауыл ақсақалы шала болса, жігіттері алты ауыз ала болса, «ә» десе, «мә» дейтін. Жасы үлкеніне жасы кішісі «сен» десе, сол ауылдың берекесі кетеді.

				Қаздауысты Қазыбек тұрып:

				– Келінің керіске сай болса,

					Қызың сумақай болса,

					Сол үйдің берекесі түгел кетеді...

				– Уа, қария, үй берекесі қайтсе кетеді? – дейді.

				– Әйелің қабағын түйіп керілсе,

					Шай құйып беруге ерінсе,

					Ұлың ұрысқа сай болса, – 

				деген екен қария саспастан. 

				Әлібек мынадай сұрақ қояды: 

				– Ақсақал, не жақсы? 

				Ақсақал мүдірмей жауап беріпті:

				– Атың жақсы болса, 

					Тіршілікте мінген пырағың. 

					Балаң жақсы болса, 

					Жанып тұрған шырағың.

				– Ал не жаман?

				– Атың жаман болса, 

					Тіршілікте көрген азабың, 

					Балаң жаман болса, 

					Ғұмырлық көрген азабың, –

				депті. Ақсақалдың мағыналы жауабына, тапқырлығына риза болған билер ауылдарына ертіп барып, қонақ етіп, тон кигізіп, ат мінгізіп жіберіпті.

				«Ел аузынан» кітабынан

						Мәтіндегі одағайларға байланысты қойылған тыныс белгілерге мән берің-дер. Ережеге сүйеніп, тыныс белгілерінің қойылу себебін түсіндіріңдер.

						Одағай көмекші етістікпен тіркесіп, сөйлем мүшесі болып тұрған сөйлемді жазып алып, сөйлем мүшесіне талдаңдар.

					3-тапсырма. Берілген сөйлемдерден сөйлем мүшесі бола алатын одағайларды табыңдар. 

				1. Алақай, бүгін мен үшін ең бақытты күн, естен кетпес шаттық күн! 2. Мәриямның дауысы қатты шыққаны соншалық, «қап» деген жалғыз сөзі құлақта біразға дейін жаңғырды. 3. Дариға шатасып, бұзауын «шөре-шөре» деп шақырып, онысына өзі күліп жіберді. 4. «Бәрекелді» дер ме екен, әлде сынап, жаратпай тастар ма екен, ертең бір-ақ білерміз енді. 5. Әттеген-ай, дәл сол сәтте қазіргі ақылым болса, мәні жоқ, керегі жоқ дүниелерге қызықпас едім. 6. Масқара еттің ғой, қонақтарды саған сеніп шақырып едім, айтар сөзім жоқ. 

						Одағай сөйлем мүшесі болатындай, көмекші етістіктерді пайдаланып сөйлем құрастырыңдар.

					4-тапсырма. Сөйлемдердің одағайға байланысты тыныс белгілерін дұрыс қойып жазыңдар. 

				1. Ал бастадық ендеше, сендер де қарап тұрмаңдар. 

				2. Мынау ауыр екен, кәне көтерісіп жібере ғой. 

				3. Бүгін жұмыс ауыр болды, осындайда шіркін үйде жатқан күндерімді сағынып кетемін. 

				4. Ойпырым-ай сенен қорқатын болдық қой, жаңалық ашпай тыныш жүрші, біраз ес жиып алайық. 

				5. Пішту мынау не деп тұр? Адам осылай да сөйлей береді екен-ау, кеше ғана не істегені есінде жоқ. 

				6. Сағат неше болды ойбай қайтайын, демалыс деген осы екен деп ел аралап жүре беріппіз ғой. 

					5-тапсырма. Кім жылдам? Сұрақтарға иә немесе жоқ деп жылдам жауап беріңдер.

				1. Одағай сөз табы бола ала ма? 

				2. Одағай сөйлем мүшесі бола ала ма?

				3. Кәне сөзі одағай ма?

				4. Жалғаулық одағай деген бар ма?

				5. Одағайлар көңіл күйді білдіре ме?

				6. Одағай сұраққа жауап бере ме?

						Одағайға қатысты басқа да сұрақтар құрастырыңдар. 

				8.10. Жеміс-жидектің пайдасы

				Дені сау адам – табиғаттың ең қымбат жемісі.

					Жеміс-жидекке қатысты қандай мақал-мәтел білесіңдер? 

					1-тапсырма. Мәтінді түсініп оқыңдар.

				Алманы жылдың кез келген уақытында сатып алуға болады. Алманың құрамында иммунитетті күшейтетін А, С, В1, В2, Е дәру-мендері бар. Сондай-ақ жемістер магний, темір, йод және вирусқа қарсы функцияны қамтамасыз ететін антиоксиданттарға бай. Сонымен қатар алма депрессияны жеңуге көмектесетін қасиетке ие.

				Киви жыл бойы піседі. Қытайда көктем мен жазда, ал Аустралия мен Жаңа Зеландияда күзде піседі. Бұл жеміс гемоглобинді арттырады, анемияның алдын алуға көмектеседі. Сондай-ақ киви – вирусты ауруларға қарсы тамаша жеміс, өйткені оның құрамында С дәрумені бар. Киви құрамында Омега-3 бар, ол энергияны арт-тырады, қабынуды азайтады. Көңіл күй мен есте сақтауды, Т жа-сушаларының жұмысын жақсартады.

				Тәтті шие – біздің ғаламшарымыздағы ең көне жидектің бірі. Адамдар оның пайдасы туралы ежелгі дәуірде білген. Ол жүректі, жүйкені және жүрек-тамыр жүйесін нығайтады. Оның құрамында органикалық қышқылдар, макро және микроэлементтер, С, А, В, Е сияқты дәрумендер бар.

				Құлпынай дәмді ғана емес, сонымен қатар өте пайдалы. Өнім қабынуға және қатерлі ісікке қарсы қасиетке ие, қартаю процестерін де тежейді.

				Құлпынай макро және микроэлементтерге, талшықтарға, А және С дәрумендеріне бай. Ол мидың жұмысын жақсартады, вирустық аурулардан кейін дененің қалпына келуіне оң ықпал етеді.

				Бір қызығы, құлпынайдың хош иісі адамға жақсы көңіл күй мен сергектік сыйлайды.

				Қ.Өтеген

						Адам ағзасына пайдалы қандай жеміс-жидектерді білесіңдер?

						Мәтін бойынша проблемалық сұрақтар құрастырыңдар. Мысалы, «Адамның сүйікті жемісі арқылы оның мінез-құлқын байқауға болады» деген пікірге қалай қарайсыңдар?

					2-тапсырма. Жанрлық ерекшеліктерін ескере отырып, жеміс-жидектердің пайдасы туралы әңгіме құрап жазыңдар. Әңгімеде кейіпкерлердің көңіл күйін жеткізу мақсатында одағайларды қосыңдар.

						Әңгімеге күрделі жоспар құрыңдар.

					3-тапсырма. Жеміс-жидектердің пайдасы туралы мақала жазыңдар. Энцик-лопедия, оқулықтардан алынған деректерді қолданып, авторына сілтеме жасаңдар.

				8.11. Тамақтану тәртібі нәсіл таңдамайды

				Нәтиже сабақ

				Әр астың өз орны бар.

				Мәтел

					Ас қайыру, үлкен кісіні төрге отырғызу сияқты үстел басындағы тағы қандай әдепті білесіңдер? 

					1-тапсырма. Мәтінді оқыңдар. Мәтіндегі ойды дамытып, тамақтану әдебі туралы білетіндеріңді ортаға салыңдар.

				Жалпы, тамақтану мәдениетіне үстел басына жайғасар алдында қолды жуу ғана жатпайды. Ол әркім-нің үстелге отыруынан басталады. Атап айтқанда: орындықты орны-нан ақырын жылжыту, майлықты дұрыс пайдалану, ас құралдарын қызметіне орай дұрыс қолдану, оларды бір орнынан екінші орынға тарсылдатпай қою. Ал бұдан бөлек тәрелкенің сол жағындағы шанышқыны сол қолмен, оң жағындағы пышақты оң қолмен ұстап, асқасық пен шайқасықты орынды пайдалана білу – айналасындағыларға тамақ ішіп отырған жанның тәлім-тәрбие-сінен хабар бермек. Сұйық тамақтар мен қуырдақ, ботқа секілді қою тағамдарды жегенде қасықты пайдаланумен қатар, котлет, туралған ет тағамдарын тек шанышқының көмегімен, десерттер мен торттарды шайқасықтармен аз-аздап жеген дұрыс. Ас ішіп отырғанда газет, кітап оқу немесе ауыз жаппай сөйлеу, бір тұрып, бір отыру, кеседегі қантты қатты араластыру, тамақ жегенде ерінді сылпылдату, шайды қатты ұрттап ішу және ауыздағы тағамды асығып-үсігіп шайнау – әдепсіздіктің ең сорақысы. 

				Тамақ ішкенде теледидар қарауға болмайды, өйткені адамның санасы басқа жаққа алаңдаса, көңілінде толқу пайда болып, бойына ас дұрыс сіңбейді. Жоғарыда айтылған үстел басындағы үйлесімді әдепті күнделікті қолданса, оның айналасындағыларға жағымды пікір қалдыратыны сөзсіз.

				 «Қазақстан-Заман» газетінен

						Мәтін мазмұны бойынша дастарқан басында жасауға болатын және жасауға болмайтын әдеттер мен іс-қимылдарды бөліп атаңдар. 

						Мәтіннің мазмұнын түсініп, ондағы ақпарат бойынша факті мен көзқарасты ажыратыңдар. Келтірілген фактілерге автордың пікірі берілген тұстарды тауып оқыңдар.

						Тағам туралы әлем бойынша қызықты деректерді тауып, қызықты тест құрас-тырыңдар. Ғаламтордан алынған деректерді қолданыңдар. 

					Үлгі: 

					1. Фри картобы ең алғаш жасалған 

					 ел.

					а) Америка;

					ә) Мексика;

					б) Бельгия.

				

				
					2. 92%-ы судан 

					 тұрады. 

					а) қауын;

					ә) қарбыз;

					б) алма.

				

					2-тапсырма. Мәтіннен одағайды тауып, қандай экспрессиялық мағына беріп тұрғанын түсіндіріңдер. 

				Міне, алақай!

				Қараңғы тұман түнде еді,

				Қара қазақ баласы.

				Ай мен Күн һәм жұлдыз жоқ,

				Жым-жырт сахара даласы.

				Дау мен жанжал, партия

				Болған еді арасы.

				Жасытып еді бұларды

				Қараңғы түннің қарасы.

				Жиырмасыншы ғасыр басында 

				Міне, Алланың панасы:

				Бір жағынан Ай туып,

				Бір жағынан Күн туып,

				Жарық көрді алашы!

				Шолпаннан үміт тағы да:

				Біріксе елдің данасы.

				Бұл үшеуі тізілсе,

				Бейне қолдың саласы.

				Көңіл менен көзді ашып,

				Алға сүйреп барасы;

				Бұл жарықтар барында,

				Кім адасып қаласы?

				С.Торайғыров

					3-тапсырма. Одағай сөздердің түрін анықтап, семантикалық кестені тол-тырыңдар.

				
					Сөйлемдер

				

				
					Көңіл күй одағай-лары

				

				
					Біреуге бұйыру, ишара білдіру одағайлары

				

				
					Малды шақыру, айдау одағайлары

				

				
					Амандасу, қоштасу т.б. тұрмыс-салт одағайлары

				

				
					– Тәй-тәй, балам, қадамыңды баса ғой.

				

				
					– Айналайын, ақылдым менің!

				

				
					– Құп, тапсырманы орындауға қазір-ақ кірісемін. 

				

				
					– Әйт-шу, жануар!

				

				
					– Не болып кетті, тәйірі, тоқтаңдаршы!

				

				
					– Ау, айта бер, тыңдап тұрмын. 

				

					4-тапсырма. Одағайларды қатыстырып сөйлемнің құрамын өзгертіңдер. 

				1. Сен біздің мақтанышымызға айналдың. 

				2. Дабырлап сөйлемеңдер, әдепсіз болмаңдар. 

				3. Мына тамақтың тұзы сұмдық көп қой, үйде тұз қалды ма? 

				4. Мен мұндай дәмді жемісті бұрын-соңды жеп көрмеппін. 

				5. Әрең біттік, күш қалмады, енді үйге жетсек болды. 

				6. Еңбегіңнің жемісін көр, берекесін берсін!

					5-тапсырма. Берілген одағайларды қатыстырып сөйлемдер құрастырыңдар. 

				Одағайлар: сап-сап, моһ-моһ, оһо, бай-бай, пәлі, түге, құттық-таймын.

					6-тапсырма. Сұрақтардың дұрыс жауабын табыңдар. 

				1.	Одағайды табыңдар.

					а) мысалы;	ә) қысқасы;	б) тәйт; в) тоқта.

				2.	Одағайы бар қатарды көрсетіңдер. 

					а) Жақсы, сенікі дұрыс. 

					ә) Ойпырым-ай, дәл тауыппын ғой. 

					Дұрыс тамақтану

					б) Жайна, сен қайда барасың?

					в) Осында, Омардың жанында отыра тұр.

				3.	Одағайға қатысы жоқ белгіні анықтаңдар.

					а) Сөйлемде жеке тұрып сөйлем мүшесі бола алады.

					ә) Сұраққа жауап бере алмайды.

					б) Сөз тіркесінің сыңары бола алмайды.

					в) Сөйлемде эмотивтік, экспрессиялық мағынада жұмсалады.

				4.	Жағымды көңіл күй одағайын табыңдар.

					а) әттеген-ай;	б) ауқау-ауқау;

					ә) пішту;	в) алақай.

				5.	Тыныс белгісі дұрыс қойылған одағайды көрсетіңдер.

					а) Көңіл шіркін тасып тұр ғой!

					ә) Көңіл шіркін, тасып тұр ғой!

					б) Көңіл, шіркін, тасып тұр ғой!

					в) Көңіл, шіркін тасып тұр ғой!

				6.	Одағай сөйлем мүшесі болып тұрған қатарды анықтаңдар.

					а) Аян, міне, мынаны алып бар. 

					ә) Сен «тәйт» дегенде селк ете қалдым.

					б) Ойбай, онысы несі тағы, алып кет әрі!

					в) Дала бүгін қандай керемет, шіркін-ай, бос болсам, серуендеп келетін едім!

				7.	Тұрмыс-салт одағайын табыңдар.

					а) кеш жарық;	б) жарайсың;

					ә) пұшайт-пұшайт;	в) тәй-тәй.

				8.	Жануарға айтылатын одағайды көрсетіңдер.

					а) қаз-қаз;	б) сап-сап;	

					ә) бәрекелді;	в) шүу.

				9.	Ишарат одағайын табыңдар.

					а) Пай-пай, шіркін, өнер деп осыны айт!

					ә) Сенікі дұрыс деген сайын, қайтеді, түге!

					б) Тек, сөзге құлақ ас, үлкенді тыңда!

					в) Шөре-шөре, лағым, тентек болма, шырағым!

				10.	Туынды одағайды табыңдар. 

					а) беу-беу;	б) уа;	

					ә) мәссаған;	в) тәйт.

				Морфология

				Жеңіс күні. Ұлы ерлікке тағзым

					Бұл бөлімде:

					оқшау сөздермен және оның түрлерімен танысып, оларды сөйлемде қолдануды үйренесіңдер;

					Екінші дүниежүзілік соғыстың батырлары, соғыс жылдары туралы мәтіндерді оқып, талқылау жұмыстарын жүргізесіңдер;

					сөйлеушінің дауыс ырғағы мен сөйлеу мәнері арқылы өлеңдегі негізгі ойды анықтайсыңдар;

					әртүрлі стильде жазылған шағын көлемді мәтіндермен танысып, олардың ерек-шеліктеріне мән бересіңдер;

					очерк туралы түсінік қалыптастырып, құрылымы мен ресімделуі арқылы жанрлық ерекшеліктерін ажыратасыңдар;

					әртүрлі жанрдағы мәтіндерді жазу үшін жоспар құруды үйренесіңдер;

					көркемдегіш құралдарды орынды қолдана отырып, шағын мақала жазуға дағды-ланасыңдар.

				9.1. жеңіс күні

				Оқшау сөздер

				Ел үмітін ер ақтар,

				Ер атағын ел сақтар.

				Мақал

					Екінші дүниежүзілік соғыс туралы білетіндеріңді ортаға салыңдар. Бұл соғысқа қатысып, батыр атағын алған қазақтардан кімдерді білесіңдер?

					1-тапсырма. Мәтінді оқыңдар. Мәтінге ат қойыңдар.

				Қазақстанда 9 Мамыр – Жеңіс күні – мемлекеттік мейрам. Батыс Еуропада мамырдың 8-і. Себебі Капитуляция актісіне мамырдың 8-і күні Орталық Еуропа уақыты бойынша 22.43-те қол қойыл-ды, ал Мәскеу уақыты бойынша бұл – 00.43, мамырдың 9-ы. 

				1941–1945 жылдар аралығындағы соғысқа 35 миллион адам, соның ішінде 1,5 миллион қазақстандық қатысты. Бұл республика халқы-ның 18 бен 50 жас аралығындағы ересектердің 70 пайызы еді. Ұрыстардың алғы шебінде Қазақстаннан жіберілген 23 бірлестік, 50 шақты полк пен батальондар шайқасты. Қазақстандықтар Мәскеу мен Ленинградты жанын қия қорғап, Украина мен Белоруссияны, Балтық маңы мен Молдавияны азат етуге атсалысты, Берлин шабуылына қатысты.

				Ондаған мың қазақстандық ерен еңбегі мен ерліктері үшін мара-патталса, бес жүзден астам адам Кеңес Одағының Батыры атанды. Төрт адам бұл атаққа екі мәрте ие болып, 142 адам «Даңқ» орденінің толық иегері атанды.

				А.Қасымов

						Мәтін мазмұны бойынша төмендегі ақпараттардың ретін анықтаңдар.

				•	Соғысқа 1,5 миллион қазақстандық қатысқан.

				•	Кеңес Одағының Батыры атағына 4 қазақстандық 2 мәрте ие болды.

				•	Мамырдың 9-ы – Жеңіс күні.

				•	Қазақстандық жауынгерлер алдыңғы шепте шайқасқан.

						Публицистикалық стиль туралы ізденіп, мәтіннің тілдік бірліктерін талдаңдар. Мәтіннің публицистикалық стильге жататынына дәлел келтіріңдер.

						Мәтін мазмұнына сүйеніп, жаңалықтарда оқылатын хабар мәтінін құрастырып жазың-дар. Хабар жанрының ерекшелігіне назар аударыңдар.

						Мәтінді тыңдаңдар (34-аудио). Мәтін қандай стильде жазылған? Сол стильге тән қандай ерекшелікті байқадыңдар? 

						Тыңдаған мәтінді үлгі ретінде алып, публицистикалық мәтін құрап жазыңдар.

						Мәтін тақырыбы, дауыс ырғағы мен сөйлеу мәнері арқылы негізгі ойды анықтаңдар.

					Публицистикалық стиль жұртқа үндеу, үгіт айтуда пайдаланылады. Мұндай үндеуге, үгітке дәл сол кезеңде зор мәні бар мәселелер тақырып болады. Мысалы, саяси, экономикалық, экологиялық, мәдени, моральдық мәселелер. Үндеудің, үгіттеудің мақсаты – жұртшылықты қоғам-дық мәні бар іске қатыстыру, олар-дың санасына ықпал ету.

				

			

			
				
					Есте сақтаңдар!

				ОҚШАУ СӨЗДЕР

				Оқшау сөздерге сөйлемдегі басқа сөздермен синтаксистік байланысқа түспей, дауыс ырғағы арқылы ерекшеленетін сөздер мен сөз тіркестері жатады. Оқшау сөздер сөйлем мүшесі қызметін атқара алмайды, сөйлемде ойды нақтылай түсіп, басқа сөздермен мағыналық қарым-қатынаста болады. Оқшау сөздердің мағыналық белгілері оқиға желісінің кімге, неге арналғандығын (Балақай, сурет сала білесің бе?), айтушының оған деген көзқарасын (Меніңше, бүгін Алматыда жаңбыр жауады), көңіл күй, сезім толқынысын (Апыр-ай, сөзің сүйектен өтті-ау!) білдіру мақсатында қолданылады. 

				Оқшау сөздерге мағыналық белгілері мен жасалу жолдарына қарай одағай, қаратпа, қыстырма сөздер жатады.

				Одағай: Ой, әттеген-ай, айырылып қалдым-ау!

				Қаратпа сөз: Жолдастар, бүгінгі біздің әңгімеміз қазақ әндері жайлы. 

				Қыстырма сөз: Шынымды айтсам, өзің бір қызық жан екенсің. 

					2-тапсырма. Оқшау сөздерді жасалу жолдарына қарай топтастырып жазыңдар. 

				Тегінде, қап, тәтей, жолдастар, қойшы-ей, қорыта айтқанда, -мыс, әй, Мирас, құрметтім, ойбай, жігіттер, жолаушылар, шынтуайтында, ең алдымен, жарайсың, бәрекелді, Бану, байқаймын, ағайын, әрине, мүмкін, Құдай-ай, сіңлім-ау, жә, ағатай, жасыратын несі бар, қалқам.

				Одағай сөздер:

				Қаратпа сөздер:

				Қыстырма сөздер:

					3-тапсырма. Сөйлемдерден оқшау сөздерді тауып, түрлерін ажыратыңдар.

				1. – Қалашылар, қалашылар келеді!

				– Анау Абай, Абай ғой, айналайын-ай! Апасына айтайыншы, – деді бір қартаң әйел. 

				– Бәсе, Телғара ғой... жаным-ау, мынау... Телғара! Әпкеме айтайыншы, – деп тағы бір жас әйел, жеңге де үлкен үйге ұмты-лысқан.

				2. – Қалай, құлағың ашылды ма? – деді.

				– Е, жақсы боп қалды. Өркенің өссін, балам! – деп, әжесі алғыс айтты.

					Оқшау сөздер сөйлем мүшесі қызметін атқара алмайды, сөйлемде басқа сөздерден оқшауланып тұрады.

				

			

			
				
					Есте сақтаңдар!

					4-тапсырма. «Ана туралы баллада» өлеңін оқыңдар.

				Әлі есімде, біледі жұрт, біледі,

				Ел басына қатер төнген жыл еді.

				Қимастарын қан майданға ұзатып,

				Қарс айырылған аналардың жүрегі.

				О, аналар, осындайсың бәрің де,

				Осындайсың жасың дағы, кәрің де.

				Сиынатын болса өмірде құдірет,

				Сиынар ем ана деген тәңірге...

				Ақ сүті оның өтеусіз жай қала ма,

				Борышты оған небір дарқан, дана да!

				Тірлік сеуіп келе жатқан дүниеге,

				Әй, адамдар, жол беріңдер анаға.

				Тағы да үміт, шек қала ма арманға,

				Өмірге ынтық, ана шөлі қанған ба?!

				Ана – үміт, ана – жігер, ана – азамат,

				Одан берік, одан нәзік жан бар ма?!

				А.Шамкенов

						Өлеңнен одағай сөздері бар жолдарды тауып, тыныс белгілерін дұрыс қойып жазыңдар.

						Ән мазмұны мен суреттердің байланысын талқылаңдар.

					5-тапсырма. Берілген оқшау сөздерді қатыстырып сөйлем құрастырыңдар. Жасалуына қарай ажыратыңдар. 

				Дұрысында, шырағым, оның пікірінше, оқушылар, пәлі, шіркін-ай, бәсе, ақылдым, кім біледі.

				9.2. Соғыс жылдарындағы Қазақстан

				Қыстырма сөздер

				Ұранды елдің  ұрпағы қайсар.

				Мақал

					Соғыс жылдарындағы Қазақстанның жағдайын үш-төрт сын есіммен сипаттап беріңдер.

					1-тапсырма. Мәтінді оқыңдар. Мәтіндегі негізгі ойды үш сөйлеммен баяндаң-дар. 

				Соғыстың басталуына байланысты ел экономикасын соғыс жағдайына бейімдеу басталды. Қазақстан экономикасы соғысқа бейімделіп, әскери бағытқа көшірілді. Бейбіт мақсаттарға жұмса-латын қаржы мейлінше қысқартылды. Көптеген кәсіпорын қор-ғаныс өнімдерін шығара бастады. Өскемен қорғасын-мырыш комбинаты, Қарағанды көмір шахталары сияқты соғысқа қажетті өнім шығаратын өнеркәсіп құрылыстары салынды. Соғыс жүріп жатқан жерлерден және майданға жақын аймақтардан 220 зауыт пен фабриканы, кәсіпорындарды Қазақстанға көшіру жүргізілді. Украинадан Қазақстанға 70 өнеркәсіп орны мен жабдығы әке-лінді. Қазақ КСР-іне әкелінген өнеркәсіптер мен фабрикалар, кәсіпорындар Алматы, Қарағанды, Шымкент, Петропавл, Семей, Ақтөбе, Орал қалаларында орналастырылды. Әрине, Қазақстанға әкелінген кәсіпорындар өте қиын жағдайда жұмыс істеді. Өнеркәсіп орындарымен бірге Қазақстанға майдан өңірінен көптеген маман да көшірілді. Қазақстан КСРО-ның негізгі әскери-өнеркәсіп базасына айналды. 1942 жылы одақта өндірілген қорғасынның 85 пайызын, көмірдің 18 пайызын, молибденнің 60 пайызын, октанды мұнайдың 1 миллион тоннаға жуығын берді.

				А.К.Тажғалиева

						Мәтінге сүйеніп жоспар құрыңдар.

						Мәтінде қандай мәселе көтерілген? Мәтіндегі автор көзқарасы берілген тұсты тауып, талдаңдар. 

						Мәтіндегі етістіктерге морфологиялық талдау жасаңдар.

				Қыстырма сөздер

				Сөйлемдегі ойға сену, күмәндану сияқты түрліше мағына үстейтін оқшау сөздер қыстырма сөз деп аталады. «Жаздың ыстығында жауған жаңбырдың пайдасы жоқ» деген сөйлемге әрине, сірә деген қыстырма сөздерді қатыстырып көрейік. Әрине, жаздың ыстығында жауған жаңбырдың пайдасы жоқ. Сірә, жаздың ыстығында жауған жаңбырдың пайдасы болмас. 

				Сөйлемдегі ойға әрине деген қыстырма сөз арқылы сенім білдірілсе, сірә деген қыстырма сөз арқылы жорамал, болжам жасалған. 

				Қыстырма сөз де, басқа оқшау сөздер сияқты, сөйлемдегі сөздермен грам-матикалық жолмен байланыспай оқшау тұрады, сондықтан сөйлем мүшесі де бола алмайды. Сөйлемдегі айтылған ойға мағыналық түрлі өң береді.

				Қыстырма сөздер сөйлем ішінде басқа сөздерден үтір арқылы бөлінеді.

					2-тапсырма. Сөйлемнің басында, ортасында, соңында келетін қыстырма сөздерге мысалдар ойлап табыңдар. 

				Үлгі: Меніңше, сенің айтқаның дұрыс.

					Бұларды, әрине, осы жерде жасауға болмайды.

					Өзі осында келген шығар, сірә.

					3-тапсырма. Берілген сөздерді бірде қыстырма сөз етіп, бірде сөйлем мүшесі етіп сөйлем құрастырыңдар. 

				Осы, рас, не, міне, қалай, кім біледі, байқаймын, қайтейін, білем.

					4-тапсырма. Мәтінді тыңдаңдар (35-аудио). 

						Мәтін бойынша төмендегі сұрақтарға жауап беріңдер.

				1.	Соғыс кезіндегі қазақ әдебиетін қалыптастыруға қатысқан қаламгерлерді атаңдар. Олардың ішінде соғысқа қатысқандары кімдер?

				2.	Соғыс кезіндегі жас буын қаламгерлерден кімдерді танисыңдар?

				3.	Отаншылдық рухтағы өлеңдер жазған поэзия өкілдерінен кімдерді біле-сіңдер?

				4.	Соғыс жылдарында әдебиеттің қай жанрлары өрістей алды?

						Тыңдалған мәтін бойынша автор көзқарасы мен көтерілген мәселені талдаңдар.

					5-тапсырма. Көп нүктенің орнына төмендегі қыстырма сөздердің тиістісін қо-йыңдар.

				1. ... , кітапханаға таңертең барамыз ғой. 2. Болашақта мен ғарышкер болармын, ... . 3. Сен, ... , есебіңді шығар. 4. ... , мен 

				ертең жол жүргелі жатырмын. 5. Бүгін жаңбыр жауады-ау, ... . 6. Мен, ... , ештеңені түсініп тұрған жоқпын. 7. ... , қыркүйектің 27-сі болатын. 8. ... , сенің айтқаныңа талас жоқ. 

				Қыстырма сөздер: сөз жоқ, шынымды айтайын, айтпақшы, демек, ұмытпасам, әуелі, бәлкім, шамасы.

					6-тапсырма. Сөйлемдерден қыстырма сөздерді тауып, тыныс белгісін қойыңдар. Мағынасын түсіндіріңдер. 

				1. Олардың айтуынша Молдағазы аршын бойлы, өзі сұлу, ақылды, салмақты жігіт боп өскен (С.М.). 

				2. Сөз жоқ тағы шайқасамыз (Ғ.Мүс.). 

				3. Білсем жар деп кісі үй жолдасын айтат та (М.Ә.). 

				4. Мүмкін Баймақан бабын тапқан болар (Ғ.Мүс.). 

				9.3-9.4. Майдан және тыл

				Қаратпа сөздер

				Ердің ісі елдің мойнында,

				Елдің ісі ердің мойнында.

				Мақал

					Майдан, соғыс, жеңіс тақырыбында жазылған өлең жолдарынан үзінді келтіріңдер.

					1-тапсырма. Мәтінді оқыңдар. Мәтін мазмұнына сай келетін еңбек туралы мақал-мәтел айтыңдар.

				Майдандағы жеңіске тыл еңбеккерлерінің қосқан үлесі зор. 1939 жылғы санақпен салыстырғанда, 1942 жылы Қазақстанда ауылшаруашылығы еңбекшілерінің саны 600 000 адамға азайған. Ауылшаруашылығында еңбектенген ерлердің майданға тартылуына байланысты олардың орнын қариялар, әйелдер мен балалар басты. 1944 жылы колхоздағы еңбекке жарамды ерлердің сандық үлесі – 20 пайыз, әйелдер – 58 пайыз, жасөспірімдер 22 пайыз болды. Яғни, майданды азық-түлікпен, шикізатпен іс жүзінде әйелдер, балалар мен қарт адамдар қамтамасыз етті. Соғыс жылдарында колхоздар мен совхоздар майданға тек азық-түлік емес, сонымен бірге тірі мал, тіпті ауылшаруашылық техникасын жіберіп отырды. 1942–1943 жылдары республика ауылшаруашылығынан 4111 трак-тор, 1184 жүк мәшинесі, 30318 жылқы майданға жіберілді. Соғыстың бірінші жылы мемлекетке 100 миллион пұт астық тапсырылды. Бұл көрсеткіш 1940 жылмен салыстырғанда 24 миллион пұтқа артық. 

				Колхозшылар мен совхозшылар өз еркімен еңбек күнін таңғы бестен түнгі 22.00-ге дейін ұзартқан. Әрбір шаруа 2-3 адамның жұмысын атқарды. 1941 жылы Ақтөбе облысы, Ойыл ауданы, «Құрман» колхозының егіншісі Шығанақ Берсиев 1 гектардан 155,8 центнер тары алып, әлемдік рекорд жасаса, 1945 жылы 1 гектардан 202 цент-нер тары алып, өзінің алғашқы көрсеткішін бірнеше рет өсірді. Шиелі ауданы, «Авангард» колхозының даңқын шығарған күріш егуші Ким Ман Сам 1 гектардан 154,9 центнер күріш өндірді. Күріш өсіруші Ыбырай Жақаев 1943 жылы 1 гектардан 172 центнер күріш өнімін алып, әлемдік рекорд жасады. Астық өнімі үшін алған 106 000 сомды Ы.Жақаев қорғаныс майданына жіберді. Республикада Ш.Берсиев, Ким Ман Сам, Ы.Жақаевтың жолын қуушылар аз болмады.

				Ғаламтор беттерінен

						Мәтін мазмұны бойынша ақпараттардың дұрыс-бұрысын анықтаңдар.

					Ауылшаруашылығында еңбектенген ерлердің майданға тартылуына байланысты олардың орнын қариялар, әйелдер мен балалар басты.

					Майданды азық-түлікпен, шикізатпен іс жүзінде әйелдер, балалар мен қарт адамдар қамтамасыз етті.

				

				
					Колхозшылар мен совхозшылар өз еркімен еңбек күнін кешкі 22.00-ден таңғы беске дейін ұзартқан.

				

				
					1941 жылы Ақтөбе облысы, Ойыл ауданы, «Құрман» колхозының егіншісі Шығанақ Берсиев 1 гектардан 155,8 центнер тары алып, әлемдік рекорд жасады.

				

				
					Шығанақ Берсиев 1945 жылы 1 гектардан 202 центнер бидай алып, өзінің алғашқы көрсеткішін бірнеше рет өсірді.

				

				
					Күріш өсіруші Ыбырай Жақаев 1943 жылы 1 гектардан 172 центнер күріш өнімін алып, әлемдік рекорд жасады.

				

						«Ауылшаруашылығында еңбектенген ерлердің майданға тартылуына байланысты олардың орнын қариялар, әйелдер мен балалар басты» деген сөйлемге кешенді грамматикалық талдау жасаңдар. 

						Тыл ардагерлері, олардың жеңіске қосқан орасан үлесі туралы көркемдегіш құралды орынды қолданып, мақала құрастырып жазыңдар.

						Мақала құрылымына сай күрделі жоспар құрыңдар.

						Мәтінде берілген ақпараттарды пайдалана отырып хроника жазыңдар.

					2-тапсырма. Үлгіде берілген «Еңбек Қызыл ту» орденіне ұқсас марапаттау (наградтау) мәтіндерін іздеп тауып, жазып келіңдер. Баяндаудың ықшамдылығы, артық сөздің болмауымен қатар тағы қандай ресми стильге тән ерекшеліктерін байқадыңдар?

							КСРО Жоғарғы Кеңесі Президиумының Қарағанды қаласын «Еңбек Қызыл ту» орденімен наградтау туралы Жарлығы

							Қала еңбекшілерінің социалистік құрылыста сіңірген еңбегі үшін, олардың елді индустрияландырудағы зор рөлі мен Ұлы Отан соғысында неміс-фашист басқыншыларын талқандауды қамтамасыз етуге қосқан елеулі үлесі атап өтіле отырып, Қарағанды қаласы «Еңбек Қызыл ту» орденімен наградталсын.

							Москва. Кремль, 6 сәуір, 1984 ж.

						

					

				

				ҚАРАТПА СӨЗДЕР

				Сөйлемде айтылған ойдың кімге арналғанын білдіру не оған басқаның назарын аудару мақсатында жұмсалатын сөз немесе сөз тіркесін қаратпа сөз дейміз. Қаратпа сөз сөйлемде басқа сөздермен грамматикалық байланысқа түспей, ерекше әуенмен айтылады. 

				Қаратпа сөз болатындар: жалқы есімдер, туыстық атаулар, эмоционалдық мәнді сөздер, көркем әдебиетте жан-жануар, жер-су атаулары т.б. Қаратпа сөз сөйлемнің басында келсе, одан кейін үтір не леп белгісі, ортасында келсе, екі жағынан үтір, соңында келсе, оның алдынан үтір қойылады. Мысалы: Балам, жөніңді айтшы, бізді көрсең сәлем бер деп әкең айтып па еді, жоқ өздігіңнен істедің бе? – деді (М.Ә.). Ау, қызғыш құс, қызғыш құс, қанатың қатты, мойның бос (М.Ө.). 

					3-тапсырма. Қарамен берілген сөздердің қайсысы қаратпа, қайсысы сөйлем мүшесі екендігін анықтаңдар. Тыныс белгілерін қойып жазыңдар.

				
					Сөйлемдер

				

				
					Қаратпа сөздер

				

				
					Сөйлем мүшесі

				

				
					Сәуле иығын қайта-қайта қомдап қойып жүріп келеді. 

				

				
					

				

				
					Жанар айтқандарыңның бәрін орындап қойдық.

				

				
					Менен кейін келген Әсет не туралы айтып жатқанымызды түсінбей қалды.

				

				
					Ертеңгі тапсырмаларды қайталап оқып жіберіңізші апай үлгермей қалдым.

				

				
					Жұмыстан ерте кел қонаққа сен жеткізіп саласың Нүркен.

					Топтағы ең бірінші сабақ айтатын сол баяғы Тоғжан.

				

				
					Жалғас Нұрбек сұраған ойыншықты бере салшы.

				

				
					Балжан Ақнұр арқылы естіп алған екен.

				

					4-тапсырма. Берілген сөйлемдерден қаратпа сөздерді тауып, оларды қатыс-тырып басқа сөйлемдер құрастырыңдар. 

				1.	Түсіндім, қалқам, өзім-ақ айтайын атаңа (Қ.Т.). 2. Уа, ақша бұлт, айтшы маған, айтшы маған, қайдан келдің? (Ә.С.) 3. Жігіттер, ойын арзан, күлкі қымбат, екі түрлі нәрсе ғой сыр мен сымбат (Абай). 4. Ал, шырақ, құрғақ әңгіме болмасын, іске кірісейік (Ғ.Мұст.). 5. – Еліңді қыстан шығардың ба, бала? – деді бай (Б.М.). 

					5-тапсырма. Мәтінді тыңдаңдар (36-аудио). 

						Суреттер мен мәтін арасында байланыс бар ма? Пікірлеріңді ортаға салың-дар.

						Мәтіндегі автор көзқарасы мен әлеуметтік-қоғамдық, оқу-еңбек тақырып-тарына байланысты көтерілген мәселені талдаңдар.

				Жалғасы

					6-тапсырма. Сөйлемдерді бастауыштарын қаратпа сөзге айналдырып, тыныс белгілерін қойып жазыңдар. 

				Үлгі:	Мұратбек сахна жақтан домбырасын әкелдi.

					Мұратбек, сахна жақтан домбыраңды әкел.

				1. Түс ауа үйге Рахат келді. 2. Сәуле тәтей апайдың айтқан сөз-дерін жазып алды. 3. Мәдина менің бұрын мұғалім болғанымды әлдекімнен естіпті. 4. Оңалбек айтқан сөзінен танбады. 5. Жолдастар келер ұрпақ жыр етер ұлы науқанды бастағалы тұр. 6. Дәрігерлер мен санитарлар жолға дайын ба? 7. Айжан дүкенге барып нан әкелді. 8. Айдын мен Жанар гүлдерге су құйып жүр. 9. Сабақтан келген Айнагүл тамағын ішті.

					7-тапсырма. Қаратпа сөздері бар өлең жолдарын тауып жазыңдар.

				Үлгі:	Балалар, бұл жол басы даналыққа,

				Келіңдер, түсіп, байқап, қаралық та.

				Бұл жолмен бара жатқан өзіңдей көп,

				Соларды көре тұра қалалық па?!

				Даналық – өшпес жарық, кетпес байлық,

				Жүріңдер, іздеп тауып алалық та!

				А.Байтұрсынұлы

				9.5. Кеңес одағының батыры –Бауыржан Момышұлы

				Қыстырма сөздердің топталуы

				Солдат жасаған ерлік боямасыз және әсерлеусіз, шынайы суреттелу-ге тиіс.

				Бауыржан Момышұлы

					Б.Момышұлы кім? Кластерді толтырыңдар. 

							Б.Момышұлы

					1-тапсырма. Мәтінді оқыңдар. Мәтіндегі ойды бір сөйлемге сыйдырып айтыңдар.

				Бауыржан Момышұлының өмірі – өнеге, жазған мұралары – патриоттық өсиет. Өнегелілігі сол, ол – елі мен туған жерін нағыз сүйген, оған қашанда адал қызмет еткен, сын сағатта оны жан аямай қорғаған және қол бастап, жауды жеңуге ерен үлес қосқан ер. Батыр 1910 жылы 24 желтоқсанда Жамбыл облысы, Жуалы ауданы, Мыңбұлақ ауылында дүниеге келген. Жетіжылдық мектепті бітіргеннен кейін біраз уақыт мұғалім болған. Кезекті әскери міндетін өтеуге шақырылып, командир атағын алады. Туған ауылына қайтып оралған соң, біраз жыл қаржы мекемесінде қызмет істейді. 1941 жылы Ұлы Отан соғысы басталысымен, Бауыржан даңқты генерал-майор И.В.Панфиловтың басшылығымен Алматы облысы, Талғар қаласында жасақталған 316-атқыштар дивизиясының құрамында майданға аттанды. Мәскеу үшін шайқаста панфиловшы атқыштар полкі мен аға лейтенант Бауыржан Момышұлының басқарған батальон жауынгерлері асқан ерлік көрсетті. Жауынгерлер батырлықтың, достықтың, ұйымшылдықтың үлгісін көрсетіп, өздерінен күші төрт есе басым жаумен бір ай бойы күресіп, дұшпанды ойсырата жеңіліске ұшыратты. Осылайша, 316-атқыштар дивизиясы Мәскеу түбіндегі аты аңызға айналған ерліктері үшін «Қызыл ту» орденімен марапатталды. Кеңес әскерінің 1942 жылғы қаңтар-ақпан айларындағы ұрыстарында 8-гвардиялық дивизияның Бауыржан Момышұлы басқарған полк жауынгерлері ерекше көзге түсті. Дивизия екі ай ішінде батысқа қарай 500–600 шақырым алға басып, фашистердің мыңдаған солдаты мен офицерін қырды, көптеген техникасын жойып жіберді. Бауыржан өз батальонын 27 рет шабуылға бастап шықты, 5 рет қоршауды бұзып, негізгі жауынгерлік құрамамен аман-есен дивизиясына қосылды. Халықтың өзі «батырым» деп танып, ардақтаған қаһарман ұлына 1990 жылдың 11 желтоқсанында «Кеңес Одағының Батыры» деген атақ берілді.

				З.Жантыбаева

						Мәтін бойынша үш сұрақ құрастырыңдар.

						Мәтін мазмұнына сай келетін тірек сөздер мен мақал-мәтелді жарыса айтыңдар.

						Теңеу, мақал-мәтелді орынды қолдана отырып, Б.Момышұлы туралы шағын мақала жазыңдар. Ол үшін алдымен жоспар құрыңдар.

				Қыстырма сөздердің мағынасына қарай топталуы

				Қыстырма сөздердің негізгі мағыналық топтары мынадай: 

				1)	адамның көңіл күйін, сезімін білдіреді: абырой болғанда, амал қанша, бақытына қарай т.б.;

				2)	долбарлау, шамалау, сенер-сенбестікті білдіреді: сірә, мүмкін, тегі, бәлкім, кім біледі т.б.;

				3)	ойдың кімнен, қайдан екенін білдіреді: меніңше, оның ойынша т.б.;

				4)	бұрын айтылған пікірді күшейту мен нақтылау мәнін білдіреді: атап айтқанда, сөйтіп, қысқасы, демек т.б.;

				5)	айтылған пікірдің, ойдың ретін, тәртібін білдіреді: біріншіден, екіншіден, бір жағынан, ең әуелі, ақырында т.б. 

					2-тапсырма. Ережеге сүйеніп, қыстырманың мағыналық топтарына мысал келтіріңдер.

					3-тапсырма. Сөйлемдерден қыстырма сөздерді тауып, мағыналық түрін анықтаңдар. 

				1. Бұл құндылық, ең алдымен, мемлекеттік саясатта басшылыққа алынуы қажет. 

				2. Менің ойымша, бүгін өте тиімді пікір алмасу болды. 

				3. Сайып келгенде, бұл кәсіпкер бір ай ішінде 10 миллион теңге көлемінде көмек көрсетті. 

				4. Сол тұста, біздің бақытымызға қарай, көрші полктің командирі осы кісі болды. 

				5. Шынын айту керек, ол түгілі Айжан да хабарласпады. 

				6. Апамдар, қалай екені белгісіз, ауылдан қалаға екі сағатта ке-ліпті.

					4-тапсырма. Сөйлемдерді қыстырма сөздермен толықтырыңдар.

				1. Біздің көшеге асфальт биыл да төселмейді. 

				2. Үй салу үшін, жер сатып алуымыз керек. 

				3. Қалай ғана жағдайымды сұрау үшін қоңырау шалып отыр десем. 

				4. Жер көлемі жағынан біздің қаладан үлкен ауылдар бар шығар. 

				5. Ертең азық-түлік алуға барамын. 

				6. Атқарылған еңбек аз емес, тек алға жылжуды тоқтатпау керек.

				
					[image: ]
				

				
					[image: ]
				

				
					[image: ]
				

				
					[image: ]
				

			

		

	
		
			
				[image: ]
			

			
				[image: ]
			

		

		
			[image: ]
		

		
			[image: ]
		

		
			[image: ]
		

		
			
				Жеңіс күні. Ұлы ерлікке тағзым

			

		

		
			
				243

			

		

		
			
				9.6. Қазақтың батыр қыздары

				Қыстырма сөздердің қолданылуы

				Намысын бермеу үшін жатқа қолдан,

				Арулар аз болды ма атқа қонған...

				Исраил Сапарбай

					Екінші дүниежүзілік соғысқа қатысқан қазақтың қандай батыр қыздарын білесіңдер? Олардың ерлік істерін тарқатып айтыңдар. 

					1-тапсырма. Мәтінді оқыңдар. 

				М.Мәметова 1922 жылы Орал облысы, Орда ауданы, Жасқұс ауылында дүниеге келген. Медициналық институтты бітіргеннен кейін, Қазақ КСР Халық Комиссарлары Кеңесінің хатшы-лығында жұмыс істейді. 1942 жылы 13 тамызда өз еркімен майданға аттанып, 21-атқыштар дивизиясы мен 100-атқыштар бригадасында шайқасты. Аға сержант және пулемет экипажының командирі атағын алды. М.Мәметоваға 1943 жыл-дың қазан айында Невель шайқасына қатысқаны үшін Кеңес Одағының Батыры атағы берілді. Мәншүк есімімен көшелер, мектептер, Іле Ала-тауындағы мұздық аталған.

				Ә.Молдағұлова 1925 жылы Ақтөбе облысының Қобда ауданында дүниеге келген. Жастайынан жетім қалған ол нағашысы Әубәкір Молдағұловпен Алматы қаласында әжесінің қолында өседі. 1935 жылы ағасы Әскери-көлік академиясына түскеннен кейін Молдағұловтар отбасы Мәскеуге қоныс аударады, кейіннен Ленинградқа көшеді. 1939 жылдан бастап Әлия №46 мектеп-интернатында оқиды. 18 жасында мергендер мектебін бітіргеннен кейін өжет қыз өз еркімен майданға аттанып, Екінші Балтық майданының 54-атқыштар бригадасы құрамында соғысқан. Ол Псков түбіндегі батальонның сәтті шабуылына үлес қосты. Ә.Молдағұлова қырағы мерген ретінде танымал болған. Ә.Молдағұлова 1944 жылдың маусымында, қаза тапқаннан кейін, Кеңес Одағының Батыры және Ленин орденімен марапатталды.

				Н.Жақыпқызы

						Берілген ақпараттардың Әлияға немесе Мәншүкке қатыстысын анықтаңдар. 

				•	Ақтөбе облысының Қобда ауданында дүниеге келген.

				•	Орал облысы, Орда ауданында туған.

				•	100-атқыштар бригадасында шайқасты.

				•	18 жасында мергендер мектебін бітірген.

				•	Пулемет экипажының командирі атағын алған.

				•	54-атқыштар бригадасы құрамында соғысқан.

				•	Іле Алатауындағы мұздық оның есімімен аталды.

						Мәтін бойынша күрделі жоспар құрыңдар. Жоспарға сүйеніп, «Шығыстың қос жұлдызы» тақырыбына шағын мәтін құрап жазыңдар.

						Өлеңнен берілген үзіндіні тыңдаңдар (37-аудио). 

						Сөйлеушінің дауыс ырғағы мен сөйлеу мәнері арқылы негізгі ойды анық-таңдар.

				Қыстырма сөздердің қолданылуы

				Қыстырма сөздер жеке сөз, сөз тіркесі, сөйлем түрінде де қолданылады. Қыстырма сөздер сөйлем ішінде үтірмен және кейде сөйлем күйінде келгенде жақшамен бөлініп, оқшауланады. Мысалы: Шынында, бұл ойланатын жұмыс екені рас (Ғ.Мұст.). Кім біледі, бұдан кетсе, Әбдірахман Шұғаны мәңгі көре алмас (Б.М.). Рас, менің байқауымша, сіздің халық – ақын халық (М.Ә.). 

					2-тапсырма. Қыстырма сөздердің тыныс белгілерін дұрыс қойып жазыңдар.

				1. Қысқасы сендердің пайымдауларың дұрыс жауапқа жақын, бірақ нақты болмаған соң өкінішке орай қабылданбайды. 

				2. Шынын айту керек мен мұны бұрын білмеуші едім. 

				3. Биыл несін айтасың егіннің шығымы өте жақсы! 

				4. Жалпы алғанда адам баласының көркем мінезге ие болуы оның қоршаған ортасына байланысты. 

				5. Біріншіден білікті маман ретінде екіншіден позитивті мінездеме көрініс тапқаны жөн.

					3-тапсырма. Төмендегі үлгі бойынша қыстырма сөздерге мысал келтіріңдер. 

				Жеке сөз: Мүмкін, келесі жылы басқа ән айтарсың.

				Сөз тіркесі: Жаңағы айқайлаған, менің ойымша, Айгүлдің өзі.

				Сөйлем: Паң Бонапарт, Хан Кене, Темір ерің

				Уысында ұстаған төңірегін.

				Мен де патша болар ем (ол түк емес),

				Бірақ ерінемін... (Е.Раушанов)

					4-тапсырма. Берілген сұрақтарға қыстырма сөздерді қатыстырып жауап берің-дер.

				1. Жеңіс күні қашан?

				2. Майдан мен тыл батырлары туралы не білесіңдер?

				3. Қазақтың батыр қыздары қандай ерлік көрсетті?

				4. Екінші дүниежүзілік соғысты кімдер бастады?

				5. Соғыс жылдары Қазақстанның экономикалық жағдайы қандай болды?

						Қыстырма сөздер кездесетін сөйлемдерге көркем әдебиеттен мысал кел-тіріңдер.

					5-тапсырма. Әріптері ауысып кеткен қыстырма сөздерді дұрыс жазып, олармен сөйлем құрастырыңдар. 

				Әріс дыменал шеменің кінмүм қасықыс мекде

				9.7. Қазақстандық ұшқыштар

				Қаратпа сөздердің қолданылуы

					Екінші дүниежүзілік соғысқа қатысып, батыр атағын алған қаһармандарды естеріңе түсіріп, кластерді толтырыңдар.

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							[image: ]
						

						
							[image: ]
						

					

					
						
							Екінші дүниежүзілік соғыс батырлары

							Қасым Қайсенов

						

					

				

					1-тапсырма. Мәтінді оқып, ондағы негізгі ойды табыңдар. 

				Елорда көшелеріне есімі берілген Бақтыораз Бейсекбаевтың есімін біреу білсе, біреу білмес. Жиырма бір жасында жан қиған кіші сержант Бақтыораз ерлігі көп жылдар бойы Н.Гастеллоға телініп келді. Бақтыораз Бейсекбаев 1941 жылы 26 маусымда Смоленск түбінде Маслов экипажында ерлік көрсеткен. Кіші сержант Бақтыораз Бейсекбаев есімі араға жарты ғасыр салып лайықты 

				бағасын алды. 1996 жылы 2 мамыр күні «Ресей Федерациясының Батыры» атағы берілсе, елімізде 1998 жылғы 6 мамырда Бақтыораз Бейсекбаевқа «Халық Қаһарманы» атағы берілді. Осылайша, ащы шындық қын түбінде жатпай, өз дегеніне жетті. 

				К.Сәттібайұлы

						Мәтін үзіндісін стильдің қай түріне жатқызуға болады? Сөйлем құрылысынан қандай ерекшелік байқадыңдар? Түсіндіріңдер.

						Сөйлемдерді жалғастырып жазыңдар.

				1. Б.Бейсекбаев 1941 жылы 26 маусымда ... . 2. 1996 жылы 2 мамыр күні «Ресей Федерациясының Батыры» атағы берілсе, ... .

						Мәтіндегі қарамен берілген сөйлемдерге оқшау сөздерді қосып жазыңдар. 

				Қаратпа сөздердің қолданылуы

				1. Әй, ей одағайларынан жасалған қаратпа сөздері бар сөйлемдер дөрекілікті білдіреді. – Әй, Олжабек, бері кел (Ғ.Мұст.). – Бала, әй бала, қайдасың? – деді аттылы адам (С.Ер.).

				2. Бірқатар қаратпа сөз біреуге жылы шыраймен жасы кішіні жақын көріп сөйлегенде қолданылады. Оларға қалқам, шырағым, күнім, сәулем, бауырым сияқты біреуді басқа затқа балап айтқан сөздер жатады. Мысалы: 

				– Құстың жемін әкелші, қалқам, – деді Амантай Ботагөзге (С.М.). 

				3. Біреуді жақын көріп, сыйлап не еркелетіп сөйлегенде, кісі атын қысқартып Ақа, Сәке, Жәке немесе інішек, қарындас, апа, апеке, ағатай, жеңеше деп, не болмаса, пәленше аға, пәленше апа деп немесе орысшаның ізімен кісінің аты мен әкесінің атын қоса айтады. Мысалы: – Ибрагим Құнанбаевич! Әрине, белгілі, сіз басы алтын адамсыз (М.Ә.). 

				4. Әдетте, қаратпа сөздер адамды нысанаға алып айтылатын сөз болса, көркем әдебиетте сөйлемге ерекше эмоциялы әр енгізу үшін жансыз затты жанды, адам тәрізді қаратпа етіп те жұмсайды.

				Сайра да зарла, қызыл тіл,

				Қара көңілім оянсын (Абай)!

				5. Қаратпа сөздер жұртқа шешендік сөздің, ұран-үндеудің ерекше бір тәсілі ретінде де жұмсалады. Мысалы: жолдастар, қымбатты жолдастар, азаматтар. 

				6. Қаратпа сөздердің мағынасын күшейту үшін олар бірыңғай қатар тұрып, кейде екі жарылып не одағай сөздермен қабаттасып айтылуы да мүмкін. Күнім, қарағым, сен бе едің? (Ғ.Мүс.). Ойбай-ау, не дегенің, қарағым!? (С.Сейф.)

					2-тапсырма. Ережеге сүйеніп қаратпа сөздердің түрлеріне мысал келтіріңдер.

					3-тапсырма. Өлеңді тыңдаңдар (38-аудио). Дауыс ырғағы мен сөйлеу мәнері арқылы негізгі ойды анықтаңдар.

						Өлеңнен қаратпа сөздерді тауып, түрін анықтаңдар.

					4-тапсырма. Көп нүктенің орнына тиісті қаратпа сөздерді қойып, сөйлемдерді көшіріп жазыңдар. 

				1. ... , мен оны әдейі жасаған жоқпын. Айтшы, сен куәсің ғой, ... . 2. Ағыл-тегіл төгілген жаңбыр, бәлкім, сенің нұрың болар, ... . 3. ... , көзіңе қарамайсың ба, ... ? 4. ... , атыңды ұмытып қалдың ба, бағанадан бері шақырсам да қарамайсың. 5. ... , әкеле ғой, мен алайын: саған әлі ауыр көтеруге болмайды. 6. ... , сізге, сіздің жұмысыңызға мол табыс тілеймін! 

					5-тапсырма. Екі топқа бөлініп, батыр және ұшқыш сөздеріне ребус құрас-тырыңдар.

					6-тапсырма. Мақал-мәтелдер мен қанатты сөздер, өлеңнен үзінділер қа-тыстырып, «Ардагерлерге құрметіміз шексіз» тақырыбына шағын мақала жазыңдар.

				9.8. Рейхстагқа ту тіккен Рақымжан Қошқарбаев

				Батырға оқ дарымайды,

				 Батылға жау жоламайды.

				Мақал

					Рақымжан Қошқарбаев туралы білетін ақпараттарыңмен бөлісіңдер. 

					1-тапсырма. Мәтінді оқыңдар.

				Рақымжан Қошқарбаев 1924 жылы 19 қазан-да Ақмола облысы, Ақмола ауданында дүниеге келген.

				1942 жылы әскерге алынып, 1944 жылы Фрун-зедегі (Бішкек) жаяу әскер училищесін бітірген.

				1944 жылы қазан айынан бастап I Беларусь майданындағы 150-Идрицк атқыштар дивизия-сы құрамында взвод басқарып, Польша және Германия жерлеріндегі ұрыстарға қатысқан.

				Лейтенант Қошқарбаев Берлин операция-сы кезінде асқан ерлік көрсеткен. Жауынгер 

				Григорий Булатов екеуі кеңес әскерлері арасынан Рейхстагқа алдымен жетіп, жеңіс туын тіккен. Соғыстан кейінгі жылдары Эльба бойындағы кеңестік оккупациялық әскер бөлімінде қызмет атқарған.

				1947–1967 жылдары Ақмола облыстық атқару комитетінде нұсқаушы, Қазақ КСР Министрлер Кеңесі жанындағы қоныс аударушылар жөніндегі бас басқармада инспектор, 1967 жылдан «Алматы» қонақүйінің директоры болған. Қызыл Ту, 1-дәрежелі Отан соғысы ордендерімен, көптеген медальмен марапатталған.

				Қазақстан ұлттық энциклопедиясынан

						Берілген сөздерге байланысты ақпараттарды айтыңдар.

				Ақмола Фрунзе Польша Берлин Эльба

						Мәтіндегі әр қала, мемлекет туралы білгендеріңді ортаға салыңдар. Ой-ларыңды қысқа, нақты және дәлелді етіп айтуға дағдыланыңдар.

						Мәтіннен фразеологизмдерді табыңдар. 

					2-тапсырма. Қаратпа сөзі бар сөйлемді табыңдар.

				1. – Ең бастысы жоқтан өзгеге ренжіп, абыржушы болма-ңыз, – деді дәрігер Мейнелл өз әріптестеріне тән сабырлылықпен. 2. – Электр дегенің, – деді ол қорқақтап, – сен не десең о де, Чарлз, кейбіреулердің денсаулығына шынымен жақпайды. 3. – Сөз жоқ, жүрегіңізде ақау бар, – деді дәрігер сөзін қайта сабақтап, – бірақ соншалықты абыржитындай ештеңе жоқ. 4. Тыңдап көріңізші, Мэри апа, сөйлеп тұрған Берлин! 5. – Маған жазған хатыңызды онша түсіне алмадым, Риджуэй мырза. 6. Иә, мырза, маған ханымның өзі айтқан. 7. Хопкинсон мырза, сіз мұнымен не айтпақсыз?

				А.Кристи. «Мұрагер» шығармасынан

					3-тапсырма. Берілген қаратпа сөздерді тиісті орнына қойыңдар. 

				Қаратпа сөздер: келіншек тал, хан ием, қызыл тілім, жүрегім, Ленинградтық өренім.

				1. Ай, ..., мен айтпасам, білмейсің,

				Айтқаныма көнбейсің.

				Шабылып жатқан халқың бар,

				Аймағын көздеп көрмейсің.

				Асанқайғы

				2. ..., ойбай, соқпа енді!

				Бола берме тым күлкі.

				Көрмейсің бе, тоқта енді,

				Кімге сенсең – сол шикі.

				Абай

				3. Хақ сөйле, ..., адал сайрап,

				Тапсырдым бар ойымды саған арнап.

				Көңілім арам ойлап алаңдама,

				Алмаққа біреуді алдап, біреуді арбап.

				І.Жансүгіров

				4. ... !

				Мақтанышым сен едің!

				Нева өзенін сүйкімді!

				Бұлағымдай көремін.

				Ж.Жабаев

				5. Сабағыңнан мөлдіреп өлең-шықтар,

				Сен неге жылап тұрсың, ...?

				Көктем әлі келмейді, есесіне,

				Көбелектей жауады көңілшек қар…

				А.Елгезек

					4-тапсырма. Мәтінді тыңдаңдар (39-аудио). 

						Мәтін мазмұнына сәйкес сөйлемдерді аяқтаңдар. 

				1. Тарихи ерлік жайындағы бұл хабар бүкіл әскери бөлімді шарлады, ... . 2. «Гитлердің үйінде» барлау взводының командирі, лейтенант Қошқарбаевқа Рейхстагқа Қызыл туды ... . 3. Лейтенант Қошқарбаев өзінің солдаттарымен бұл қанды метрлерді толассыз атылған оқтың астында 7 сағатта, ... . 4. Халық Қаһарманы атағы Р.Қошқарбаевқа ... . 5. Бұл сәуірдің 30-ы күні ... .

						Р.Қошқарбаев туралы оқылым және тыңдалым мәтіндеріндегі ақпараттарға сүйене отырып, «Ерлікке тағзым» тақырыбына эссе жазыңдар.

					5-тапсырма. Қаратпа сөздерге тыныс белгілері дұрыс қойылған нұсқаны табыңдар.

				1. Алаңдамаңыз, әке, ұлыңыз үлкен жігіт болып, өзіне артылған сенімді жауапкершілікпен ақтап жүр.

				2. Алтынбек бауырларыңа барғанда мына сөмкелерді ала кетші, сендерге біраз зат салып қойдым. 

				3. Алма мен қызылшаны араластырып жасайтын салатқа тағы не қосатын еді, жеңеше?

				4. Мен келдім, анашым, сізді әбден сағындым. 

				5. Достар, осындай сәтте қолдау көрсетіп, қолтығымнан демеп жібергендеріңе көп рақмет!

				6. Асыл құрбым сені бүгін келіп жеткен туған күніңмен шын жүректен құттықтаймын!

				9.9. Соғыстан қайтқан солдаттар

				Нәтиже Сабақ

				Батыл болмай, батыр болмайсың.

				Мақал

					Батырларымыздың аты мәңгі есте қалу үшін елімізде қандай шаралар жасалуы тиіс деп ойлайсыңдар? Өз ойларыңмен бөлісіп, таныстырылым жасаңдар. 

					1-тапсырма. Мәтінді оқыңдар. Мәтін не туралы? Мәтін мазмұнын толық қамтитын бір сөйлем айтыңдар.

				Ендігі барлық бақытым, көрер қызық, кешер қуанышым отыз үш деген екі сөзге тірелгендей болып, есіктің жоғары жағына жа-зылған екі цифрға ентелей қарап, күлімдеп тұрмын. Бойым жетсе, қолымды созып, өзім үшін өзгеше ғажап бұл цифрды сипағым да келетін сияқты. Өйткені мен төрт жыл бойы жеңісті арман еттім. 9 Мамырда Батыста неміс фашистері тізе бүкті, 3 қыркүйекте Шығыста жапон империалистері жеңіліп, қол көтерді. Отан үстінде жеңіс туы желбіреді. Қаһарлы қыс өтіп, халық аңсаған жазғытұры жеткенде жер бетіне қаулап бір көк шықпайтын ба еді. Сол сияқты боп соғыс біткеннен кейін жұрт жүрегін жаңа арман кернеді. Ана ұлын, әке баласын, жігіт жарын, қыз ғашығын көксеп, тезірек қауышуды тіледі. Көгеннен ағытылған қозыдай жамырап, батыс пен шығыстан елдің түкпіріне қарай тірі қалған солдаттар ағылды. Жолда кездескен жыпырлаған село, көп қаланың біріне тоқтамастан әркім ауылына, өз үйіне жетуге ынтықты, өз ұясын көруге асықты. «Менің ұям сенсің – университет, сенсің – отыз үшінші аудитория! Сенен басқа менің ешкімім жоқ!» – деп, іштей тебірене есіктің тұтқасына қол создым мен...

				Ә.Нұршайықов

						Мәтін авторына сұрақ құрастырыңдар.

						Автордың туған еліне, жақын адамдарына деген сағынышы сипатталған тұсты тауып оқып, көшіріп жазыңдар. 

						Мәтіннің очерк жанрына жататынын дәлелдеңдер.

						Мәтінде әлеуметтік-қоғамдық, оқу-еңбек тақырыптарына байланысты көтерілген мәселені талдаңдар.

					2-тапсырма. Кестедегі сөйлемдердің оқшау сөздердің қай түріне жататынын тауып, семантикалық картаны толтырыңдар. 

				
					Сөйлемдер

				

				
					Одағай сөздер

				

				
					Қыстырма сөздер

				

				
					Қаратпа сөздер

				

				
					– Талаптарың жақсы екен, балалар! 

				

				
					– Ойбай, Шегендей емес шығарсың. 

				

				
					Рас, мен сізді бір рет көрдім.

				

				
					Бұл, шынында да, Нартай біле бермейтін жаңалық еді. Сірә, мені танымадың-ау деймін.

				

				
					– Әже, Ырысбектікіне мен де барайын ба?

				

				
					Ол қандай үн болғаны, апыр-ау?

				

						Төмендегі сөйлемдерге оқшау сөздерді қосып жа-зып, құрамын өзгертіңдер. 

				
					
						[image: ]
					

					
						
							А

						

					

				

				•	Ол – «Халық Қаһарманы» мәртебелі атағына ие болғандардың бірі.

				•	«Қазақтың қанатты қызы» атанған тұңғыш әскери ұшқыш – Хиуаз Доспанова.

				•	Х.Доспанованың жастық шағының 5 жылы қанқұйлы соғыс майданында, аспандағы жау ұшақтарымен шайқаста өтті.

					3-тапсырма. Берілген оқшау сөздердің кейбірін қатыстырып жеңіс, соғыс ту-ралы 5-6 сөйлемнен тұратын мәтін жазыңдар.

				Жеңіс, сірә, батырлар, әрине, алақай, біріншіден, өкініштісі, сөз жоқ, бағымызға қарай, тәйірі, кім біледі, шіркін, ақырында, бір жағынан, олай болса, жеңімпаз елдің ұрпақтары.

					4-тапсырма. Сұрақтарға жылдам әрі дұрыс жауап беріңдер. 

				1.	Оқшау сөздер кездескенде сөйлемде қандай тыныс белгісі қойы-лады?

					а) нүкте; б) қос нүкте; 

					ә) нүктелі үтір; в) тырнақша; г) үтір.

				2.	Қыстырма сөз қатысқан сөйлемді табыңдар.

					а) Қап, құртатын болды ғой! 

					ә) Негізінде, жағдайымыз онша жақсы емес.

					б) Қалың елім, қазағым, қайран жұртым. 

					в) Тәйт, тыныш отыр. 

					г) Арман – тәрбиелі оқушы.

				3.	Үтірдің қойылу себебін түсіндіріп, дұрыс жауабын белгілеңдер.

					Балалар, біз тірі тұрғанда апам кедейшілікті ойлайтын адам емес.

					а) қыстырма сөз; в) бірыңғай мүше;

					ә) қаратпа сөз; г) айқындауыш мүше.

					б) одағай; 

				4.	Тыныс белгісі дұрыс қойылған қаратпа сөзді табыңдар.

					а) Сірә, бүгін күн суытар. 

					ә) Ауа райы қандай тамаша! 

					б) Тыңда, дала, Жамбылды. 

					в) Күмбірлеген домбыра дауысы естілді. 

					г) Жолдастар тынышталыңыздар.

				5.	Тыныс белгісі дұрыс қойылған оқшау сөзді табыңдар.

					а) Күмбірлей бер домбырам. 

					ә) Ән – көңілдің ажары. 

					б) Беу шіркін, таудың күйі, тастың күйі. 

					в) Бұлар берілген тапсырманы, сірә, ұмытпаса керек. 

					г) О, келгенің жақсы болды.

				6.	Одағайды табыңдар.

					а) Бай-бай, Нұржан-ай, тіліңіз қандай ащы! 

					ә) Ол әуелі сылқ-сылқ күлді. 

					б) Мағаш, Кәкітай асығыс аттанды. 

					в) Дұрыс, ұмытпаған екенсің. 

					г) Қайдан шықтың сен?

				7.	Қаратпа сөздің сөйлем мүшесі ретіндегі қызметін атаңдар.

					Балалар, сабаққа дайындалыңдар.

					а) бастауыш; в) анықтауыш;

					ә) баяндауыш; г) сөйлем мүшесі бола алмайды.

					б) толықтауыш; 

					5-тапсырма. Сөзжұмбақты шешіңдер.

				
					1

				

				
					О

				

				
					2

				

				
					Қ

				

				
					3

				

				
					Ш

				

				
					4

				

				
					А

				

				
					5

				

				
					У

				

				1.	Көңіл күйді білдіретін оқшау сөздер ... деп аталады.

				2.	Сөйлемде айтылатын ойға сөйлеушінің түрліше көзқарасын білдіретін оқшау сөзді ... сөз дейміз.

				3.	Менің ... , сол дұрыс. 

				4.	Біреудің назарын өзіне аудару үшін қолданылатын оқшау сөздер ... сөздер деп аталады.

				5.	Қарағым-... , мұның не?

					6-тапсырма. Ұлы Жеңіс туралы эссе жазыңдар. Эссе құрылымына сай күрделі жоспар құрыңдар.

							Ғалым болам десеңіз...

						

					

					
						
							Қыстырма, қаратпа, одағай сөздерді жалпылай оқшау сөздер деп атайды. Оқшау сөздерді А.Байтұрсынұлы «Тіл – құрал» кітабында бұратана сөздер деп атаған.

							Оқшау сөздер туралы кеңірек мына еңбектерден оқып танысуға болады:

							1. Ибрагимов Қ. Қазақ тілі. Алматы, 2011.

							2. Бектұров Ш.Қ. Қазақ тілі. Алматы: Атамұра, 2006.

				пУНКТУАЦИЯ

				ғылыми фантастика

					Бұл бөлімде:

					сөйлем соңында және сөйлем ішінде қойылатын тыныс белгілерді дұрыс қолдануға дағдыланасыңдар;

					ғылыми фантастика жанры, ғылыми-фантастикалық туындылар туралы мәтіндермен танысасыңдар;

					мәтін үзінділерін тыңдай отырып, оқиғаның дамуы мен аяқталуын болжайсыңдар;

					проблемалық сұрақтарға мәтіннен деректер келтіре отырып дәлелді жауап бересіңдер, өз жауаптарыңды өзгенің жауабымен салыстыра талқылайсыңдар;

					әртүрлі стильдегі мәтіндердің тақырыбы, құрылымы мен тілдік ерекшелігін салыстыра талдайсыңдар;

					энциклопедия, газет-журналдардан алынған деректерді қолданып, авторына сілтеме жасайсыңдар;

					тақырыпқа байланысты мәселеге өз көзқарастарыңды білдіріп эссе жазуға дағдыланасыңдар.

				10.1. Ғылыми фантастика жанры

				Тыныс белгілері

				...Ғылыми фантастика – бүгінгі адам табиғатының мифтік қағидаты.

				Лестер дель Рей

					«Адамның қиялы әлемді өзгерте алады» деген пікірмен келісесіңдер ме? Өз ойларыңды эпиграфпен байланыстыра отырып дәлелдеп айтыңдар. 

					1-тапсырма. Мәтінді оқыңдар. 

				Ғылыми фантастика – көркем әдебиетте, сондай-ақ кино, кескін-деме және т.б. өнер салаларында қалыптасқан жанр.

				Ғылыми фантастика өнердегі дербес жанр ретінде XX ғасырда қалыптасқанмен, оның бастауы ежелгі әпсаналарда, ауыз әдебиетінде жатыр. Оған қиял-ғажайып, ертегілік қасиет те тән.

				Фантастика ұғымының өзі де қиялдану өнеріне байланысты пайда болған. Әдебиетте ғылыми фантастика ғылыми поэзия және ғылыми проза болып екі пішімде қалыптасты.

				Қазіргі қазақ әдебиетіне ғылыми фантастика дербес жанр ретінде XX ғасырдың 70–80-жылдары қалыптасты. Зерттеушілер қазақ әдебиетіндегі ғылыми фантастика жанрының алғашқы белгілерін ертегілерден («Ер Төстік», «Ұшқыш кілем» т.б.), аңыздардан («Қорқыт ата», «Бабатүкті шашты Әзіз» т.б.) таратып, болашақты болжай білген халық қиялының ұшқырлығына тәнті болуда. 

				Кинода ғылыми фантастика жанры XX ғасырдың басында қалыптаса бастаса, бейнелеу өнеріндегі ғылыми фантастика жанры көбінесе көркем шығармалардың сюжеттері негізінде қалыптасқан.

				Энциклопедиялық анықтамалықтан

						Берілген сұрақтарға мәтіннен деректер келтіре отырып, дәлелді жауап беріңдер.

				1.	«Ғылыми фантастика» дегеніміз не? Бұл жанр қай кезде қалыптасты? 

				2.	Фантастиканың бастауы қайда жатыр?

				3.	Қазақ әдебиетіндегі ғылыми фантастика қашан қалыптаса бастады?

						Мәтіндегі оқиғаларды ретімен орналастырыңдар.

				1. Қазақ әдебиетіндегі ғылыми фантастика жанры.

				2. Ғылыми фантастика жанрының қалыптасуы. 

				3. Ғылыми фантастика жанрындағы фильмдер. 

				4. Бейнелеу өнеріндегі ғылыми фантастиканың қалыптасуы.

						Мәтіндегі бөгде тілден енген сөздерге дыбыстық талдау жасаңдар. 

						Энциклопедия, газет-журнал, оқулықтардан алынған деректерді қолданып, мәтіндегі қарамен берілген сөздердің анықтамасын жазыңдар. Авторына сілтеме жасаңдар. 

				ТЫНЫС БЕЛГІЛЕРІ

				Тыныс белгілері – тіл біліміндегі жазуға тән шартты белгілер жүйесі. Тыныс белгілерінің басты қасиеті – айтайын деген ойды нақты, дәл, түсінікті етіп жеткізу, сондай-ақ баяндалмақшы пікірді айқын білдіру.

				Тыныс белгілері сөз тіркесі мен сөйлемдерді айтқанда немесе оқығанда тілде байқалатын кідірісті де, дауыста аңғарылатын әркелкі құбылысты да білдіреді. 

				Жазба тілде тыныс белгілерін дұрыс қолдана білудің үлкен мәні бар. Тыныс белгілері мүлде қойылмаған немесе дұрыс қойылмаған мәтінді, сөйлемді түсінікті етіп оқу да, мағынасын түсіне білу де қиын. Мысалы: Бұл келген – сол Есіл бойындағы Қарасарт ауылының жиені, Жүсіп баласы Қожаш (С.К.). Бұл 

				сөйлемде сызықша қойылмаса, келген сөзі бастауыш қызметін емес, өзге мүше қызметін атқарған болар еді де, нәтижесінде сөйлемде берілетін ойға нұқсан келер еді.

					2-тапсырма. Сөйлем соңына тиісті тыныс белгілерін қойып жазыңдар.

				– Бүгін біз тіл жайында біраз кеңестік Өнердің де, білімнің де алды, негізі болып табылатын тілде талай-талай қызық, алуан түрлі сыр барын айттық Сендер сөйлемнің не екенін, оның неден құра-латынын білесіңдер ғой

				– Білеміз

				– Ал сөз неден құралады

				– Оны әлгінде өзіңіз айттыңыз ғой Дыбыстан құралады

				– Дұрыс Енді дыбыстары ең аз және ең көп малдың, шөптің аттарын білесіңдер ме Міне, осыны үйден ойланып келіңдер

				С.Сарғасқаев

					3-тапсырма. Берілген сызба бойынша сөйлемдер құраңдар. 

					4-тапсырма. Берілген сөйлемдерді тыныс белгілерін қойып, көшіріп жазыңдар. 

				1. Шешеннің тілі шебердің бізі.

				Мақал-мәтел

				2. Жалқаулық аздырады еңбек оздырады. 

				Мақал-мәтел

				3. Митинг дегеннің не екенін Ботагөз сол күні ғана білді қай жерге барса да шоғырланған көпшілік араларында әлдекім биікке шығып алып әлденелерді сөйлеп кеңірдегі қызарғанша айқайлайды. 

				С.Мұқанов

				4. Гүлден ұшқан көбелектей көп бояулы нешебір көріністер.

				М.Әуезов

					5-тапсырма. Фантастика сөзіне бес жолды өлең құрастырыңдар.

				10.2. Фантастика жанры – ғылымның болар тамыры

				Сөйлем соңында келетін тыныс белгілері

				Тек фантастика ғана жазушыға толық бостандық сыйлайды.

				Роберт Шекли

					Ғылыми фантастика тіркесін қалай түсінесіңдер?

					1-тапсырма. Мәтінді оқып, тірек сөздерін анықтаңдар.

				Бүгінде көпшілік ортада «қазақтың ғылыми фантастикасы енді ғана аяғынан тұрып келе жатыр» деген пікір бар. Бірақ бұл «қазақтың арғы-бергі әдебиетінде фантастика жанры мүлде болмаған» деген ұғымды білдірмесе керек. Біле білсек, қиял-ғажайып дүниелердің ең озық үлгілері қазақтың халық ауыз әдебиетінде жатыр. Мәселен, ертегілер мен батырлық дастандар арқылы халқымыз өз қиялындағы ержүрек ерлердің қандай мінсіз бейнесін сомдады десеңізші! Ұшқыр кілем, «піс» десе, ішінде тамақ пісе қалатын сиқырлы қазан, «құс» десе, алтын құсатын есек, сауысқанның құйрығын білдірмей жұлып алып, бірінікін-біріне ауыстыра қоятын айлакер, Таусоғар мен Көлтаусар немесе жерасты патшалығы мен Күн астындағы Күнікей қыздың елі – бұлардың бәрі жақсы өмірді арман етіп, жаңалыққа, жақсылыққа ұмтылған қазақ жұртының көреген көңілінің айғағы. Өйткені сан ғасыр бұрын түйін тастап, ұрпақтан-ұрпаққа жеткен, тереңге тамыр жайған сол арман түптің түбінде бәрібір ақиқатқа айналды. Яғни, бүгінгі заманауи технология ұшқыр кілемді – ұшақ пен зымыран, алтын құсатын есекті – түрлі банктер мен банкоматтар, Таусоғарлар мен Көлтаусарларды ғылыми прогрестің өзге де жетістіктері арқылы негіздеп берді. Бұл фантастиканың бүгіннен гөрі, болашаққа қызмет ететін жанр екендігін көрсетеді. Сондай-ақ ол, біреулер ойлағандай, ғылыми білімнің жай ғана жаршысы болып қоймай, оқырманды ғылыми-әлеуметтік ұғымдар мен түсініктерге бойлатып, қиялын ұштайды, ойын дамытады.

				Р.Рақымқызы

						Қазақтың ғылыми фантастикасын зерттеп жүрген ғалымға тілші ретінде сұрақтар құрастырыңдар.

						«Қазақтың ғылыми фантастикасы енді ғана аяғынан тұрып келе жатыр» деген пікірмен келісесіңдер ме? Өз ойларыңды білдіріп, «Қиял-ғажайып және қазақ әдебиеті» тақырыбына (менің ойымша, ... , себебі ... , оны мен былай дәлелдеймін, ... , қорыта келгенде ...) шағын эссе жазыңдар.

				СӨЙЛЕМ СОҢЫНдА келетін ТЫНЫС БЕЛГІЛЕРі

				Сөйлем – қарым-қатынас құралы. Адамдар арасындағы қарым-қатынас әр алуан жағдайлардан туады. Сондықтан сөйлеу тілінің мақсаты да әртүрлі болып келеді: хабарлау, баяндау, сұрап білу, жауап алу, талап ету және т.б. Осыған орай, сөйлем соңына нүкте (.), сұрау белгісі (?), леп белгісі (!) және көп нүкте (...) қойылады. 

					2-тапсырма. Сөйлемдердің тыныс белгісін қойыңдар. Хабарлы және сұраулы сөйлемдерді тауып, оларға синтаксистік талдау жасаңдар.

				1. – Сіз осы айтқандарыңыздың бәрін жазып беріңіз Әсіресе Гусевтің жайын көбірек айтыңыз 

				–	Бұл неге керек

				–	Бұл Гусев үшін керек

				–	Сіз Гусевтің қайда екенін білесіз бе Маған адресін беріңізші Көптен бері хабарсыз жүр едім (Т.Ахт.).

				2. Сабақтың соңында Бану балаларға бір жақсылық айтты

				–	Ертең Бурабайға саяхат жасаймыз Кімнің барғысы келеді Қолдарыңды көтеріңдер

				Балалардың бәрі де қолдарын көтерді

				–	Жақсы Таңертеңгі 8.00-де мектепке жиналыңдар Аздап тамақ алыңдар

				–	Шаңғы алуға бола ма

				–	Қалауларың білсін... (М.И.)

					3-тапсырма. Үлгі бойынша соңына нүкте (.), сұрау белгісі (?), леп белгісі (!) қойылатын үш сөйлем жазыңдар. 

				Үлгі:	Баршагүл сарылдаған дауысқа құлағын тосты (Ғ.С.).

					Бүгінгі тапсырманы орындағаныңа рақмет! (С.Бақб.)

					Алматы деген қаланы естіген боларсыз? (А.Байт.)

					4-тапсырма. Сөйлемдердің тиісті тыныс белгілерін қойып, көшіріп жазыңдар.

				1.	Жаз мезгілі саған ғана ұнайды ғой деп пе едің

				2.	Алақай тұмаудан құлан-таза айықтым

				3.	Жердің тоңы кетіп аяқтан өтетін суық жоғалды

				4.	Айшаның шашы сынып бойынша ең ұзыны

				5.	Жарайсың сен бірінші болып дұрыс жауап бердің

				6.	Үйде қымыз бар ма

				7.	Адам тәрбиесімен қайырымдылығымен әділеттігімен ардақты

				8.	Қараторғайлар балапанын айнала шырылдай ұшып Мақсаттан көмек сұрағандай болды 

						Сөйлемдерді сұраулы немесе лепті сөйлемдерге айналдырып жазыңдар.

				1.	Қиял мен арманның айырмашылығы бар.

				2.	Ғылыми фантастика қиял-ғажайып ертегілерінен бастау алады.

				3.	Фантастика жанрындағы фильм көруге барамыз.

				4.	Кішкентай кезімнен ертегі тыңдап өстім.

				5.	Қазақ әдебиетінде де ғылыми-фантастикалық туындылар бар.

				6.	Ғылыми фантастика тек ересектерге арналмаған.

					5-тапсырма. Тиісті интонациясын сақтап, рөлге бөліп оқыңдар. 

				Ілебай: Сен неге осы айқайлай бересің?

					Сөйлемге қандай мағына бересің?

					Жөн-жосығыңды түсіндірші,

					Жазуда қандай жерде келесің?

				Леп белгісі:	Мен ылғи айқайлай бермеймін,

					Қуана да, күле де білемін.

					Кейде өкініп, ренжісем де,

					Көбінесе-ақ көтеріңкі, көңілді жүремін.

					Әр іске көңіл күйін білдіріп,

					Табысымызға таңданып,

					Шаттана күлем!

					Сөйлемдерге көтеріңкі дауыс берем,

					Сондай сөйлемдердің соңында келем.

				Нүкен мен Нүкте

				Нүкен:	Ей, кішкентай ғана Нүкте!

					Сенің осы керегің жоқ-ау түкке!

					Керек болсаң айта қойшы,

					Сырыңды менен бүкпе.

				Нүкте:	Мен сөйлемнің соңында тұрам,

					Солында емес, оңында тұрам.

					Сөйлемдердің жігін ажыратып,

					Кідіріс белгісі орнында тұрам. 

				10.3. Мифология – дүниетанымның бастауы

				Нүкте қойылатын орындар

				Миф – алғашқы қауымдық қоғам адамдарының әлем, дүние жөніндегі танымының көрінісі.

				Дмитрий Байкалов

					Шойынқұлақ, Ұлтанқұл дегенді естулерің бар ма? Олар қандай шығармада кездеседі деп ойлайсыңдар?

					1-тапсырма. Мәтінді оқыңдар. Мәтінде кездесетін жалқы есімдерді теріп жазып, оларды буын түрлеріне талдаңдар. Сол кейіпкерлер туралы білетіндеріңді баяндаңдар.

				Қазақ мифологиясында 40-тан астам кейіпкер бар. Оларға көкбөрі мен көк өгіз, самұрық, бәйтерек, бақсы, албасты, дию, мыстан мен Жалмауыз кемпір, жезтырнақ, пері, сондай-ақ дәу, Шойынқұлақ, Толағай, Ұлтанқұл, Жартықұлақ, ергежейлі тәрізді кейіпкерлерді жатқызса болады. Сонымен қатар кейінгі дәуірлерге тән Таусоғар, Көлтаусар, Желаяқ, Саққұлақ тәрізді кейіпкерлерді кездестіруге болады.

				Шойынқұлақ – «Ер Төстік» ертегісіндегі ұнамсыз бейне. Қазақ фольклорында дәулер бейнесіне тән қасиеттер бар. Олар: жалмауыздың баласы, әкесі не күйеуі болады, адам аяғы баспайтын жерді мекендейді, асқан күш иесі болады, жанын оңайлықпен бере қоймайды. Осы қасиеттердің бәрі Шойынқұлақтың бойынан табылады. Ол – Жалмауыз кемпірдің жалғыз ұлы. Перінің қызы Бекторы оған жерасты патшалығынан жер бетіне шығатын жолды күзеттіреді. Оның жаны бөлек жерде сақталады. Асқан күштің иесі болып табылады.

				Аю дәу бейнесі басқа ертегілердегі дәулермен салыстырғанда ұнамды бейнеге жатады. Ол – «Аю дәу» ертегісіндегі бас қаһарман. 

				Ұлтан – Алпамыс батыр жырындағы ұнамсыз кейіпкер.

				«Қазақтың мифтік кейіпкерлері» кітабынан

						Берілген сұрақтарға мәтіннен деректер келтіре отырып, дәлелді жауап беріңдер.

				1. Мәтінде қандай мифтік кейіпкерлердің аты берілген?

				2. Мәтінде қандай ұнамсыз кейіпкерлер туралы айтылады?

				3. Аю дәу дегеніміз кім?

				4. Шойынқұлақ ше?

						Мәтіндегі ұнамсыз кейіпкердің бірінің сыртқы болмысын, түр-сипатын өз қиялдарыңмен суреттеп жазыңдар. 

						Мәтіннен сөйлемнің бірыңғай мүшелерін тауып жазыңдар. Тыныс белгілеріне назар аударыңдар. 

						«Қобыланды батыр» жырынан берілген үзіндіні тыңдаңдар (40-аудио). Кейіпкер қалай сипатталған?

						Үзіндіні жоғарыдағы оқылым мәтінімен салыстыра талдаңдар. Екі мәтінде қандай айырмашылықтар (тақырыбы, құрылымы мен тілдік ерекшелігі) бар екенін айтыңдар.

				НҮКТЕ ҚОЙЫЛАТЫН ОРЫНДАР

				Нүкте (.) – жазуда пайдаланатын, ойдың аяқталуына байланысты қойылатын тыныс белгілерінің бірі. 

				Нүкте:

				1) хабарлы сөйлемдерден кейін қойылады. Мұндай сөйлемдер құрамына қарай жай, құрмалас сөйлем, сондай-ақ толымды, толымсыз, жақты, жақсыз сөйлемдер болып келеді: Жирен мұртты, аласа ақ сары жігіт басын көтерді (Ғ.Мүс.). Қуанышты жасыруға болмайды (С.Е.);

				2) басқы әріптерінен қысқарған кісі, газет-журнал аттарынан кейін: М.Әуезов – қазақ халқының данышпан жазушысы (Ғ.Мүс.);

				3) драмалық шығармаларда әрбір кейіпкердің есімінен кейін: Жомарт. Жақаң кем өлшеп, қанағат қылады;

				4) сандар арқылы таңбаланатын реттік нөмірлерден соң: Грамматика екі саладан тұрады: 1. Морфология. 2. Синтаксис;

				5) тағысын тағы, тағы сондайлар, тағы басқа сөздерін қысқартқанда: Қазақ-станда мынадай ұлттар тұрады: қазақ, орыс, украин, неміс, татар, ұйғыр т.б.;

				6) екпінсіз айтылған бұйрық, тілек мәнді сөйлемдерден кейін: Ренжімесең, осы айтқанымды орындашы. (Ғ.Мұст.);

				7) атаулы сөйлемдерден кейін: Түн. Жарқыраған жұлдыз бен тыныштыққа бөленген дала адамды өзіне еріксіз баурап алғандай (А.Т.);

				8) кейіпкер атынан соң автордың түсіндірме сөзі келсе, ол жақша ішіне алынып, соңынан нүкте қойылады: Амангелді (атып тұрып). Кешігіп қалыпсыз, мырза! (Ғ.Мүс.)

					2-тапсырма. Ережеге сүйеніп, өлеңдегі нүктелердің қойылу себептерін түсін-діріңдер.

				Нүкте деген, білгенге,

				Жәй ғана бір ноқат па?

				Жоқ онысыз сөйлем де,

				Жоқ өлең де,

				Жоқ хат та!

				Нүкте деген пайымды,

				Батыл тыныс белгісі.

				Аяқтамай ойыңды,

				Келмейді оның көнгісі.

				Жазып жатқан кездерде

				Асықпай-ақ күтеді.

				Не бір ғажап сөздер де

				Сол нүктемен бітеді.

				Ол сөйлемнің оңында

				Тұрмайды құр сәндікке.

				Әрбір істің соңында

				Болу керек бір нүкте!

				Қ.Мырза Әлі

					3-тапсырма. Сөйлемдердің аражігін тауып, нүкте қойыңдар. Келесі сөйлемдерді бас әріппен жазыңдар. 

				Ол өзін осы мезетте Жөкей көлдің жа-ғасында ойнап жүргендей сезінді таң сәрі айдын көлдің беті толған құс осы шақ-та барып оның есіне өзінің ұлы бабасы Біржан салдың жалғыз ауыз өлеңі түсті таң бозарды көл айдыны жарқырап бір шеті көкпен тірескендей боп тұр көл беті толған құс топ-топ шоғыр-шоғыр лек-лек аққулар тобының өзі әлденеше.

				С.Бақбергенов

					4-тапсырма. Мәтінді тыңдап (41-аудио), неше жеріне нүкте қойылаты-нын айтыңдар.

					5-тапсырма. Нүкте қойылатын орындар берілген. Соларға мысал ойлап табың-дар.

				
					Басқы әріптерінен қысқарған кісі, газет-журнал аттарынан кейін: ...

				

				
					Драмалық шығармаларда әрбір кейіп-кердің есімінен кейін: ...

				

				
					Сандар арқылы таңбаланатын реттік нөмірлерден соң: ...

				

				
					Тағысын тағы, тағы сондайлар, тағы басқа сөздерін қысқартқанда: ...

				

				10.4. Ғылыми фантастика туралы түсінік

				Леп белгісі

				Ғылыми қиял ғылыми ойлар-ды көрсетеді; заттарға негізделген нәрселер туралы әңгімелейді.

				Бенжамин Аппель

					Фантастика сөзіне сөзжұмбақ құрастырыңдар.

					1-тапсырма. Мәтінді оқыңдар. Мәтінді мағыналық бөліктерге бөліп, әр бөлігіне ат қойыңдар.

					Хабарлы сөйлем – бір нәрсенің не бір істің жайын хабарлау мақсатында қолданылатын сөйлем. Хабарлы сөйлем бірқалыпты әуенмен айтылып, жай сөйлем және құрмалас сөйлем түрінде кездеседі. Хабарлы сөйлем соңына нүкте қойылады.

				

			

			
				
					Есте сақтаңдар!

				Қазақ ғылыми фантастикасы басқа да әдеби жанрлар тәріздес, әуелі жұртшылықты ғылым негіздерімен етене танысуға шақыруға түрткі болуы тиіс. Ол үшін жаңашыл үн керек еді. Ондай ғылым насихаткерін тапты да. Ол Шәкәрім Құдайбердіұлы еді. Өзінің нақты тақырыбы жоқ, алғашқы жолы: «Мен адамның таппаймын өнерлісін…» деген өлеңінде: 

				…Іш жарып, ішек жалғап, сүйек қиып, 

				Жамайды ерін, мұрын, түскен тісін. 

				Аэроплан, телефон, граммофон, 

				Электр, радий мен магнит ісін, –

				дейді. Осы жерде ақын Шәкәрім – ғылым мен техниканың өткен ғасырымыздағы жаңа жетістіктерінің танымгері. Екінші жағынан, жоғарыдағы төрт жолда ғылыми фантастика элементтері ұшыраса-ды. Мысалы, ол жылдары медицинаның ортопедия саласында «ішек жалғау», «ерін, мұрын жамау» секілді пластикалық операциялар жасала қоймаған-ды. Оны автор қайдан ойлап тапты? Демек, бұл өлең жолдары – ғылыми фантастиканың еншісіндегі атрибуттар. Тағы бір жағынан алып қарасақ: 

				...Осыншама өнер тауып, асқан адам, 

				Әлемнің қиын сырын ашқан адам. 

				Ол үшін өмірге де айла табар, 

				Өлмей, жетер бірталай жасқа да адам!.. 

				Бұл дегеніңіз, кәдімгі кісі ағзасының белсенділігін мейлінше ұзарта түсу амалын қарастыратын медицина саласы – геронтология ғой. 

				Шәкәрім болса, «кісі мәңгілік жасауы тиіс» демейді. Тек қана «өлмей, жетер бірталай жасқа да» дейді. Мұның өзінде де автордың өз заманынан едәуір озушылығы бар. Өйткені Шәкәрім осы туындысын жазған тұстары қазақ ауылындағы санақ көрсеткіштеріне жүгінсек, өмір ұзақтығы алпысты ғана алқымдаған екен. Демек, мына екі жол – ақынның ертедегі Қорқыт атаның аңсауының рухани жалғасы тәрізді, арман-қиялы десе де болады...

				М.Ақан

						Мәтін мазмұны бойынша проблемалық сұрақтар құрастырыңдар. 

						«Қазақ ғылыми фантастикасы басқа да әдеби жанрлар тәріздес, әуелі жұртшылықты ғылым негіздерімен етене танысуға шақыруға түрткі болуы тиіс» деген сөйлемдегі ойға өз көзқарастарыңды білдіріңдер. 

						Түрлі сөздіктерді пайдаланып, қарамен берілген сөздердің анықтамасын жазыңдар. 

				Леп белгісі

				Леп белгісі (!) лепті сөйлемнің соңына қойылады.

				1. Қандай, неткен есімдіктері сұрау мәнін білдірмей, таңдану, қуаныш мағынасын білдіріп тұрса, сөйлемге леп белгісі қойылады. Мысалы: Әрі ақылды, әрі сұлу болып, құс падишасы атанудың өзі қандай! Неткен сұлу, сүйкімді құстар еді!(Ы.К.) 

				2. Ғажап, тамаша, керемет сияқты сөздерді айтқанда, дауыс көтеріңкі шығады. Мысалы: Қарап отырсаң, құмырсқалар тіршілігінің өзі – адам ақылына сыймайтындай ғажап бір керемет нәрсе! (Ы.К.)

				3. Одағай сөздерден кейін және құрамында одағай сөздері бар сөйлемдердің соңына да леп белгісі қойылады:

				Қазақстан!

				Пай, пай, пай!

				Ардағым-ай!

				Сен менің Шолпанымсың, жанған ұдай,

				Өзіңде өмір сүрген қандай бақыт,

				Өлмейтін махаббатым, арманым-ай! (М.М.)

				4. Қаратпа сөзден және көтеріңкі дауыспен айтылған қаратпа сөзді сөйлемдерден кейін де леп белгісі қойылады. Ол -ай, -ау демеулік шылауының тіркесуі арқылы да кездеседі. Мысалы:

				Апырым-ай,

				Туған жер-ай!

				Теңдесер кім,

				Бұл жерге сен болмасаң, келмес едім (М.М.).

				5. Тілек, өтініш сарындағы бұйрықты сөйлемдерден соң да леп белгісі қойылады. Мысалы: Айғанша апа, пана бола көріңіз! (Ғ.Мүс.)

				6. Баяндауышы бұйрық райдың II жағы, III жағы болып келетін зілді, қатаң бұйрық мағынасындағы сөйлемдерден кейін леп белгісі қойылады. Мысалы: Сол арада Ербол, Абылғазы, Дәркембайдың үндері саналы ызамен екіленіп бірлесе шықты:

				– Құлат мынау үйлерді! Жық! Домалат! Ал жұлып баспанасын! – десті (М.Ә.).

				7. Алғыс, рақмет, бата, тілекті сөйлемдерден соң леп белгісін қою қажет. Мысалы:	–	Айналайын келінжан, өркенің өссін!

					–	Құдай көңіліңді өсірсін! (М.Ә.)

					2-тапсырма. Өлеңдерден алынған үзінділерден лепті сөйлемнің жасалу жолын көрсетіңдер. 

				Кемді күн қызық дәурен тату өткіз,

				Жетпесе, біріңдікін-бірің жеткіз!

				Күншілдіксіз тату бол шын көңілмен,

				Қиянатшыл болмақты естен кеткіз!

				Абай

				Қарағым, оқу оқы, босқа жүрме!

				Ойынға, құр қаларсың, көңіл бөлме.

				Оқымай, ойын қуған балаларға

				Жолама, шақырса да қасына ерме!

				М.Жұмабаев

				Жалшы үйіне жаны ашып, ас бермес бай,

				Артық қайыр артықша қызметке орай.

				Байда мейір, жалшыда пейіл де жоқ,

				Аңдыстырған екеуін құдайым-ай!

				Абай

					3-тапсырма. Алғыс, рақмет, бата, тілекті сөйлемдерден соң келетін леп белгісіне мысал бола алатын мәтіндер табыңдар.

					4-тапсырма. Орны ауысып кеткен өлең жолдарын дұрыс орналастырып, тиісті жеріне тыныс белгілерін дұрыс қойыңдар.

				Көрмейсің бе, тоқта енді 

				Кімге сенсең – сол шикі 

				Жүрегім, ойбай, соқпа енді

				Бола берме тым күлкі

				Сорлы жүрек мұнша ауыр 

				Неге қатты соқтығар

				Жетім қозы – тасбауыр

				Түңілер де отығар

				Абай

						Ережеге сүйеніп, леп белгілерінің қойылу себептерін түсіндіріңдер.

				1. Таң атқалы бері қуанышты жаңалықтар үсті-үстінен келіп жатыр, неткен керемет күн десеңізші! 

				2. Осы күнге де жеттік-ау, шүкір! 

				3. Мәссаған, мынау қайдан шықты?! 

				4. Басеке! 

				5. Бауы берік болсын! 

				6. Сен енді азатсың, құсым! Самға! Ұш!

					5-тапсырма. «Ғылыми фантастика ғаламаты» тақырыбында лепті сөйлемдерді қатыстырып шағын мәтін құраңдар.

				10.5. Қазақ романдарындағы фантастика

				Сұрау белгісі

				Фантастика – ғылыми ой-өрісті тәрбиелейді.

				Шәмшиден Әбдіраман

					Эпиграфта берілген ойды өз сөздеріңмен жеткізіп, пікірлеріңді білдіріңдер.

					1-тапсырма. Мұхтар Мағауиннің «Жармақ» романына ұсынылған рецензияны оқыңдар.

				«Жармақ» романы алғаш 2007 жылы Прага қаласында жарық көрген. Шығарма қазақ әдебиетінің есігін жаңалық ретінде айқара ашып кірді. Себебі соны үлгіде әлі де болса қайталана қоймаған фантастикалық жанрда жазылып, қалың оқырманға жол тартқан. Шығарма 200 бетке таяу көлемде жазылған. Ұзын саны 65 тараудан тұрады. Әр тарау өз кезегінде кейіпкердің ойы арқылы екшеленіп, жалпы шығармаға қатысты идеяның бөлшектерін арқалайды.

				Романның басты кейіпкері – Мұрат Бейсенұлы Қазыбеков және оның жармағы Марат Бейсенұлы Қазыбеков. Романның өн бойы қиял мен мистика болғанымен, негізі шынайы өмірден алынған. Адамдар қақ жарылып, бүтіннің бөлшегіне айналып жатпаса да, әр адам өз ішінде ұдайы екі ойдың жетегінде жүретіні, әр кезде екі жолдың жолайрығында тұратыны айтпаса да ақиқат. Әдетте, түрлі фантастикалық фильмнен көріп жүрген бұл «транс» жүйесінің қазақ әдебиетіне енгені бір өзгешелік болып отыр.

				Шығарма арқалаған тағы бір мұрат – көркем тарихилық пен қоғамдық ахуал. Әдеби шығармада ескі қоғам мен жаңа қоғамның тайталасы, ақша мен дүние-мүліктің құлына айналған және ілім, ғылымның соңына түскен жанның қос тағдыры бір-бірімен жарыса суреттелген. Шығармада елдің өткені мен бүгінгісіне қатысты түрлі тарихи кезең, оқиғалар детальды түрде баяндалады. Роман, өз кезегінде, жаңалығымен оқырман қауымға таныс болып үлгерді. 

				Е.Жұмабайұлы

						Қосымша ақпарат көздерін пайдаланып (БАҚ материалдары, ғаламтор көздері), М.Мағауиннің «Жармақ» романы жайлы материалдар жинаңдар. Авторына сілтеме жасап, таныстырылым дайындаңдар. 

						Мәтіннен тірек сөздерді табыңдар. Тірек сөздерді қатыстырып сөйлем құрас-тырыңдар.

						Мәтіннен термин сөздерді тауып, фонетикалық талдау жасаңдар.

						Мәтіннен кез келген сөйлемді алып, сұраулы және лепті сөйлемге айнал-дырыңдар.

				СҰРАУ БЕЛГІСІ

				Сұрау белгісі – жауап алу мақсатында айтылған сұраулы сөйлемнің соңына қойылатын тыныс белгі. Сұраулы сөйлем мынадай жолдармен жасалады:

				
					Сұрау белгісі

				

				
					Қойылатын жерлер

				

				
					Мысалы

				

				
					Ма, ме, ба, бе, па, пе, ша, ше сұраулық шылауларының қатысуы арқылы жасалған сұраулы сөйлемдерден соң сұрау белгісі қойылады.

				

				
					– Айтар датың осы ма? 

					– Мал керек пе, ел керек пе? («Шешендік сөздер».)

				

				
					Сұрау есімдіктері арқылы жасалған сұраулы сөйлемдерден соң қойылады. 

				

				
					Мынау өзеннің өткелі қай жерде? 

					Хан айныса, кім түзейді?

					Қазақ елінің елшісі келді, қайда орналасамыз? («Шешендік сөздер».)

				

				
					Болар, шығар, қайтеді көмекші етістіктерінің қатысуы арқылы жасалған сөйлемдерден соң қойылады.

				

				
					– Бүгін келсе қайтеді? 

					– Ендеше, үйреткен Абай шығар? (М.Ә.)

				

				
					Ғой, -ау шылауы мен ә одағайының тіркесуі арқылы жасалған сұраулы сөйлемдерден соң қойылады.

				

				
					– Әбіш, шамың сөніп қалды ғой? (М.Ә.)

				

				
					Сұрау интонациясымен айтылған сұраулы сөйлемдерден соң қойылады.

				

				
					– Мынау кім?

					– Тайман Дәуренов.

					– Тайман Дәуренов?

					– Қабеннің досы. Университетті бірге бітіргенбіз (З.Ш.).

				

					2-тапсырма. Мәтінді тыныс белгілерін қойып, көшіріп жазыңдар. 

				Менің бұл жолға сапар шегуіме себепкер болған түсініксіз бір хат еді Көк сарғыш ақшыл конвертті хаттардың ішінде ол көп уақыт елеусіз жатыпты Бізге Қазақстанның түкпір-түкпірінен алуан түрлі хаттар күн сайын жауып жатады Оларды редакция қызметкерлері кезекпе-кезек аша береміз Кейде сыртындағы фамилиясын тексермей бір-бірімізге келген туыстық жолдастық сәлем хаттарды ашып қоятын жайымыз болады Оған ешкім кінәлі де емес Тек оқымаса болғаны дейміз Бұл жолы да дәл солай болды Хат менің атыма келіпті Оны ашқан мектеп бөлімінің қызметкері Сая екен

				Міне қараңызшы сіздің атыңызға бір хат келіпті байқамай ашып қалғаныма ғафу өтінемін Бірақ өзі бір қызық хат – деді ол күлімсіреп Мен жыртылған кон-верт ішінен бір жапырақ қағазды қолыма алдым...

				Т.Сұлтанбеков

					3-тапсырма. Тірек сөздерді қолдана отырып, сұрау мәнді сөйлемдер құрастырыңдар. 

				
					
						
							ғаламшар

						

					

					
						
							музыка

						

					

					
						
							кітап

						

					

					
						
							саяхат

						

					

					
						
							уақыт

						

					

				

					4-тапсырма. Сөз тіркесіндегі әріптерден сөз құраңдар.

				Ғылыми фантастика

				Үлгі: тас, ғылым, ана.

					5-тапсырма. Хабарлы сөйлемдерді сұрау мәнді сөйлемге айналдырып жазыңдар. 

				
					Хабарлы сөйлем

				

				
					Сұраулы сөйлемді жасау жолдары

				

				
					Сұраулы сөйлем

				

				
					Таңертеңгі шайымды ішіп ал-ғаннан кейін аяңдап, мектеп-тің спорт алаңына қарай келе жаттым.

				

				
					1. Қайда келе жатқанын біл.

					2. Қашан келе жатқанын біл.

					3. Қалай келе жатқанын біл.

				

				
					Сұлтан ақшаны алып дүкенге кіріп кеткенде, қалтама қайта қол салып, екінші шытырлақ қағазды суырып алдым.

				

				
					1. 

					2. 

					3.

				

				
					Ақ «Волга» Ахмет шалды лездің арасында қала пұшпа-ғындағы елеусіз көп көшенің біріндегі сылағы түскен тоқал тамына жеткізіп салды.

				

				
					1. 

					2. 

					3. 

					4.

				

						Сұрау мәнді сөйлемдерді қандай жолдармен жасадыңдар? Қандай сөздер сөйлем жасауға көмектесті?

					Сұраулы сөйлем – басқа біреуден жауап алу мақсатымен айты-латын сөйлем. Сұраулы сөйлем қашанда ерек-ше сұраулық инто-нациямен айтылады. Сұраулы сөйлемнің жасалу жолдары: а) сұраулық шылаулар-дың (ма/ме, ба/бе, па/пе) қатысуы арқылы; 

					ә) сұрау есімдіктерінің (кім? не? қашан? қайда?) қатысуы арқы-лы; б) болар, шығар көмекші етістіктерінің қатысуы арқылы; в) ғой шылауы мен ә одағайының қатысуы арқылы; г) ше шылауы-ның қатысуы арқылы; ғ) интонация арқылы.

				

			

			
				
					Есте сақтаңдар!

				10.6. Ғажайыптар әлемінің фаунасы

				Көп нүкте

				Ғылыми фантастика ақылды адам үшін жазылады.

				Дмитрий Байкалов

					Ғажайып әлемге нені жатқызар едіңдер? Сызба бойынша өз ойларыңды айтыңдар.

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						
							[image: ]
						

						
							[image: ]
						

					

					
						
							Ғажайып әлем

					1-тапсырма. Мәтінді оқыңдар. Мәтінде айтылған мифтік кейіпкерлер туралы не білесіңдер? 

				«Гарри Поттердің басынан кешкендері» атымен жарық көрген кітаптардың реті жетеуге жетіп, оның жалпы таралымы 450 мил-лион данадан асып кеткен. Бір қызығы, бүкіл Еуропаның аңыз кейіпкерлері мен мифтік жануарларын Роулингтің ғажайыптар әлемінен таба алады екенбіз. Яғни, кітаптағы Хогвартстың фаунасы, шын мәнінде, аңыздардан алынған.

				Гоблин – адамға ұқсастығы бар, аласа бойлы тіршілік иесі. Басы денесімен салыстырмалы тұрғыда үлкендеу болып келеді. Негізі, шотланд аңыздарында гоблиндер өте ашушаң, соғысқұмар болып суреттелсе, Толкин мен Роулингтің ғажайыптар әлемінде гоблиндерге өзгеше мінездеме беріледі. Ақшаға ұқыпты (Гринготтс банкінің қызметкерлері), өте еңбекқор (Гриффиндор қылышын гоблиндер жасаған) болып сипатталады.

				Авгурей – жасыл түсті, арық құс. Ол өз ұясын қол жетпейтін ағаштың қуыстарына салады. Жәндіктер мен эльфтерді жеп күн көреді. Тек жауынның кезінде ғана ұшып, қалған уақытта ұясынан шықпайды. «Авгурейдің жанайқайы өлім алып келеді» деген наным болғандықтан, сиқыршылар оның ұясынан аулақ жүруге тырысқан.

				Феникс – аққудың үлкендігіндей алмағайып қызыл құс. Оның ерекше қасиеті – өзінің күлінен қайта дүниеге келуі. Басқа сөзбен айтқанда, феникс – мәңгі бақи өмір сүретін құс. Феникстің көз жасы – әртүрлі зақымдар мен жарақаттарды емдеуге таптырмас дүние. Ол өз дауысымен өлгенді тірілте алады және өзінен ауыр 

				салмақты затты тасымалдай алады. Адамның өмірін алатын Авада Кедавра сиқыры феникске әсер етпейді.

				Дайындаған Ж.Өрісбаев

						Әлем мифологиясында кездесетін өзге де мифтік кейіпкерлерді атаңдар. 

						Өздерің ұнататын кейіпкерлерді сипаттай отырып, олардың әрекеттеріне өз көзқарастарыңды білдіріп, «Менің сүйікті кейіпкерім» тақырыбына эссе жазыңдар. 

						Мәтіннің тақырыбы, құрылымы, мақсатты аудиториясы, тілдік ерекшелігін талдаңдар. 

						Мәтінде кездесетін кірме сөздерді тауып, жалқы және жалпы есімдерді бөліп жазыңдар. 

				КӨП НҮКТЕ

				Көп нүкте белгілі бір себептермен ойдың аяқталмай қалғанын немесе айтылмақшы пікірдің толық айтылмағанын білдіру үшін қойылады. 

				
					Көп нүкте 

				

				
					Қойылатын жерлер

				

				
					Мысалы

				

				
					Айтылуға тиісті ойдың аяқталмай қалғанын білдіру үшін қойылады.

				

				
					Ім-м... сыртта тағы біреу бар ма? – Бар, ол Жағалбай ғой... Ақсақалдармен мақұл десіп тізімге кірген жігіттердің бірі... (X.Е.) 

				

				
					Негізгі ой желісіне қатысы жоқ басқа бір оқиғаны еске түсіру қажет болса, сөйлемнің ортасы мен азатжолдың басында да қойылады.

				

				
					...Абай атындағы Қазақ мемлекеттік опера және балет театрында студенттерге арналған балл... Көз ілеспей дөңгеленіп билеп жүрген достарына қарап Нұрлан тұр (З.Ш.).

				

				
					Сөйлеуші көңіл күйінің әсерінен қысылып сөйлей алмағанда, асығыс айтқанда ойдың бөліну себептеріне байланысты дауыс ырғағындағы үзілісті білдіру үшін қойылады.

				

				
					– Үндеме... енді қоя тұр... Сөз бітті! – деп Оспан Абайдан ендігі ақылды сұрағысы келместен тұра 

					жөнелді (М.Ә.).

				

				
					Айтуға, естуге қолайсыз, тұрпайы сөздердің орнына жазуда көп нүкте қойылады да, мағынасы контекст арқылы ұғынылады.

				

				
					– Қарашы, сөзін қарашы... қаскөйдің, жоқ қылайын сен итті! – деп Әзімбай тап берді (М.Ә.).

				

				
					Біреудің шығармасынан үзінді, дәйектеме алғанда, оны ықшамдап алуда үзілген жеріне көп нүкте қойылады.

				

				
					Бұдан кейінгі жылдары қазақ балалар фольклорының әртүрлі үлгілері «Балдырған», «Ақ желкен», «Ұлан» сияқты мерзімді басылымдарда жиі жарияланып, мектеп оқулықтарында кеңінен пайдаланылады... («Рухани уыз»)

					Тарихи, ғылыми деректердің қолжазба-ларында уақыт әсерімен өшіп, жойылып кетуі де кездеседі. Оларды жарияла-ғанда, сілтеме жасағанда, осындай көрінбеген, түсініксіз болып тұрған жерлердің орнына көп нүкте қояды, ол тіпті тұтас бірнеше жол болуы мүмкін.

				

				
					Соғыстық.

					Күлтегін Башғы боз атқа мініп шапты.

					Башғы боз......................

					.............................................

					Екеуін өзі құртты («Күлтегін» жырынан).

				

					2-тапсырма. Сөйлемдерді көшіріп жазыңдар. Көп нүктенің қойылу себебін түсіндіріңдер. 

				1.	Қайырып берген зеренді1 де алмай, ұршық ұстаған қолы тізесіне түсіп отырып қалды... (Ә.Нұрп.) 

				2. Тек бір-ақ рет Шораға деген сеніміне шек келтірді, бірақ оған, көбінесе Танабай, өзі кінәлі еді... (Ш.Айт.) 

				3. Құлыным, Қайырылым... қайда жоғалып кеттің... – деп әлсіз ғана шыққан дауыс естілді (Ғ.Мүс.). 

				4. Гүлсары сонда таныс соқпақ жолға түсіп, сонау өзен сыртындағы жайлауға тартып бара жатады... (Ш.Айт.) 

				5. Бағзы бір замандарда барымтаны осылай алып қашып, жаралы батырларды жау қолына түсірмей қауіп-қатерден осылайша қаумалап алып шыққан болар-ау... (Ш.Айт.)

					3-тапсырма. Сөздерді ретімен қойып, сөйлем құрастырыңдар. Көп нүктені дұрыс қойыңдар.

				•	Әсер етеді, ауыл кеші, қатты, Абайға.

				•	Түсіре алмай, есіне, тоқтап қалды, Қайрат, Жомарт, Айгүл деп.

				•	Мүмкін емес, мүмкін емес, олай болуы.

				•	Жылама, жылама, бөпем.

				•	Шағып, жілік, берейін.

					4-тапсырма. Мәтіндегі тыныс белгілерінің қойылу себебін түсіндіріңдер. 

				Жантас мұрнын уқалап, тырп-тырп басып тақтаға шықты.

				–	Ал енді айт.

				–	Буря мглою... – Жантас осыны айтты да, жым болды.

				–	Дальше?

				–	Мұғалім, мен жаттамай келіп едім...

				–	Неге жаттамадың?

				–	Диірменге барам деп... уақытым болмай...

				
					1 Зерен – ағаштан жасалған, шұбат, қымыз құятын сәнді ыдыс.

				Анфиса Михайлова Жантасқа біраз қарап тұрды да:

				–	Мүмкін, орныңа барып айтатын шығарсың? – деді. 

				Біз ду күліп жібердік...

				Б.Соқпақбаев

						Мәтіннің қай шығармадан алынғанын аңғара алдыңдар ма?

						Мәтінде неліктен көп нүкте қойылған? Тереңірек тоқталып, түсіндіріп берің-дер. 

				10.7. Қиял-ғажайып ертегілер

				Сөйлем ішінде қойылатын тыныс белгілері

				Ертегі ғылыми фантастиканы түсінуге көмектеседі.

				Борис Путилов

					Өздерің білетін қиял-ғажайып ертегілердегі қандай дүниелер қазіргі кезде шынайы нәрселерге айналды? Мәселеге кеңінен тоқталып, өз ойларыңды ортаға салыңдар.

					1-тапсырма. Мәтінді «түртіп алу» әдісімен оқыңдар.

				Қазақ айтатын қиял ертегісінде адамзаттан мерген араласса немесе ғажайып жар, «ай десе аузы, күн десе көзі бар» Күн астында-ғы Күнікей сұлу, не алтын шашты қыз араласса, солармен қатар жалмауыз, қазық аяқ, қарға тұмсық кемпір, жезтырнақ, жалғыз көзді жалмауыз, Жеті басты жалмауыз және неше алуан алып араласады. Қиял тудырған жануар затынан айдаһар, жеті басты жылан, Қарақұлақ, алып қарақұс, тұлпар ат, басы алтын, арты күміс киік сияқтылар араласады.

				Бұлардың бір тобы ертегінің еріне дос болып, бір тобы ұдайы қас күш есебінде әрекет етеді. Жалғыз көзді жалмауыз, Жалмауыз кемпір, жеті басты жалмауыз, Мыстан кемпір, айдаһар, Қарақұлақ, жезтырнақ сияқтылар – үнемі айнымас жаулар. Алып қарақұс, тұлпар ат және алуан түрлі: тоқпақ, кездік, қазан, жүзік, қырық құлаш семсер сияқты заттар ердің көмегіне, керегіне әрекет етеді. Осылай екі жар болып бөлінген ғажайып жан иелері мен зат-бұйымдар арасында кейде дос, кейде қас боп кездесетін бір алуан қиял персонаждар бар. Олар – алыптар (таусоғар, көлтаусар, көреген, желаяқ, саққұлақ) сияқты бір топ персонаж және осылардай екіұдай әрекет атқара жүретін жылан патшасы, басы алтын киік, жұмбақ жар сияқтылар болады.

				М.Әуезов

				
					[image: ]
				

				
					[image: ]
				

				
					[image: ]
				

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			[image: ]
		

		
			
				Ғылыми фантастика

			

		

		
			
				273

			

		

		
			[image: ]
		

		
			
						Мәтінде кездесетін жағымды және жағымсыз кейіпкерлерді бөліп жазыңдар. 

					Жағымды кейіпкерлер

				

				
					Жағымсыз кейіпкерлер

				

					 Өздерің оқыған қиял-ғажайып ертегілердегі қиялдан туған оқиғаларды айтып беріңдер. 

						Қазақ мифологиясында кездесетін кейіпкерлерді қалай танымал етуге болады? Өз көзқарастарыңды білдіріп шағын эссе жазыңдар. 

						Мәтін бойынша проблемалық сұрақтар құрастырыңдар.

				
					
						[image: ]
					

					
						
							В

						

					

				

				СӨЙЛЕМ ІШІНДЕ ҚОЙЫЛАТЫН ТЫНЫС БЕЛГІЛЕРІ

				Сөйлем құрамында кездесетін тыныс белгілері сөйлем ішіндегі кей сөздердің мағынасын, қызметін, қолданылу себебін даралап, ерекшелеп көрсету үшін қойылады. Ойдың кімге бағытталғандығын немесе автордың көзқарасын, белгілі жайтты санамалап, дәлелдеп, түсіндіре отырып жеткізу мақсатын көздейді. Оларға үтір (,), сызықша (–), нүктелі үтір (;), қос нүкте (:), жақша ( ), тырнақша (« ») жатады.

				Сөйлем ішіндегі ең көп қолданылатын белгінің бірі – үтір. Ол бірыңғай мүшелердің арасына, қаратпа, қыстырма, оңашаланған айқындауыш сөздер мен құрмалас сөйлем құрамындағы жай сөйлемдердің арасына қойылады.

				Бірыңғай мүшелерге байланысты қойылатын үтір

				1. Бірыңғай мүшелер жалғаулықсыз келгенде, араларына үтір қойылады. Мысалы: Байдалы, Байсал, Сүйіндіктер Абайдың өзін ендігі ақылдыларының ішіне ала отырып сөйлесті. 

				2. да, де, әрі, я, яки, немесе, не, әлде жалғаулық шылаулары бірыңғай мүшелермен қайталанып келсе, араларына үтір қойылады. Мысалы: Ашық түсті бояулары да, ұсақ шебер өрнектері де үйдің ішіне қызыл, жасыл көрік беріп тұр. 

				3. мен, және жалғаулық шылаулары бірыңғай мүшелерді жинақтау мәнін білдіруі керек болғанда, үтір жұптасқан бірыңғай мүшелердің ең соңғысынан кейін қойылады. Мысалы: Ақан мен Орынбай, Алма мен Күміс Жеңістің отыз жылдығын өздерінше тойлады. 

				4. да, де шылаулары етістен болған бірыңғай баяндауыштардың арасында қайталанбай келсе, шылаудан соң үтір қойылады. Мысалы: Базаралы үндеместен түйілді де, қатып қалды. 

						Мәтіннен сөйлемнің бірыңғай мүшелерін табыңдар. Олардың арасына қандай тыныс белгісі қойылғанына мән беріңдер.

					2-тапсырма. Өлең үзінділерін оқып, үтір қойылатын жерді айтыңдар. 

				Ғалам жайлы ғажап сырлар шертеді – 

				Ертегіні тәуір көрем мен тегі. 

				Осы күні ойлап көрсем жасымда 

				Шешем маған айтпапты еш ертегі.

				Ж.Ерман

				Ерте ерте ерте екен

				Ешкі-ай жүні бөрте екен.

				Ертегі сөз қашанда

				Тамашаның көркі екен.

				Түрлі-түрлі ертегі

				Тұла бойды ертеді.

				Ерте өткен ерлердің

				Ерлік ісін шертеді.

				Ә.Асылбеков

					3-тапсырма. Сөйлемдерді берілген бірыңғай мүшелермен сәйкестендіріп, толықтырып жазыңдар. 

				
					1. Суылдаған суық жел құлағының ұшын аямай шымшып барады.

					2. Уәделескен шағында Ай көйлегін алуға келсе, киюге жарамайтын болып шығыпты.

					3. Есесіне «Роллс-Ройс» көз алдымда көлбеңдей берді.

					4. Айнала абыр-сабыр...

					5. Мейлі аспанға қарайын түк шықпады.

				

				
					Феррари, Бентлилер

					мейлі жерге үңілейін, мейлі терезеге телмірейін 

					күбір-сыбыр, шиқ-шиқ күлкі…

					уілдеген үскірік

					әрі тар, әрі қысқа

				

						Бірыңғай мүшелердің тұлғасы туралы не айта аласыңдар? Сөйлемдердегі бірыңғай мүшелердің қандай формада тұрғанын анықтаңдар. 

					4-тапсырма. Берілген тірек сөздерді қатыстырып, бірыңғай сөйлем мүшелері бар сөйлем құрастырыңдар. Тыныс белгісін қойыңдар. 

				қиялдау 

				тіл қату

				Желаяқ 

				бейбітшілік

				базар 

				көрікті

				ғажайып

				ертегі

				сұлу

				дос

				қас

				семсер

					Сөйлем ішінде ерек-шеленіп, мағынасы айқындауды қажет етіп тұратын сөз-дер – қаратпа, қыс-тырма, одағай сөздер мен бірыңғай және айқындауыш мүшелер. Сөйлем ішінде қойы-латын тыныс белгілері аталған сөздерге қа-тысты қойылады. 

				

			

			
				
					Есте сақтаңдар!

				10.8. Әдебиет – ғылымның ізашары,Ғылым – әдебиеттің ізбасары

				Нүктелі үтір

				Фантастикаға деген құмарлық ғалым-ның басты қасиеті болуы тиіс: ол идеяның тууына жәрдемдеседі.

				Григорий Петров

					Берілген тірек сөздер және эпиграф арқылы мәтін не туралы екенін болжаңдар.

				Фантастикалық шығармалар, байланыс спутнигі, фантаст-жазу-шылар, ғарыш әлемі.

					1-тапсырма. Мәтінді тыңдаңдар (42-аудио). 

						Төмендегі сұрақтарға мәтіннен деректер келтіре отырып дәлелді жауап беріңдер, өзара жауаптарыңды салыстырып, талқылаңдар.

				•	Мәтінде қандай мәселе көтерілген?

				•	Ғылыми әдебиеттің ғылыми-техникалық революция тудыруға деген ықпалы қаншалықты орын алған?

				•	Өздерің білетін қиял-ғажайып ертегілердегі қандай дүниелер қазіргі таңда шынайы нәрселерге айналды?

						Мәтін мазмұны бойынша берілген тірек мәліметтерді қолданып, ақпаратты өз сөздеріңмен айтыңдар.

				Үлгі: Жюль Верн → К.Э.Циолковский → ғарыштану теориясы

				Ғарыштану теориясының пионері К.Э.Циолковский қызы-ғушылығының оянуына Жюль Верн шығармаларының әсері бар.

				•	Алексей Толстой

				•	Александр Беляев

				•	Лазерлік техника

				•	«Қосмекенді адам» 

				•	жасанды желбезектер

				•	«Инженер Гариннің Гиперболоиды»

						Мәтінде кездесетін тыныс белгілерінің түрлерін анықтаңдар.

						«Әдебиет және ғылым» тақырыбында шағын эссе жазыңдар. Энциклопедия, газет-журнал, оқулықтардан алынған деректерді қолданып авторына сілтеме жасаңдар.

				НҮКТЕЛІ ҮТІР

				Нүктелі үтір (;), негізінен, жай сөйлемдердің арасына қойылады. Бұл белгіні қоюда сөйлемнің құрылысы мен мағынасы негізге алынады. Нүктелі үтірді сөйлемнің құрылысына қарай қойғанда, құрмаластың ішіндегі жай сөйлемдер баяндауыштарының тұлғалық және жасалу жолдары жағынан сәйкестілігі, бірыңғайлығы, тепе-теңдік тиянақтылығы ескеріледі. Мысалы: Шинель әрі тар, әрі ықшам: астына салса, үстіне жетпейді; үстіне жапса, астына салуға жетпейді; басына жастануға қалмайды; жатса, жамбасына салуға жетпейді; жата қалса, жамбасына жер батады.

				Мағыналық тұтастығы бар болғандықтан, рет-ретімен әріптер не цифр-лар арқылы санамаланып айтылатын сөйлемдерден кейін нүктелі үтір қоюға болады. Мысалы: өмір шындығын қамту, адам мінезін ашу мүмкіндіктеріне қарай эпикалық жанр үш түрге бөлінеді:

				1) шағын көлемді эпикалық түр;

				2) орта көлемді эпикалық түр; 

				3) кең көлемді эпикалық түр (3.Қ.).

					2-тапсырма. Мәтіндерді оқып шығыңдар. 

				1. Бұл жасқа келгенше жақсы өткіздік пе, жаман өткіздік пе, әйтеуір, бірталай өмірімізді өткіздік: алыстық, жұлыстық, айтыстық, тартыстық – әурешілікті көре-көре келдік. Енді жер ортасы жасқа келдік: қажыдық, жалықтық; қылып жүрген ісіміздің баянсызын, байлаусызын көрдік, бәрі қоршылық екенін білдік. Ал енді қалған өмірімізді қайтіп, не қылып өткіземіз? Соны таба алмай өзім де қайранмын.

				А.Құнанбайұлы

				2. Ертегілер жанрлық әрі сюжеттік құрамы жағынан әр алуан. Ол іштей бірнеше жанрға бөлінеді:

				1) қиял-ғажайып ертегілер;

				2) хайуанаттар туралы ертегілер;

				3) шыншыл ертегілер.

				Сюжеттері тек қазақтың өзіне тән ертегілермен қатар, басқа елдермен ортақ сюжетке құрылған ертегілер де бар.

				М.Әуезов

						Нүктелі үтірдің не үшін қойылғанын түсіндіріңдер. 

					3-тапсырма. Мәтінді көшіріп жазып, қажет ететін жерлерге нүктелі үтірді қойыңдар. 

				1. Ұры мысықтай сұғанақ жел қара бақайдан суық саусағын жүгіртіп, ішкөйлекті кеулей өтіп те үлгерген еді Науан тісі-тісіне тимей қалтырап, біруыс боп жиырыла түсті сорлы аға не істерін білмей, өз үстіндегі киімін шешіп, сонымен қымтай жауып жүр. 2. Күйші де мынау құм ішіндегі екеудің жанын ұққандай, тыныш-тық түнін бұзбай, қоңыр әуен ойнап отыр. Домбыраның көмейін күмбірлетіп аптықпай, майда үн тереді көп қылғынтпай, екі шектің үстіңгісін де жиі жетекке алып, сыпыра шертіп-шертіп жібереді.

				М.Сүндетов

					4-тапсырма. Берілген сөйлемдердің нүктелі үтірді қажет ететін жерлерін табыңдар.

				1.	Ақылды ісіне сенеді

					Ақымақ күшіне сенеді

					Әңгүдік түсіне сенеді (мақал).

				2. Бақпен асқан патшадан мимен асқан қара артық сақалын сатқан кәріден еңбегін сатқан бала артық (Абай).

				3. Жұрттың бәрі соған қарай дүрлікті: біреуі қолын бұлғады біреуі оның атын атап айқайлады енді біреулері ерсілі-қарсылы жүгірді (Б.М.).

					5-тапсырма. Кім көп табады? Мақал-мәтелдер арасында келетін нүктелі үтірлерге мысал келтіріңдер.

				10.9. Күн жүйесіндегі ғаламшарлар

				Қос нүкте

				Ғылыми фантастика – біздің заманы-мыздың нағыз маңызды жанры. Одан да бетер: ол – бүгінгі көшбастар жанр.

				Рэй Брэдбери

					Ғылыми фантастика жанрында аспан әлемі, ғаламшарлар туралы көбірек сөз болуының себебі неде деп ойлайсыңдар?

					1-тапсырма. Мәтіндерді оқыңдар. Екі мәтінге ортақ тірек сөздерді жазыңдар. Екі мәтіннің байланысын анықтаңдар.

				1. – Алты құлаш ала биеден туған жеті құлаш жирен құлыным жылқының ішінде жоқ. Ұры алғанын білмедім, қасқыр жегенін білмедім... Жалма-жан құрығымды мұзға шанша салып, басына шығып, төңірекке көз жіберіп едім, көрінбеді. «Құрығым аласа 

				болған шығар», – деп құрықтың басына қамшымды жалғадым, көрінбеді. Оған пышағымды шаншып, шығып қарап едім, тағы да көрінбеді. Пышағымның басына қынымды шаншып, оған шығып қарап едім, сонда да көрінбеді. Көңілім әлі биіктетуде болып, оған тебен шаныштым. Және көре алмадым. Әбден дағдарған соң, құрығымнан ақыл сұрадым: «Апыр-ай, енді не қылайын?! Ақылың болса, айтшы?» – дедім. Ол ант соққан, жатып тұрып өзімді сөккені ғой: «Ит болмасаң, айналып-айналып, жерге қарай бергеніңше, көзіңді жұмып, аспан жаққа да қарасаң болмас па еді!» – дегені ғой! «Ойбай-ау, аспанды бұлт басып тұрғанын көрмейсің бе?» – деп едім, онан жаман балағаттап: «Ант ұрған-ау, қолың жоқ па? – дейді. – Бұлттың әрісін әрі, берісін бері сермеп жіберсең, болмас па еді!» – деді. Ойлап тұрсам, оның сөзі де жөн екен. Дереу қолымды созып жіберіп, бұлттың былайғысын былай, олайғысын олай сыпырып жібергенімде, күннің көзі жарқырап, шайдай ашылды да кетті. Көзімді шарт жұмып, аспанға қарағанымда, мұнан артық не тамаша болсын! – Темірқазықтың ар жағында, Шолпан жұлдызының бер жағында манадан бері қарап, таба алмай жүрген жирен құлыным жайылып жүр екен...

				Тазша баланың 40 өтірігінен

				2. 1930 жылы ашылған және содан бері Күн жүйесіндегі тоғызын-шы ғаламшар саналып келген Плутон мәртебесінен айырылды. Жаңа жіктелім бойынша Плутон енді шағын ғаламшарлар немесе планетоидтер санатына жатады.

				Аспанда енді 8 ғаламшар ғана қалды. Олар: Меркурий, Шолпан, Жер, Қызылжұлдыз, Есекқырған, Қоңырқай, Уран, Нептун. Астрономдар зерттеген барлық жұлдызды жүйелерде ғаламшарлар белгілі бір тәртіппен, бірдей сап түзейді: ғаламшар үлкен болған сайын Күнге жақынырақ орналасады. Бірақ біздің Күн жүйемізде ғана басқаша. Алыптар – Сатурн мен Юпитер кішкентай Меркурий, Шолпан, Жер мен Марсты алдымен «жіберіп», өздері ортада орналасқан. Неге бұлай болғаны белгісіз.

				«Ақ жол» газетінен 

						Екі мәтіннің тақырыбы, құрылымы, мақсатты аудиториясы мен тілдік ерек-шелігін салыстыра талдаңдар.

						Мәтінде сөйлем ішінде қойылатын қандай тыныс белгілері кездеседі?

				Қос нүкте

				Қос нүкте – сөйлем ішінде қойылатын тыныс белгілерінің бірі. 

				
					Қойылатын жерлер

				

				
					Мысалы

				

				
					Бірыңғай мүшенің алдында келген жалпылауыш және жалпылауыш мәнді сөзден кейін қойылады.

				

				
					Абай жігіттері: Жиренше, Ербол, Базаралы, Мырзахандар да сол қонақ тосушылардың тобында жүр (М.Ә.).

				

				
					Төл сөздің алдынан автор сөзі келгенде қойылады.

				

				
					Мені көріп қалған жерде:

					– Нәзира, айналайын, сен біздің үйге неге келмейтін болып кеттің? Үйге жүр,  – деп үйіне ертіп әкеледі (Т.Ахт.).

				

				
					Түйген ойды, қағидаларды, ережелерді дәлелдеу мақсатымен алынған сөйлем-дердің алдында мысалы деген сөз қол-данылса, одан соң қос нүкте қойылады.

				

				
					Сұраусыз, лепсіз айтылған сөйлемдердің бәрі жай сөйлем деп аталады. Мысалы: Ат ерінді келеді, ер мұрынды келеді. 

				

				
					Рет-ретімен санамалап баяндауды керек ететін жалпылауыш мәнді сөздерден соң қойылады.

				

				
					Сөйлемдердің құрмаласуы екі түрлі: 1) сыйыса құрмаласу; 2) қиыса құр-маласу (А.Байт.). 

				

						Мәтіндердегі қос нүктенің қойылу себебін түсіндіріңдер. 

				
					
						[image: ]
					

					
						
							Б

						

					

				

					2-тапсырма. Сөйлемдерді көшіріп жазыңдар. Қос нүктенің қойылу себебін түсіндіріңдер. 

				1. Болатын ойын-сауығымыздың мазмұны мынау: күрес, сайыс, тай-құнаннан бәйге шаптырамыз, ең соңында Османға қалыңдығын қуғызбақшымыз (Т.С.). 2. Едіге ашуын Қаранардан алып: – Неменеге бақыра бересің, қолтырауын? – деп айқай салды (Ш.Айт.). 3. Естіген нәрсені ұмытпастыққа төрт түрлі себеп бар: әуелі – көкірегі байлаулы берік болмақ керек; екінші – сол нәрсені естігенде я көргенде ғибрәтлану керек, көңілденіп, тұшынып, ынтамен ұғу керек; үшін-ші – сол нәрсені ішінен бірнеше уақыт қайтарып ойланып, көңілге бекіту керек; төртінші – ой кеселі нәрселерден қашық болу керек (Абай).

					3-тапсырма. Сөздер мен сөз тіркестерін пайдаланып, қос нүкте қатысқан сөйлемдер құрастырыңдар. 

				Мынау, екі құрал, мысалы, келесідей, келіп сұрау, көптеген түрлері болады.

					4-тапсырма. Тиісті жерге қос нүктені қойып жазыңдар. 

				1. Баянауыл тауын дөңгелене қоршаған әдемі үш көл тағы бар Сабынды, Торайғыр, Жасыбай; бірінен-бірі артық, бірінен-бірі мөлдір, бірінен-бірі тұнық айдын (З.Ш.). 2. Сол мақтан деген нәрсенің мен екі түрлісін байқадым біреуінің атын үлкендік деп атаймын, біреуін мақтаншақтық деймін (Абай). 3. Осы кезде шалдың немересі күліп – Ата, сіз әнеугүні бұны құйрыққа оңдырмай ұрып жіберіпсіз ғой? – деді (Б.С.). 4. Саятшылардың анықтауынша, жалпы құс заты біріне-бірі қайшы тұратын үлкен екі топқа бөлінеді оның бірі – желбесін құстар, екіншісі – тұяқты құстар (Ә.Марғ.). 5. Енді өз дауысыммен – Біз дайынбыз, қазір шығамыз! – деймін. 6. Қазақ тілінде түбір етістіктер сыртқы тұлғасына, жасалу жолына қарай беске бөлінеді 1) негізгі түбір; 2) туынды түбір; 3) кіріккен түбір; 4) қос түбір; 5) тіркесті түбір (Ы.М.). 7. Үш-ақ нәрсе адамның қасиеті ыстық қайрат, нұрлы ақыл, жылы жүрек (Абай).

					5-тапсырма. Қазақ халқында жеті қазына, үш жүйрік, үш арсыз, бес қатер ұғымдары бар. Аталған ұғымдарды тауып, таратып жазып, қос нүкте қатысқан сөйлемдер құрастырыңдар.

				10.10. Әлемдегі ең алғашқы ғылыми-фантастикалық фильм

				Сызықша

				Дүниені қиял-ойдың күші шыр көбелек айналдырады.

				Альберт Эйнштейн

					Қазіргі кезде ғылыми фантастика жанрында түсірілген қандай фильмдерді білесіңдер? Ол фильмдердің ғылыми негізі қаншалықты дәлелді? Ойларыңмен бөлісіңдер. 

					1-тапсырма. Мәтінді оқыңдар. Мәтінге қандай ат қоюға болады?

				1902 жылдың 2 мамырында Францияда «Айға сапар» атты әлемдегі алғашқы ғылыми-фантастикалық фильм жарық көрген. 21 минуттық фильмді Жюль Верн шығармасының желісі бойынша режиссер Жорж Мельес түсірген.

				Кинематография тарихына арналған энциклопедияларда актер әрі режиссер Жорж Мельестің аты алтын әріптермен жазылған. Себебі – ол сан түрлі деректі фильмдер мен таңғажайып ертегілер, сюрреалистік кино түсіріп, кинофантастика деген жанрдың пайда болуына түрткі болған.

				Ағайынды Люмьерлердің ойлап тапқан ка-мерасымен танысқан Жорж Мельес неше түр-лі қойылымдар жасап, оны камераға түсіре бастаған. Мысалы, ол – бір кадрда адамның басы болып, ал екіншісінде жоқ болып кететін белгілі миниатюраның авторы. Көрермендерге адамның басы сол мезетте шабылып кеткендей елестейтін.

				Ж.Мельестің кино өнеріне сіңірген еңбегі 1928 жылы бағаланып, Чарли Чаплин оны «жарық алхимигі» деп атаса, Д.У.Гриффит «Мен оған өмір бойы қарыздармын» деген. Ал 1931 жылы оған «Құрметті легион» ордені беріледі.

				Ағайынды Люмьерлер кинематографияда шынайы, реалистік бағыттың негізін қаласа, Ж.Мельес киноға шығармашылық пен қиял, ой еркіндігі мен фантазия әкелді. 

				«Алматы ақшамы» газетінен

						Мәтінде қандай танымал тұлғаның шығармашылығы сөз болды? Мәтін бойынша проблемалық сұрақтар құрастырыңдар. 

						Мәтінде баяндалған оқиғалардың хронологиясын жазыңдар.

				1. Чарли Чаплин.

				2. «Құрметті легион» орденіне ие болды.

				3. «Айға сапар» фильмі жарыққа шықты.

				4. Режиссердің кино өнеріне сіңірген еңбегі бағаланды.

						«Ағайынды Люмьерлер кинематографияда шынайы, реалистік бағыттың негізін қаласа, Жорж Мельес киноға шығармашылық пен қиял, ой еркіндігі мен фантазия әкелді» деген сөйлемге кешенді талдау жасаңдар.

				Сызықша

				Сызықша бастауыш пен баяндауыш арасына, бірыңғай мүшелерден кейін, оңашаланған айқындауыштардың екі жағынан, төл сөз бен автор сөздері арасында және сөйлемді ықшамдап қолдану мақсатында қойылады. 

				1. Бастауыш та, баяндауыш та зат есімнен, заттанған басқа сөз таптарынан болады. Мұндайда баяндауыштың сұрағы, сыртқы тұлғасы атау септігіне ұқсас болады. Сондықтан бастауыштан кейін сызықша қойылады: Еңбек ету – ардақты іс.  

				2. Бастауыш жіктеу, сілтеу есімдіктерінен, баяндауыш ІІІ жақтағы зат есімнен немесе керісінше болып келгенде, бастауыштан соң сызықша қойылады. Мысалы: Бөкеншіден Сүгір баласы Әкімқожа – мынау (М.Ә.). 

					Жорж Мельес

				3. Бастауыш тұйық етістіктен, баяндауыш ІІІ жақтағы жалғаусыз зат есімнен жасалса немесе бастауыш зат есімнен, баяндауыш тұйық етістіктен болса, бастауыштан кейін сызықша қойылады. Мысалы: Көп оқу – білім алудың негізгі шарты (С.М.). Менің ұмтылған тілегім – қалай да пайдалы адам болып шығу (Ы.А.). 

				4. Бастауыш та, баяндауыш та бір сөздің қайталануынан жасалса, бастауыштан кейін сызықша қойылады. Мысалы: Жамал тағдыры – үлкен тағдыр (З.Қ.).

				5. Бастауыш та, баяндауыш та сын есім не сан есім болып келгенде, олардың арасына сызықша қойылады. Мысалы: Адамның жаманы – мылжың, жақсысы – жомарт (Ж.Баласағұн). 

				6. Бастауыш пен баяндауышты байланыстырушы дегеніміз (дегенім, дегенің, деген) деген сөз тұрса, одан кейін сызықша қойылады: Балалар әдебиеті дегеніміз – балалар тәрбиесі деген сөз (Ш.Ахм.).

					2-тапсырма. Даналық сөздерді оқып шығыңдар. 

				Сөз атасы – құлақ,

				Су атасы – бұлақ.

				Жол атасы – тұяқ,

				Жол мұраты – жету,

				Қыз мұраты – кету,

				Сауда мұраты – өту. 

				Сырым батыр

				Ар жазасы – бар жазадан ауыр жаза.

				М.Әуезов

				Адам баласының ең жаманы – талапсыз. 

				Абай

				Шешен сол – сөйлер сөзден қамалмаса,

				Жақсы сол – істер ісін тамамдаса.

				Шал ақын

						Сызықшаның қойылу себебін түсіндіріңдер. 

					3-тапсырма. Тиісті жеріне сызықша қойып жазыңдар. 

				1. Асығыс түбі өкініш (Абай). 2. Құнанбайға бұлардың ішінен көз алмай, қырандай қарап отырған дәл төрдегі Байсал (М.Ә.). 3. Абай өз заманының жаршысы (Ж.Ысм.). 4. Тіл тазалығы дейтініміз ана тілінің сөзін басқа тілдің сөзімен шұбарламау (А.Байт.). 5. Ол 

				Тобықты көрмеген өнер иесі (М.Ә.). 6. Мойындағы борышты білу білімнің ісі, борышты төлеу адамшылық ісі (А.Б.). 7. Егер ақылым да, жаным да біржола жоғалатын болса, мен жанып-өшкен отпын (Шәкәрім). 8. Қиын күнде қол ұшын берген нағыз дос (С.Сарғ.) 9. Қонағым Біржан (М.Ә.). 

					4-тапсырма. Тірек сөздерді пайдаланып, сызықша қатысқан сөйлемдер құрас-тырып жазыңдар. 

				Төрт ана. Жеті қазына. Төрт түлік. Төрт маусым. Алты Алаш. Үш жүз. Бес дұшпан.

					5-тапсырма. Төмендегі сөздермен сөзжұмбақ құрастырыңдар.

				10.11. Қиял әлемі

				Бірыңғай мүшелерден кейін қойылатын сызықша

				Ғылыми фантастиканы ұнату, қалай десеңіз де, түптеп келгенде, адамзат болашағының қамын жеу.

				Айзек Азимов

					А.Азимовтің ойын өрбітіп талқылаңдар. Мысал келтіріп дәлелдеңдер. 

					1-тапсырма. Мәтінді тыңдаңдар (43-аудио). Мәтіннің тірек сөздерін анықтаңдар.

						Берілген сұрақтарға мәтіннен деректер келтіре отырып жауап беріңдер. 

				1.	Мәтінде Американың әлемге аты танымал қандай фантаст-жазушылары туралы мәліметтер беріледі? Барлығы қанша автордың аты аталады?

				2.	Бұл фантаст-жазушылар туралы өздерің не білесіңдер? Өзге де заманауи фантаст-жазушыларды танисыңдар ма?

				3.	Америкада фантастика жанрының дамуына не әсер етті? 

						Деректерді сәйкестендіріп жазыңдар. 

				Клиффорд Саймак	«Шексіздік арқылы саяхат»

				«Күнді құрсаулайтын сақина»	Рэй Брэдбери

				«Үйге апарар жол»	Айзек Азимов

				Эдвард Х.Уолдо	«Мүлгіген асыл тастар»

				«Мен робот»	«Бекетші стансы»

				Роберт Шекли	«Синтетикалық адам»

				«Марс хроникалары»	«Кеңістік ағысы»

				«Кең шалқар аула»	«Сүйкімсіз қонақ»

						Жоғарыдағы тірек сөздерді пайдаланып, сызықша қойылатын сөйлемдер құрастырыңдар.

				Бірыңғай мүшелерден кейін қойылатын сызықша

				Сызықша бірыңғай мүшеден кейін келіп, өзінің алдындағы мүшелердің мағынасын жинақтап, топтастырып тұрған жалпылауыш сөздің алдына қойылады. Мысалы: Үлкен үйде Ұлжан, Айғыз, Ділда – үшеуі ғана отыр екен (М.Ә.).

				Оңашаланған айқындауышты ажырататын сызықша

				1. Оңашаланған айқындауыш өз ішінде бірыңғай болып, үтір қажет болғанда, оны бірыңғай мүшеден ажырату үшін екі жағынан сызықша қойылады. Мысалы: Біраздан кейін үйге Мақсұттың тағы бір-екі жолдасы – Жұмағұл мен Ақтай – кірді (М.Ә.). 

				2. Жалғаусыз зат есімнен жасалған баяндауыш өзін айқындайтын мүшеден сызықша арқылы бөлініп тұрады. Мысалы: Бар тұлғасы Құнанбай тектес бұл жас әйел – осы үйдің келіні, Абайдың апасы – Мәкіш (М.Ә.). 

					2-тапсырма. Мәтінде сөйлем ішінде қойылатын қандай тыныс белгілері кездеседі? 

				Жалпы, адам баласы басқа ғаламшарларға ұшып баруды арман-дап, қолы жетпеген соң түрлі аңыздар шығарды, қанша ғылыми-фантастикалық дүниелер жазылды. Күн жүйесінде адам баласы барып, қоныстануға үміттенген ғаламшарлар – Ай, Марс, Шолпан, Ганимед пен Ио. Соның ішінде Жерге ең жақыны – Ай. Ай – Жердің жалғыз табиғи серігі. Ғылымға жүгінсек, Ай – қараңғы, суық шар, оның күн сәулесі түсетін, Жерге қараған беті ғана бізге көрінеді. Айға қарай алғашқы ғаламшараралық кеме 1959 жылы аттанған. Бірақ бұл да, бұдан кейінгі сапарлар да сәтсіз болды. Тек арада он жыл өткеннен кейін адам баласының табаны тұңғыш рет Айдың бетіне тиді. 

				«Ақтөбе» газетінен

						Мәтіндегі сызықшаның қойылу себебін түсіндіріңдер. 

				
					
						[image: ]
					

					
						
							А

						

					

				

				
					[image: ]
				

				
					[image: ]
				

				
					[image: ]
				

			

		

	
		
			[image: ]
		

		
			[image: ]
		

		
			[image: ]
		

		
			[image: ]
		

		
			[image: ]
		

		
			
				Ғылыми фантастика

			

		

		
			
				285

			

		

		
			[image: ]
		

		
			
				[image: ]
			

			
				[image: ]
			

			
				[image: ]
			

			
				[image: ]
			

			
				[image: ]
			

			
				
					Сөйлемнің бірыңғай мүшелері сөйлемдегі синтаксистік қызметі бірдей болып, бір сұраққа жауап беріп, көбінесе өзара формалас болып келеді. Сөйлемнің бірыңғай мүшелері бір-біріне бағынбай, өзара салаласа байланысады.

				

			

			
				
					Есте сақтаңдар!

				

			

		

		
			
					3-тапсырма. Сөйлемдерге сызықшаны дұрыс қойып жазыңдар. 

				1. Алпамыс, Қобыланды, Ер Сайын бәрі де байдың жалғыз балалары (Р.Б.). 2. Сүйіндік, Жексен, Сүгір үшеуің де алдыма түс. Ортадағы түлкі тымақты, күрең төбел атты Бөжей. Тек бір ғана балалау жігіт күндізгі жылқышы бар. Темірғалидың жанында осы бай үйдің иесі Көкеннің болысы Нұркенің өзі отыр (М.Ә.). 3. Барыс, Бекет, Атығай, мен төртеуміз күншығыс беті тоғайлы, күнбатыс жағы құмдауыт аралды бір емес, бірнеше мәрте сүзіп шыққанбыз (Ғ.Қ.). 4. «Еділ-Жайық», «Жұпар қорығы», «Құламерген» бәрі де айтылды (М.Ә.). 

					4-тапсырма. Қажет жеріне тиісті жалпылауыш сөздерді қойып жазыңдар. 

				1. Адамдағы ынсап, әділет, мейірім ... қосып айтқанда, ұждан деген ұғым шығады (Шәкәрім). 2. Баланың да, жігіт-желеңнің де, егде-мосқал үлкеннің де ... аузында бір жаңалық, бір хабар (М.Ә.). 3. Ынсап, рақым, ар, ұят, сабыр, сақтық әуес болар ... шарт (Шәкәрім). 4. Талап, еңбек, терең ой, қанағат, рақым ойлап қой ... асыл іс, көнсеңіз (Абай). 5. Ұғымдылық, шынайылық және табиғилық күллі өнер шығармаларына тән тамаша қасиеттің ... белгісі (К.Глюк). 6. Қазыбектің өзінен тараған ауылдар көрші туысқандар бар ... қырық шамалы ауыл осы жерге сіресе қонықты. 7. Бөжей, Байсал, Байдалы бар ... кісі Кеңгірбай бейітіне әдейі бұрылып кеп Құран оқып, көп уақыт үйіліп тұрысып, содан кейін күнбатысқа – Шұнайға қарай сапар тартып кетіпті (М.Ә.). 

				Жалпылауыш сөздер: баршасы, алты, үш, үшеуін, он шақты, барлығының, бес.

						Сөйлемнің бірыңғай мүшелерін табыңдар. Қандай тұлғада тұрғанын анықтаңдар.

					5-тапсырма. Берілген тірек сөздерді пайдалана отырып сөйлемдер құрас-тырыңдар. Тыныс белгісін дұрыс қойып жазыңдар. 

				Нұржан, Мағжан, Елжан	ақыл, қайрат, жүрек

				ағайындылар	шығармалары

				мемлекеттер	бес қару

				10.12-10.13. Қазақтың алғашқы фантаст-ғалымы

				Тырнақша

				Қазақ жазба әдебиетіндегі фантас-тиканың даму дәуірлерін бірінші боп жіктеген – Абдул-Хамид Мархабаев.

				Зейнолла Қабдолов

					Қазақтың қандай фантаст-жазушыларын білесіңдер? Олардың қандай шығар-маларын оқыдыңдар?

					1-тапсырма. Естелікті оқыңдар. Естелік жанрына жататынына дәлел келтіріңдер.

				Абдул-Хамид Файзоллаұлы Мархабаев – қазақ әдебиетіндегі фантастика жанрының тарихы мен теориясын зерттеуші тұңғыш ғалым. «Қолыңды әкел, Келешек. Қазақ фантастикасы: кеше, бүгін және...» (1978 ж.), «Қазақ фантастикалық әдебиеті» (1998 ж.), «Қиялгер қисындары» (2002 ж.), «Қазақ фантастикасының поэтикасы» (2008 ж.) сияқты көлемді монографиялар жазған. 

				«Адам денсаулығының басты кепілі – сабыр-лылық. Бүгінгі заманның адамдары, байқап отырсаң, күйгелек, ашуланшақ, өкпешіл. Қартайғыларың келмесе, ашуланба, сабыр сақта. Баяу қартаюдың сыры осында деп білемін. Бәрі де өткінші нәрсе, сондықтан бір-бірімізге кешірімді болуымыз керек. Сонда ұлтымыз, ұрпағымыз күшейеді. «Сабыр түбі – сары алтын» деп қазақ бекер айтпаған», – деп отыратын Әбекең. 

				«Ертегілердің бәрі қиялдан туған. Ертегілердегі «жеті қабат жердің астындағыны еститін Саққұлақ», «аяғына тас байлап жүретін Желаяқтар» бүгінгі күннің техникалары түрінде дүниеден орын алды. Солардың бірі – ауызекі түрде осы күнге дейін жеткен Қорқыт аңызы. Су бетіне кілем жайып, Қорқыттың біраз уақыт ажалды жолатпауы жай айтыла салған сөз емес, күндердің күнінде өлімді кідіртетін шараның болатынына сенушілік, соны аңсаушылық» дегені бар. «Бұл фантастика емес пе? Халықтың осы аңсауын жүзеге асыру жолында геронтология1 ғылымы бүгінде зерделі жұмыстар жасауда екенін білеміз. Демек, күндердің күнінде ғалымдардың оған да қол жеткізуі мүмкін ғой...» – деп еді фантаст ағамыз бірде. 

				Қ.Төрежанов

				
					1 Геронтология – жанды ағзалардың қартаю құбылысын зерттейтін және адам өмірін ұзарту мәселелерімен айналысатын ғылым.

						Мәтін мазмұны бойынша сұрақтарға жауап беріңдер.

				1.	Естелік кім жайында айтылып отыр? 

				2.	Ғалымның қандай еңбектері бар?

				3.	Автор тұлғаның қандай қасиеттерін үлгі тұтады?

				4.	Ғалымның Қорқыт аңызы бойынша айтқан тұжырымы қандай? Қалай ойлайсыңдар, мұндай өмір эликсирін табуға бола ма?

						Келесі пікірлердің қайсысы дұрыс, қайсысы бұрыс? Анықтаңдар. 

					Пікір

				

				
					Дұрыс

				

				
					Бұрыс

				

				
					А.Мархабаев – қазақ фантастика ғылымының негізін салушы.

				

				
					Ғалым – «Қиялгер қисындары» атты кітаптың авторы.

				

				
					Ертегілердің барлығы қиялдан туған.

				

				
					Әрқашан сабырлы болу керек.

				

				
					Баяу қартаюдың сыры – өкпешілдік.

				

				
					Ғалым – «Фантастикалық поэтика» кітабының авторы.

				

						Эссе құрылымы мен даму желісін сақтап, «Мен фантаст-жазушы болсам...» тақырыбына өз қөзқарастарыңды білдіріп, дискуссивті эссе жазыңдар. 

						Мәтіндегі көп нүктенің қойылу себебін түсіндіріңдер. 

						Фантаст-ғалымдар туралы мәлімет жинап, мақала жазыңдар. Энциклопедия, газет-журнал, оқулықтардан алынған деректерді қолданып, авторына сілтеме жасаңдар. 

				тырнақша

				Мағынаға байланысты қойылатын белгінің бірі – тырнақша. 

				
					Қойылатын жерлер

				

				
					Мысалы

				

				
					Басқа біреудің сөзінен алынған дәйек-сөз, мақал-мәтел, төл сөздің ішіндегі бұлжытпай алынған сөздер тырнақшаға алынады.

				

				
					«Бас кеспек болса да, тіл кеспек жоқ» деген мақалдың дәурені өткен (Ш.М.).

				

				
					Кекету, ажуалау және кері мағынада айтылған сөздер тырнақшаға алынады.

				

				
					Иә, жобаға келеді, мына «данышпан қыз» дұрыс айтып отыр (Қ.Жұм.).

				

				
					Біреудің айтқанынан алынған сөздер тырнақшаға алынады.

				

				
					Есік жақтағы үстелде осы Тайманның өзімен бірге оқитын, студенттер «профессор Сапаровтың досы» деп атайтын кішкене жігіт Арынғазы отыр (З.Қ.).

				

				
					Айтуға оқталып, бірақ айтылмаған сөз-дер, ішкі ойлар тырнақшаға алынады.

				

				
					«Ал бәлем сақтана бер» дегендей болдым өзіме-өзім... (Б.С.).

					Газет, журнал, кітап, үлкенді-кішілі шығарма, қаулы және т.б. аттары тырнақшаға алынады.

				

				
					«Қазақ әдебиеті» газетінен М.Әуезовтің «Көксерек» әңгімесінен үзінді оқыдым. 

				

				
					Зауыт, мәшине, құрал-жабдық және ұйым аттары тырнақшаға алынады.

				

				
					«Ертіс» кемесі, «ИЛ-86» ұшағы, «Абай» ауылы, «Қазақ тілі» қоғамы.

				

				
					Объект етіп алынған жеке сөз, дыбыс, буын сөйлемде тырнақшаға алынады.

				

				
					«А» – дауысты дыбыс. «Жаз» – бітеу буынды сөз.

				

						Мәтіндегі тырнақшаның қойылу себебін анықтаңдар. 

					2-тапсырма. Мәтінді оқып шығыңдар. Мәтіндегі тырнақшаның қойылу себебін түсіндіріңдер. Тырнақшаға алынған сөздердің мағынасын ашып айтыңдар.

				Қазақ халқының «Ат бәйгесі», «Ат ойындары», «Аударыспақ», «Жамбы ату», «Жорға жарыс», «Күміс ілу», «Көкпар» т.б. ат ойындары мен «Жаяу жарыс», «Жіппен секіру», «Күш сынасу», «Қазақша күрес», «Жаяу көкпар» т.б. ойындары әскери тәрбиелік ойындарға жатады. 

				Ұрпақтан-ұрпаққа ауыз әдебиеті арқылы жетіп келе жатқан ежелгі сақтардың балаларға арналған әскери ойыны – «Жекпе-жек». Ол былай ойналады: «Екі бала ат үстінде немесе жерде жекпе-жекке шығып, күш сынасады».

				Ең қызығы – ат үстіндегі жекпе-жек. Ойынға елу, алпыс, сексен, жүздеген бала қатысады. Мәселен, сексен бала екі топқа бөлінеді. Бірінші топ – «жаулар», екінші топ – «әскерлер». 

				Екі топтың арасы бес жүз қадамдай болады немесе одан да алыс. Әр топтан атқа мінген екі «батыр» шығады. Екі «батыр» аттарына мініп, қолдарына қылыштары мен найзаларын, қалқанын алады. Басқа балалар «жекпе-жек!», «жекпе-жек!» деп айқайлап тұрады. Екі «батыр» екі жақтан шауып келіп қылыштасады. Найзаласады. Күреседі. Жеңілген «батыр» көптің алдында өнер көрсетеді: қобызбен немесе домбырамен, сыбызғымен күй тартады. 

				М.Әбілұлы

						«Екі «батыр» аттарына мініп, қолдарына қылыштары мен найзаларын, қалқанын алады» деген сөйлемге морфологиялық талдау жасаңдар.

					3-тапсырма. Мәтінді тыныс белгілерін қойып, көшіріп жазыңдар.

				1. Орамал тон болмайды жол болады дейді қазақ бауырым (З.Қ.). 2. Дау үстінде ойда жоқта тіліне оралса да Бөрінің артынан бөлтірік ақылды болғандықтан ермейді деген сөз мұның өзіне қазір бір өзгеше 

				Жалғасы

					Салт-дәстүр, ұлттық ойын, әдет-ғұрыптар да сөйлем ішінде тырнақшаға алынып жазылады: «Қол ұстату», «шаш сипату» деген атақты ырымдар – осы (М.Ә.).

				

			

			
				
					Есте сақтаңдар!

				

			

		

		
			
				мәні бар өрісті ойдай көрінді (М.Ә.). 3. Торпақ іздеген тойға кезігеді демекші ауылдан алыстап та кеткен екенбіз екі-үш ақбөкен атып алғанбыз (Ж.Т.). 4. Тойдың болғанынан боладысы қызық деген емес пе не де болса той дүрілдеп бір күнде өтті (С.Бег.). 

					4-тапсырма. Қажетті жеріне тырнақша қойып көшіріп жазыңдар. 

				1. Абай жалғыз өзі төрт ауыз өлеңді сыры терең Аққайың әнімен айтып барды да, баяу ғана тоқтады. 2. Соңғы айтқан мылжың, мақтаншақ, даңғой дегендері осы арада, шынымен, төрт көзі түгел отыр еді. 3. Мақсұт жайында кемпірмен ғана сөйлеседі. Оған да жақсы бала болып көріне бастады (М.Ә.). 4. Өзінің айтулы ару қыздарының атын Ақмарал деп қоятын болды... (Ш.Айт.) 5. Зауыт 1928 жылы, 7 қараша күні Қазақстан деген атпен ашылды (С.М.). 

					5-тапсырма. Берілген тірек сөздерді қолдана отырып сөйлем құрастырыңдар. Тырнақша қоюды ұмытпаңдар. 

				Сүндет той	Алпамыс батыр

				Ақылды жан	Боинг-747

				Шәкіртсіз ұстаз – тұл	Қазақ әдебиеті

				Абай жолы	Ырыс алды – ынтымақ

					6-тапсырма. Өлең ішінде қойылатын тырнақшаларға мысал келтіріп, қойылу себебін түсіндіріңдер. 

				10.14. Ғарыш – сынақ алаңы... 

				Төл сөздің тыныс белгілері

				Бұрқырады ақ жалын 

				Кнопкасын басқанда. 

				Көрмей қалдым ар жағын 

				Тік атылдық аспанға.

				Адырбек Сопыбеков

					Эпиграфта қандай көрініс туралы айтылған? Мәтінді тыңдай отырып, эпиграфтың мәнін ашыңдар.

					1-тапсырма. Мәтінді тыңдаңдар (44-аудио). Мәтіннің мазмұнын үш сөйлемге сыйдырып айтыңдар.

						Оқиғаның дамуы мен аяқталуын болжаңдар. 

						Мәтінде баяндалған оқиғаны ғылыми-фантастикалық фильмдермен, атап айтқанда, «Интерстеллар», «Жұлдыздар соғысы» трилогиясымен салыстырып көріңдер. Кейіпкерлерінде, сюжеттерінде қандай ұқсастықтар бар? 

						Мәтінді бөліктерге бөліп, тақырып қойыңдар. Әр тақырыптың тірек сөздерін атаңдар. 

				ТӨЛ СӨЗДІҢ ТЫНЫС БЕЛГІЛЕРІ

				Төл сөз – сөйлеушінің я жазушының өз сөзі ішінде өзгеріссіз, бұлжытпай қолданылған біреудің сөзі. 

				Автор сөзі – төл сөзді жеткізіп, оған түсінік беретін сөйлеушінің я жазушының сөзі. 

				
					Төл сөз бен автор сөзіне байланысты қойылатын тыныс белгілері

				

				
					Қойылатын жерлер

				

				
					Мысалы

				

				
					Автор сөзі төл сөзден кейін келгенде, төл сөз тырнақшаға алынады да (немесе алдына сызықша қойылады), төл сөзден соң үтір (леп не сұрау белгісі, көп нүкте) және сызықша қойылады.

				

				
					– Қарным ашқан жоқ, мұғалима апай нан әкеп берді, – деді немересі (Ш.Айт.)

				

				
					Автор сөзі төл сөзден бұрын келсе, одан кейін қос нүкте қойылады да, төл сөз тырнақшаға (немесе сызықша қойылады) алынады. 

				

				
					Біздің сонда Шұға болып жазған өлеңіміз:

					«... Алаштан асып туған сымбаттым-ай,

					Базардың пұлы жетпес қымбаттым-ай.

					Арманым бұл жалғанда болмас еді,

					Күн болса қосатұғын саған құдай...». 

					Ой, алдай, қызық заман екен-ау, ә... (Б.М.)

				

				
					Автор сөзі төл сөздің ортасында тұрса, екі жағынан үтір мен сызықша, кейде біріншісінен кейін мағынасына қарай үтір, леп не сұрау белгісі қойылады.

				

				
					– Тарт әрмен, – деді Оразқұл қолын бір сілтеп, – онан да жейтін бірдеңе бар ма, соны әкел! (Ш.Айт.)

				

				
					Төл сөз автор сөзінің ішінде келсе, бірін-ші автор сөзінен кейін қос нүкте, төл сөз тырнақшаға алынып (не алдына сызықша қойылады), одан соң үтір (леп не сұрау белгісі, көп нүкте) және сызықша қойылады.

				

				
					Әлдене уақытта Әбдірахман:

					– Қош болыңыз, – деді (Б.М.)

				

				
					Төл сөзден кейін келген көмекші етістігі-нен соң толық бір сөйлем келсе, одан кейін үтір қойылады.

				

				
					– Айт сөзің болса! – деді де, осы үйдегі жұрт естісін, куә болсын дегенді ойлады (М.Ә.).

					Төл сөз автор сөзінен бұрын орналасса, төл сөз бас әріппен жазылып, тырнақшаға алынады не алдынан сызықша қойылады. Егер төл сөз хабарлы сөйлем болса, соңына үтір, сұраулы сөйлем болса, сұрақ белгісі, лепті сөйлем болса, леп белгісі қойылып, автор сөзінің алдынан сызықша қойылады.

				

				
					«Тегінде адам баласы адам баласынан ақыл, ғылым, ар деген нәрселермен озады», – деген ұлы Абай. 

					– Бекбергеннің қызын неге алып қашпақ болдыңдар? – деп сұрады үй иесі менен.

				

				
					Бір төл сөздің ішінде екінші төл сөз келген жағдайда алғашқысының алдынан сызықша қойылып, соңғысы тырнақшаға алынады.

				

				
					– Қазақ халқында «Ұлық болсаң, кішік бол» деген нақыл бар, – дегенді жиі айтатын ол.

				

						Тыңдалым мәтінінен тырнақша қойылатын атауларды анықтаңдар. 

					2-тапсырма. Тиісті жеріне сызықшаны қойып, де етістігін мағынасына қарай түрлендіріп жазыңдар. 

				1. Асайынның күнде түсте қой иіретін дағдылы жерін білем де... құпия сыр айтатындай ол аптыға сөйлеп, барғың келсе, ертіп апарайын. 

				2. Ендеше, не тұрыс де... Ғани әжесіне бетін бұрып, мен кеттім, жарай ма? 

				3. Жақсы келдіңдер, де... Асайын бұларды күнде көріп жүрген достарындай қарсы алып. 

				4. Ау, Асайын, Асеке, де... бұлқынып, қарсы құшақ жайды.

				Ж.Арыстанов

					3-тапсырма. Тиісті тыныс белгілерін қойып, сөйлемдерді көшіріп жазыңдар. 

				1. Ол тағы да былай деді Ас атасы нан

				2. Ақын бірде Өзгереді өмір өзгереді деп баяндады

				3. Біздің халықта Қарға қарғаның көзін шұқымайды деуші еді 

				4. О тамаша сиқыршылар бақытты болыңдар деп айқайлап жібереді

				5. Егiншiнiң әйелi Ендi жүзiктен ат пен сиыр тiлейiк дейді 

				6. Сұлтан Аладдинге Сен сиқыршы әрі өтірікшісің Қызым қайда Керемет сарайың қайда жоғалды деп айқай салады

				7. Туған жердің қымбатын ғылым іздеп шет жайлап кітап қарап сарылып көзінің майын тауысқан көшенің шаңын көп жұтқан шәкірт білмесе кім білсін

					4-тапсырма. Берілген сызбаға сәйкес сөйлем құраңдар.

				........................ – төл сөз. ============ – автор сөзі.

				1. «........................», – деп, ============

				2. «........................?» – деп, ============

				3. «........................!» – деп, ============

				4. ============ : «........................».

				5. ============ : «........................?» ============

					5-тапсырма. Көркем шығармалардан төл сөз бен автор сөзіне мысалдар тауып жазыңдар. Тыныс белгілерінің қойылуына мән беріңдер. 

					6-тапсырма. Төл сөз бен автор сөздеріне байланысты қойылған тыныс белгілерінің ережелерін анықтап, оларды есте сақтаңдар.

				1. – Тыңдасайшы әуелі. Аңнан басқа алаңдатар ештеме жоқ деймісің мені, – деп саптама етігін шеше бастады. – Мына жолаушыларға Садуақасты ертіп жіберсек деп ем (Т.К.). 2. Қабағын қарс жауып алған әлгі шой қара: – Е, тәйірі сонша салмақтағаныңа қарағанда күшке түсер ауыр бірдеңе екен ғой десем, – деп ыржая күліп, иығынан салмақ түскендей қозғалып қойды (Т.К.). 3. – Денім сау, Кәкітай! – деп, ауыл-аймақтың, әкесінің амандығын сұрап кетті (М.Ә.). 4. «Иә, – деймін ішімнен тағы қайталап, – мен мұндайды әсте күткен жоқ едім ғой, Зағида. Мұнан әрі өмір не болмақшы!?» Бір кезде «дырр-ррт» деген дауыстан басымды көтеріп алсам, ат жаңа салынған қақпаға тұмсық тіреп тұр екен (Д.И.). 

				10.15. Жер – зертхана...

				Нәтиже сабақ

				Ғылыми фантастика ғылымның «көзі жетпеген» жолын өзінің ұшқыр қиялымен жарықтандырып, оған бағыт сілтеп отыруы тиіс. 

				Иван Ефремов

					1-тапсырма. Мәтінді оқыңдар. Мәтін не туралы? 

				Спутниктер ауыр, орташа және шағын болып үшке бөлінеді. Үшіншісі, яғни салмағы 10 килограмм мен 50 килограмм аралығын құрайтын шағын спутниктер, соңғы уақытта сұранысқа көбірек ие болып жүр. Сондай-ақ 5 килограмм шамасында салмағы бар нано-спутниктер де бар. Алғашында көбі бұл наноспутниктерді ойыншық 

				секілді көрді. Алайда уақыт өте келе пікір өзгерді. Наноспутниктердің көптеген артықшылығы бар. Мысалы, оларды орбитадан шығарудың қажеті жоқ. Олар өздері-ақ ешқандай қоқыс қалдырмай, ғарышта қалдықсыз жанып кете алады. Ең қызығы, олар ірі спутниктер секілді ірі тапсыр-маларды да орындай алады.

				Шығын бойынша да ыңғайлы. Протонның бір старты 100 мил-лион долларға дейін барса, шағын зымырантасығыштың ұшуы 5-6 миллион доллардан аспайды. Наноспутниктер 2 миллион доллар тұрса, ауыр спутниктер 100 миллион, кейде тіпті 200 миллион доллар тұрады. Айырмашылығы айтарлықтай.

				«Алыс ғарышта жерлеу» деген түсінік бар. Алғашында ғарыш шексіз үлкен болып көрінген, бірақ, шын мәнісінде, олай болмай шықты. Жылдан-жылға әрбір ел өз спутнигін орбитаға шығарғысы келді. Бұл, сөзсіз, спутник санының тым артуына әкеліп, қауіптілік деңгейін одан әрі арттырды. Уақыт өткен сайын олардың өзара соқтығысуы жиілеуде. 

				Ө.Қасымов

						Сұрақтарға мәтіннен деректер келтіре отырып, дәлелді жауап беріп, өз жауаптарыңды өзгенің жауабымен салыстыра талқылаңдар. 

				
					
						[image: ]
					

					
						
							А

						

					

				

				1.	Наноспутниктердің тиімділігі қандай?

				2.	«Алыс ғарышқа жерлеу» түсінігінің мәні неде?

				3.	Ғарыштағы Қазақстанның спутнигі қалай аталады? Естеріңде бар ма?

						Мәліметтерді нақтылап айтыңдар.

					100–200 миллион	10–50 килограмм	5–6 миллион 

						Мәтіндегі тырнақшаның қойылу себебін түсіндіріңдер.

						Энциклопедия, газет-журналдардан алынған деректерді қолданып спутниктер туралы жазыңдар. Авторына сілтеме жасаңдар. 

					2-тапсырма. Мәтінді тиісті тыныс белгілерін қойып көшіріп жазыңдар.

				Ноғайлының ханы Жәнібек халықты жиып

				Үш арсыз, үш ғайып үш жетім болады Соны кім табады депті

				Жиналған халық көп дағдарып

				Үш арсыз ұйқы арсыз күлкі арсыз тамақ арсыз Үш ғайып қонақ ғайып несібе ғайып ажал ғайып деп шешіпті

				Бірақ үш жетімді ешкім таба алмапты

				Сонда Жәнібек хан

				Елде келмеген кім қалды деп сұрапты

				Келмеген Қарабас шешен қалды депті халық Жәнібек Қарабасты шақыртып алып әлгі сөздің шешуін содан сұрапты

				Сонда Қарабас Жетім үшеу емес бесеу еді ғой деп

				Оты жоқ жер жетім

				Басшысы жоқ ел жетім

				Елінен ауған ер жетім

				Тыңдаусыз сөз жетім

				Жоқтаусыз1 қыз жетім деген екен

				Шешендік сөздерден

					3-тапсырма. Тиісті жеріне сұрау белгілерін қойып жазыңдар. 

				– Әу, Жиренше! Адам қалай қадірлі болады – дейді.

				– Қадірлі болғысы келген адамға үш жолдас керек, – дейді Жиренше табан астында.

				– Иә, қандай жолдас

				– Бақыт, дәулет, ырыс.

				– Ал басқа пәле қайдан

				– Басқа пәле тілден.

					4-тапсырма. Берілген сөйлемдердің соңына қандай тыныс белгісі қойылатынын айтыңдар. 

				1. Бала – ата-ананың ізбасары, адамзат – қоғамның жалғас-тырушысы

				2. Қанаты бүтін сұңқар жоқ, тұяғы бүтін тұлпар жоқ 

				3. Болмас іске болаттай берік бол деген, сабыр қылыңыздар, қайрат көрсетіңіздер

				4.	Шопаната түлігі, қошақаным, қайдасың

				5.	Ата-баба дәстүрі мәңгі үзілмей жалғассын

				6.	Мұндай пыраққа мінгеннің арманы не

				7.	Қызыл гүлдер, қызыл гүлдер, ұйқыда ма, ояу ма

				8.	Сана өзгермесе, сапа өзгере ме

				9.	Арада айлар ауып, жылдар жылжыды

				  10.	Бұл мұнша неғып созылып кетті

				
					1 Жоқтаусыз – іздеусіз, сұраусыз.

				  11.	– Қоямын енді, кешіріңіздер

				 – Бұл нешінші Жүзінші рет уәде беруің бе

					5-тапсырма. Берілген ұяшықтардағы тыныс белгілеріне сай келетіндей етіп сөйлемдер құраңдар.

					6-тапсырма. Қайталау тапсырмаларын орындаңдар.

				1. Сөйлем соңында қандай тыныс белгілері қойылады?

					а) нүкте, үтір, тырнақша, леп белгісі; 

					ә) сұрау белгісі, леп белгісі, нүкте, көп нүкте; 

					б) үтір, сұрау белгісі, нүкте, жақша; 

					в) нүкте, леп белгісі, сұрау белгісі, үтір; 

					г) нүкте, нүктелі үтір, көп нүкте, қос нүкте.

				2. Болар, шығар, қайтеді тәрізді көмекші етістіктердің қатысуы арқылы жасалған сөйлемдерде қойылатын тыныс белгісі қандай?

					а) нүкте;	б) леп белгісі; г) көп нүкте.

					ә) сұрау белгісі;	в) үтір; 

				3. Нүкте дұрыс қойылған жерді табыңдар.

					а) «Мал жұтайды, өнер жұтамайды» деген сөздің мәні неде.

					ә) Уай, дүние, шіркін-ай.

					б) Дүниеде туған еліңнен артық ел бар ма.

					в) Байлық – қанағат пен еңбекте.

					г) Ар жазасы – бар жазадан ауыр жаза...

				4. Бастауыш есімшеден, ал баяндауыш зат есімнен, есімшеден жасалғанда бастауыштан кейін қандай тыныс белгісі қойылады?

					а) леп белгісі; ә) сызықша; б) нүкте; в) көп нүкте; г) тырнақша.

				5. Қой сүйеді баласын қоңырым деп... Қандай тыныс белгісі же-тіспей тұр? 

					а) леп белгісі; ә) қос нүкте; б) тырнақша; в) үтір; г) сызықша.

				6. Леп белгісі дұрыс қойылған жерді табыңдар.

					а) Қалың киімнен ыстық өтпейді!

					ә) Күн түс боп кетті ғой!

					б) Құр суды сіміре бергеннен бірдеңе шыға ма!

					в) Тағы бір шыны құйып жібер!

					г) – Ей, жүгірмек, қолымнан тартшы! – деді.

				7. Мақал-мәтелдер, нақыл сөздер, өлеңдер ықшамдалып айтыл-ғанда қандай тыныс белгісі қойылады?

					а) сызықша;	б) тырнақша;	г) қос нүкте.

					ә) нүктелі үтір;	в) көп нүкте; 

				8. Ой аяқталмай қалғанда қандай тыныс белгісі қойылады?

					а) үтір; ә) леп белгісі; б) нүкте; в) көп нүкте; г) нүктелі үтір.

				9. Бірыңғай мүшенің алдында жалпылауыш мүше келсе, қандай тыныс белгісі қойылады?

					а) тырнақша;	б) нүкте;	г) сызықша.

					ә) сұрау белгісі;	в) көп нүкте; 

				10. Көп нүкте қай сөзден кейін қойылатынын анықтаңдар.

					Еліңнің анық көшін бастайтын жолың даңғыл болсын да

					а) сөйлемнің басында;	в) еліңнің сөзінен кейін;

					ә) бастайтын сөзінен кейін;	г) сөйлем соңында.

					б) жолың сөзінен кейін;

					7-тапсырма. Диалогті тыңдаңдар (45-аудио). 

						Тыңдалым бойынша сұрақтарға жауап беріңдер.

				1.	Не қымбат?

				2.	Адамға не парыз?

				3.	Тозбайтын нәрсе не?

				4.	Адамды сыйға бөлейтін қасиет қандай?

				5.	Адамға не бақыт әкеледі?

						Мәтіннен алынған үзіндіге тыныс белгілерін қойып жазыңдар.

				Ең құнды не ұлым	Ол өнер мен білім

				Ол ғаламат ғылым	Парыз ба шұлық тоқу

				Тозбайтын не күнім	Парыз адамға оқу

							Ғалым болам десеңіз...

						

					

					
						
							Түркі әлеміндегі тыныс белгілерінің тарихы сонау Орхон-Енисей жазуларынан басталады. Ескерткіштің кейбір жерлерінде қос нүкте, ромб тәрізді белгілер қолданылған. 

							Бүгінгі пунктуация саласын тереңдете игергілерің келсе, қазақ пунктуациясының негізін қалаушылардың бірі Р.Сыздықованың «Емле және тыныс белгілері», «Тыныс белгілерінің ережелері» атты ғылыми маңызы зор кітаптарын оқуларыңа болады. 

				ГЛОсСАРИЙ

				Ауыспалы (ауыс) мағына – белгілі бір қасиеттеріне қарай шындық құбылысты білдіретін сөздің басқа бір құбылысқа атау болуынан туатын мағына. 

				Әдеби тіл – тілдің диалектілерден жоғары тұрған, белгілі мөлшерде нормалық белгілері қалыптасқан, қызметі әр жақты, стиль жағынан сараланған түрі. Оның әртүрлі стильдік салада қолданылатын жазба және ауызша түрлері бар. 

				Бұйрықты сөйлем – қимыл-әрекетке итермелеу мақсатында айтылған сөйлем. Бұйрықты сөйлем көбінесе ауызекі тілге тән. Бұйрық мағынасы әртүрлі реңкте білдіріледі: егер бұйыру қатал талап мағынасында жұмсалса, дауыс көтеріңкі айтылады, ал өтініш, тілек мағынасында айтылса, бәсең айтылады.

				Біріккен сөз – екі не бірнеше сөздің бірігуінен жасалып, біртұтас сөз ретінде қалыптасқан күрделі сөз: көкжиек, жалақы, Жезқазған, Боранбай, аққу, бірнеше, Қызылжарқұдық, Ақдаласор.

				Дауыссыздар үндестігі – айтуда сөз арасында, сөз ішіндегі морфемалар жігінде дауыссыз дыбыстардың бір-біріне өзара ықпал етуі: көгжасыл (көк жасыл), жолғапшық (жолқапшық). Мұны дыбыс үндестігі деп атайды.

				Дауыстылардың ерін үндестігі – сөздің бастапқы буынындағы о, ө, ұ, ү ерін дауыстылардың әсерімен соңғы буындарындағы езулік ы, і, е дауыстылардың еріндікке айналуы. Мысалы: түтүн – түтін, өнөр – өнер. 

				Дауыстылар үндестігі – екі немесе көп буынды сөздердегі дауысты дыбыстардың не біркелкі жуан (бала, балалар), не біркелкі жіңішке (кісі, әншілер), сондай-ақ не бірыңғай еріндік (түтүн – түтін, бүгүнгі – бүгінгі), не бірыңғай езулік (әжелер, тынысты) болып үндесіп айтылуы. Мұны буын үндестігі деп те атайды. 

				Демеулік шылаулар – тіркескен сөздеріне қосымша мағына, реңк үстейтін немесе сөйлемге эмоционалды өң беретін шылаулар. 

				Екпін – сөз ішіндегі бір буынның айтылуда күшті, көтеріңкі естілуі. Екпіннің тілдегі басты қызметі: сөздің лексикалық мағынасы мен морфологиялық тұлғасын айқындау, сөзді бір бүтін етіп көрсету, тілдің орфоэпиялық нормаларын анықтау. 

				Еліктеу сөздер – табиғат құбылыстары мен жан-жануарларда болатын әр алуан дыбыстарға және олардың сын-сипат, қимыл-әрекеттеріне еліктеуден туған сөздер. 

				Есімдердің септелуі – зат есімнің және басқа сөз таптарының (заттық мағынадағы сын есім, сан есім, үстеу, есімше, қимыл атауы) зат есімше септелуі. 

				Есімдік – заттың атын, сынын, санын тікелей білдірмейтін, бірақ солардың орнына жұмсалатын, есімдер тобына жататын сөз табы. 

				Есімше – қимыл, іс-әрекетті заттың белгісі, сипаты түрінде білдіретін етістік тұлғасы. 

				Есімшенің шақтары – есімшелердің шақтық ұғымын білдіретін грамматика-лық категория. 

				Етістік – шақтық, жақтық, райлық қарым-қатынаста заттың қимылын, жай-күйін білдіретін сөз табы. 

				Етістіктің болымсыз түрі – іс-әрекеттің жүзеге аспауын білдіретін етістік формасы. 

				Етістіктің жіктелмейтін формалары – шақ, жақ, рай түрлеріне қарай өзгер-мейтін етістік формалары. Бұған шақтық, жақтық ұғымы болмайтын, жіктік жалғауларын қабылдамайтын тұйық етістіктер (қимыл атауы – алу, сызу) жатады. 

				Етістіктің жіктік формасы – жақ, шақ, рай түрлеріне қарай және жекеше, көпше, анайы, сыпайы түрде түрленіп, сөйлемде баяндауыш қызметін атқаратын етістік формасы. Мысалы: Біз мектепте оқимыз. Сен пойызбен келдің.

				Жақ – қимыл иесінің айтушыға қатысын білдіретін етістіктің (баяндауыш қызметін атқаратын есімдердің) сөз түрлендіруші грамматикалық категориясы. Жақ категориясы қашанда жіктеу есімдіктері ұғымымен байланысты. Сол себепті жіктеу есімдіктері ылғи адаммен, яғни сөйлеуші, тыңдаушы және бөгде кісі ұғымдарымен байланысты қолданылады. 

				Жалғау – сөз бен сөзді байланыстыратын, сөз аралығындағы қатынастардың көрсеткіші болып табылатын, сөзге грамматикалық мағына үстейтін қосымшалар. Жалғаулардың төрт түрі бар: көптік, тәуелдік, септік, жіктік. Жалғаулар бірінен соң бірі жалғана береді. Мұндай жағдайда, көбінесе, алдымен көптік, онан соң тәуелдік, сөз соңында септік жалғаулары жалғанады, жіктік жалғауы да сөз соңында жалғанады: оқушы-лар-ымыз-ға, бала-мыз, келе-сіз.

				Жалғаулық шылаулар – бірыңғай мүшелердің, сөйлем мүшелерінің және құрмалас сөйлем сыңарларының арақатынасын білдіретін шылау сөздер. 

				Келер шақ – қимыл, іс-әрекеттің дәл қазір емес, болашақта істелетінін білдіретін етістік шағы. 

				Көмекші етістік – күрделі етістік жасайтын элементтің бірі. Көмекші етістік тіркескен жетекші сөзіне семантикалық және грамматикалық мағына үстейді. 

				Көптік жалғау – көптік ұғымды білдіретін қосымшалар. Олардың ең негізгісі -лар, -лер (-дар, -дер, -тар, -тер). 

				Көсемше – етістік негіздерден арнаулы жұрнақтар арқылы жасалып, қимылдың амалын, белгісін білдіретін, шақтық, модальдық мәні бар етістік категориясы. Көсемше жеке тұрып қолданылмайды, септік, тәуелдік, көптік жалғауларын қабылдамайды. 

				Қаратпа сөз – сөйлемде айтылған ойдың кімге арналғанын білдіру не оған басқаның назарын аудару мақсатында жұмсалатын сөз немесе сөз тіркесі.

				Лепті сөйлем – адамның көңіл күйін, әртүрлі эмоциялық сезімін білдіріп, ерекше әуенмен айтылатын сөйлем. Лепті сөйлемдердің эмоциялық мағыналары (қуаныш, қорқыныш, ыза, жиреніш т.б.) олардың құрамындағы одағай, модаль сөздермен, лептілік әуенмен байланысты. 

				Мағына – сөздің ұғымынан туатын мән, мазмұн. Сөз мағынасы зат, құбылыс, әрекет жайында түсінік, ұғым пайда болғаннан кейін қалыптасады. Сөз мағы-насының екі түрі бар: лексикалық мағына және грамматикалық мағына.

				Одағай – адамның сезімі, көңіл күйі, еркімен байланысты дыбыстық ишараттарды білдіретін, өзгермейтін сөздер тобы. Одағай атауыш сөздерге де, көмекші сөздерге де жатпайды. 

				Оқшау сөздер – сөйлем құрамындағы басқа сөздермен грамматикалық байланысқа түспейтін сөздер мен сөз тіркестері. Қазақ тілінде оқшау сөздерге қаратпа, қыстырма және одағай сөздер жатады. Оқшау сөздер арқылы сөйлемнің мағынасы нақтыланады, сөйлеушінің көзқарасы аңғарылады, адамның көңіл күй, сезімі білдіріледі.

				Септеулік шылаулар – толық мағыналы сөздерге тіркесіп, әртүрлі грам-матикалық қатынасты білдіретін шылаулар. Септеулік шылаулар белгілі бір септік жалғаулы сөздерді меңгеріп, оларға бағыттық, мақсаттық, мезгілдік, үдету, ұқсату, қайталау т.б. грамматикалық мағыналар үстеп тұрады.

				Сингармонизм – үндестік заңы. Сингармонизм бойынша сөздер не бірыңғай жуан, не бірыңғай жіңішке, не еріндік, не езулік болып айтылады. Түбірге жалғанатын қосымшалар да осы заңдылыққа бағынады. 

				Сөздердің орын тәртібі – сөйлем мүшелерінің сөйлемде орналасу реті. Жалпы ереже бойынша баяндауыш сөйлемнің соңында, бастауыш одан бұрын, анықтауыш 

				анықтайтын сөзінен, толықтауыш пен пысықтауыш өздері қатысты сөздерден бұрын тұрады. Сөздердің стильдік қызметіне байланысты сөйлем мүшелерінің қалыпты орнынан жылжып отыруы заңды құбылыс болып табылады.

				Сөздік – 1) тілдің, диалектінің, белгілі бір әлеуметтік топтардың, жеке бір жазушының т.б. лексикасы, сөздік құрамы; 2) сөздер мен морфемалардың сөз тіркестері мен идиомалардың т.б. әліпби тәртібімен орналастырылып, олардың түсінігі немесе аудармасы берілетін анықтамалық кітап.

				Сөз тіркесі – синтаксистік қарым-қатынасты білдіру үшін кемінде толық мағыналы екі сөздің сабақтаса байланысқан тобы. Кез келген сөздерден сөз тіркесі жасалмайды. Сөз тіркесі сөйлем құрамына енеді, сөйлем құраудың материалы болып табылады. 

				Сұраулы сөйлем – басқа біреуден жауап алу мақсатымен айтылатын сөйлем. Сұраулы сөйлем қашанда ерекше сұраулық интонациямен айтылады. 

				Талдау – белгілі бір күрделі тілдік құбылыстың (сөз, сөйлем, мәтін т.б.) құрамды бөлшектерін ажырату. Оның бірнеше түрі бар: грамматикалық талдау, морфологиялық талдау, синтаксистік талдау, мәтіндік талдау т.б.

				Төлеу сөз – басқа біреу айтқан сөздің өзгеріске ұшырап, тек мазмұнының сақталған түрі. Төлеу сөздерде бөгде сөздің тұрлаулы мүшелері тұрлаусыз мүшелерге (мысалы, баяндауышы табыс не барыс септікті толықтауышқа) айналады. Сонымен бірге жақтық өзгеріске де ұшырайды.

				Төл сөз – сөйлеушінің не жазушының сөзінде ешқандай өзгеріссіз, бұлжытпай қолданылған басқа біреудің сөзі, яғни бөгде сөздің ешқандай өзгеріске ұшырамай берілген түрі. Төл сөз автор сөзінен өзіне тән интонация арқылы бөлініп айтылып, онымен де көмекші етістігінің дейді, деді, деген, деп сияқты тұлғалары арқылы байланысады. Орын тәртібі еркін: автор сөзінің алдында да, соңында да, арасында да, екі жағынан да келе береді. 

				Фразеологизм (фразеологиялық бірлік) – семантикалық жағынан тұрақты байланыста болатын сөз тіркестері мен сөйлемдердің (сөйлемшелердің) жалпы атауы. Фразеологизмнің басты белгілері мағыналарының тұтастығынан, құрамының беріктігінен, айтылудағы тұрақтылығынан және бейнелілігінен көрінеді.

				Хабарлы сөйлем – бір нәрсенің не бір істің жайын хабарлау мақсатында қолданылатын сөйлем. Хабарлы сөйлем бірқалыпты әуенмен айтылып, жай сөйлем және құрмалас сөйлем түрінде кездеседі. 

				Шылаулар – сөз бен сөзді, сөйлем мен сөйлемді байланыстыру үшін қолданылатын, тіркескен сөздеріне әртүрлі реңк, грамматикалық мағына үстейтін көмекші сөздер.

